
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 15 
 

ᐊᐃᑉᐱᖅ, ᔫᓂ 10, 2014 
 

 

ᖁᑉᐱᕐᓂᓖᑦ 771ᒥᒃ 849ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᑯᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓵᒥᐅᓪ ᓄᕿᓐᖓᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᔫᓂ 10, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓕᒃᔅ ᓴᒻᒧᖅᑐᖅ, 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ 

ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ 

ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 10:01ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᑐᒃᓯᐊᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ, ᒥᔅᑕ ᐃᓄᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ  (ᑐᓵᔨᑎᒍᑦ):: ᓇᖏᑐᐃᓐᓇᑲᐃᓐᓇᕆᔅᓯ. 

ᒪᓕᒐᓕᐅᖅᑎᐅᖃᑎᓕᒫᒃᑲ ᐃᓚᒋᔪᒪᓪᓗᒋᑦ 

ᓂᐸᐃᑲᐃᓐᓇᕐᓗᑕ ᐃᖅᑲᐅᒪᓗᒋᑦ 

ᐃᓅᒍᓐᓂᓚᐅᖅᑐᖅ ᐸᓖᓯᒃᑯᑦ ᒪᖕᑕᓐᒥ, ᓂᐅ 

ᐳᕋᓐᓯᕕᒃ.  

 

>>ᓂᐸᐃᑲᐃᓐᓇᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᑎᓐᓄᑦ. 2. 

ᒥᓂᔅᑕᐃᑦ ᐅᖃᐅᓯᖏᑦ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐱᖁᔨᕗᖔᕈᒪᒐᒪ ᑲᔪᓯᔪᒪᓪᓗᖓ ᑲᑎᒪᔾᔪᑎᔅᓴᖅ 

19-ᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᓪᓗᓂ 

ᑲᔪᓯᒍᒪᔪᖅ ᑲᑎᒪᔾᔪᑎᔅᓴᖅ 19-ᒧᑦ. ᐋᒡᒑᖅᑐᖃᖅᐸ? 

ᑲᔪᓯᓗᑕ ᑲᑎᒪᔾᔪᑎᔅᓴᖅ 2-ᒧᑦ. 2. ᒥᓂᔅᑕᐃᑦ 

ᐅᖃᐅᓯᖏᑦ. ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ, 

ᒥᔅᑐ ᑯᐊᓴ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 039 - 4(2): 

ᐃᒻᒥᓃᖅᑕᐃᓕᑎᑦᑎᔾᔪᑎᓂᑦ ᐊᑐᖅᑕᐅᓲᓂᑦ 

ᐊᔪᓐᖏᔾᔪᑎᑖᕐᓂᑉᕐᒧᑦ ᐃᓕᓐᓂᐊᕐᓂᖅ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎ. 

ᑕᐃᒪ ᑖᒃᑯᐊ ᓴᓇᖃᑎᒋᓪᓗᑎᒍᑦ 

ᐊᓐᓂᐊᖅᑕᐃᓕᕆᔨᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᑦ 

ᐊᒻᒪ ᑖᒃᑯᐊ ᓄᓇᕗᒻᒥ ᐃᓕᓴᐃᔨᑦ ᑲᑐᔾᔨᖃᑎᒌᖏᑦ, 

ᐊᒻᒪ ᑖᒃᑯᐊ ᐃᓐᓇᐃᑦ ᐃᓕᓴᕐᕕᖏᑦ ᓯᓚᖅᑐᓴᕐᕕᒃ. 

ᑕᐃᒪ ᑕᒪᓐᓇ ᐃᒻᒥᖃᑦᑕᕐᓂᐅᑉ ᒥᑦᓵᓄᑦ 

ᐃᑲᔫᑎᒃᓴᓂᒃ ᑕᐃᒪ ᒫᓐᓇ ᐃᓕᓐᓂᐊᕈᑎᒃᓴᓂᓪᓗ 

ᓴᑦᑭᑎᒃᓯᓯᒪᓕᕐᒥᒐᑦᑕ ᑖᒃᑯᐊ ᓄᓇᓕᖕᓄᑦ 

ᐊᑐᖅᑕᐅᖃᑕᐅᓂᐊᖅᑐᓂᒃ ᑕᒫᓂ ᓄᓇᒋᔭᒃᑎᓐᓂ 

ᓄᓇᕗᑦ ᐃᓗᐊᓂ. 

 

(ᑐᓵᔨᑎᒍᑦ) 2013-14 ᐅᑭᐅᖏᓐᓂ 33-ᖑᔪᐃᑦ 

ᐃᓕᓐᓂᐊᖅᑎᒃᓯᔾᔪᑕᐅᓚᐅᕐᒪᑕ 23-ᓂᒃ ᓄᓇᓕᖕᓂ. 

ᑕᐃᒪ 570 ᐅᖓᑖᓂ ᐃᓚᒋᔭᐅᓚᐅᖅᑐᑦ 

ᐃᓕᓐᓂᐊᖃᑕᐅᑦᑕᖅᖅᓱᑎᒃ ᐊᒻᒪᓗ 340-ᓂᒃ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᓚᐅᓚᐅᖅᑐᑦ. 

 

ᐅᖃᖅᑎ, ᑕᐃᒪ ᑐᕌᒐᖃᖅᑐᒍᑦ ᑕᒪᒃᑯᐊ ᓇᒻᒥᓂᖅ 

ᐃᓅᔪᓐᓂᖃᑦᑕᖅᑐᐃᑦ ᖃᓄᖅ 

ᑕᐃᒪᐃᒍᓐᓂᕋᔭᕐᒪᖔᑕ ᑕᐃᒪᐃᓕᐅᖅᑐᒍᑦ. 

 

ᐅᖃᖅᑏ, ᑖᒃᑯᐊ ᓯᓚᑦᑐᖅᓴᕐᕕᓕᕆᔨᒃᑯᑦ 

ᐃᓚᓯᓯᒪᖕᒪᑕ ᐃᓕᓴᐃᒍᑎᓂᒃ ᐃᓕᓐᓂᐊᖅᑎᒃᓯᔨᑦ 

ᑕᒪᒃᑯᓂᖓ ᐃᓕᓴᖃᑕᐅᖃᑦᑕᖁᓪᓗᒋᑦ ᐊᒻᒪ 

ᐊᓐᓂᐊᓯᐅᖅᑎᑦ. ᑕᐃᒪ ᑕᒪᓐᓇ ᑐᑭᖃᖅᑐᖅ 

ᑕᒪᒃᑯᐊ ᐃᓕᓴᐃᔨᓗᒃᑖᑦ ᐊᒻᒪ 

ᐊᓐᓂᐊᖅᓯᐅᖅᑎᓗᒃᑖᑦ 

ᐃᓕᓐᓂᐊᖅᓯᒪᖃᑦᑕᕐᓂᐊᓕᖅᑐᐃᑦ ᑕᒪᒃᑯᓂᖓ 

ᑲᒪᖃᑦᑕᕈᓐᓇᓂᕐᒥᒃ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᓄᓇᕗ ᓯᕗᓕᖅᑎᖓ, ᒥᔅᑕ ᑕᑉᑑᓇ. 

 

ᐊᖓᔪᖅᑳᑉ ᐅᖃᐅᓯᖓ 040 - 4(2): ᐅᐊᓕᓂᕐᒥ 

ᓯᕗᓕᖅᑏᑦ ᑲᑎᒪᓂᖓᑦ 2014 (ᑕᑉᑑᓇ) 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᐅᓪᓚᒃᑯᑦ ᒪᓕᒐᓕᐅᖅᑎᐅᖃᑎᒃᑲ 

ᓄᓇᕗᒻᒥᐅᑦ ᖁᕐᓗᖅᑑᒥᐅᑦ. ᐅᖃᖅᑎ, ᑕᐃᒪ 

ᐅᓪᓗᒥ ᓇᖏᖅᓯᔪᖓ ᑐᓴᖅᑎᒃᓯᔪᒻᒪᓪᓗᖓ. ᑕᐃᒪ 

ᑲᓇᑕᐅᑉ ᐊᖏᔪᑦ ᑕᒡᕙᓂ ᐃᖃᓗᖕᓂ 

ᑲᑎᒪᓂᖅᑕᖃᓐᓂᐊᕐᒪᑦ ᑕᒫᓂ ᔪᓚᐃ 9 ᐊᒻᒪ 10-

ᒥᓗ ᐱᖓᓐᓇᕐᒥᐅᑦ ᓯᕗᓕᖅᑎᖏᑦ ᑎᑎᕋᔪᒫᕐᒪᑕ. 

 

ᐅᖃᖅᑎ, ᑕᐃᒪ ᑖᒃᑯᐊ ᐱᖓᓐᓇᒥᐅᑦ ᑲᓇᑕᒥ 

ᓯᕗᓕᖅᑎᖏᑦ ᐅᖃᐅᓯᖃᕈᒫᕐᒪᑕ 

ᖃᐅᔨᒪᔪᒥᓇᓛᖅᑐᖅ. ᑕᐃᒪ ᑕᒪᑐᒪᓂ 

ᐱᒍᓐᓇᖃᑦᑕᕈᒫᕋᑉᑕ ᑐᓵᖃᑦᑕᕐᓗᑕ. ᑖᕙᓂᓕ 

ᖃᓄᐃᓕᐅᖃᑦᑕᕐᒪᖔᑕ British Columbiaᒥ 

Albertaᒥ Saskatchewanᒥ Manitoba, Yukon 

ᐊᒻᒪ ᓄᓇᑦᓯᐊᕐᒥ ᐊᒻᒪ ᓄᓇᕘᒥ; ᑖᒃᑯᓄᖓ 

ᐃᓚᐅᒻᒪᑕ ᑕᐃᒪ ᑖᒃᑯᐊ ᐅᑭᐅᑕᒫᑦ 

ᑲᑎᒪᖃᑕᖅᑐᐃᑦ ᓄᓇᒋᔭᒥᓐᓂ ᒐᕙᒪᖃᕐᕕᒻᒥᓐᓂ 

ᑕᐃᑲᓂᓚᐅᖅᑐᑦ. ᑕᐃᒪ ᑭᖑᓪᓕᕐᒥ 

ᑎᑭᑦᑐᖃᓚᐅᖅᓯᒪᔪᖅ ᑕᐃᒪᐃᑐᓂᒃ 2007-

ᖑᑎᓪᓗᒍ. 

 

ᑕᒪᑐᒪᓂ ᐅᑭᐅᒥ ᑕᐃᒪ ᑐᕌᒐᖃᓐᓂᐊᖅᑐᒍᑦ 

ᖃᓄᐃᑦᑐᑦ ᒪᑯᓂᖓ ᐊᑦᓱᕈᓐᓇᕈᑕᐅᕙᒃᑐᓂᒃ 

ᐊᒻᒪᓗ ᐅᑭᐅᖅᑕᖅᑐᕐᒥᐅᓂᑦ ᐅᖓᓯᒃᑐᕐᒥᐅᓂᑦᓗ. 

ᑕᒪᒃᑯᐊ ᓯᕗᓕᖅᑎᖃᖃᑦᑕᖁᓪᓗᒋᑦ 

ᐊᔪᖏᑦᑐᐊᓗᒃᓂᒃ. ᑕᐃᒪ ᓂᕆᐅᒃᑐᖓ  

ᑐᑭᓯᕚᓪᓕᕐᓗᑕ ᑐᓴᖅᐹᓕᕐᓗᑕᓗ ᐱᓂᐊᕋᑉᑕ. 

ᑖᒃᑯᐊᓗ ᖃᓄᑐᐃᓐᓇᖅ ᐅᖃᖃᑎᒋᖃᑦᑕᓂᐊᖅᓱᒋᑦ. 

 

ᐅᖃᖅᑎ, ᑕᐃᒪ ᑕᑯᑎᑖᕆᒍᓐᓇᕐᓂᐊᓕᕐᒥᒐᑉᑕ 

ᐃᓄᐃᑦ ᐃᓕᖅᑯᓯᖏᓐᓂᒃ ᑕᒪᓐᓇ ᖁᕕᐊᓇᖅᐸᑦᑐᖅ 

ᐊᒻᒪ ᐅᖃᐅᓯᒃᑎᒻᓂᒃ ᑕᐃᒪ ᑲᑎᒪᔨᐅᖃᑎᒃᑲ ᑕᒫᓂ 

ᓄᓇᕘᑉ ᐅᓪᓗᖓᓂ ᑕᑯᔪᒫᖅᐸᑦᓯ. ᓄᓇᕘᑉ 15 

ᐅᑭᐅᖓᓂ. ᖁᔭᓐᓇᒦᒃ ᐅᑲᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖃᑎᖃᕈᓐᓃᕋᒪ. 3. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ 

ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 093 - 4(2): 

ᖃᒪᓂᑦᑐᐊᕐᒥᐅᑦ ᐃᓱᓕᒃᓯᔪᐃᑦ 

ᐃᓕᓴᐃᔨᒃᑲᓐᖑᕐᓂᕐᒥᒃ 2014 (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᒃᓯᔨ. ᐅᕝᓗᒥ 

ᓇᖏᖅᓯᔾᔪᑎᖃᖅᐳᖓ ᐃᓕᑕᖅᓯᔪᒪᕝᓗᖓ 

ᓴᕆᒪᕈᒻᒫᖅᖢᖓ ᐱᖓᕼᐅᓂᒃ ᐃᓄᒃᓂᒃ 

ᖃᒪᓂ’ᑐᐊᕐᒥᐅᑕᐅᔪᓂᒃ ᐃᓕᓐᓂᐊᒑᒃᑐᓂᒃ ᓄᓇᕗᒻᒥ 

ᐃᓕᓴᐃᔨᐅᓂᕐᒧᑦ. ᑖᒃᑯᐊᖑᓪᓗᑎᒃ ᓵᓐᑎ ᑕᒎᓈ, ᒫᒋ 

ᐳᑭᓴᓐ, ᔩᓂ ᑖᐱᑕᐃ ᑖᒃᑯᐊ ᐱᔭᕇᕐᒪᑕ ᓄᓇᕗᑦ 

ᐃᓕᓐᓂᐊᖅᑎᔨᖑᖅᕼᐊᓂᕐᒥᒃ ᐃᓕᓐᓂᐊᓂᕐᒧᑦ 

ᑕᑉᐹᓂ ᖃᒪᓂ’ᑐᐊᕐᒥ. ᖃᐅᔨᒪᒻᒫᖅᓱᖓ ᑖᒃᑯᐊ 

ᐃᓕᓐᓂᐊᖅᑎᒃᓯᔨᖑᓐᓂᓗᕐᓂᐊᕐᒪᑕ ᓇᓗᓇᖏᒻᒪᓐ 

ᐃᓕᓂᐊᖅᑎᒃᓯᕼᐅᐊᒡᒍᕝᓗᑎᕝᓗ ᓄᑕᖅᑲᓂᒃ 

ᖃᒪᓂᑦᑐᐊᕐᒥ. 

 

ᖃᐅᔨᒪᔭᒃᑯᑦ ᑖᒃᑯᐊ ᐱᓕᕆᓪᓗᐊᖅᕼᐃᒪᔪᕐᔫᓕᕐᒪᑕ 

ᐃᓚᐅᑦᑕᖅᕼᐃᒪᒻᒫᖅᑐᑎᒃ ᓄᑕᖅᑲᓂᒃ 

ᐱᓕᕆᕝᕕᓐᓂᑦ ᖃᒪᓂᑦᑐᐊᕐᒥ. 

ᖁᕕᐊᕼᐅᓪᓚᕆᑉᐳᖓ ᐅᐱᒍᕼᐅᒻᒫᖅᑐᖓ ᑖᒃᑯᐊ 

ᐱᔭᕇᕐᒪᑕ ᐃᓕᓐᓂᐊᒐᓂᑦᑐᑎᒃ 

ᐃᑲᔪᖅᑐᓪᓗᐊᕕᒻᒫᖅᑐᒋᑦ ᕼᐃᕗᓂᕼᐊᒥ  

ᐱᓕᕆᐊᒃᕼᐊᓂ ᐆᑦᑐᕋᕐᓂᐊᖅᑎᓪᓗᒋᑦ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, 

ᒥᔅᑕ ᓴᕕᑲᑖᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 094 - 4(2): 

ᐱᒃᑯᒋᔭᐅᓂᖏᑦ Skills Nunavut-ᒧᑦ 

ᐱᓂᐅᖃᑦᑕᐅᑎᔪᐃᑦ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᑭᑦᑐᖓ ᐅᖃᖅᑎᑦᑎᔩ, ᐅᓪᓗᒥ ᓯᑕᒪᓂᒃ 

ᐃᓕᑕᖅᕼᐃᖁᐊᖅᑐᖓ. 

 

ᑕᐃᒪ ᓴᓇᑕᐃᓕ ᓄᓐᖑᐊᓂ 14 ᐃᓅᓱᒃᑐᐃᑦ 

ᓄᓇᕗᒻᒦᖔᖅᑐᑦ ᐃᓚᒋᔭᐅᖃᑕᐅᓚᐅᕐᒪᑕ 20-

ᒋᔭᖓᓂ Skills Canada-ᑯᑦ 

ᓵᓚᒃᓴᕐᓂᖃᖅᑎᑦᑎᑎᓪᓗᒋᑦ ᑐᕌᓐᑐᒥ.  

 

ᑕᐃᒪ ᐅᖃᖅᑏ, ᑖᒃᑯᐊ ᖁᕕᐊᒋᔭᒃᑲ ᒪᒃᑯᑦᑐᑦ 

ᓯᑕᒪᑦ ᐃᓚᐅᓚᐅᕐᒪᑕ. ᑖᒃᑯᐊᖑᔪᐃᑦ: 

 

ᑎᐅᕆ ᐊᓐᖓᓕᒃ, ᑕᒪᒃᑯᓇᓂ ᐃᒐᓂᕐᒥᑦ 

ᐊᔪᕈᓐᓇᐃᖃᑕᐅᓚᐅᖅᑐᖅ; 

 

ᐊᒫᓐᓇ ᐱᒎᖅᓴᖅ, ᐊᔾᔨᓕᐅᕆᑦᑕᐅᖅᑐᖅ; 

 

ᕼᐋᑎ ᐸᒥᐅᓕᒃ, ᐅᖃᓗᕼᐊᓚᐅᖅᑐᖅ; ᐊᒻᒪᓗ, 

 

ᔪᐊᓇᓯ ᐱᒍᓲ’ᓈᖅ, ᑖᓐᓇ ᒪᒃᑯᑦᑐᓂᒃ 

ᑲᑎᒪᓗᐊᖅᑐᓂᒃ ᐃᓚᒋᔭᐅᖃᑕᐅᓚᐅᖅᑐᖅ. 

 

ᑕᐃᒪ ᑖᒃᑯᐊ ᒪᒃᑯᑦᑐᑦ ᑕᒪᕐᒥᒃ ᖁᕕᐊᒋᑦᑎᐊᖅᐸᒃᑲ 

ᐱᖃᑕᐅᔫᓪᓗᐊᓚᐅᕐᒪᑕ ᑲᓇᑕᒥᐅᑦ 

ᐊᔪᓐᖏᑦᑐᖁᑎᖏᓐᓂᑦ.  

ᐊᒻᒪᓗ ᐃᓕᑕᖅᕼᐃᕼᐃᒪᔪᖓ ᑕᒪᒃᑯᐊ 

ᑮᓇᐅᔭᓕᐅᓐᖏᑦᑐᑎᒃ ᐃᓚᒋᔭᐅᑦᑐᑎᒃ 

ᐃᑲᔪᖅᑕᓚᐅᕐᒪᑕ. ᑖᒃᑯᐊᓗ ᒪᒃᑯᑦᑐᑦ 

ᐱᖃᑕᐅᑦᑕᕐᒪᑕ ᑕᒪᒃᑯᓇᓂ ᖁᕕᐊᒋᕙᒃᑲ. 

 

ᐅᖃᖅᑏ, ᑖᒃᑯᐊᓗᑦᑖᑦ ᖁᕕᐊᕼᐅᖃᑎᒌᓚᐅᖅᑕ 

ᐃᓚᐅᖃᑕᐅᔫᓪᓗᐊᓚᕐᒪᑕ ᑲᓇᑕᒥ 

ᐊᔪᓐᖏᓛᖑᔪᓂᑦ. ᒪ’ᓇᐅᔪᑎᑦ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᓄᓂᕐᒧᑦ, 

ᒥᔅᑕ ᐃᓄᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 095 - 4(2): 

ᑮᓇᐅᔭᖃᕐᕕᓕᕆᔾᔪᑎᑦ 

ᐊᖏᓪᓕᒋᐊᖅᑕᐅᓂᖏ ᒥᑦᑎᒪᑕᓕᒻᒥ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ 

ᒥᑦᑎᒪᑕᓕᒻᒥᐅᑦ, ᓄᓇᕗᒻᒥᐅᖑᖃᑎᕗᓪᓗ. ᐅᖃᖅᑎ, 

ᐅᓪᓗᒥ ᑐᓴᖅᑎᑦᑎᔪᒪᒧᑦ ᑮᓇᐅᔭᓕᕆᔾᔪᑎᓂᒃ 

ᐱᑕᖃᒃᑲᓂᕐᓂᐊᓕᕐᓂᖓᓂ ᒥᑦᑎᒪᑕᓕᒻᒥ 

ᓇᖏᖅᓯᔾᔪᑎᒋᔭᕋ. 

 

ᐅᖃᖅᑏ, ᑕᒫᓂ ᐊᕐᕌᒎᑉ ᐃᓗᐊᓂ 

ᐱᒋᐊᓕᓵᖅᑎᓪᓗᒍ ᑲᑎᒪᔨᐅᖃᑎᒐ ᖃᒪᓂᖅᑐᐊᕐᒧᑦ 

ᐅᖃᓪᓚᓚᐅᖅᓯᒪᒻᒪᑦ ᑖᒃᑯᐊ ᓄᓇᖃᖅᑳᖅᓯᒪᔪᑦ 

ᑮᓇᐅᔭᓕᕆᔾᔪᑎᖏᑦ ᑕᐃᑯᖓᒎᖅ ᖃᒪᓂᖅᑐᐊᕐᒧᑦ 

ᐱᕕᖃᖅᑎᑦᑎᓂᐊᓕᕐᒪᑕ.  

 

ᑕᒪᓐᓇ ᐱᒃᑯᓇᓪᓚᕆᓚᐅᕐᒪᑦ, ᒫᓐᓇ ᖁᕕᐊᓱᑦᑐᖓ 

ᐅᖃᕈᓐᓇᕋᒪᑦᑕᐅᖅ 

ᒥᑦᑎᒪᑕᓕᒻᒧᐊᖅᓯᓂᐊᕐᒥᒻᒪᑕᒎᖅ ᑮᓇᐅᔭᓕᕆᕝᕕᒻᒥᑦ 

ᑕᒫᓂ ᐊᕐᕌᒎᔪᒥ ᑕᒪᓐᓇᓗ ᖁᕕᐊᒋᓪᓚᕆᑦᑐᒍ 

ᓄᓇᓖᑦ ᒥᑭᓐᓂᖅᓴᐅᔪᑦ 

ᐱᔨᑦᑎᑦᑕᐅᕙᓪᓕᐊᕋᔮᓐᓂᖏᓐᓄᑦ 

ᑮᓇᐅᔭᓕᕆᔭᕆᐊᖃᕐᓂᕐᒧᑦ.  

 

ᐅᖃᖅᑏ, ᐃᖅᑲᓇᐃᔮᖅᑖᖅᐸᓪᓕᐊᑎᓪᓗᑕ ᐊᒻᒪᓗ 

ᐊᔪᕈᓐᓃᖅᓴᕙᓪᓕᐊᑎᓪᓗᑕ 

ᐱᑕᖃᖅᐸᓪᓕᐊᓂᐊᖅᑎᓪᓗᒍᓗ ᑕᒪᒃᑯᓂᖓ 

ᐊᑐᕆᐊᖃᕐᓂᕐᒧᑦ, ᓲᕐᓗ ᒥᑦᑎᒪᑕᓕᒻᒥ ᓄᓘᔮᓐᓂ 

ᐃᖅᑲᓇᐃᔮᖃᕐᓂᐊᖅᑐᓄᑦ, ᑕᒪᒃᑯᐊ 

ᑮᓇᐅᔭᓕᕆᓂᕐᒧᑦ ᐱᔨᑦᑎᕈᑏᑦ 

ᐱᑕᖃᕆᐊᖃᖅᐸᓪᓕᐊᑐᐃᓐᓇᓕᒑᒻᒪᑕ. 

ᑕᒪᓐᓇ ᐱᒃᑯᒋᓪᓚᕆᑦᑐᒍ, ᐅᖃᖅᑎ, ᐊᒻᒪᓗᑦᑕᐅᖅ 

ᐱᒃᑯᒋᔪᒪᓪᓗᒋᑦ, ᐃᓕᓴᕆᔪᒪᓪᓗᒋᓪᓗ ᑖᒃᑯᐊ 

ᐊᑐᖅᑐᐊᕐᕕᒃ ᑎᒥᐅᔪᖅ ᑕᒪᑐᒥᖓ 

ᐃᓱᒪᒋᔭᖃᖅᓯᒪᓚᐅᖅᓯᒪᒻᒪᑕ ᑮᓇᐅᔭᓄᑦ ᐱᔨᑦᑎᕈᑎᒥᒃ 

ᓄᓇᕗᒻᒥ ᓴᖅᑭᔮᖅᑐᖃᒃᑲᓐᓂᕆᐊᖃᕐᓂᖓᓂᒃ.  
 

ᐅᖃᖅᑎ, ᐅᖃᐅᓯᖃᕋᓗᐊᕈᑦᑕ ᖃᖓᑕᓲᕐᓄᑦ 

ᐱᔨᑦᑎᖅᑕᐅᓂᕐᒥᒃ ᐅᕝᕙᓘᓐᓃᑦ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐊᔾᔨᒌᓐᖏᑦᑐᓂᒃ, 

ᐃᑲᔪᖅᑐᐃᓐᓇᐅᔭᕋᒪ ᐃᑲᔪᖅᑐᐃᓐᓇᐅᔭᕐᓂᐊᖅᑐᖓᓗ 

ᐅᕙᒍᑦ ᐃᓄᑐᐃᓐᓇᐅᔪᑎᒍᑦ ᐱᔨᑦᑎᖅᑕᐅᔾᔪᑎᕗᑦ 

ᐊᑲᐅᓈᕐᒦᖃᑕᐅᔭᕆᐊᖃᕋᓗᐊᕐᒥᒻᒪᑕ ᓄᓇᕗᑦ 

ᐃᓗᐊᓂ ᐊᒻᒪᓗ ᓂᕈᐊᖏᓐᓇᐃᓪᓚᐅᔭᕋᓱᒋᓪᓗᖓ 

ᓇᓖᕌᕈᓐᓇᕐᓗᑕᓗ ᐱᔨᑦᑎᖅᑕᐅᔾᔪᑎᑦᑎᓐᓂᒃ 

ᐊᑲᐅᒋᓛᕗᑦ ᐊᑐᕐᓂᐊᕐᓗᑎᒍ.  
 

ᐅᖃᖅᑎ, ᒫᓐᓇ ᑲᑎᒪᔨᐅᖃᑎᒃᑲ ᑎᓕᐅᕋᓗᐊᖅᐸᔅᓯ, 

ᑎᓕᐅᖅᐸᔅᓯᓗ ᑕᒪᑐᒥᖓ ᐊᑲᐅᓯᕚᓪᓕᕈᑎᔅᓴᒥᒃ 

ᖁᕕᐊᓱᖃᑎᒋᔪᒪᓪᓗᓯ, ᐱᓗᐊᖅᑐᒥᓪᓗ ᑖᓐᓇ 

ᒥᑦᑎᒪᑕᓕᒻᒧᑦ ᓴᖅᑭᖅᑐᖃᕐᓂᐊᖅᑎᓪᓗᒍ 

ᓄᓇᖃᖅᑲᖅᑐᕕᓃᑦ ᑮᓇᐅᔭᓕᕆᔾᔪᑎᖓᓐᓂᑦ. 

ᖁᔭᓐᓇᒦᒃ, ᐅᖃᖅᑎ.  
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, 

ᒥᔅᑕ ᐲᑕᓴᓐ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 096 - 4(2): 

ᐃᖃᓗᑦᑑᑦᑎᐊᒥ ᖃᓄᐃᓐᖏᓯᐊᖅᑐᓕᕆᕕᒃ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᓪᓛᒃᑯᑦ, ᓄᓇᕗᑦᒥᐅᑦ ᐊᒻᒪᓗ 

ᐃᖃᓗᒃᑑᑦᑎᐊᕐᒥᐅᑦ. ᐅᖃᖅᑏ, ᓇᖏᖅᓯᕗᖓ 

ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᑎᓂᒃ 

ᑲᔪᓯᑦᑎᐊᕐᓂᕆᓚᐅᖅᑕᖓᓂᒃ 

ᐱᓕᕆᐊᖑᓇᓱᓚᐅᖅᑐᒥᒃ ᑕᖅᑭᕆᓚᐅᖅᑕᑎᓐᓂ 

ᐃᖃᓗᒃᑑᑦᑎᐊᕐᒥ ᑖᒃᑯᓇᓐᖓᑦ ᖃᓄᐃᖏᑎᐊᕐᓂᕐᒧᑦ 

ᐱᓕᕆᕝᕕᐅᔪᓂᒃ.  
 

ᐅᖃᖅᑏ, ᖃᓄᐃᓐᖏᓯᐊᖅᑐᓕᕆᕕᕗᑦ 

ᓴᖅᑭᑎᑦᑎᖃᑖᓚᐅᖅᐳᑦ ᐃᓛᒃᑰᖓᔪᒥᒃ ᐃᑲᔫᑎᒥᒃ 

ᓄᓇᓕᓐᓂ ᐊᔪᓕᕈᑕᐅᔪᓂᒃ ᐃᓕᓐᓂᐊᓂᕐᒥ 

ᐃᓄᑐᐃᓐᓇᐃᑦ ᐃᒻᒥᒃᑰᖅᑐᑦ ᓄᓇᓖᓪᓗ 

ᐱᓕᕆᔪᓐᓇᐅᑎᖃᖅᑎᑕᐅᓪᓗᑎᒃ 

ᐱᕚᓪᓕᕈᑕᐅᔪᓐᓇᖅᑐᓂᑦ ᓄᓇᓕᒻᒥᐅᑕᐃᑦ 

ᖃᓄᐃᓐᖏᓯᐊᕈᑎᒃᓴᖏᓐᓄᑦ 

ᐋᓐᓂᐊᖃᖅᑕᐃᓕᓂᖏᓐᓄᓪᓗ. 
 

ᐅᖃᖅᑏ, ᐱᓕᒻᒪᔅᓴᐃᓂᖃᓚᐅᖅᑐᑦ 

ᐃᓕᓴᐃᔨᖃᑦᑐᑎᒃ ᐊᖓᔪᑦᑎ ᐱᓕᒻᒪᔅᓴᐃᔨᒥᒃ, ᒥᔅ  

ᐱᐊᒋ ᓚᐴᒡᒥᑦ, ᐊᒻᒪᓗ ᐃᑲᔪᖅᑕᐅᓪᓗᓂ ᒥᔅ ᔮᓂᔅ 

ᓯᑖᕗᐊᑦᒧᑦ ᑕᕝᕙᖔᖅᑐᑦ ᖃᓄᐃᖏᑎᐊᕐᓂᕐᒧᑦ 

ᐱᓕᕆᕝᕕᒻᒥᑦ. 

 

9-ᖑᔪᑦ ᓄᓇᓕᓐᓂᒥᐅᑕᐃᑦ ᐃᓚᐅᖃᑕᐅᓚᐅᖅᑐᖅ 

ᐱᓕᒻᒪᔅᓴᐃᔪᖃᑦᑎᓪᓗᒍ ᐃᓕᒍᒪᓪᓗᑎᒃ ᖃᓄᖅ 

ᐃᑲᔪᒃᑲᓐᓂᕈᓐᓇᕐᒪᖔᕐᒥᒃ ᓄᓇᖃᑦᑎᐅᔪᓂᒃ 

ᐊᔪᓕᕈᑐᖏᓐᓂᒃ ᐊᓂᒍᐃᖁᓪᓗᒋᑦ. ᐅᖃᖅᑏ, ᑖᒃᑯᐊ 

ᐱᔭᕇᖅᓯᔪᑦ ᐅᑯᐊᖑᓚᐅᖅᐳᑦ: 

 

ᔪᐊᑦ ᐋᓐᑐᓴᓐ; 

 

ᔨᓂ ᐃᕚᓕᒃ; 

 

ᐹᓗᔅ ᑲᕼᐃᒐ; 

 

ᓕᓐᑕ ᑲᕙᓇ; 

 

ᒥᐅᕆ ᕉᔅ ᒪᒃᓴᒐᖅ; 

 

ᑖᓕᐊ ᒪᒃᓴᒐᖅ; 

 

ᐋᓂ ᓂᒡᓚᒃ; 

 

ᐋᑦᑐᕉ ᐳᑭᐊᒃ; ᐊᒻᒪᓗ 

 

ᔮᓂᔅ ᓯᑖᕗᑦ.  
 

ᐅᖃᖅᑏ, ᐃᓱᓕᒃᓯᔪᐃᑦ 

ᐃᓕᓐᓂᐊᕐᓂᖃᖅᑎᑕᐅᓚᐅᖅᐳᑦ 

ᐃᒥᐊᓗᑦᑐᓗᐊᖅᑐᓄᑦ ᐋᖓᔮᕐᓇᖅᑐᖃᑦᑕᖅᑐᓄᓪᓗ 

ᒪᒥᓴᐃᒍᑎᔾᔪᑎᓂᑦ ᖃᐅᔨᒪᓂᕐᒥᓪᓗ 

ᑐᑭᓯᐊᑦᑎᐊᖁᓪᓗᒋᑦ ᐊᔪᓕᕈᑎᖃᕐᓂᐅᑉ 

ᐃᓕᖅᑯᓯᐊᓂᑦ ᐊᒻᒪᓗ ᒪᒥᓴᕐᓂᐅᑉ ᐃᓕᖅᑯᓯᐊᓂᑦ, 

ᖃᐅᔨᒪᓂᖃᕐᓂᕐᒥᓪᓗ ᓄᓇᓕᓐᓂ 

ᓄᖅᑲᐅᕙᓪᓕᐊᒍᑎᓕᐅᕐᓂᕐᒥᒃ. 
 

ᐅᖃᖅᑏ, ᑖᒃᑯᐊ ᐱᐊᓂᒃᑐᑦ ᓇᒻᒥᓂᖅ 

ᐱᓇᓱᐊᕐᓂᖏᑎᒍᑦ ᐱᓕᕆᐊᖃᕋᓱᐊᖅᓯᒪᕗᑦ 

ᓵᓚᖃᕋᓱᐊᖅᑐᑎᒃ ᓱᕋᑦᑎᕆᓂᐊᓗᐊᓂᒃ ᐃᒥᐊᓘᑉ 

ᐊᒻᒪᓗ ᐋᖓᔮᓐᓇᖅᑐᑦ ᓄᓇᓕᑦᑎᓐᓂ.  
 

ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑏᑦ 

ᐅᐱᒍᓱᖃᑎᒋᔪᒪᕙᒃᑲ ᑖᒃᑯᓂᐊ ᐱᔭᕇᓚᐅᖅᑐᓂᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅ 

ᐅᒡᔪᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 097 - 4(2): 

ᐃᑉᐱᒍᓱᓐᓂᖅ ᓂᕈᐊᖅᑎᓂᑦ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓄᓇᖅᑲᑎᒃᑲ ᐃᓱᒪᒋᓪᓗᒋᑦ ᓇᖏᖅᓯᔾᔪᑎᖃᑦᑐᖓ. 

ᓇᒡᓕᒋᕙᑦᓯ. ᑐᓄᓂᕐᒧᓪᓗ ᒪᓕᒐᓕᐅᖅᑎ ᐅᕙᑦᓯᐊᖅ 

ᑐᕼᐋᒐᑦᑎᒍ ᑐᒃᓯᐊᑎᓪᓗᒍ ᖁᔭᒋᑉᓗᒍ. 

ᐃᓚᓕᐅᕆᑦᑎᐊᕐᒪᑦ ᑐᒃᕼᐃᐊᓂᒃᑯᑦ. 

 

ᑕᐃᓐᓇ ᖃᒻᒪᑕᐅᕈᖅ ᓇᔮ ᑕᒫᓃᒻᒪᑦ ᐃᖃᓗᓐᓂ. 

ᐃᑲᔪᖅᑕᐅᑎᐊᕐᒪᓪᓗ ᑕᕝᕚᒍᑕᕆᔪᖅ 

ᖁᔭᓕᒡᓗᐊᖅᐳᖓ. ᖃᑕᓐᖑᑎᒌᒃᖣᓂ 

ᐅᖓᓇᖅᑐᐊᓘᒻᒪᑦ, ᖃᑕᓐᖑᑎᒃᑲ ᑕᓗᕐᔪᐊᕐᓃᑦᑐᑦ 

ᓇᒡᓕᒋᕙᑉᓯ ᐊᓈᓇᒐᓗ ᑕᐅᑐᑦᑐᒋᖃᑦᑕᕐᒪᑦ 

ᓇᒡᓕᒋᕙᒃᓯᑦᑕᐅᖅ. 

 

ᑕᒪᑉᓯ ᑰᒑᕈᔾᔪᒥᐅᑕᓪᓗ, ᓇᑦᓯᓕᒻᒥᐅᑕᐃᑦ 

ᐅᓪᓛᑰᑦᓯᐊᐸᑦᓯ, ᐅᓪᓗᖃᑦᑎᐊᕆᑦᓯ. 

ᐃᑲᔪᖅᑎᒌᒋᑦᓯ, ᐅᓪᓗᒥᐅᑕᕆᕗᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 098 - 4(2): 

2014-ᒥ ᐃᓱᓕᒃᓯᔪᐃᑦ ᐃᓕᓐᓂᐊᓂᕐᒥᒃ 

ᑭᓐᖓᕐᓂ (ᔪᐊᓇᓯ) 

 

ᔪᐊᓇᓯ: ᓇᑯᒻᒦᒃ ᐅᖃᖅᑎᑦᑎᔩ. ᐅᓪᓛᒃᑯᑦ 

ᑲᑎᒪᔨᐅᖃᑎᒃᑲ ᓄᓇᕗᑦᒥᐅᑦ ᓈᓚᒃᑐᓕᒫᑦ. ᐅᓪᓗᒥ 

ᓇᖏᖅᓯᕗᖓ ᐅᖃᖅᑎᑦᑎᔩ, ᐃᓕᓴᕆᔪᒪᓪᓗᒋᑦ 

ᖁᕝᕙᓯᓐᓂᓖᑦ 12-ᒥᒃ ᐃᓱᓕᒃᑎᓚᐅᖅᑐᑦ ᑭᓐᖓᕐᓂ. 

ᐅᐱᒋᓪᓗᒋᓪᓗ ᐱᔭᕇᖅᓯᓚᐅᕐᒪᑕ. ᑖᓐᓇ 

ᒪᑐᐃᕈᑎᒋᓂᐊᒃᖢᓂᐅᓪᓗ ᐊᓯᖏᓐᓄᑦ 

ᐃᖅᑲᓇᐃᔭᓄᓪᓘᓐᓃᑦ, ᖁᑦᑎᓂᖅᓴᒧᓪᓘᓐᓃᑦ 

ᐃᓕᓐᓂᐊᕐᕈᑎᓂᒃ. ᑖᒃᑯᐊ ᐱᔭᕇᖅᓯᓚᐅᖅᑐᑦ: 

 

ᔫᓯᕝ ᐱᓐᖑᐊᖅᑐᖅ; 

 

ᓖᑕ ᕿᒥᖅᐱᒃ; 

 

ᓲᓴᓐ ᕋᐅᓱᓪ; 

 

ᒨᓯ ᑐᓂᓪᓕ; 

ᒥᐊᓚᓂ ᑰᓕ; 

 

ᒨᓯ ᑐᓄᒃ; 

 

ᐃᑦᑐᓗᒃ ᓴᐃᓚ; 

 

ᐲ ᑐᓄᒃ; ᐊᒻᒪ 

 

ᓂᐊᓕ ᐊᓲᓈ. 

 

ᑖᒃᑯᐊᖏᓛᖅ ᐱᔭᕇᖅᓯᑎᐊᕐᒪᑕ ᐊᒻᒪᑦᑕᐅᖅ 

ᖁᔭᒋᒍᒪᓪᓗᒋᓪᓗ ᐃᓕᓴᐃᔨᒋᓚᐅᖅᑕᖏᑦ 

ᐃᑲᔪᖅᓱᐃᓚᐅᕐᒥᒪᑕᑦᑕᐅᖅ ᐃᓕᓐᓂᐊᕐᕈᑎᒥᓐᓂᒃ, 

ᐊᖓᔪᖅᑳᖏᓪᓗ ᑲᔪᓯᑎᑦᑎᑦᑎᐊᓚᐅᕐᒪᑕ 

ᐃᓕᓐᓂᐊᕐᕈᑎᒋᔭᒥᓂᒃ 

ᐱᔭᕇᕈᓐᓇᖅᓯᓚᐅᒥᒻᒪᑕᑦᑕᐅᖅ.  

 

ᐃᓛᖏᓛᒃ ᓄᓇᕗᑦ ᐊᖏᔪᐊᓗᒻᒥᒃ ᐱᕕᒃᓴᖃᒻᒪᑕ 

ᑭᓇᑐᐃᓐᓇᐅᒍᓂ ᐊᒻᒪᐃᓛᒃ ᐃᓕᓐᓂᐊᓂᒃᑯᑦ 

ᖃᓄᑐᐃᓐᓇᕈᓘᔮᓗᒃ ᒪᑐᐃᕈᑕᐅᓲᖑᒻᒪᐃᓛᒃ 

ᐃᖅᑲᓇᐃᔮᒐᓴᓂᒃ ᐱᔭᕆᐊᖃᑦᑐᖃᖅᑯᖅ 

ᓄᓇᕗᑦᒥᐅᑦ ᐃᓕᓴᐃᔨᓂᒃ, ᐋᓐᓂᐊᓯᐅᖅᑎᓂᒃ, 

ᑐᓵᔨᓂᒃ, ᐸᓖᓯᓂᒃ. 

 

ᑕᒪᔾᔭᐅᑎᓪᓗᒋᑦ ᑖᒃᑯᐊ ᐱᔭᕇᖅᓯᔪᐊᐲᑦ 

ᐊᔭᐅᖅᑐᕆᐊᒃᑲᓂᖅᑲᒃᑲ. ᐊᓯᖏᓪᓗ ᓄᓇᕗᑦᒥᐅᑦ 

ᐃᓱᓕᑦᑎᔪᐃᑦ ᐃᓕᓐᓂᐊᖅᑕᒥᓐᓂᒃ, 

ᐃᓕᓐᓂᐊᕐᕆᐊᒃᑲᓐᓂᑦᑎᐊᖁᓪᓗᒋᑦ ᐊᓯᖏᓐᓄᑦ 

ᐱᕚᓪᓕᕈᑎᒋᓂᐊᕐᕋᒥᐅᒃ ᐃᓕᒍᑎᒋᓗᓂᐅᒃ 

ᐃᓅᓯᓱᕐᒥᓂᒃ ᐊᒻᒪᓗ ᐃᑲᔫᑎᓂᐊᕐᒪᑕ 

ᐃᓅᓯᖃᑦᑎᐊᕐᕈᑎᒋᓂᐊᕐᓗᓂᐅᒃ ᖃᓄᑐᐃᓐᓇᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓂᒃ ᑭᐅᔾᔪᑏᑦ. ᒥᔅ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 121 - 

4(2): ᐊᖏᕐᕋᖃᓐᖏᓐᓂᐅᑉ ᑐᑭᖓ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᕆᔭᐅᓚᐅᖅᑐᖅ ᑲᑎᒪᔨᐅᔪᒧᑦ 

ᑐᓄᓂᕐᒧᑦ ᔫ ᐃᓄᒃ. ᔫᓂ 4-ᖑᑎᓪᓗᒍ, ᓈᓴᐅᑖ 

121-4(2). ᑖᓐᓇ ᐊᖏᕐᕋᖃᖏᑦᑐ ᑐᑭᖓ. 

 

“ᑖᓐᓇ ᐊᖏᕐᕋᖃᓐᖏᓐᓂᕋᐃᓂᕐᒧᑦ 

ᑐᑭᓯᐅᒪᖃᑎᒌᒍᑎᒋᔭᓯ ᑐᓐᖓᒃᑯᓪᓗ 

ᐊᔾᔨᒋᓐᖏᓚᐅᒃ ᑲᓇᑕᐅᑉ ᒐᕙᒪᒃᑯᖏᑕ 

ᑐᑭᓯᐅᒪᓂᕆᔭᖓᓂᑦ ᐊᖏᕐᕋᖃᓐᖏᓐᓂᕋᐃᓂᕐᒧᑦ?” 

 

ᑭᐅᔾᔪᑎᒃ: 

 

ᔫᓐ 3, ᐅᖃᓚᐅᕋᒪ ᑲᑎᒪᔨᐅᔪᒧᑦ ᑐᓄᓂᕐᒧᑦ ᔫ 

ᐃᓄᒃᒧᑦ, ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 

ᐊᖏᖃᑎᒌᒍᑎᖃᒻᒪᑕ ᑐᑭᓯᐅᒪᖃᑦᑕᐅᑎᓂᕐᒧᑦ 

ᓄᓇᕗᑦ ᑐᓐᖓᕕᒃᑯᓐᓂᑦ. ᐃᒪᓐᓇ ᑕᒪᓐᓇ 

ᑐᑭᖃᕐᓂᖓ ᐊᖏᕐᕋᖃᓐᖏᓐᓂᖅ ᐱᔾᔪᑎᒋᓪᓗᒍ.  

 

ᑖᓐᓇ ᐊᖏᕈᑕᐅᔪᖅ ᐅᖃᐅᓯᕆᔭᕋ, 

ᑭᐅᔾᔪᑎᒋᔭᕋᓄᑦ, ᑖᒃᑯᐊ ᓄᓇᕗᑦ ᒐᕙᒪᒃᑯᓪᓗ 

ᓄᓇᕗᑦ ᑐᓐᖓᕕᒃᑯᓐᓗ ᐊᖏᖃᑎᒌᐅᑎᖃᒻᒪᑕ 

ᐱᓕᕆᐊᖃᑦᑐᑦ ᑕᐃᒪᓐᓇ 

ᐊᔪᖅᓴᓗᐊᖏᑦᑕᐃᓕᒪᓂᕐᒧᑦ ᐱᔾᔪᑎᖃᑦᑐᖅ. ᑖᓐᓇ 

ᒪᒥᐊᓇᐅᒐᓗᐊᖅ ᑐᑭᓯᓐᓂᕐᓗᓚᐅᕋᒪ ᑕᒪᓐᓇ 

ᐱᔾᔪᑎᒋᓪᓗᒍ.  

 

ᒫᓐᓇᐅᔪᖅ ᑐᑭᑖᕈᑕᐅᓯᒪᖏᑦᑐᖅ ᐊᖏᕈᑕᐅᓯᒪᔪᒥᒃ 

ᓄᓇᕗᑦ ᒐᕙᒪᒃᑯᖏᓐᓄᑦ. ᑕᒪᓐᓇ ᐱᔾᔪᑎᒋᓪᓗᒍ 

ᐊᖏᕐᕋᖃᖏᑦᑐᖅ ᖃᐅᔨᓴᖅᑕᐅᓂᖏᑦ ᑕᐃᒪ 

ᐋᖅᑭᒃᓯᓚᐅᕋᑦᑕ ᑖᒃᑯᐊ ᑕᐃᒪᓐᓇᑦᓯᐊᖅ 

ᐅᓗᕆᐊᓇᖅᑐᒃᑯᑦ ᑕᑯᒃᓴᐅᖏᑦᑐᑯᓪᓗ 

ᐊᖏᕐᕋᖃᖏᑦᑐᑦ ᓇᓗᓇᐃᔭᖅᑕᐅᓯᒪᔪᑦ ᓄᓇᕗᑦ 

ᒐᕙᒪᒃᑯᖏᑕ ᐊᑯᓂᐅᔪᒃᑯᑦ ᐃᓪᓗᓕᕆᓂᕐᒧᑦ 

ᐱᓕᕆᐊᖃᕐᓂᖏᓐᓄᑦ. ᑖᒃᑯᐊ ᐊᖏᕈᑎᒋᔭᐅᔪᑦ  

ᑐᑭᓯᐅᒪᕙᕗᑦ ᑖᓐᓇ ᐊᖏᕐᕋᖃᖏᓐᓂᒃ ᓄᓇᕗᒻᒥ 

ᐊᒻᒪᓗ ᐊᓯᖏᓐᓂᓪᓗ. 

 

ᓄᓇᕗᑦ ᒐᕙᒪᒃᑯᖏᑦᑕ ᐊᑯᓂᐅᔪᒃᑯᑦ 

ᓇᓗᓇᐃᔭᖅᑕᐅᓯᒪᓂᖏᑦ ᐃᓪᓗᖃᕐᓂᕐᒧᑦ 

ᐸᕐᓇᐅᑏᑦ. ᑖᒃᑯᐊ ᓄᓇᕗᑦᒥᐅᑕᐅᔪᑦ 

ᑐᑭᑖᕈᑎᖃᖅᓯᒪᖏᒻᒪᑕ ᐊᖏᕐᕋᖃᖏᑦᑐᖅ 

ᖃᓄᐃᑦᑑᓂᖏᓐᓄᑦ. ᑕᐃᒪᓐᓇ ᐊᖏᕐᕋᖃᖏᑦᑐᑦ 

ᐃᒪᓐᓇᐃᒍᓐᒐᓇᕐᒪᑕ ᖃᓄᑐᐃᓐᓇᖅ. ᑕᒪᓐᓇ 

ᑐᑭᓯᐅᒪᕙᕗᑦ ᐊᒻᒪᓗᒃᑕᐅᖅ 

ᐅᖃᓪᓚᖃᑎᒋᓂᐊᖅᑕᕗᑦ ᐃᑲᔪᖅᑕᐅᓗᑕ 

ᓄᓇᕗᒻᒥᐅᑕᐅᔪᓄᑦ ᓄᓇᕗᑦᒥ ᐊᔾᔨᒌᖏᑐᓪᓗ 

ᐃᓚᒋᔭᐅᔪᑦ, ᐃᓄᐃᑦ ᑲᑐᔾᔨᖃᑎᒌᒃᑯᖏᑦ. 

ᐋᖅᑭᒃᓯᓂᐊᖅᐳᒍᑦ ᓄᓇᕗᒥ ᑕᒪᒃᑯᐊ 

ᑐᑭᑖᕈᑎᒋᔭᐅᓯᒪᓂᖏᓐᓄᑦ ᐊᖏᕐᕋᖃᖏᑦᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ ᖁᐊᓴ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 136 - 

4(2): ᑮᓇᐅᔭᑎᒍᑦ ᐃᑲᔫᑎᖃᕐᓂᖅ ᐃᓐᓇᐃᑦ 

ᐃᓕᓐᓂᐊᖅᑎᓄᑦ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᐱᕆᔭᐅᓚᐅᖅᑐᖅ ᐹᑦ ᐊᖕᓇᑲᕐᒧᑦ, 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᒧᑦ. ᓈᓴᐅᑖ 

136-4(2), ᑮᓇᐅᔭᑎᒍᑦ ᐃᑲᔪᖅᑕᐅᓂᖏᑦ ᐃᓐᓇᐃᑦ 

ᐃᓕᓐᓂᐊᖃᑦᑕᖅᑐᑦ. 

 

ᐊᐱᖅᑯᑦ: 

 

ᐊᐱᖅᑯᑎᒋᔭᐅᓚᐅᖅᑐᖅ, ᐅᖃᖅᑏ, ᑖᒃᑯᐊ ᓄᓇᕗᑦ 

ᓯᓚᑦᑐᖅᓴᕐᕕᓕᕆᔨᒃᑯᖏᑦ ᐅᓂᒃᑳᕆᓚᐅᖅᑕᑎᑦ 

ᐃᑉᐸᔅᓴᖅ ᓴᖅᑭᑎᑕᐅᓚᐅᖅᑐᑦ ᐅᖃᖅᓯᒪᓚᐅᕐᒪᑕ 

ᑕᒪᒃᑯᐊ ᐃᓐᓇᐃᑦ ᐃᓕᓐᓂᐊᕐᕆᐊᖃᑦᑕᖅᑐᑦ 

ᒥᒃᖠᕙᓪᓕᐊᓯᒪᒻᒪᑕ ᑮᓇᐅᔭᑎᒍᑦ 

ᐃᑲᔪᖅᑕᐅᖏᓗᐊᕐᓂᖏᓐᓄᑦ. ᒥᓂᔅᑕ ᐅᖃᕈᓐᓇᖅᐹ 

ᖃᓄᐃᓕᐅᖅᑕᐅᒻᒪᖔᑦ ᑕᒪᓐᓇ ᐃᖢᐃᓕᐅᕈᑕᐅᔪᖅ. 

ᖁᔭᓐᓇᒦᒃ, ᐅᖃᖅᑏ. 

 

ᑭᐅᔾᔪᑎᒃ: 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ ᓯᓚᑦᑐᖅᓴᕐᕕᓕᕆᔨᒃᑯᖏᑦ ᐃᓄᓕᕆᔨᒃᑯᓪᓗ 

ᐱᓕᕆᖃᑎᒌᖃᑦᑕᕐᒪᑕ ᐋᖅᑭᒃᓱᐃᓪᓗᑎᒃ 

ᐃᓕᓐᓂᐊᖅᑐᓂᒃ ᐃᑲᔪᖅᑕᐅᒐᔭᖅᑐᓂᒃ 

ᓯᓚᑦᑐᖅᓴᕐᕕᒻᒥ ᐃᓕᓐᓂᐊᕐᓂᐊᖅᑐᓂᒃ. ᑖᒃᑯᐊ 

ᑮᓇᐅᔭᖅᑖᕈᑎᒋᔭᐅᔪᑦ ᐱᓪᓗᒋᑦ ᑖᒃᑯᓇᓐᖓᑦ 

ᐃᓄᓕᕆᔨᒃᑯᓐᓂᑦ ABE ᐃᓕᓐᓂᐊᖅᑏᑦ 

ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ ᓯᕗᓪᓕᖅᐹᒥᒃ ᐊᕐᕌᒎᒥ 

2013-2014-ᒥᓗ. 

ᑕᐃᒪ ᓂᕆᐅᑉᐳᒍᑦ ᑕᐃᒪᓐᓇ ᐃᓄᐃᑦ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ ᐃᓐᓇᐃᑦ 

ᓯᓚᑦᑐᖅᓴᕐᕕᒻᒥ. ᓯᓚᑦᑐᖅᓴᕐᕕᒃ ᖃᐅᔨᓴᕐᓂᐊᖅᐳᑦ 

ᑖᒃᑯᓂᖓ ᑐᑭᓯᒋᐊᕈᑎᔅᓴᓂᒃ. ᓄᓇᕗᑦ 

ᑖᓐᓇᑐᐊᖑᒻᒪᑦ ᑲᓇᑕᒥ ᑕᐃᒪᓐᓇ ᐃᑲᔪᖃᑦᑕᖅᑐᖅ 

ᑕᒪᒃᑯᓂᖓ ᐃᓐᓇᕐᓂᒃ ᐃᓕᓐᓂᐊᕐᕆᐊᖅᑐᓂᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔪᑏᑦ. 

ᐊᑎᖃᑎᖃᕈᓐᓂᕋᒪ. 5. ᒪᓕᒐᓕᐅᕐᕕᒃᒧᓐ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ ᒥᔅᑕ ᒥᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᒃᓯᔩ. 

ᖁᕕᐊᓱᒃᐳᖓ ᐅᓪᓗᒥ ᐃᓕᓴᖅᓯᔪᓪᓗᐊᕋᒪ ᑕᑦᕙᓂ 

ᒪᓕᒐᓕᐅᕐᕕᖕᒥ ᐃᓯᖅᓯᒪᔪᑦ ᓄᓕᐊᕋ ᐃᕙ 

ᒥᑭᓐᖑᐊᖅ ᐊᒻᒪᓗ ᐃᕐᓂᓛᕋ ᑎᒍᐊᕼᐊᐅᒻᒥᓐᓈᖅ 

ᒥᑭᓐᖑᐊᖅ. ᒪ’ᓇᓗᐊᕕᒃ ᐅᖃᖅᑎᒃᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᒃᓯᐊᕆᑦᓯ. 

ᑲᑎᒪᔾᔪᑎᒃᓴᕗᑦ 5 ᒪᓕᒐᓕᐅᕐᕕᒃᒧᓐ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᕼᐃᒃᔅ. 

ᒪᒥᐊᓇᖅ ᒪᓕᒐᓕᐅᕐᕕᒃᒧᓐ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᐊᑎᖃᕈᓐᓂᕋᒪ. ᒪᓕᒐᓕᐅᕐᕕᒥ 

ᒪᒥᐊᓇᖅ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᕐᒧᑦ, ᒥᔅᑕ ᐋᑯᐊᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 146 - 4(2): ᐊᑭᑐᓗᐊᓐᖏᑦᑐᓂᑦ 

ᓂᕿᑦᑎᐊᕙᓂᑦ ᐊᑐᐃᓐᓇᖃᕐᓂᖅ ᓄᓇᕗᒻᒥ 

(ᐋᑯᐊᖅ) 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖅᓱᖅᑑᕐᒥᐅᑦ ᐅᓪᓛᒃᑯᖅᐸᒃᑲ ᑲᑎᒪᔨᓗᑦᓗ 

ᐊᐱᖅᑯᑎᒋᔭᒃᑲ ᑖᒃᑯᐊ ᒥᓂᔅᑕᒧᑦ ᐃᓄᓕᕆᔨᒃᑯᓐᓂ. 

 

ᒥᓂᔅᑕ ᐃᖅᑲᐅᒪᔪᒃᓴᐅᕗᖅ ᐊᐱᕆᓚᐅᖅᓯᒪᒐᒃᑯ 

ᐱᓇᓱᐊᕈᓯᐅᓚᐅᖅᑐᒥ ᓂᕿᑦᓯᐊᕙᓕᕆᓂᖅ 

ᐅᑭᐅᖅᑕᖅᑐᒥ ᑖᒃᑯᐊ ᑲᑎᒪᔪᑦ ᐱᔾᔪᑎᒋᓪᓗᒋᑦ 

ᐅᓐᓄᒃ ᑲᑎᒪᓂᐊᕐᒪᑕ 7ᒧᐊᖅᐸᑦ ᖃᖏᕐᖠᓂᕐᒥ. 

 

ᑕᐃᒪ ᐃᓕᑕᖅᓯᓯᒪᒐᓗᐊᖅᓱᖓ ᓂᕿᑦᓯᐊᕙᓕᕆᔨᒃᑯ 

ᐅᑭᐅᑕᖅᑐᒥ ᑲᓇᑕᒥ ᑲᓇᑕᐅᑉ ᒐᕙᒪᒃᑯᖏᓐᓂᑦ 

ᐱᓕᕆᐊᕆᔭᐅᒻᒪᓐ ᒐᕙᒪᕗᑦ ᑖᒃᑯᐊ ᓂᕆᐅᒻᒪᑕ 

ᓄᓇᕘᒻᒥᐅᑕᐅᔪᓂᒃ ᑭᒡᒐᖅᑐᐃᒍᒻᒪᑦᓗᑎᒃ 

ᐱᒻᒪᕆᐅᔪᓂᒃ ᑕᒪᒃᑯᓂᖓ 

ᓂᕿᑖᕆᐊᖃᖃᑦᑕᓂᕐᒧᓐ. 

 

ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᒋᕗᑦᑕᐅᖅ 

ᐃᓚᐅᓚᐅᕐᒪᓐ ᒪᓕᒐᓕᐅᕐᕕᐅᑉ ᐃᓗᐊᓂ 

ᑲᑎᒪᑎᒃᓯᑎᓪᓗᒋᑦ ᓂᖅᑭᓯᐊᕙᓕᕆᔨᒃᑯ ᑲᓇᑕᒥ 

ᑭᒡᒐᑐᖅᑎᖏᓐ ᐅᑐᕙ 25, 2011ᖑᑎᓪᓗᒍ 

ᑕᐃᑦᓱᒪᓂ ᑲᑎᒪᑎᓪᓗᒋᑦ ᐅᖃᐅᓯᖃᓚᐅᖅᓯᒪᖕᒪᓐ 

ᓯᕗᓪᓕᖅᐸᐅᑎᑕᐅᒋᐊᖃᓐᓂᖏᓐᓄᑦ ᓄᓇᕘᒥᐅᑦ 

ᐱᒍᒪᔭᖏᓐ. 

 

ᑖᓐᓇᖃᐃ ᒥᓂᔅᑕᖃᐃ ᐅᔾᔨᖅᓱᖅᓯᐊᕈᓐᓇᖅᐸ 

ᒐᕙᒪᑯᒃ ᑭᒡᒐᖅᑐᖅᑕᐅᓯᐊᕐᓂᐊᕋᓗᐊᕐᒪᖔᑕ ᐅᓐᓄᒃ 

ᑲᑎᒪᓂᐊᖅᑎᓪᓗᒋᑦ ᓂᕿᑦᓯᐊᕙᓕᕆᓂᕐᒧᑦ 

ᑲᖏᕐᖠᓂᕐᒥ ᐄᓗᕙ ᐊᒡᒐᓘᕝᕙ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᖁᔭᓐᓇᒦᑦᓗ ᑖᓐᓇ ᐅᖅᓱᖅᑑᕐᒧᑦ ᒪᓕᒐᓕᐅᖅᑎᐊ 

ᑖᑦᓱᒥᖓ ᐅᖃᐅᓯᖃᒻᒪᓐ Nutrition North ᑖᓐᓇ 

ᓂᕿᑦᓯᐊᕙᓐᓄᑦ ᑐᕌᖓᔪᒃ ᒐᕙᒪᑐᖃᒃᑯᓐᓄᑦ 

ᐊᐅᓚᑕᐅᒻᒪᓐ ᐅᕙᒍᑦ ᐃᓄᓕᕆᔨᐅᔪᒍᑦ 

ᖃᐃᖁᔭᐅᓪᓗᑕ ᑎᑎᖃᑦᑖᕆᖏᓇᑉᑕ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᑲᓃᖃᑕᐅᖏᑦᑐᒍᑦ ᑭᕼᐃᐊᓂ ᕼᐊᓂᔨᖃᐅᕋᑦᑕ 

ᑕᐃᑲᓂ ᐃᓄᓕᕆᔨᒃᑯᑦ ᑕᐅᑐᒻᒪᑕᓗ 

ᕼᐊᓇᔨᓄᐊᑉᐳᑦ ᖃᐅᔨᒋᐊᖅᓯᓐᓈᖅᓱᑎᒃ. ᖁᔭᓐᓇᒦᒃ 

ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᕐᐹᖅ ᐃᓚᒋᐊᕈᑦ ᒥᔅᑕ 

ᐋᑯᐊᖅ. 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ 

ᖁᔭᓐᓇᒦᒃ ᑭᐅᔭᐅᒐᒪ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ 

ᐃᓱᒫᓗᒍᑎᖃᓚᐅᕐᒪᑦ ᑕᒪᒃᑯᓂᖓ ᐱᕈᖅᑐᕕᓂᕐᓂᒃ 

ᓂᕿᓂᒃ ᑖᒃᑯᐊ ᐱᐅᔪᓐᓂᖃᑦᑕᕐᒪᑕ ᓱᕐᓗ 

ᐊᔾᔭᖅᑕᐅᓪᓗᑎᒃ ᓄᓇᓕᖕᓄᑦ. 

 

ᖃᐅᔨᒪᒐᒪ ᑕᒪᓐᓇ ᓂᐅᕕᖅᑎᐅᔪᑦ ᑕᐃᒪᓐᓇ 

ᐱᓕᕆᐊᖃᕆᐊᖃᒻᒪᑕ ᑕᒪᒃᑯᐊ 

ᓱᕈᖃᑦᑕᖏᒃᑲᓗᐊᕐᒪᖔᑕ ᐱᕈᖅᑐᕕᓃᑦ ᑭᓯᐊᓂ 

ᒐᕙᒪᒃᑯᑦ ᐱᓕᕆᐊᖃᒻᒪᑕ ᓯᕗᒧᑦ ᐊᓪᓗᖅᑕᓂ 

ᑎᑎᕋᖅᓯᒪᔪᓂ ᐃᒻᒪᓐᓇ ᓄᓇᓕᖕᓂ 

ᐊᖅᑭᑦᓱᐃᒍᑎᒃᓴᓂᒃ ᐱᓕᕆᐊᖃᓐᓂᐊᕐᒪᑕ 

ᓂᕿᑦᓯᐊᕙᓐᓂᒃ. 

 

ᒥᓂᔅᑕ ᐅᖃᕈᓐᓇᕐᐹ ᑖᒃᑯᐊ ᑎᑎᖃᖁᑎᖏᓐ 

ᐱᓕᕆᖃᑎᖃᒻᒪᖔᑕ ᖃᓄᖅ ᑎᒻᒥᓲᓂᕐᓗ 

ᐊᓯᖏᓐᓂᑦᓗ ᐱᓕᕆᔨᐅᖃᑕᐅᔪᓂᒃ ᑕᒪᒃᑯᓂᖓ 

ᐱᓇᓱᐊᓐᓂᖏᓂᒃ ᐱᕈᖅᓯᒪᔪᓂᒃ ᓂᕿᓂᒃ. 

ᖁᔭᓐᓇᒦᒃ ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᐅᖅᓱᖅᑑᕐᒥᐅᑕᐅᑉ ᒪᓕᒐᓕᐅᖅᑎᐊ 

ᑕᕼᐊᑦᕼᐅᒥᖓ ᐃᕼᐅᒫᓘᑎᒋᔭᐅᖃᑦᑕᖅᑐᓂᑦ 

ᐊᒥᕼᐅᓂᑦ ᓄᓇᕗᒻᒥᐅᑕᓂᒃ ᓂᕿᑦᑎᐊᕙᐃᑦ 

ᐃᓛᓐᓂᒃ ᕼᐅᕈᖅᑐᑎᒃ ᑎᑭᖃᑦᑕᕐᒪᑕ.  

 

ᐄ, ᑕᐃᒪᓐᓇ ᕼᐅᓕᔪᖅ ᑖᒃᑯᐊ ᑎᒍᒥᐊᖅᑐᑦ 

ᑕᕼᐊᒃᓱᒥᖓ ᑲᒪᕼᐃᒻᒪᕆᑦᑐᖅ, ᑖᒃᑯᐊ 

ᓂᕿᑦᑎᐊᕙᐃᑦ ᑲᑎᒪᔩᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑎᒍᒥᐊᖅᑕᐅᒻᒪᑕ 

ᐃᓚᒌᑦᑐᑕ. ᖃᓄᖅ ᕼᐅᓇᒻᒪᕆᒻᒥᒃ ᑐᑭᕼᐃᔪᒪᑉᐸᑦ 

ᑎᑎᖅᕼᐃᕕᒋᔪᓐᓇᖅᑕᕋ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᒻᒥ ᑖᒃᑯᐊ ᓂᕿᑖᕐᓂᕐᒧᑦ ᑲᑐᔾᔨᖃᑎᒌᒃᑯᖏᑦ 

ᒫᓐᓇᓵᖑᓚᐅᖅᑐᖅ ᐱᐊᓂᓚᐅᕐᒪᑕ ᓄᓇᕗᒻᒥ 

ᓂᕿᑖᕆᐊᖃᕐᓂᕐᒧᑦ ᐸᕐᓇᐅᑕᐅᓯᒪᔪᓂᒃ 2014-15-

ᒧᑦ. ᑖᒃᑯᐊ ᐸᕐᓇᐅᑏᑦ ᐃᓕᑕᖅᓯᕗᑦ ᑖᒃᑯᐊ 

ᓄᓇᓕᓐᓂᒥᐅᑕᐅᔪᑦ ᑕᒪᒃᑯᐊ ᑲᒪᒋᔭᖃᕆᐊᖃᕐᒪᑕ 

ᒫᓐᓇᐅᓂᖓᓂ ᑳᖃᑦᑕᖅᑐᓂᒃ. ᑕᐃᒪᓐᓇ 

ᑐᑭᖃᖅᐳᖅ ᐊᑯᓂᐅᔪᒃᑯᑦ ᐸᕐᓇᐅᑎᖃᕋᓗᐊᕐᓗᑎᒃ, 

ᖃᓄᖅᑑᕈᑎᖃᕋᓗᐊᕐᓗᑎᓪᓘᓐᓃᑦ ᓄᓇᓕᐅᔪᑦ 

ᐱᓕᕆᐊᖃᕆᐊᖃᕐᒪᑕ ᐃᑲᔪᖅᑕᐅᖁᓪᓗᒋᑦ 

ᓄᓇᕗᒻᒥᐅᑦ ᑳᑦᑐᑦ ᒫᓐᓇ. 

 

ᒥᓂᔅᑕ ᐅᓂᒃᑳᕈᓐᓇᖅᐹ ᑖᒃᑯᐊ ᐃᖅᑲᓇᐃᔭᕐᕕᖓ 

ᖃᓄᖅ ᐃᑲᔪᖅᓱᖅᑐᐃᒻᒪᖔᑕ ᓄᓇᓕᓐᓂ 

ᐱᓕᕆᐊᖃᕐᒪᖔᑕ, ᓲᓇᒥᓪᓗ ᑖᒃᑯᓂᖓ ᑳᑦᑐᓂᒃ 

ᒫᓐᓇᐅᔪᒥᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᑲᑎᒪᔩᑦ ᓄᓇᕗᑦ ᓂᕿᓂᒃ 

ᐊᔪᖅᓴᖅᑐᓄᑦ ᑕᕝᕙᓂ ᒪᐃ 5, 2014-ᒥ 

ᑲᑎᒪᕼᐋᓚᐅᒻᒪᑕ ᖃᓄᖅᑑᕈᒪᔭᒥᓂᒃ. ᑖᒃᑯᐊ 

ᒪᑭᒪᓂᐅᑉ ᐊᔪᖅᕼᐊᖅᑕᐃᓕᓂᐅᑉ ᒥᒃᕼᐋᓄᑦ 

ᐃᓚᒋᔭᐅᖃᕼᐃᐅᑎᒻᒪᑦ, ᐅᕗᖓᒻᒪᕆᒃ 

ᑳᑦᑕᐃᓕᓂᕐᒧᑦ ᐊᑦᑑᒪᓐᖏᒻᒪᑕ ᐅᓪᓗᒥᓪᓚᕆᒻᒧᑦ. 

 

ᑭᕼᐃᐊᓂ ᐊᑐᐊᒐᒃᕼᐊᖅᑎᓐᓂᑦ ᑕᒪᓐᓇ 

ᐃᓗᐊᖅᕼᐊᐃᕙᓪᓕᐊᓇᕼᐅᐊᕋᑦᑕ ᑕᓪᓕᒪᓂᑦ 

ᐅᑭᐅᓂᒃ ᖃᐃᓂᐊᖅᑐᓂᒃ. ᑕᐃᒪᓐᓇ ᑭᕼᐃᐊᓂ 

ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᒥᔅ ᐅᒡᔪᒃ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, 

ᒥᔅᑕ ᔪᐊᓇᓯ. 

 

ᐊᐱᖅᑯᑦ 147 - 4(2): ᑖᒃᓰᔭᐃᓂᖅ (ᔪᐊᓇᓯ) 

 

ᔪᐊᓇᓯ: ᓇᑯᕐᒦᒃ, ᐅᖃᖅᑎᑦᑎᔩ. ᐅᓪᓛᒃᑯᑦ. 

(ᑐᓵᔨᑎᒍᑦ) ᐅᓪᓗᒥ ᐊᐱᖅᑯᑎᖃᕐᓂᐊᕋᒪ 

ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ. 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᒥ ᑕᕝᕙᓂ ᓇᓚᐅᑦᑖᖅᓯᒪᔪᓂᒃ ᑮᓇᐅᔭᓂᒃ, 

ᑮᓇᐅᔭᓕᐅᕐᓂᐊᕐᒪᑕ $24.2 ᒥᓕᐊᓂᒃ ᓄᓇᕗᒻᒥ 

ᑖᒃᑯᐊ ᑖᒃᓰᔭᐃᔭᕈᑎᓄᑦ ᐃᖅᑲᓇᐃᔭᖅᑐᓄᑦ 2 ᐳᓴᒥ 

ᑕᐃᒪᓐᓇ ᐅᓄᕐᓂᖃᕐᒪᑕ.  

 

ᒥᓂᔅᑕ ᐅᖃᕈᓐᓇᖅᐹ ᖃᑦᑎᓂᒃ ᐳᓴᓐᑎᑎᒍᑦ 

ᑖᒃᓰᔭᐃᔭᕐᕕᐅᔪᓂᑦ ᑕᐃᒪᓐᓇ ᓄᓇᕗᒻᒥ 

ᐱᓂᐊᕐᒪᖔᑕ ᑮᓇᐅᔭᓂᒃ ᐊᒻᒪᓗ 

ᐃᖅᑲᓇᐃᔭᖅᑎᓂᒃ ᓲᕐᓗ ᓄᓇᒧᓐᖔᖃᑦᑕᖅᑐᓂᒃ 

ᕿᓚᒻᒥᐅᔪᒃᑯᑦ, ᑕᐃᒪᓐᓇ ᐅᔭᕋᓐᓂᐊᕐᕕᒻᒥ 

ᐃᓪᓗᕐᔪᐊᓕᐅᖅᑐᓂᓪᓗ ᖃᓄᑎᒋ 

ᑮᓇᐅᔭᓕᐅᕈᑎᖃᕐᓂᐊᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᒥᔅᑕ ᔪᐊᓇᓯ. ᑖᒃᑯᐊ 

ᑎᑎᕋᖅᓯᒪᔪᒃᑯᑦ ᓵᓐᓃᑦᑐᖃᓐᖏᒻᒪᑦ 

ᒪᒥᐊᓇᐅᒐᓗᐊᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᑕᕝᕙᓂ ᐊᕐᕌᒍᒥ ᐊᑐᖅᑐᒥ ᒐᕙᒪᒃᑯᑦ 

ᑮᓇᐅᔭᓕᐅᕐᓂᐊᕐᒪᑕ $16.3 ᒥᓕᐊᓂᒃ ᑖᒃᑯᓇᓐᖓᑦ 

ᑎᐹᒻᒥᑦ ᐊᑐᖃᑦᑕᖅᑐᓂᒃ ᑖᒃᓰᔭᐃᔭᕈᑎᓂᒃ, ᑭᓯᐊᓂ 

$12.5 ᒥᓕᐊᓐ ᑖᒃᑯᓇᓐᖓᑦ ᐃᓐᑲᒻᒫᒃᓯᓂᐊᕐᓗᑎᒃ, 

ᐃᓛᒃ ᐱᓕᕆᕝᕕᔪᐊᕆᔭᐅᔪᓂᒃ. 

 

ᑕᐃᒪᓐᓇᓗ ᒥᑭᑦᑐᑯᓗᓐᓂᒃ ᐱᓕᕆᕝᕕᔾᔪᐊᑦ 

ᑖᒃᓰᔭᐃᔭᕈᑎᖃᖃᑦᑕᕐᒪᑕ ᑲᓇᑕᓕᒫᒥ. ᑕᐃᒪᓐᓇ 

ᐊᐅᓚᑦᓯᓂᐊᕐᓗᑎᒃ ᓄᓇᕗᑦᒥ 

ᐱᓕᕆᕝᕕᒋᓂᐊᖅᑕᒥᓐᓂᒃ. 

 

ᒥᓂᔅᑕᐅᔪᖅ ᐅᖃᕈᓐᓇᖅᐹ ᑕᐃᒪᓐᓇ 

ᖃᐅᔨᓴᖅᓯᒪᒻᒪᖔᑕ ᑖᒃᑯᐊ ᐱᓕᕆᕝᕕᔾᔪᐊᑦ 

ᑖᒃᓰᔭᐃᔭᕈᑎᒋᔭᖏᓐᓂᒃ ᑕᐃᒪᓐᓇ ᓲᕐᓗ ᓄᑖᓂᒃ 

ᐱᓕᕆᕝᕕᒃᑖᖅᑐᖃᕈᑕᐅᓂᐊᖅᐹ? ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᑉᐹᑲᓄᑦ ᑖᒃᓰᔭᐃᔭᕈᑎᓂᒃ ᑕᐃᒫᒃ 

ᐱᖃᑦᑕᖅᓯᒪᔪᒍᑦ. 34,000-ᒎᖅ ᐃᓄᐃᑦ ᓄᓇᕘᒥ 

ᓯᒡᒐᓕᐊᖅᑐᓲᖑᒻᒪᑕ. ᑕᒫᓂ 66 ᒥᓕᐊᓂ 

ᓯᒡᒐᓕᐊᓂᒃ ᓯᒡᒐᓕᐊᖅᑐᓲᑦ ᑲᑎᑦᑐᒋᑦ. ᐄ, 

ᐊᒥᓱᐊᓗᓐᓂᒃ ᑕᐃᒫᒃ ᓯᒡᒐᓕᐅᖅᑐᓲᖅᑕᖃᑦᑎᓪᓗᒍ 

ᐊᒥᓱᐊᓗᓐᓂᒃ ᑕᐃᒫᒃ ᑖᒃᓯᓂᒃ ᓄᐊᓴᐃᕕᒃᓴᐅᒻᒪᑦ. 

 

ᑕᐃᒃᑯᐊ ᓇᒻᒥᓂᖃᐅᑎᓄᑦ ᑖᒃᓰᔭᐃᔭᕈᑎᐅᓲᑦ 

ᑕᕝᕙᓂ ᐱᓯᒪᖏᓇᒃᑭᑦ ᑕᕝᕙᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᕝᕙᓂᑦᑕᐅᖅ ᑕᑯᒻᒥᒐᒪ ᑮᓇᐅᔭᖅᑑᑎᔅᓴᐃᑦ 

ᑕᕝᕙᓂ ᐊᕐᕌᒎᑦᑎᓐᓂᒃ $4.168 ᒥᓕᐊᓐᓂᒡᒎᖅ 

ᑮᓇᐅᔭᓕᐅᕐᓂᐊᕐᖓᑕ ᐃᒥᐊᓗᒃ 

ᓂᐅᕕᐊᕆᔭᐅᓂᖓᓄᑦ. ᖃᐅᔨᒪᒐᑦᑕᐃᓛᒃ ᑖᒃᑯᐊ 

ᐱᓕᕆᕕᓯ ᒪᑐᐃᖅᓯᕙᓪᓕᐊᓂᐅᓴᒻᒪᑕ 

ᐃᒥᐊᓗᒃᑖᕕᒃᓴᓂᒃ ᑕᐃᒫᓪᓗ ᑮᓇᐅᔭᓕᐅᒍᔪᐃᑦ 

ᑕᕝᕙᓐᖓᑦ ᐃᒥᐊᓗᓕᕆᓂᕐᒥᒃ 

ᐊᑐᖅᑕᐅᖃᑦᑕᕆᐊᖃᕐᖓ 

ᐃᓕᓴᑎᑦᑎᒍᑕᐅᒐᓱᓪᓗᑎᒃ ᑲᒪᑦᑎᐊᕋᓱᓐᓂᕐᒥᒃ. 

ᑕᒪᓐᓇ ᐱᓕᕆᐊᕐᕆᖁᓪᓗᒍ ᒐᕙᒪᒃᑯᑦ 

ᕿᒥᕐᕈᓂᖃᖅᑲᑦ 

ᐃᒥᐊᓗᓕᕆᓂᕐᕆᖃᑦᑕᖅᑕᖏᓐᓂᒃ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑮᓇᐅᔭᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑕᐃᒃᑯᐊ ᓄᓇᕗᑦᒥ ᐃᒥᐊᓗᓕᕆᔨᒃᑯᑦ 

ᕿᒥᕐᕈᐊᖏᓐᓇᖃᑦᑕᖅᑐᐃᑦ ᖃᑦᑎᓂᒃ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᐅᕕᐊᒃᓴᖃᓕᕐᒪᖔᕐᒥᓂᒃ ᖃᑦᑎᓂᓪᓗ 

ᐊᑭᑦᑐᕆᐊᕆᕙᒻᒪᖔᒥᓂᒃ. ᑕᕝᕙᐃᓛᒃ 

ᑲᒪᒋᒋᐊᖃᑦᑕᖏᑕ ᐃᓚᒋᓪᓗᓂᐅᒃ 

ᑲᒪᒋᔭᐅᖃᑦᑕᖅᑐᖅ. ᑖᒃᑯᐊ ᐃᒥᐊᓗᓕᕆᔨᒃᑯᑦ 

ᑲᑎᒪᔨᕐᔪᐊᖏᑦ ᐃᒥᐊᓗᖕᒧᑦ 

ᑮᓇᐅᔭᓕᐊᖑᖃᑦᑕᖅᑐᑦ ᑖᒃᑯᐊ 

ᑲᒪᒋᔭᐅᖃᑦᑕᕆᓪᓗᑎᒃ, ᐊᑭᓕᖅᓱᕆᐊᓕᓕᒫᖏᓐᓂᒃ 

ᐊᑭᓕᖅᓱᐃᖃᑦᑕᖅᑐᖅ ᑖᒃᑯᐊ ᐃᒥᐊᓗᓕᕆᔨᒃᑯᑦ 

ᑲᑎᒪᔨᕐᔪᐊᖏᓐᓂᒃ. 

 

ᐅᑎᕐᕕᒋᔪᓐᓇᖅᑕᕋᓗᐊᕋ ᑖᓐᓇ ᒪᓕᒐᓕᐅᖅᑎ 

ᑐᑭᓯᒃᑲᓐᓂᓚᐅᕐᓗᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑖᒃᑯᐊ 

ᓂᐱᖅᑯᑦᑐᓯᒋᐊᕈᑎᖏᑦ ᐊᑲᐅᖏᓕᐅᑲᐃᓐᓇᕐᒪᑕ. 

10-ᒥᓂᔅᒥᒃ ᓄᖅᑲᖓᑲᐃᓐᓇᓂᐊᖅᑐᒍᑦ. ᐃᖅᓱᖅᑎ. 

 

>>ᓄᖅᑲᑲᐃᓐᓇᖅᑐᑦ 10:38ᒥ ᑲᔪᓯᒃᑲᓂᖅᑐᑎᓪᓗ 

10:49ᒥ 

 

ᐅᖃᖅᑎ: ᒫᓐᓇ ᑲᔪᓯᒻᒥᓗᑕ. 6. ᐅᖃᐅᓯᒃᑯᑦ 

ᐊᐱᖅᑯᑎᑦ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑐ 

ᕼᐃᒃᔅ. 

 

ᐊᐱᖅᑯᑦ 148 - 4(2): ᓄᓇᕗᒻᒥ 

ᓂᕿᖃᑦᑎᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

ᐃᑉᐸᒃᓴᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑐ 

ᓴᖅᑭᑎᑦᓯᓚᐅᕐᒪᑦ ᓄᓇᕗᒻᒥ ᓂᕿᖃᑦᓯᐊᓂᕐᒧᑦ 

ᖃᓄᖅᑑᕈᑎᒥᒃ ᐸᕐᓇᐅᑎᒥᓪᓗ 2014-ᒥᒃ 2016-ᒧᑦ. 

ᐃᓚᒌᑦᑐᓕᕆᓂᕐᒧᑦ ᒥᓂᔅᑕᐅᔪᖅ ᐊᑕᐅᓯᐅᖏᑦᑐᓂᒃ 

ᐊᐱᖅᓱᖅᑕᐅᓚᐅᕋᓗᐊᖅᑎᓪᓗᒍ ᐊᐱᕆᔪᒪᕙᕋ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ. 

 

ᐅᔾᔨᕆᓯᒪᒐᒃᑯᑦ ᑐᓴᕐᕕᒋᔪᒪᓪᓗᒍᓗ ᐊᑕᐅᓯᐅᖏᑦᑐᑦ 

ᑎᒥᐅᔪᐃᑦ ᐃᓚᔭᐅᓂᕐᒪᑕ ᐃᓚᐅᖁᔭᐅᓪᓗᑎᒃ 

ᑖᒃᑯᓄᖓ ᑲᑐᑎᖃᑎᒌᑦᑐᓄᑦ, ᐱᖃᓯᐅᑎᔭᐅᓪᓗᑎᒃ 

ᒪᕐᕉᒃ ᓂᐅᕕᕐᕕᒡᔪᐊᖃᖅᑑᒃ ᓄᓇᕗᒻᒥ. 

ᐃᓱᒫᓘᑎᑕᖃᖅᑎᓪᓗᒍ ᑕᒪᒃᑭᓐᓂᒃ  

ᐊᑭᒋᔭᐅᕙᑦᑐᓂᒃ ᓄᓇᕗᒻᒥ, ᖃᓄᕐᓕ ᑖᒃᑯᐊ 

ᐃᓚᐅᑎᑕᐅᓂᖓᑦ ᐊᑦᑐᐃᓂᖃᖅᓯᒪᕙ 

ᑲᑐᑎᖃᑎᒌᑦᑐᑦ ᐅᖃᖃᑎᒌᑉᐸᓐᓂᖏᓐᓂᒃ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐃᖃᓗᐃᑦ 

ᑕᓯᓗᒃ, ᐊᐱᖅᑯᑎᖏᓐᓄᑦ. ᓄᓇᕗᒻᒥ 

ᓂᕿᖃᑦᑎᐊᓂᕐᒧᑦ ᑲᑐᑎᖃᑎᒌᖑᔪᑦ, ᐅᓂᒃᑳᑦ 

ᓴᖅᑭᓚᐅᖅᑕᒃᑲ ᐃᑉᐸᒃᓴᖅ ᐱᓪᓗᒋᑦ, ᑭᒃᑯᓕᒫᓄᑦ 

ᓴᖅᑭᑕᐅᓚᐅᕐᒪᑕ. ᐱᓇᓱᐊᕈᓯᕐᒥ ᒪᐃ 5-ᒥᒃ 9-ᒧᑦ 

ᐅᖃᐅᓯᖃᖅᑎᓪᓗᒋᑦ ᑳᑉᐸᑦᑐᓂᒃ ᐅᔾᔨᑐᕐᓂᕐᒧᑦ 

ᐱᓇᓱᐊᕈᓯᖃᖅᑎᓪᓗᒋᑦ. ᖁᔭᓐᓇᒦᖅᐸᕋ ᓯᕗᓕᖅᑎ 

ᓄᐃᑦᑐᓐᓇᓚᐅᕐᒪᒋᑦ ᑖᒃᑯᐊ ᑎᑎᕋᖅᑕᐅᓯᒪᔪᐃᑦ 

ᑕᐃᑦᓱᒪᓂᐅᓚᐅᖅᑐᖅ. 

 

ᐊᒻᒪᓗ ᐊᑕᐅᓯᐅᕋᑎᒃ ᐱᓇᓱᐊᕈᑎᒃᓴᐃᑦ. ᑖᒃᑯᐊ 

ᑲᑐᑎᖃᑎᒌᑦ ᐅᓄᖅᑑᓪᓗᑎᒃ ᐃᓚᐅᔪᖃᖅᖢᓂ 

ᒐᕙᒪᒃᑯᓐᓃᓐᖔᖅᑐᓂᑦ, ᓄᓇᕗᑦ ᑐᓐᖓᕕᒃ, 

ᑮᓇᐅᔭᖃᖅᑎᑦᓯᖃᑕᐅᔪᐃᑦ ᓄᓇᕗᒻᒥ 

ᓂᕿᖃᑦᓯᐊᓂᕐᒧᑦ ᑲᑐᑎᖃᑎᒌᒃᑯᖏᓐᓂᒃ. ᑖᒃᑯᐊ 

ᑲᑐᑎᖃᑎᒌᑦᑐᑦ ᑭᒡᒐᑐᖅᖢᑎᒃ ᐃᓄᑦ 

ᑎᒥᖁᑎᖏᓐᓂᑦ, ᒐᕙᒪᐅᖏᑦᑐᓂᓪᓗ ᑎᒥᐅᔪᓂᒃ, 

ᐊᒻᒪᓗ ᓇᒻᒥᓂᖃᖅᑑᔪᓂᒃ ᐅᖃᐅᓯᕆᓵᖅᑖᓂᒃ 

ᒪᓕᒐᓕᐅᖅᑎᐅᑉ. ᐃᓱᒪᔪᖓ ᐱᓕᕆᓇᓱᐊᕋᑦᑕ 

ᐃᓚᓕᐅᕆᓯᒪᑦᑎᐊᓂᕐᒥᒃ ᑲᑐᑎᖃᑎᒌᓂ 

ᐋᖅᑮᒐᔭᖁᓪᓗᒋᑦ ᐱᓇᓱᐊᕋᒃᓴᐅᔪᓂᒃ ᐊᑯᓂᒃᑯᑦ 

ᑲᔪᓰᓐᓇᕈᓐᓇᖅᑐᒥᒃ ᓂᕿᖃᑦᓯᐊᖅᑐᓕᕆᓂᕐᒥ 

ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᒪᓕᒐᓕᐅᖅᑎᐅᖃᑎᒪ ᐃᓚᖓᑦ ᐅᖃᖅᑲᐅᒻᒪᑦ 

ᐅᐊᑦᑎᐊᖅ, ᑲᑎᒪᓂᖃᕈᒫᓐᓂᐊᖅᓯᒪᒻᒪᑦ ᒐᕙᒪᒃᑯᑦ 

ᐊᖏᔪᖅᑳᖃᕐᕕᖓᑕ ᕿᒥᕐᕈᓂᒃᓴᖓᓂᒃ 

ᓂᕿᑦᓯᐊᕙᓕᕆᓂᕐᒥᒃ ᐅᑭᐅᖅᑕᖅᑐᒥ ᑕᐅᕙᓂ 

ᑲᖏᖅᖠᓂᕐᒥ ᐅᓐᓄᒃ. ᑕᒡᕙᓐᖔᖅᑐᖃᖅᐸ 

ᑲᑐᑎᖃᑎᒌᓂ ᐃᓚᐅᓂᐅᔭᔪᒥᒃ ᑕᐃᑲᓂ 

ᑲᑎᒪᓂᑦᓴᒥ ᑲᖏᖅᖠᓂᕐᒥ ᐅᓐᓅᔪᖅ? ᖁᔭᓐᓇᒦᒃ 

ᐅᖃᖅᑎ. 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᖁᔭᓐᓇᒦᒃ ᒪᓕᒐᓕᐅᖅᑎᐅᔪᖅ 

ᐊᐱᖅᑯᑎᐊᓄᑦ. (ᑐᓵᔨᑎᒎᖏᑦᑐᖅ) ᑖᓐᓇᐃᓛᒃ 

ᖃᐅᔨᒪᓪᓗᐊᖏᓐᓇᒃᑯ ᐱᓕᕆᔭᐅᔪᐃᑦ 

ᐱᓕᕆᕝᕕᒋᔭᖓᓂ ᐅᓄᖅᑐᐊᓘᒻᒪᑕ 

ᐃᓘᓐᓈᓗᖏᓐᓂᒃ ᖃᐅᔨᒪᒍᓐᓇᖏᓐᓇᒪ. ᑖᑦᓱᒧᖓ 

ᒪᓕᒐᓕᐅᖅᑎᒧᑦ ᑐᓴᖅᑎᑦᓯᒍᓐᓇᓂᐊᖅᑐᖓ, ᒫᓐᓇ 

ᐃᖅᑲᓇᐃᔭᖅᑎᓐᓂᒃ ᖃᐅᔨᑎᑦᓰᓐᓇᓱᒃᑲᒪ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻ 

ᑭᖑᓪᓕᖅᐹᖅ, ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᓂᕆᐅᓐᓂᐊᖅᐳᖓ ᑖᒃᑯᓂᖓ ᑐᓴᕋᒃᓴᐅᔪᓂᒃ 

ᒥᓂᔅᑕᒥᑦ. ᐅᔾᔨᕆᓯᒪᒻᒥᔭᕋᑦᑕᐅᖅ ᑖᒃᑯᐊ 

ᐱᕈᖅᐸᓪᓕᐊᓯᒪᑎᒋᓂᖏᑦ ᑲᑐᑎᖃᑎᒌᑦ 

ᐃᓚᓕᐅᕆᓪᓗᑎᒃ ᐅᓄᖅᑐᑲᓪᓚᓂᒃ ᑭᒃᑯᓐᓂᑦ 

ᑭᒡᒐᑐᖅᑐᓂᒃ, ᐅᖃᐅᓯᖃᖅᑐᑎᒃ 

ᑲᑎᒪᖃᑎᒌᑉᐸᓂᕐᒥᒃ. ᐊᐱᖅᑯᑎᑦ ᐃᓚᖓ, ᑭᒃᑯᓐᓄᑦ 

ᐊᑭᓕᖅᑕᐅᕙᒃᐸᑦ ᑖᒃᑯᐊ ᑲᑎᓴᖃᑎᒌᑦᑕᕌᖓᑕ? 

ᑮᓇᐅᔭᖅᑑᑎᑦᓴᓂᓪᓗ ᐱᖃᓯᐅᑎᓯᒪᕙ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ, ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᖅᑯᑎᐊᓄᑦ. ᔫᓂ 2012ᖑᑎᓪᓗᒍ ᑲᓇᑕᒥ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᑐᓴᖅᑎᑦᓯᒍᑎᖃᓚᐅᕐᒪᑕ $400,000-ᓂᒃ 

ᐊᑐᐃᓐᓇᐅᕙᓐᓂᐊᖅᑐᓂᒃ ᐊᕐᕌᒍᑕᒫᑦ ᒐᕙᒪᑐᖃᒃᑯᑦ 

ᑮᓇᐅᔭᖁᑎᖏᓐᓂᒃ ᓂᕿᖃᑦᓯᐊᓂᕐᒧᑦ 

ᐱᓇᓲᑕᐅᔪᓂᒃ. ᑕᒪᓐᓇ ᐱᖃᓯᐅᑎᔪᖅ 

ᐊᑕᐅᓯᐊᖅᑐᒥᒃ ᓂᕿᖃᑦᓯᐊᓂᕐᒧᑦ 

ᖃᓄᖅᑑᕈᑎᒃᓴᓄᑦ ᖃᐅᔨᒪᔪᒥᒃ, 

ᓂᕿᖃᑦᓯᐊᓂᕐᒧᓪᓗ ᑲᑎᒪᒡᔪᐊᕐᓂᖃᓐᓂᕐᒥᒃ, 

ᑲᑎᒪᔾᔪᑕᐅᕙᒃᓯᒪᒌᖅᑐᓂᒃ, ᐊᒻᒪᓗ 

ᐋᖅᑮᕙᓪᓕᐊᓂᕐᒧᑦ ᓄᓇᕗᒻᒥ ᓂᕿᖃᑦᑎᐊᓂᕐᒧᑦ 

ᐸᕐᓇᐅᑎᒥᒃ ᐱᓕᕆᐊᓂᒃᓯᒪᓪᓗᑎᒍ. 

ᐊᑐᓕᖅᑎᑦᓯᓂᕐᒧᓪᓗ ᐸᕐᓇᐅᑎᒥᒃ ᐊᒻᒪᓗ 

ᕿᒥᕐᕈᓂᒃᓴᒧᑦ ᐃᓂᓪᓚᖓᐅᑎᒋᓇᔭᖅᑖᓂᒃ. 

 

ᐱᒋᐊᕐᓂᖓᓂ ᐊᑐᓕᖅᑎᑦᓯᓂᕐᒧᑦ ᑕᐃᒪᐃᑦᑐᒥᒃ 

ᐸᕐᓇᐅᑎᒥᒃ ᐱᓇᓱᐊᕈᑎᒃᓴᐅᔪᓪᓗ 

ᐊᖅᑯᑎᓕᐅᕆᔪᖃᖁᓪᓗᒍ ᑲᔫᓰᓐᓇᕈᓐᓇᖅᑐᒥᒃ 

ᐱᓇᓱᐊᕈᑎᒃᓴᐅᔪᓂᒃ ᑕᒪᑐᒧᖓ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᓴᒻᒪᖅᑐᖅ. 

 

ᐊᐱᖅᑯᑦ 149 - 4(2): ᐊᓯᖏᑦ ᓇᓕᕌᕈᑎᒃᓴᐃᑦ 

ᐃᒡᓗᓕᕆᓂᕐᒧᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ, ᐊᐱᖅᑯᑎᖃᕈᒪᔪᖓ ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ. 

 

ᐅᖃᖅᑎ, ᓇᐅᑦᓯᖅᑐᖅᓯᒪᒐᒃᑯ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑖᒍᑦ ᐃᒡᓗᓂᒃ 

ᐊᒡᒍᖅᑐᕈᑎᐅᕙᑦᑐᖅ ᑲᖏᖅᖠᓂᐅᑉ ᓄᓇᓕᖓ 

ᑐᓂᔭᐅᓂᐅᔭᕐᒪᑕ 20ᓂᒃ ᑭᒃᑯᓕᒫᓄᑦ 

ᐃᒡᓗᒃᓴᐅᔪᓂᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᑕᐃᒪᓐᓇᓂᒃ ᑲᖏᖅᖠᓂᕐᒥ 

ᐃᓪᓗᓕᐅᖅᑐᖃᓛᕋᓗᐊᕐᒪᖔᖅ ᐊᒻᒪᑦᑕᐅᖅ 

ᓇᓗᓇᐃᖅᓯᓗᓂ ᖃᖓ 

ᐱᔭᕇᖅᑕᐅᕕᔅᓴᖃᕋᔭᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑏᔩ. ᐊᒻᒪᓗ ᐅᓪᓛᒃᑰᖅᑐᒋᑦ 

ᓄᓇᕗᒻᒥᐅᖃᑎᒃᑲ. ᐊᒻᒪᓗ ᐊᐱᖅᑯᑎᒋᔭᖓᓂᑦ 

ᒪ’ᓈᖅᑐᒍ, ᐊᐱᖅᑯᑎᑦᑎᐊᕙᐅᒻᒪᑦ. 

 

ᐅᖃᖅᑎᑦᑎᔩ, ᑕᒪᓐᓇ ᐊᐱᖅᑯᑎᒋᔭᖓ ᐃᓪᓗᕐᔪᐊᑦ 

ᑲᖏᖅᖠᓂᕐᒧᑦ ᕼᐊᓇᔭᐅᓂᐊᖅᑐᑦ 20-ᖑᔪᑦ, ᑖᓐᓇ 

ᓇᓚᐅᑦᑐᖅ ᐊᒻᒪᓗ ᑕᒪᑐᒪᓂ ᕼᐊᓇᓐᓇᕐᓂᕐᒥᑦ 

ᐊᐅᔭᐅᔪᒥ ᕼᐊᓇᔭᐅᕙᓪᓕᐊᔪᖅ. ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑑᖅ. 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐃᐳᕉᑎᓪᓗᒍ ᓰ.ᐲ.ᓰ.-ᑯᑦ ᐅᓂᒃᑳᖃᓚᐅᖅᓯᒪᒻᒪᑕ 

ᐃᓚᒌᓂᑦ ᑕᓪᓕᒪᓂᑦ ᕿᑐᕐᖓᓕᓐᓂᑦ 

ᐃᓪᓗᕋᓛᐸᓗᒻᒦᑦᑐᓂᒃ ᐱᖓᓱᓂᑦ ᐃᓪᓕᕈᓯᓕᒻᒥᑦ 

ᐅᖅᑰᓴᐅᑎᖃᓐᖏᑦᑐᑦ, ᐃᒥᖃᓐᖏᑦᑐᑦ, 20-ᒥᓂᔅ-

ᒎᖅ ᓯᓚᑎᑦᑎᐊᖓᓃᑦᑐᐃᑦ ᑲᖏᖅᖠᓂᐅᑉ. 

 

ᑖᓐᓇ ᐃᓚᒌᓕᒫᑦᑎᐊᓄᑦ ᑎᒥᖓᓄᑦ 

ᐅᓗᕆᐊᓇᔪᔪᖅ, ᐋᓐᓂᐊᓕᕐᓂᕐᒧᑦ 

ᐅᓗᕆᐊᓇᖅᑐᒦᔪᔪᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖃᓄᐃᓕᐅᕋᓱᒻᒪᖔᑕ ᑕᐃᒫᒃ ᐃᓚᒌᑦ ᕿᑐᕐᖓᓛᓖᑦ 

ᑕᐃᒪᐃᑦᑐᒥᒃ ᐃᓪᓗᖃᖁᓇᒋᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐊᒻᒪᓗ ᒪ’ᓈᖅᑐᒍ 

ᐊᐱᖅᑯᑎᒋᔭᖓᓂᑦ. ᑕᒪᓐᓇ ᐅᖃᐅᕼᐃᕆᔭᖓ, 

ᐊᐱᖅᑯᑎᒋᔭᖓ ᑲᒪᒋᔭᐅᒻᒪᑦ ᒫᓐᓇᒧᑦ ᑎᑭᑦᑐᒍ. 

ᑐᕼᐊᖅᑎᑕᐅᓚᐅᖅᑎᓪᓗᑕ ᑕᒪᑐᒥᖓ 

ᐃᓪᓗᓕᕆᔨᕐᔪᐊᒃᑯᑦ ᑎᑎᕋᕐᕕᖓᓄᑦ 

ᑲᒪᒋᔭᐅᒋᐊᓚᐅᕐᒪᑦ, ᑕᕝᕘᓇ ᐅᖃᐅᑎᔪᓐᓇᖅᐸᕋ. 

ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑕᕝᕙᑦᑕᐅᑎᒋᓪᓚᕆᒃ ᐃᓄᐃᑦ ᐃᓪᓗᑖᕆᐊᖃᓕᕐᖓᑕ 

ᐊᒻᒪᑦᑕᐅᖅ ᐊᑯᓂ ᐃᓪᓗᓕᐅᕋᓱᓲᖑᓪᓗᑎᒃ. ᒥᓂᑕ 

ᐃᓱᒪᖃᕈᓐᓇᖅᑳ ᒫᓐᓇ 

ᐊᑐᖅᑕᐅᑲᐃᓐᓇᕈᓐᓇᕋᔭᖅᑐᓂᒃ 

ᐊᖏᕐᕋᕆᔭᐅᑲᐃᓐᓇᕈᓐᓇᕋᔭᖅᑐᓂᒃ ᐃᖏᕐᕋᓲᓂᑦ, 

ᑲᓕᑦᑕᐅᓲᓂᑦ ᐃᓪᓗᓂᑦ ᐃᓪᓗᓪᓚᕆᓐᓂᑦ 

ᐊᑐᐃᓐᓇᕈᐃᓚᐅᓐᖏᓐᓂᖏᓐᓂ, 

ᓇᔪᖅᑕᐅᑲᐃᓐᓇᕈᓐᓇᖅᑐᓂᒃ ᓴᓇᒍᓐᓇᕋᔭᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐊᒻᒪᓗ ᒪ’ᓈᒃᑲᓐᓂᖅᑐᒍ 

ᐊᐱᖅᑯᑎᒋᔭᖓᓄᑦ. 

 

ᐅᖃᖅᑎᑦᑎᔩ, ᑕᒪᒃᑯᐊ ᐃᓪᓗᖃᓐᖏᑦᑐᑦ 

ᐃᓂᑭᓪᓕᐅᖅᑐᓪᓘᓐᓃᑦ, ᖃᓄᓗᑦᑖᖅ ᑕᒪᓐᓇ 

ᐃᓪᓗᑭᒃᕼᐊᕐᓂᖅ, ᐃᓪᓗᓕᐅᕐᓂᖅ ᐱᒻᒪᕆᐅᑎᓪᓗᒍ, 

ᐅᖃᖅᑎᑦᑎᔩ ᐃᓪᓗᖃᑦᑎᐊᓗᑦᑖᕈᓐᓇᕋᓗᐊᕐᒪᑕ, 

ᐃᓪᓗᖃᕆᐊᓪᓚᓚᐅᑐᐃᓐᓇᓂᕐᒨᓐᖏᑦᑐᖅ. ᐅᕙᒍᑦ 

ᐅᖃᓪᓚᕆᓪᓚᑦᑖᕐᓗᑕ ᐱᖁᓐᓇᖅᑑᒐᓗᐃᑦ, 

ᑭᕼᐃᐊᓂ ᑕᒪᓐᓇ ᐱᐊᓚᐃᑦᑐᒥᒃ 

ᐋᖅᑭᑉᐸᓪᓕᐊᔫᓪᓗᐊᕐᓂᖓ ᐱᐊᓐᓇᐃᑦᑑᒻᒪᑦ.  

 

ᐅᖃᖅᑎᑦᑎᔩ, ᐊᐱᖅᑯᑎᒋᔭᖓᓄᑦ ᑕᐃᒪ ᑕᒪᒃᑯᐊ 

trailer-ᖑᓂᕋᖅᑕᖏᑦ ᐸᕐᓇᒃᕼᐃᒪᒻᒪᖔᑦᑕ 

ᑕᐃᒪᐃᑦᑐᒥᒃ 

ᐅᕙᒍᒋᔭᐅᓚᐅᐱᓪᓚᑦᑑᓪᓗᐊᕋᔭᖅᑐᓂᒃ. 

ᐅᖃᖅᑎᑦᑎᔩ, ᐊᕗᖓ ᕼᐃᕗᓂᕐᒧᑦ 

ᐃᓪᓗᓪᓗᐊᕕᓐᓂᖅᕼᐊᓂᑦ ᐸᕐᓇᒍᑎᖃᖅᕼᐃᒪᒐᑦ 

ᐃᓪᓗᓂᑦ, ᐊᒥᕼᐆᒻᒪᑕ ᕿᓂᕐᓂᖅᕼᐊᑦ. ᑕᒪᑦᑐᒧᖓ 

ᐊᐱᖅᑯᑎᖓᓄᑦ ᐸᕐᓇᐃᖅᕼᐃᒪᔪᓂᑦ 

ᐱᑕᖃᓐᖏᑦᑐᖅ ᒫᓐᓇ. ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 150 - 4(2): ᓇᓕᕌᕈᑎᒃᓴᐃᑦ 

ᓂᕿᑖᕈᑎᑖᖅᐸᒃᑐᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᖃᒪᓂᖅᑐᐊᕐᒥᐅᑕᐃᑦ, ᓄᓇᕗᒻᒥᑕᐃᓪᓗ 

ᕼᐊᓘᖅᑐᒋᑦ. ᐅᖃᖅᑎᑦᑎᔩ, ᐊᐱᖅᑯᑎᒋᓂᐊᒐᕋ 

ᑐᕌᖓᓂᐊᖅᑐᖅ ᒥᓂᔅᑕᐅᔪᒧᑦ ᐃᓄᓕᕆᔨᒃᑯᓐᓄᑦ. 

 

(ᑐᓵᔨᑎᒍᑦ) ᐅᖃᖅᑏ, ᐄ ᑐᑭᓯᔪᖓᐃᓛᒃ ᑖᓐᓇ 

ᐃᑲᔫᓯᐊᖅᑎᑦᑎᓂᐅᖃᑦᑕᖅᑐᖅ ᓂᖃᐃᓲᑎᔅᓴᓂᒃ 

ᐊᓯᐊᒎᕐᕕᖃᖏᓪᓚᕆᒐᐃᒻᒪᑕ ᑭᓯᐊᓂ 

ᐱᕕᐅᒋᐊᖃᕋᓗᐊᕐᖔᑦ. ᐊᒻᒪᑦᑕᐅᖅ ᐅᑉᐱᕈᓱᒻᒥᔪᖓ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᓱᐃᑦᑕᐅᖅ ᓱᒃᑯᐊᕿᖃᑦᑕᕈᒪᑐᐃᓐᓇᓲᖑᖏᒻᒥᔪᑦ 

ᓂᕆᑎᑦᑎᒐᓱᓐᓂᐊᕐᓗᑎᒃ ᐃᓚᒥᓂᒃ. 

 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ 

ᐊᓯᐊᒎᕐᕕᖃᖏᓪᓚᕆᑦᑑᔮᓲᖑᒻᒪᑕ. 

ᐃᖅᑲᓇᐃᔮᒃᓴᖅᑕᖃᖏᑦᑐᖅ ᓄᓇᓕᓐᓂ ᐊᒻᒪᓗ 

ᓄᓇᕗᒻᒥᓗ ᐃᓕᓐᓂᐊᕐᕋᔅᓴᐃᑦ 

ᑕᑕᑦᑕᐅᑎᒋᔭᖅᐸᑦᑐᑦ ᐅᕝᕙᓘᓐᓃᑦ ᒪᓕᒐᕐᓂᒃ 

ᒪᓕᒋᐊᖃᑦᑐᑎᒃ ᑕᐃᒃᑯᓂᖓ 

ᐃᓚᐅᒍᓐᓇᒋᕝᕕᐅᖃᑦᑕᖅᑐᑦ ᐊᒻᒪ ᐊᓯᐊᓂᒃ 

ᓇᓖᕌᕋᔅᓴᖅᑕᖃᓗᐊᕋᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ 

ᐃᑲᔫᑎᔅᓴᓂᒃ ᐊᑐᐃᓐᓇᖅᑕᖃᒻᒪᖔᑦ 

ᓱᒃᑯᐊᕿᖃᑦᑕᖅᑐᓂᒃ ᐃᒻᒥᓂᒃ 

ᒪᑭᒪᒍᓐᓇᕐᔫᒦᓕᖅᑎᑦᑎᒐᓱᓐᓂᕐᒨᖓᔪᓂᒃ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᓂᕐᒧᑦ 

ᒥᓂᔅᑕᑑᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᖃᒪᓂᖅᑐᐊᑉ ᒪᓕᒐᓕᐅᖅᑎᐊ 

ᐊᐱᖅᓱᕐᒪᑦ. ᑖᒃᑯᐊ ᓂᕿᒃᓴᕋᓱᐊᖅᑐᑦ 

ᐊᓯᐊᓅᓐᖓᐅᕕᒃᓴᖃᕆᐊᔅᓴᐃᑕ ᑐᑭᕼᐃᒍᒪᒻᒪᑦ. 

ᑖᒃᑯᐊ ᐊᕼᐃᐊᓂᒃ ᖃᐅᔨᒪᖏᑦᑐᖓ ᒥᓂᔅᑑᓪᓗᖓ 

ᐃᓄᓕᕆᔨᓄᑦ. 

 

ᑭᓯᐊᓂ ᕼᐃᕗᒧᑦ ᐊᑉᓗᒃᑖ ᐊᑐᖅᑐᑎᒍ 

ᐊᔭᐅᑦᑎᐊᑕᒃᑯᑦ ᐃᓕᕼᐊᖁᓪᓗᒋᑦ. ᐃᓄᓐᓂᒃ 

ᐃᓕᕼᐊᕐᕖᓐᓄᑦ, ᐃᓅᕼᐅᒃᑑᑉᐸᑕᓗ 

ᐃᓕᕼᐊᕐᕕᒻᒪᕆᖕᒥ ᐃᓕᕼᐊᖅᑖᖁᑉᓗᒋᑦ. ᑕᐃᒃᑯᐊ 

ᕼᐃᓚᒃᑑᕼᐊᕐᕕᒻᒥ ᐃᓕᕼᐊᖅᑐᑦ ᖃᐅᕆᒪᔪᖓ 

ᐅᑎᖃᑦᑕᖅᑐᑦ ᑕᐃᑯᖓ ᓄᑕᕋᓐᓄᐊᖅᑎᒃ 

ᐃᕼᐅᒪᒋᓪᓗᒍᓗ ᐸᐃᕆᑦᑎᐊᕈᒪᓪᓗᒍᓗ, 

ᐱᒪᑦᑎᐊᕈᒪᓪᓗᒍ ᐃᓕᕼᐊᕐᕕᒻᒧᑦ ᐅᑎᖃᑦᑕᖅᑐᑦ. 

 

ᑖᑉᓇ ᐊᕼᐃᐊᓂᒃ ᓂᑭᒃᕼᐊᐅᑎᐅᑉ ᐃᑲᔫᑎᒃᓴᒥᒃ 

ᖃᐅᔨᒪᖏᓐᓇᒪ. ᑕᐃᒪᓐᓇ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᐃᓄᓕᕆᔨᒃᑯᑦ 

ᓴᖅᑮᓯᒪᒻᒪᑕ ᑲᔪᓯᑦᑎᐊᕈᓐᓇᖅᑐᓂᒃ 

ᓇᓖᕌᕋᔅᓴᐅᔪᓂᒃ, ᐃᓛᒃ ᐱᕙᓪᓕᐊᒍᑎᔅᓴᐅᔪᓂᒃ 

ᑕᒪᒃᑯᓄᖓ ᐃᑲᔫᓯᐊᖃᑦᑕᖅᑐᓄᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᐃᑦᑐᓂᒃ 

ᑐᑭᖃᑦᑎᑦᑎᒻᒪᖔᑕ ᐃᒫᒃ 

ᐱᕙᓪᓕᐊᑎᐊᕐᓂᐅᒍᓐᓇᖅᑐᓂᒃ 

ᓂᕈᐊᖅᑕᐅᔪᓐᓇᖅᑐᓂᒃ ᑖᒃᑯᓄᐊ ᓱᒃᑯᐊᕿᕙᑦᑐᓄᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᓂᕐᒧᑦ 

ᒥᓂᔅᑕᑑᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᖃᒪᓂᕐᔪᐊᑉ ᒪᓕᒐᓕᐅᖅᑎᐊ ᑖᑉᓱᒥᖓ 

ᐊᐱᖅᑯᑎᖃᒻᒪᑦ. ᐊᐱᕆᓗᓂ ᕼᐅᓇ ᑖᑉᑯᐊ 

ᐊᑐᖅᑕᐅᔪᓐᓇᖅᑐᑦ ᐱᕚᓪᓕᕈᑕᐅᔪᓐᓇᖅᑐᑦ 

ᓂᕿᒃᓴᖃᑦᑕᖅᑐᓄᑦ. ᑖᒃᑯᐊ ᑎᑎᕋᖅᓯᒪᔪᑦ 

ᐃᓕᕼᐊᕐᕕᒻᒧᑦ ᐅᑎᕐᓗᓂ ᐳᖅᑐᕼᐃᒋᐊᐹᓕᕐᓗᓂ 

ᕼᐊᓇᐅᒃᑲᒧᑦ ᐃᓕᕼᐊᕐᓗᓂ, ᐊᖏᔪᖅᑳᑦᓯᐊᖑᓂᕐᒧᑦ 

ᐃᓕᕼᐊᕐᓗᓂ. ᕼᐊᓇᐅᒐᒃᓴᒧᑦ ᐃᓕᕼᐊᕐᓗᓂ 

ᓄᓇᕗᑦ ᐃᓗᐊᓂ ᕼᐊᓇᓗᓂ, ᓂᕿᒃᓴᖅᓯᐅᕐᓗᓂ. 

 

ᐊᔪᕈᑎᖃᑉᐸᑦ ᐃᕼᐅᒪᒥᒍᑦ, ᐃᒥᒡᓗᒧᓪᓗ 

ᐋᖓᔮᓐᓇᖅᑐᓄᓪᓗ ᐃᓄᓕᕆᔭᐅᓗᓂ. ᑖᒃᑯᐊ 

ᓂᕆᐅᒋᔭᖏᑎᑐᐱᑦᑑᔪᑦ ᓂᕿᒃᓴᖃᑦᑕᖅᑐᑦ 

ᐋᓐᓂᐊᖅᐸᑕ ᑎᒥᒥᒍᓪᓗ ᐊᔪᕈᑎᖃᑉᐸᑕ ᐃᒻᒥᓂᒃ 

ᐱᒪᓐᖏᑦᑐᑦ ᑖᒃᑯᓂᖓ ᐃᕼᐅᒪᒋᔭᐅᖏᑦᑐᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᐊᒻᒪᓗ ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐ. ᒥᓂᔅᑕ 

ᑕᐃᒪ ᓇᓗᓇᐃᖅᓯᓯᒪᒻᒪᑦ ᑖᒃᑯᐊ 

ᐃᑲᔫᓯᐊᓕᕆᓂᐅᖃᑦᑕᖅᑐᖅ ᐊᑐᐊᒐᖏᓪᓗ 

ᒪᓕᒐᖏᓪᓗ ᕿᒥᕐᕈᔭᐅᓂᐊᕐᖓᑕ 

ᓱᒃᑯᐊᕿᓕᕆᓂᕐᒨᖓᔪᑦ 2014-ᖑᓕᖅᑲᑦ. 

 

ᒥᓂᔅᑐ ᓇᓗᓇᐃᖅᓯᔪᓐᓇᖅᑳ 

ᖃᖓᒃᑰᑕᕐᓂᕆᒐᔭᖅᑕᖏᓐᓂᒃ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᐊᖅᑕᐅᒐᔭᕐᒪᖔᑕ ᖃᖓ ᐊᒻᒪ ᖃᖓ 

ᐊᓯᔾᔩᓂᕐᒥᒃ ᓂᕆᐅᒋᔭᔅᓴᖃᕋᔭᕐᒪᖔᑦᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐃᓄᓕᕆᓂᕐᒧᑦ 

ᒥᓂᔅᑕᑑᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᒃᓯᔩ. 

ᖁᔭᓐᓇᒦᑦᓗ ᖃᒪᓂᖅᑐᐊᖅ ᒪᓕᒐᓕᐅᖅᑎᐊ 

ᑖᑦᓱᒥᖓ ᐊᐱᖅᑯᑎᖃᒻᒪᓐ ᖃᓄᖅ 

ᖃᐅᔨᓴᖅᑕᐅᑕᓐᓂᐊᕆᐊᓴᑦᑕ ᑕᑉᑯᐊ ᒪᓕᒐᐃᑦ 

ᓂᕿᓴᓐᓂᐅᓐ ᑕᑦᕙᐅᕘᑕᕆᔪᑦ ᐃᓄᓕᕆᔨᒃᑯᑦ 

ᓄᑖᖑᕐᒪᑕ ᕼᐊᓇᔩᑦᓗ ᐊᒥᒐᖅᓱᑎᒃ ᑕᑦᕙᓂ 

ᑎᑎᕋᕐᕕᒻᒥ ᑭᓯᐊᓂ 2015-ᒥ 

ᓇᓚᐅᑦᓴᖅᓯᒪᔪᒐᓗᐃᑦ ᑕᐃᓐᓇ ᑎᑭᑉᐸᓪᓕᐊᑎᓪᓗᒍ 

ᑐᕼᐊᕐᕼᐊᐅᖃᑦᑕᓂᐊᖅᐳᒍᑦ ᑐᑭᕼᐃᔪᒪᔮᓂᒃ. 

ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ ᐊᖕᓇᑲᖅ.  

 

ᐊᐱᖅᑯᑦ 151 - 4(2): ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᓂᐅᕕᖃᑦᑕᕐᓂᖏᑦ 

ᑳᓐᑐᕌᖃᑦᑕᕐᓂᖏᓪᓗ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᕆᔭᖓᑦ 

ᖁᓪᓕᒃᑯᓐᓄᑦ ᐅᒻᒪᖅᑯᑎᓕᕆᓂᕐᒃᒧᓐ. 

 

ᐃᒃᐸᑦᓴᖅ ᐊᐱᖅᓱᓚᐅᕋᒃᑯ ᒐᕙᒪᒃᑯ ᓄᓇᕘᒥ 

ᓇᒻᒥᓂᖃᖅᑐᓂ ᐊᑐᐊᒐᖁᑎᒋᔭᖓ ᓂᐅᕕᕐᓂᕐᒧᑦ 

ᑳᓐᑐᕌᒃᓂᕐᒧᑦᓗ ᐱᓕᕆᔾᔪᑎᖏᓐᓂ ᑭᐅᑎᓪᓗᒍ 

ᐊᐱᖅᓱᖅᑎᒋᔭᖓ ᒥᓂᔅᑕ ᐅᖃᓚᐅᕐᒪᑦ ᑖᓐᓇᒎᖅ 

ᕿᕐᒥᕐᕈᓇᖅᑕᐅᒻᒪᓐ. ᑭᓯᐊᓂ ᓇᓗᓇᐃᖅᓯᓚᐅᖏᒻᒪᓐ 

ᖁᓄᐃᓗᓕᕐᒪᖔᑕ ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᑦ. 

 

ᖁᓪᓕᒃᑯᑦ ᐃᑯᒻᒪᖅᑯᑎᓕᕆᔨᒃᑯᑦ 12-ᒐᓚᒃᓂᒃ 

ᐱᓕᕆᐊᒃᓴᖃᒻᒪᑕ ᐊᒻᒪᓗᑕᐅᖅ ᓄᑖᕈᕆᐊᑕᐅᓗᑎᒃ 

ᐊᐅᓱᐃᑦᑐᕐᒥ ᐃᖃᓗᖕᓂᓗ ᑖᓐᓇ ᐅᐊᔭᖏᑦ  

ᐊᖅᑭᑦᓱᖅᑕᐅᓗᑎᒃ ᓴᓂᑭᓗᐊᕐᒥᓪᓗ. ᑖᓐᓇ ᓄᓇᕘᒥ 

ᓇᒻᒥᓂᖃᖅᑐᓄᑦ ᐃᑲᔪᕈᑏᑦ ᐊᑐᐊᒐᖓ 

ᐊᑐᖅᑕᐅᓂᐊᖅᐸᑦ ᑖᒃᑯᓇᖓᓐ ᓴᓇᑎᓪᓗᒋᑦ. 

ᐄᓗᓐᓃᑦ ᐊᒡᒐᓘᓐᓂᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᒃᓯᔩ. ᑖᒃᑯᐊᖏᓛᒃ ᑳᓐᑐᕌᒃᓄᑦ ᐊᑐᐊᕈᑏᑦ 

ᑖᒃᑯᐊ ᕿᒥᕐᕈᔭᐅᕙᓪᓕᐊᕐᒪᑕ ᒫᓐᓇ ᑖᒃᑯᐊ 

ᐱᔭᕇᓚᐅᖏᓐᓂᖏᓐᓂ ᑕᑐᖅᑕᐅᒪᔪᖅ 

ᑲᔪᓯᓐᓇᑐᐃᓐᓇᓂᐊᖅᑐᖅ. ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᕐᐹᖅ ᐃᓚᒋᐊᕈᑦ ᒥᔅ 

ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖃᐅᔨᒪᔪᑦᓴᐅᒐᕕᑦ 

ᐃᒃᐸᑦᓴᖅ ᐊᐱᖅᓱᓚᐅᕋᑦᑕ ᓄᓇᕘᒥ 

ᓂᐅᕕᖃᑦᑕᓂᕐᒧᑦ ᑕᐃᒃᑯᐊ ᖁᓪᓕᒃᑯᓐᓂ 

ᐊᑐᖅᑕᐅᔭᕆᐊᖃᒻᒪᒐᓐ ᑕᒪᓐᓇ ᐊᑯᓂᑲᓪᓚᒃ 

ᐊᕐᕌᒎᓐᓄᒃ ᒪᕐᕉᓐᓄᒃ ᐱᓕᕆᐊᕆᔭᐅᓯᒪᖕᒪᓐ ᐄᓛᒃ 

ᐱᔭᕐᓂᖏᑦᑐᕈᓗᒐᓗᐊᖅ NNI-ᒥᒃ ᐊᑐᖏᒻᒪᑕ. 

ᐃᓄᐃᑦ ᓄᓇᕘᒥ ᐅᑭᐅᖅᑕᖅᑐᒥᑦᑐᑦ ᓇᒻᒥᓂᖃᖅᑐᑦ 

ᐱᓕᕆᕕᖃᖅᑐᑦ ᐃᑲᔪᖅᑕᐅᔭᕆᐊᖃᒻᒪᑕ 

ᐊᒻᒪᓗᑕᐅᖅ ᐊᐃᑉᐸᖓ ᑕᐃᒃᑯᐊ ᐃᑯᒻᒪᖅᑯᑏᑦ 

ᐊᑭᑦᑐᖅᐸᓪᓕᐊᑎᓪᓗᒋᑦ ᐊᐅᓚᑕᐅᑎᓪᓗᒋᑦ 

ᐊᑭᑦᑐᖅᐸᓪᓕᐊᑎᓪᓗᒋᑦ ᐃᑯᒻᒪᖅᑯᓯᕆᔨᒃᑯᓐᓄᑦ 

ᐃᑯᒻᒪᖁᑎᓂᒃ ᐊᑐᖅᑎᐅᔪᑦ 

ᐊᑭᓕᖅᓱᐃᖃᑦᑕᕐᓂᐊᕐᒪᑕ. 

 

ᑕᐃᒪᓕ ᓄᓇᕘᒥ ᓇᒻᒥᓂᖃᖅᑐᑦ ᐃᑲᔪᕈᑎ 

ᐊᑐᐊᒐᖓ ᐊᑐᖅᑕᐅᓂᐊᕐᐹ ᖁᓪᓕᒃᑯᓐᓄᑦ. 

ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ, ᒥᔅᑕ ᐅᑲᓕᖅ. 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᒃᓯᔩ. ᑕᒪᓐᓇᐃᓛᒃ ᐱᑐᐃᓐᓇᐅᖏᑦᓯᐊᖓᑦ 

ᐊᒻᒪᓗ ᕿᒥᕐᕈᔭᐅᑦᓯᐊᕋᓱᒃᑐᓂ ᑖᒃᑯᓄᖓ 

ᒐᕙᒪᒋᔭᒃᑎᓐᓄᑦ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᕿᒥᕐᕈᒻᒪᑕ ᑖᑦᓱᒥᖓ ᖃᓄᖅ 

ᐊᑐᖅᑕᐅᑦᓯᐊᕐᓂᐊᕋᓗᐊᕐᒪᖔᓐ ᒐᕙᒪᓕᒫᒧᑦ ᑖᓐᓇ 

ᐊᓂᒍᕐᔫᒥᑦᐸᑦ ᑖᓐᓇ ᓇᓗᓇᕈᓐᓃᓛᖅᑐᖅ ᖃᓄᖅ 

ᐱᐅᓯᖃᓛᕐᒪᖓᖅ ᖁᓪᓕᒃᑯᑦ ᖃᐅᒻᒪᖅᑯᑎᓕᕆᔨᒃᑯᑦ. 

ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᐹᖅ, ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᒃᓯᔩ. 

ᐃᒃᐸᑦᓴᖅ ᒥᓂᔅᑕ ᑐᓴᖅᑎᒃᓯᓚᐅᕐᒪᑦ ᒪᓕᒐᓕᐅᕐᕕᒻᒥ 

ᒫᓐᓇᓗ ᕿᒥᕐᕈᓇᖅᑕᐅᒻᒪᓐ ᑖᓐᓇ ᑭᖑᓪᓕᕐᐹᒥ 

ᐃᓱᒪᓕᐅᕈᑎᒋᔭᐅᔪᖅ ᐊᑐᐊᒐᖅ ᑕᐃᓐᓇ 

ᖁᓪᓕᒃᑯᓐᓄᑦ ᐊᑐᖅᑕᐅᓂᐊᕐᒪᖔᓐ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᐃᓱᒪᓕᐅᕈᑎᒋᔭᐅᓂᐊᕐᕉᐹ 

ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᑦᕙᓘᓐᓂᑦ 

ᒐᕙᒪᒃᑯᑦ ᑎᒥᖃᑐᖏᑦᑕ ᑲᑎᒪᔨᖁᑎᖏᓐᓄᓐ. 

ᖁᔭᓐᓇᒦᒃ ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᒃᓯᔩ. ᑕᒪᓐᓇᐃᓛᒃ ᕿᒥᕐᕈᕙᓪᓕᐊᓂᖅ 

ᑕᑦᕘᓇ ᐊᐅᓚᒃᓯᔨᒃᑰᕆᐊᖃᓛᕐᒥᔪᖅ ᐊᓂᒍᕐᔫᒥᑦᐸᑦ 

ᑭᓯᐊᓂ ᑕᒪᓇ ᐱᔭᕇᓚᐅᖅᑎᓐᓇᒍ 

ᓯᕗᕙᐃᔪᓐᓇᖏᓐᓇᒪ ᑕᒪᒃᑯᓂᖓ. ᖁᔭᓐᓇᒦᒃ 

ᐅᖃᖅᑎᒃᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᒃᒧᑦ, ᒥᔅᑕ ᒪᑉᓴᓚᒃ.  

 

ᐊᐱᖅᑯᑦ 152 - 4(2): ᕿᓂᖅᑎᓄᑦ 

ᐸᖅᓴᐃᔨᓄᓪᓗ ᐃᓕᖅᑯᓯᐅᔭᕆᐊᓖᑦ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᒥᓂᔅᑐᒋᔭᐅᔪᒧᑦ ᓄᓇᓕᓐᓂᑦ ᒐᕙᒪᒃᑯᓐᓄᓗ 

ᐱᔨᑦᑎᖅᑎᒃᑯᓐᓂᑦ, ᒥᓂᔅᑕ ᓴᒻᒧᖅᑐᖅ. 

 

ᐅᖃᖅᑎᑦᑎᔩ, ᕿᓂᖅᑐᖃᓕᕌᖓᑦ ᐅᓪᓗᑦ 

ᖃᑦᓯᒃᑭᐊᖅ ᑖᒃᑯᐊ ᑎᒻᒥᓲᑦ 

ᕿᓂᕈᑕᐅᔭᕆᐊᖃᓕᓲᖑᒻᒪᑕ. ᑖᓐᓇ ᑭᒃᑯᓐᓂᒃ 

ᑲᒪᒋᔭᐅᓲᖑᕙ ᑎᒻᒥᓲᑦ ᑕᒪᒃᑯᐊ ᖃᖓᑕᓲᑦ 

ᕿᓂᕆᐊᖃᓕᕌᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ, ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑎᒻᒥᓲᑦ 

ᐊᑐᖅᑕᐅᔭᕌᖃᓐᓂᐊᕐᓕᕌᖓᑕ ᑕᒪᒃᑯᐊ 

ᐳᑭᑦᑕᓕᓐᓄᑦ ᑲᒪᒋᔭᐅᖃᑦᑕᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᑐᖃᐃ 

ᖃᐅᔨᒪᕗᖅ ᖃᓄᐃᑦᑐᒥᒃ ᐊᑐᖃᑦᑕᕐᒪᖔᑕ 

ᕿᓂᕈᑕᐅᓂᐊᖅᑐᓂᒃ. ᖃᓄᐃᑦᑑᖃᑦᑕᕐᒪᖔᑕ 

ᑖᒃᑯᐊ ᑎᒻᒥᓲᑦ ᕿᓂᕐᓂᐊᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ, ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᖃᓄᐃᑦᑐᑐᐃᓐᓇᕐᓂᒃ 

ᑎᒻᒥᓲᓂᒃ ᐊᑐᕋᔅᓴᖅᑕᖃᕌᖓᑦ ᐊᑐᖃᑦᑕᕐᒪᑕ 

ᑭᓯᐊᓂ ᐃᓚᖏᑦ ᑕᒪᒃᑯᐊ ᑎᒻᒥᓲᑦ 

ᓇᑮᓐᓂᖅᓴᐅᓗᑎᓪᓗ ᐊᒻᒪᓗ 

ᐊᑦᑎᓈᕈᓐᓇᓂᖅᓴᐅᓪᓗᑎᒃ ᐱᕙᒻᒪᑕ. ᑕᐃᒪ 

ᑕᐃᒃᑯᐊ ᑕᐃᒪᓐᓇ ᐱᔪᓐᓇᖅᑐᑦ 

ᐃᓱᐊᕐᓂᖅᓴᐅᖃᑦᑕᖅᑐᑦ. ᖁᔭᓐᓇᒦᒃ. 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᓂᖓ 

ᓄᓇᕗᑦᒥᐅᑕᓂᒃ ᐅᖃᖅᑐᖃᖅᓯᒪᓲᖑᒻᒪᑦ 

ᑕᐃᒃᑯᐊᒎᖅ ᕼᐅᑯᓖᔅ ᐊᖏᔪᑦ ᑎᓴᒪᔾᔪᐊᑦ 

ᐊᑐᖅᑕᐅᒐᔪᓐᓂᖅᐹᖑᒻᒪᑕ ᑭᓯᐊᓂᒎᖅ 

ᑕᑯᒃᓴᐅᓪᓗᐊᖅᑑᔮᕋᓗᐊᖅᑐᑎᒃ 

ᑕᐃᒪᓐᓇᐃᑦᑑᔭᕌᖓᑕ ᐊᔪᒐᓚᖃᑦᑕᕐᒪᑕ. ᑐᑭᓯᕗᖔ 

ᑕᐃᒃᑯᓂᓐᖓ ᖃᓄᐃᑦᑐᒥᐊᑦᑎᐊᒻᒪᕆᓐᓂᒃ 

ᒥᑭᓐᓂᖅᓴᐅᒐᓗᐊᖅᐸᑕ ᓱᒃᑲᐃᓂᖅᓴᐅᑐᐊᖅᐸᑕ 

ᖃᓄᐃᑦᑐᒥᐊᑦ ᐊᑐᖅᑕᐅᔪᓐᓇᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ, ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᓐᓇ ᐅᖃᐅᓯᕆᔭᖓ ᕼᐆᑯᓖᔅ 

ᐊᑐᖅᑕᐅᔭᕌᖓᑦ ᑕᐃᒃᑯᐊ ᕼᐆᑯᓖᔅ ᓲᕐᓗ 

ᐃᑲᔪᕆᐊᖅᓯᒪᓪᓗᑎᒃ ᕿᓂᖅᑐᓄᑦ ᐊᒻᒪᓗ ᕼᐆᑯᓖᔅ 

ᐅᓯᕙᒻᒪᑕ ᑕᐃᒃᑯᓂᖓ ᑲᑕᐅᔾᔪᑎᒃᑯᑦ 

ᐃᑲᔪᕆᐊᖃᑦᑐᓂᒃ ᐱᔭᕆᐊᖃᕐᓂᕈᑎᒃ ᑕᐃᒃᑯᐊ 

ᐃᑲᔪᓲᖑᒻᒪᑕ. ᐄ, ᐊᒻᒪᓗ ᐊᖏᖃᑎᒋᔭᕋ ᑎᒻᒥᓲᓂᒃ 

ᓇᑮᓐᓂᖅᓴᓂᒃ ᐱᑕᖃᑉᐸᑦ ᑕᐃᒃᑯᐊ 

ᐱᐅᓂᖅᓴᐅᒐᓗᐃᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 153 - 4(2): ᐃᓱᒫᓘᑕᐅᔪᑦ 

ᕿᓂᖅᑎᓕᕆᓂᕐᒧᑦ ᐸᖅᓴᐃᓕᕆᓂᕐᒧᓪᓗ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕈᒪᔪᖓ 

ᐅᓪᓗᒥ ᓄᓇᓕᓐᓄᑦ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ. ᐅᖃᐅᓯᖃᕈᒪᓪᓗᖓᑦᑕᐅᖅ, 

ᐊᐱᖅᓲᑎᖃᕈᒪᓪᓗᖓᓗ ᕿᓂᖅᑏᑦ ᒥᒃᓵᓄᑦ. 

ᐅᖃᖅᑏ, ᕿᓂᖅᑏᒪᑯᐊ ᐱᓕᕆᐊᔅᓴᖃᒻᒪᑕ 

ᐱᕐᔪᐊᕐᒪᕆᐊᓗᒻᒥᒃ ᐊᒻᒪᓗ ᐱᓕᕆᔾᔪᑎᓕᒫᖏᑦ 

ᐊᑭᑐᓂᖅᐹᖑᓪᓗᑎᒃ 

ᐃᖏᕐᕋᔾᔪᑎᒋᔭᕆᐊᖃᑦᑕᖏᓪᓗ ᐊᒻᒪᓗ ᒪᒥᐊᑉᐳᖓ 

ᐅᖃᕈᓐᓇᕋᒪ ᐃᑲᔪᖅᑐᖅᑕᐅᖏᓂᖅᐹᖑᖃᑕᐅᓪᓗᑎᒃ 

ᓄᓇᕗᑦ ᐃᓗᐊᓂ. ᐃᒻᒥᓐᓂᒃ ᐆᒪᓇᓱᒋᐊᖃᒃᖣᑎᒃ, 

ᐃᒻᒥᓐᓂᒃ ᐊᔪᓐᖏᔾᔪᑎᖃᕋᓱᒋᐊᖃᒃᖢᑎᒃ. 

ᓄᓇᓖᓪᓗ ᑕᒪᕐᒥᒃ ᑮᓇᐅᔭᓖᓐᓈᓘᖏᒻᒪᑕ 

ᐱᕈᖅᓴᐃᓇᓱᒃᑲᓗᐊᒃᖣᑎᒃ ᐊᔪᖅᓴᓕᖃᑦᑕᒃᖣᑎᒃ. 

 

ᒪᒥᐊᓇᖃᑦᑕᒃᖥᕋᓗᐊᒃᐳᑦ ᑖᒃᑯᐊ 

ᐱᕐᔪᐊᒻᒪᕆᐊᓗᒻᒥᒃ ᐱᓕᕆᐊᖃᑦᑐᑦ ᓲᕐᓗ 

ᖁᔭᓈᖅᓯᒪᖅᑰᔨᒐᑦᑎᒍ. ᒥᓂᔅᑕᒧᑦ ᐊᐱᕆᔪᒪᔪᖓ 

ᑕᒪᒃᑯᐊ ᕿᓂᖅᑏᑦ ᕿᓂᕆᐊᕆᐊᖃᓕᕈᑎᒃ 

ᐃᖏᕐᕋᔾᔪᑎᖃᖏᑦᑎᐊᒻᒪᕆᓪᓗᑎᓪᓗ. ᒐᕙᒪᒃᑯᑦ 

ᐱᖁᑎᖓᓐᓂᒃ ᐊᑐᕈᓐᓇᖅᐸᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᔪᐊᓇᓯᖁᔭᓐᓇᒦᒃ 

ᐅᖃᖅᑎᑦᓯᔨ, ᐊᒻᒪ ᖁᔭᓐᓇᒦᒃ ᑕᐃᓐᓇ 

ᒪᓕᒐᓕᐅᖅᑎᐅᖃᑎᒋᔭᕋ ᐊᐱᖅᑯᑎᒋᔭᖓᓂᒃ. 

ᒐᕙᒪᒃᑯᑦ ᑕᒪᒃᑯᐊ ᕿᓂᕐᓂᕐᒧᑦ ᐊᑐᒐᒃᓴᓪᓚᑦᑖᓂᒃ 

ᓴᒃᑯᒥᒃ ᐱᖃᓐᖏᑦᑑᒐᓗᐃᑦ. ᑭᓯᐊᓂ ᖃᓄᑐᐃᓐᓇᖅ 

ᐃᑲᔪᕈᑎᒃᓴᒥᒃ ᐱᑕᖃᕐᓂᖅᐸᑦ ᑕᒪᒃᑯᐊ 

ᕿᓂᕐᓂᐊᖅᑐᑦ ᐃᑲᔪᖅᑕᐅᒐᓱᒃᑲᓐᓂᕈᓐᓇᖅᑑᒐᓗᐃᑦ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

(ᑐᓵᔨᑎᒎᖏᑦᑐᖅ) ᐅᖃᖅᑎ, ᐃᒪᒻᓇᖃᐃ ᐊᐱᕆᒍᒪ, 

ᓄᓇᓕᓐᓂ ᕿᓂᖅᑎᑦ ᐃᖏᕐᕋᔾᔪᑎᒥᒃ 

ᐊᑐᕆᐊᖃᖅᐸᑕ, ᓯᑭᑑᒥᓪᓘᓐᓃᑦ ᐅᒥᐊᒥᓪᓘᓐᓃᑦ, 

ᒐᕙᒪᒃᑯᓪᓗ ᐱᖁᑎᖃᕐᓗᑎᒃ ᑕᒡᕙᓂ ᓄᓇᓕᓐᓂ.  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᓂᖅᑎᓂᒃ ᑖᒃᑯᐊ ᐊᑐᖅᑕᐅᔭᕆᐊᖃᕈᑎᒃ 

ᒐᕙᒪᒃᑯᑦ ᐱᖁᑎᖏᑦ ᐃᖏᕐᕋᔾᔪᑎᖏᑦ, 

ᐊᑐᖅᑕᐅᔪᓐᓇᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓕᕆᔨᒃᑯᓐᓄᑦ, ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᑕᐃᒪ ᐅᖃᖅᑲᐅᒐᒪ ᒐᕙᒪᒃᑯᑦ 

ᑕᒪᒃᑯᓄᖓ ᐱᑕᖃᕐᓂᖅᐸᑕ ᐊᒻᒪᓗ ᐊᓯᖏᑦ 

ᓄᓇᓕᐅᑉ ᐃᓗᐊᓂ ᐊᓯᖏᑦ 

ᐱᑕᖃᓐᖏᑦᓯᐊᒻᒪᕆᓐᓂᖅᐸᑕ ᑕᒪᓐᓇ 

ᑕᑯᔭᐅᑦᓯᐊᕈᓐᓇᖅᑐᖅ. ᐊᒻᒪᓗ ᑕᐃᒃᑯᐊ 

ᕿᓂᖅᑕᐅᔪᖃᓪᓚᑦᑖᓕᕌᖓᑦ ᐳᑭᖅᑕᓕᑦ 

ᓯᕗᓕᖅᑎᐅᕙᖕᒪᑕ ᑕᐃᒪ ᐊᐱᖅᓱᕐᓗᒋᑦ 

ᐊᑐᒐᒃᓴᖅᑕᖃᕐᒪᖔᑕ ᐱᔭᐅᔪᓐᓇᒥᒻᒪᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑐ ᐃᓄᒃ. 

 

ᐃᓄᒃ ᑐᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, 

(ᑐᓵᔨᑎᒎᖏᑦᑐᖅ) ᑖᔅᓱᒥᖓᑦᓴᐃᓐᓇᐅᖅᑰᔨᔪᖅ 

ᐊᐱᖅᓱᕈᒪ ᒪᒥᐊᑉᐳᖓ, ᑭᐅᔭᐅᓚᐅᕋᓱᒋᖏᓐᓇᒪ 

ᓱᓕ. 

 

ᐆᒥᖓᑐᐊᑦᓯᐊᖅ ᐊᐱᕆᔪᖓ, ᐸᓖᓯᒃᑯᑦ 

ᐱᖁᑎᖏᓐᓂᒃ ᐊᐱᖅᓲᑎᖃᖏᑦᓯᐊᖅᐳᖓ, ᑭᒃᑯᑦ 

ᐱᖁᑎᖏᓐᓂᒃ ᐊᐱᖅᓲᑎᖃᖏᑦᓯᐊᖅᐳᖓ. 

ᒐᕙᒪᒃᑯᑦ ᐃᖏᕐᕋᔾᔪᑎᖃᖅᐸᑕ ᓯᑭᑑᖃᖅᐸᑕ 

ᐅᒥᐊᖃᖅᐸᑕ, ᒐᕙᒪᒃᑯᑦ ᐱᖁᑎᖏᓐᓂᒃ ᕿᓂᖅᑎᑦ 

ᐊ(ᕈᓐᓇᖅᐸᑦ ᑕᐃᒪᐃᑦᓴᕆᐊᖃᓪᓚᑦᑖᓕᕈᑎᒃ? 

ᐊᓯᖏᓐᓂᒃ ᐊᐱᖅᓲᑎᖃᖏᑦᓯᐊᖅᐳᖓ. ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ  

ᓄᓇᓕᓕᕆᔨᒃᑯᓐᓄᑦ, ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᓯᔨ. ᑕᐃᒪ ᑭᐅᔾᔪᑎᒋᔭᕐᒪ ᐅᐊᑦᓯᐊᖅ 

ᐃᓚᖓᓂᒃ ᐅᖃᒃᑲᓐᓂᓂᐊᖅᐳᖓ, 

ᐱᔮᕆᖏᑦᑐᖓᐅᒐᓗᐊᖅ. ᑭᓯᐊᓂ, 

ᐊᑐᒐᒃᓴᖅᑕᖃᓐᖏᑦᓯᐊᒻᒪᕆᓐᓂᖅᐸᑦ ᓄᓇᓕᐅᑉ 

ᐃᓗᐊᓂ, ᒐᕙᒪᒃᑯᓪᓗ ᐊᑐᒐᒃᓴᒥᒃ ᐱᑕᖃᓐᓂᖅᐸᑕ 

ᑖᓐᓇ ᑕᑯᔭᐅᑦᓯᐊᕈᓐᓇᖅᑐᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 154 - 4(2): ᐃᒡᓗᐃᑦ ᑐᓐᖓᕕᖏᑦ 

ᐃᓄᒫᖅᓯᐅᑎᓂ ᐊᕐᕕᐊᓂ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎ. 

ᐊᐱᖅᑯᑎᒐ ᒫᓐᓇ ᐅᓪᓛᖅ ᑐᕌᖅᑐᖅ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. 

 

ᑐᓴᖅᑎᑕᐅᓯᒪᒐᒪ ᐃᓱᒫᓘᑎᖃᖅᑐᓂᒃ ᐃᓄᓐᓂᒃ 

ᓄᓇᓕᕆᔭᓐᓂᒃ ᐃᒡᓗᓕᐅᖅᑐᖃᕐᓂᐅᔭᕐᒪᒎᖅ, 

ᑕᒪᑐᒥᖓᓗ ᖁᔭᓕᕗᒍᑦ. ᑭᓯᐊᓂ ᑐᓐᖓᕕᒃᓴᐃᑦ 

ᐊᑐᖅᑕᖏᑦ ᓴᕕᕋᔭᕐᓂᒃ. ᑕᐅᓄᖓ ᓄᓇᒧᑦ 

ᑲᐃᕗᖅᐸᑦᑐᑎᒃ ᐊᑐᖅᖢᒋᑦ ᑕᒪᒃᑯᐊ ᓴᕕᕋᔭᐃᑦ 

ᐊᒻᒪᓗ ᓄᓇ ᐅᔭᕋᖃᖅᑎᒋᓂᖓᓘᓐᓃᑦ ᑕᒪᒃᑯᓄᖓ 

ᓈᒻᒪᖏᒃᖢᓂ. ᐊᒡᓛᑦ, ᐱᑐᖃᐅᓕᖅᑐᐃᑦ ᓴᕕᕋᔭᐃᑦ 

ᑐᓐᖓᕕᐅᔪᑦ ᐃᒡᓗᖁᑎᑦᑎᓐᓂ 

ᓇᑳᑎᖅᑕᐅᓯᒪᓕᖅᑐᑦ ᓄᓇᓕᒻᒥ ᐃᒡᓗᓕᕆᔨᒃᑯᓐᓄᑦ 

ᐊᔾᔨᒌᓐᖏᑖᓂᓗ ᑐᓐᖓᕕᒃᑖᖅᑎᑦᑐᒋᑦ. 

 

ᒥᓂᔅᑕ ᐊᐱᕆᔪᒪᑐᐃᓐᓇᖅᑕᕋ ᒥᓂᔅᑐ, ᓱᒻᒪ 

ᐅᑎᕐᓂᐅᔭᕐᒪᖔᑕ ᑐᓐᖓᕕᓕᐅᖅᐸᓂᕐᒥᒃ 

ᓴᕕᕋᔭᐅᔪᓂᒃ ᐊᑐᖅᑕᐅᔪᓐᓃᖅᓯᒪᑎᓪᓗᒋᑦ 

ᐊᕐᕌᒍᒐᓴᐅᓕᖅᑐᓄᑦ ᐱᐅᓐᖏᒻᒪᑕ? ᖁᔭᓐᓇᒦᒃ 

ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑎᑦᓯᔨ, 

ᐊᒻᒪ ᒪ’ᓈᖅᖢᒍ ᐊᐱᖅᑯᑎᑦᓴᑦᓯᐊᕐᔪᐊᒻᒥᒃ ᐊᐱᕆᒻᒪᑦ 

ᒪᓕᒐᓕᐅᖅᑎᐅᖃᑎᒐ. ᐅᖃᖅᑎᑦᓯᔨ, ᑕᒪᒃᑯᐊ 

ᐃᒡᓗᑦ ᐃᓂᒋᓂᐊᖅᑕᖏᑦ ᑐᓐᖓᕕᒋᓂᐊᖅᑕᖏᑦ 

ᖃᐅᔨᓴᖅᑕᐅᑦᓯᐊᖅᖢᑎᒃ ᐊᔾᔨᒌᓐᖏᑦᑑᑕᕐᒪᑦ ᑕᒪᓐᓇ 

ᒪᓂᕋᖅ ᐃᓚᖓᓗ ᐊᕿᓂᖅᕼᐊᐅᑉᓗᓂ ᐃᓚᖓᓂ. 

ᐃᓚᖓᓗ ᑐᓐᖓᕕᒃᓴᓂᒃ 

ᖃᐅᔨᕼᐊᖅᑕᐅᑦᓯᐊᓚᐅᒃᖣᑎᒃ ᑕᒪᓐᓇ 

ᑲᔪᕼᐃᒋᐊᔪᒡᒪᑦ ᐅᖃᐅᑎᔪᓐᓇᖅᐹ. ᒪ’ᓇ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓗᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ: ᖁᔭᓐᓇᒦᒃ ᐅᖃᖅᑏ. 

ᑕᐃᒪᖃᐃ ᖃᐅᔨᓴᖅᑐᔅᓴᐅᓚᐅᖅᑑᓂᒃ ᑭᓯᐊᓂ 

ᐃᒡᓗᓕᕆᔨᖏᑦ ᐊᕐᕕᐊᒥ ᐲᔭᐃᓚᐅᕐᒪᑕ 

ᑕᐃᒃᑯᓂᖓ ᓴᕕᕋᔮᓗᓐᓂᒃ ᓱᓪᓗᓕᐊᓗᓐᓂᒃ. 

ᐊᑭᖃᒃᑲᓐᓂᓚᐅᒃᖣᓂᓗ ᑕᐃᒃᑯᐊ 

ᐃᓕᐅᖅᑲᑦᑕᕕᓂᐊᓗᐃᑦ ᓱᓪᓗᓕᐊᓗᐃᑦ ᓄᓇᐅᑉ 

ᐃᓗᐊᓄᑦ. ᑖᓐᓇᖃᐃ ᒥᓂᔅᑕ ᖃᐅᔨᒪᕙ, 

ᖃᐅᔨᒪᔫᒐᓗᐊᖑᓈ ᑕᐃᒃᑯᓂᖓ 

ᖃᐅᔨᓴᖅᑕᐅᓯᒪᖃᑦᑕᖅᓯᒪᓂᑯᓂᒃ. ᓲᕐᓗ ᐊᑖᓂ 

ᓱᓇᑕᖃᕋᓗᐊᕐᒪᖔᑦ ᒪᕐᕌᓗᒻᒥᓪᓘᓐᓃᑦ 

ᖃᐃᑦᑐᒥᓪᓘᓐᓂᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓈᑲᓐᓂᒃᖣᒍᓗ 

ᐊᐱᖅᑯᑎᖓᓂᒃ. ᐅᖃᖅᑎᑦᑎᔩ, ᐅᐊᑦᓯᐊᖅ 

ᐅᖃᓚᐅᕋᒪ ᑕᒪᓐᓇ ᒪᓂᕋᖅ ᑐᓐᖓᕕᒋᔭᐅᓂᐊᖅᑐᖅ 

ᐃᒡᓗᕐᔪᐊᒧᑦ ᖃᐅᔨᓴᖅᑕᐅᑦᓯᐊᓚᐅᖅᑐᓂᒃ ᑕᒪᓐᓇᓗ 

ᓄᓇ ᐊᑖ ᖃᓄᐃᑦᑑᒻᒪᖔᑦ. ᑖᒃᑯᐊᓗ 

ᐃᓪᓗᕐᔪᐊᓕᐅᓂᐊᖅᑐᑦ ᑳᑦᑐᓛᒃᑎᖑᓂᐊᖅᑐᑦ 

ᐆᑦᑐᕈᒪᔪᑦ ᐱᔫᒥᓱᒃᑐᑦ ᑕᒪᑉᓱᒥᖓ ᐃᓪᓗᕐᔪᐊᓂᒃ 

ᓴᓇᔭᐅᓂᐊᕐᓂᖓᓂᒃ ᐊᕐᕕᐊᒥᓂ ᐊᓯᖏᓐᓂᒡᓗ. 

ᓯᕗᓂᖓᒍᑦ ᖃᐅᔨᒪᑎᑕᐅᑦᓯᐊᒃᖣᑎᒃ 

ᖃᓄᐃᑦᑑᔭᕆᐊᖃᕐᓂᐊᕐᒪᖔᑦ ᑐᓐᖓᕕᒋᓂᐊᖅᑕᖓ 

ᑖᒃᓱᒪ ᐃᓪᓘᔫᑉ ᖃᐅᔨᓴᖅᑕᐅᓚᐅᒐᓂᒃᑎᓪᓗᒍ 

ᑖᑉᑯᐊᓗ ᖃᐅᔨᓴᖅᑎᒋᔭᐅᔪᑦ ᑎᓕᔭᐅᓯᒪᓚᐅᖅᑐᑦ 

ᖃᐅᔨᓴᖅᑕᐅᔾᔪᑏᑦ ᑕᒪᓐᓇ ᓄᓇ 

ᖃᓄᐃᓐᓇᔭᕐᒪᖔᑦ, ᖃᓄᐃᒻᒪᖔᑦ ᐊᒻᒪᓗ 

ᖃᓄᐃᑦᑐᒥᒃ ᑐᓐᖓᕕᖃᕋᔭᖅᐸ ᐃᒡᓗᕐᔪᐊᖅ ᑕᐃᓐᓇ 

ᑕᐃᑯᓐᖓᓂᐊᖅᑐᖅ. ᕼᐅᓇ  

ᐃᓗᐊᓂᖅᐹᖑᒐᔭᕐᒪᖔᑕ ᑕᒪᒃᑯᐊ 

ᖃᐅᔨᓴᖅᑕᐅᑦᓯᐊᓚᐅᖅᑐᑎᒃ ᑕᐃᒪ ᑖᓐᓇ 

ᐃᓱᐊᕐᓂᖅᐹᖅ ᐊᑐᕆᐊᖅᑐᒍ ᑖᒃᑯᓄᖓ 

ᑳᑦᑐᓛᒃᑎᐅᔪᓄᑦ ᐊᑐᖅᑕᐅᑉᓗᓂ ᑐᓐᖓᕕᖏᑦ 

ᐱᓕᕆᐊᕐᕆᔭᐅᑦᑕᖅᐸ’ᒪᑦ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ 

ᐊᐱᕆᒃᑲᓐᓂᓚᐅᕐᓚᖓ ᒥᓂᔅᑐᖃᐃ 

ᖃᐅᔨᒋᐊᓚᐅᖅᐹ ᑕᐃᑲᓂ ᖃᓄᐃᑦᑐᓂᒃ 

ᐅᖃᐅᑎᔭᐅᓯᒪᓚᐅᕐᓂᕐᒪᑕ ᑕᐃᒃᑯᐊ 

ᐲᔭᖅᑕᐅᕝᕕᐅᓚᐅᖅᑐᑦ ᓱᓪᓗᓕᒃᓂᒃ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐅᖃᖅᑏ. 

ᑐᑭᓯᐅᒪᓂᒃᑯᑦ ᑕᐃᒃᑯᐊ ᓄᓇᒧᑦ 

ᐃᑰᑕᖅᑕᐅᓚᐅᖅᑐᑎᒃ ᑐᓐᖓᕕᖏᑦ ᓱᓪᓗᓖᑦ 

ᑕᐃᑲᓂ ᐊᕐᕕᐊᓂ. ᑖᒃᑯᐊ ᐃᒡᓗᑦ ᓄᑖᑦ 

ᑕᐃᒪᐃᑦᑐᓂᒃ ᑐᓐᖓᕕᖃᕐᓂᐊᖅᑐᑦ. ᑭᓯᐊᓂ 

ᓇᓗᓇᐃᑦᑎᐊᕈᓐᓇᖅᑐᒍᓗ ᑕᒪᓐᓇ 

ᖃᓄᐃᑦᑐᓪᓚᕆᐅᓂᐊᕐᒪᖓᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒐ ᑕᒪᑉᓱᒥᖓ ᐊᐱᖅᑯᑎᖓᓂᒃ 

information-ᒥᒃ ᑐᓐᖓᕕᐅᑉ ᒥᒃᓵᓄᑦ ᑕᐃᑲᓂ 

ᑐᓂᒍᓐᓇᑦᑎᐊᕈᒫᖅᐸᕋ. ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑑᖅ. 

 

ᐊᐱᖅᑯᑦ 155 - 4(2): ᑲᖏᖅᖠᓂᕐᒥ 

ᐱᖁᑎᕐᔪᐊᖑᔭᕆᐊᓖᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᓱᑲᓐᓂᕈᓐᓇᖅᑎᑕᐅᒐᒪ ᐅᖃᖅᑎᑦᑎᔩ  

ᖁᔭᓐᓇᒦᒃ. ᐅᖃᖅᑎᑦᑎᔩ, ᐊᐱᕆᔪᒪᔪᖓ 

ᒐᕙᒪᓕᕆᔨᒃᑯᓐᓄᑦ ᓄᓇᓕᓐᓄᓪᓗ. 

 

ᑕᐃᒪ ᑖᓐᓇ ᖃᐅᔨᒪᔪᔅᓴᐅᒻᒪᑦ ᑲᖏᖅᖠᓂᕐᒥᒃ 

ᑖᒃᑯᐊ ᕼᐋᑭᕝᕕᒻᒥᒃ ᓄᑖᒥᒃ ᐱᔪᒪᔪᒻᒪᕆᐊᓘᒻᒪᑕ 

ᑕᐃᒪᓕ ᐅᑭᐅᖅ ᖃᑦᓯᑲᓪᓚᐅᓕᖅᑐᐃᑦ ᑕᐃᒪᓐᓇ 

ᓴᓇᔪᒫᓐᓂᕋᖅᑕᐅᓚᐅᖅᓯᒪᒐᓗᐊᕐᒪᑦ ᑭᓯᐊᓂ 

ᖃᓄᐃᓕᐅᒋᐊᖅᑐᖃᓚᐅᖅᓯᒪᔫᔮᖏᒻᒪᑦ. ᑖᓐᓇᖃᐃ 

ᒥᓂᔅᑐ ᑐᓴᖅᑎᑦᑎᔪᓐᓇᖅᐸ ᑖᓐᓇ 

ᕼᐋᑭᕝᕕᒃᓴᐅᑕᐅᓂᐅᑉ ᓴᓇᔭᐅᕕᒃᓴᐅᑎᖓ ᖃᖓ 

ᓴᓇᔭᐅᒋᐊᕈᒫᒻᒪᖔᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᐅᑎᔪᖏᓐᓇᔭᕋ 

ᑲᑎᒪᔨ ᑖᓐᓇ ᕼᐋᑭᐅᓯᕕᒻᒥ ᑖᒃᑯᓇᓂ 

ᑎᑎᖅᑲᖁᑎᑦᑎᓃᑦᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪᐃᓛᒃ ᑕᒫᓂ ᑲᖏᖅᖠᓂᕐᒥ 

ᐱᖁᑎᑕᖃᑦᑎᐊᖏᓐᓂᖅ ᐃᓱᒫᓗᓐᓇᖅᑑᒻᒪᑦ ᐊᒻᒪᓗ 

ᑕᐃᒪᑦᑕᐅᖅ ᕼᐋᑭᕐᕕᑦᑖᕆᐊᖃᖅᑐᑎᒃ ᐊᒻᒪᓗ ᐅᑯᐊ 

ᕼᐋᒻᓚᒃᑯᑦ ᑎᑎᕋᕐᕕᕈᓗᖏᑦ ᓄᑕᐅᓐᖏᑦᑐᐊᓘᒻᒪᑕ 

ᐃᓂᖃᓐᖏᑦᑐᓂ, ᑐᖅᑯᖅᑕᕐᕕᖃᓐᖏᑦᑐᓂᓗ. 

ᑕᐃᓐᓇᓗ ᒪᐃᔭᖓ ᐊᓪᓛᑦ ᐊᖏᕐᕋᒥᓂ 

ᐱᓕᕆᒋᐊᖃᖃᑦᑕᒪᑦ ᑎᑎᕋᕐᕕᖃᑦᑎᐊᓐᖏᒧᑦ. 

 

ᑕᐃᒪ ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓ 

ᑖᓐᓇ ᕼᐋᒻᓚᑖᓕᕋᔭᕐᒪᖔᑕ ᓄᑖᒥᑦ ᐃᓪᓗᕐᔪᐊᕐᒥ 

ᑲᖏᖅᖠᓂᕐᒥ? ᖁᔭᓐᓇᒦᒃ, ᐅᖃᖅᑏ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᑦᑕᐅᖅ ᕼᐋᒻᓚᒃᑯᑦ 

ᑎᑎᕋᕐᕕᒋᔭᖓ ᖃᐅᔨᒪᔭᖅᐳᑦ ᒫᓐᓇ 

ᒥᑭᓗᐊᓕᖅᑐᓂᓗ ᐱᒻᒪᑦ ᐊᒻᒪᓗ ᕼᐋᒻᓚᒃᑯᑦ 

ᐊᐱᕆᓯᒪᔭᖅᐳᑦ ᑕᐃᒃᑯᑎᒎᓇ ᓄᓇᕗᑦ building 

priority-ᓄᑦ ᐃᓕᔭᐅᓗᓂ, ᐃᓕᔭᐅᑉᐸᑦ 

ᐅᕙᑦᑎᓐᓄᑦ ᖃᐃᑕᐅᑉᐸᑦ 

ᐱᓕᕆᐊᖑᕙᓪᓕᐊᔪᓐᓇᕐᒪᑦᑕᐅᖅ ᑕᒪᓐᓇ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᐃᔭᒋᔭᐅᔪᖅ ᐊᒻᒪᓗ ᕼᐋᒻᓚᒃᑯᑦ ᑲᑎᒪᔨᖏᑦ 

ᓇᓗᓇᐃᖅᓯᓯᒪᒻᒪᑕ ᓯᕗᓪᓕᐅᑎᑦᑎᖁᓚᐅᖅᑕᖏᒍᑦ 

ᓴᖅᑭᔮᓐᖏᒻᒪᑕ, 

ᐃᑲᔪᖅᑐᖅᑕᐅᔫᔮᖅᓯᒪᓐᖏᑦᑐᑎᓪᓗᒎᖅ ᑖᒃᑯᓄᖓ 

ᓄᓇᕗᑦ ᒐᕙᒪᐃᓄᑦ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᒍᓐᓇᖅᐸ 

ᐱᓕᕆᔨᖁᑎᖏᓪᓗ ᖃᓄᖅ 

ᐱᓕᕆᖃᑎᖃᕐᓂᐊᕐᒪᖔᑕ ᕼᐋᒻᓚᒃᑯᑦ 

ᐃᖅᑲᓇᐃᔭᖅᑎᖁᑎᖏᓐᓂᑦ ᑕᐃᑲᓂ 

ᑲᖏᖅᖠᓂᕐᒥᐅᑦ ᓯᕗᓪᓕᐅᑎᖁᓯᒪᔭᖏᑦ 

ᓴᓇᔭᐅᖃᑕᐅᓛᕋᓗᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᕼᐋᒻᓚᒃᑯᑦ 

ᖃᖓᑐᐃᓐᓇᑦᑎᐊᒻᒪᕆᒃ ᑲᑎᒪᖃᑎᖃᕈᒪᑉᐸᑕ 

ᐱᓕᕆᔨᖁᑎᑦᑎᓐᓂᑦ ᑲᑎᒪᖃᑎᒋᔪᓐᓇᕋᑦᑎᒍ 

ᑐᑭᓯᖃᑎᒌᑦᑎᐊᒍᓐᓇᕈᒫᕋᑦᑕ ᐅᑕᖅᑭᑐᐃᓐᓇᖅᑐᖓ. 

ᑲᑎᒪᖃᑎᒋᔭᐅᔪᒪᓕᕈᑦᑕ ᐸᕐᓇᔅᓯᒪᓂᐊᖅᐳᒍᑦ, 

ᐊᑐᐃᓐᓇᐅᓂᐊᖅᐳᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎᐅᔪᖅ ᐃᖃᓗᐃᑦ ᑕᓯᓗᒻᒧᑦ, ᒥᔅᑕ 

ᕼᐃᒃᔅ. 

ᐊᐱᖅᑯᑦ 156 - 4(2): ᓄᓇᕗᒻᒥ 

ᓂᕿᓕᕆᓂᕐᒧᑦ ᐸᕐᓇᐅᑎᒃ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᓕᕆᐊᖃᕈᒪᓕᕐᒥᔪᖓ ᓂᕿᓕᕆᓂᖅ 

ᐱᔾᔪᑎᒋᓪᓗᒍ, ᓂᕿᖃᑦᑎᐊᖅᑎᑦᑎᒍᓐᓇᕐᓂᖅ 

ᐱᔾᔪᑎᒋᓪᓗᒍ ᐸᕐᓇᐅᑎᓪᓗ ᓴᖅᑭᑕᐅᓚᐅᖅᑐᖅ 

ᐃᒃᐸᒃᓴᖅ. ᐊᐱᖅᑯᑎᒋᔪᒪᔭᒃᑲ ᐃᓄᓕᕆᔨᒃᑯᑦ 

ᒥᓂᔅᑕᖓᓄᑦ. 

 

ᐅᖃᖅᑏ, ᐅᖃᓕᒫᒐᒃᓴᖅ ᑕᐃᒪ ᐅᖃᐅᓯᖃᕐᒪᑦ 

ᑕᕝᕙᓂ ᐊᔪᓐᖏᓐᓂᕐᒥᑦ ᐱᔾᔪᑎᖃᖅᑎᓪᓗᒍ. 

ᐊᔾᔨᒌᓐᖏᑦᑐᓂᒃ ᑐᕌᒐᖃᕈᒪᓯᒪᒻᒪᒪᑕ ᑕᐃᒪᒎᖅ 

ᑕᒫᓂᒎᖅ ᖃᐅᔨᒪᑦᑎᐊᕐᓗᓂ ᐃᓕᓴᕈᓐᓇᕐᓂᕐᒥᓪᓗ 

ᐊᔪᕈᓐᓃᖅᓴᓂᕐᒥᓪᓗᒎᖅ ᐃᓚᒋᔭᐅᖃᑕᒫᕐᓗᓂ 

ᓂᕿᓂᒃ ᑐᓂᐅᖅᑲᐃᑐᐃᓐᓇᖏᓪᓗᓂ ᑕᐃᒪᓐᓇ 

ᐱᖁᔨᓯᒪᒻᒪᑦ. 

 

ᖃᓄᑭᐊᖅ ᐅᑯᐊ ᐱᔾᔪᑎᓖᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᕼᐃᓘᑉ 

ᒪᓕᒐᓕᐅᖅᑎᐊ ᑕᕼᐊᒃᕼᐅᒧᖓ 

ᐊᔪᓐᖏᖅᐹᓪᓕᕐᓂᐅᑉ ᒥᒃᕼᐋᓄᑦ ᐊᐱᖅᑯᑎᖃᕐᒪᑦ. 

(ᑐᓵᔨᑎᒍᑦ) ᑕᐃᒪ ᑖᒃᑯᐊ ᖃᐅᔨᒪᔪᒍᑦ 

ᐃᖅᑲᓇᐃᔭᖃᑕᐅᖃᑦᑕᕆᐊᖃᕐᒪᑕ ᐃᓄᐃᑦ ᐊᑐᓂ 

ᐊᒻᒪᓗ ᑖᒃᑯᐊ ᐊᔪᕈᓐᓃᖅᓴᖅᓯᒪᔾᔫᒥᓕᕈᒥᒃ, 

ᐊᔪᓐᖏᓐᓂᖃᕐᔫᒥᓕᕈᒥ 

ᐃᖅᑲᓇᐃᔭᖃᑕᐅᖃᑦᑕᕈᓐᓇᖁᓪᓗᑎᒃ 

ᑮᓇᐅᔭᐅᖃᑦᑕᕋᔭᕐᒪᑕ, 

ᓂᐅᕕᖃᑕᐅᖃᑦᑕᕈᓐᓇᖅᓯᓕᕋᔭᕐᓗᑎᓪᓗ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᑕᐃᒪ ᑖᓐᓇ ᐃᓚᖓᓂᒃ ᑭᐅᒐᓚᒃᑑᒐᓗᐊᖅ. ᐃᓚᖓ 

ᑕᐃᒪ ᑐᕌᒐᕆᔪᒪᒻᒥᔭᖓᓐ ᓄᓇᕗᒻᒥᐅᑦ  

ᖃᓄᐃᓕᓇᔭᕐᓂᕐᒥᒃ ᐃᓕᓐᓂᐊᖃᑦᑕᕋᔭᕋᓗᐊᕐᒪᑕ. 

ᖃᓄᕐᓕ ᑖᒃᑯᐊ ᐃᑲᔪᕐᓂᐊᕐᒪᑕ 

ᐃᓕᓐᓂᐊᕈᒪᔪᒪᓕᕐᓂᕐᒥᒃ ᓇᒻᒥᓂᖅ 

ᐱᔪᓐᓇᖅᓯᓕᕋᔭᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊ ᒪᕐᕈᐃᓕᖓᒻᒪᑕ ᓂᕿᑲᑦᓯᐊᕐᓂᐅᑉ ᒥᒃᓵᓄᓪᓗ 

ᖃᓄᕐᓗ ᐃᓄᐃᑦ ᐱᕚᓪᓕᕈᓐᓇᕆᐊᔅᓴᐃᑕ. ᑖᒃᑯᐊ 

ᑲᑎᒪᒡᓗᑕ ᑭᖑᓪᓕᐅᔾᔪᒥᒃ ᑲᖏᖅᖠᓂᕐᒥ 

ᐃᓄᓐᖑᐃᓂᕐᒥᒃ ᐅᖃᕋᕼᐊᐅᑎᖃᑦᑑᒐᓗᐃᑦ. ᑖᑉᓇ 

ᐃᓚᒋᔭᐅᖁᕋᐅᓪᓗᓂ ᐊᖓᔪᖅᑳᑦ ᐃᓕᕼᐊᒐᐅᓗᑎᒃ 

ᐃᓄᓐᖑᐃᓂᕐᒥᒃ ᖃᒪᓱᑦᑎᐊᕐᓂᕐᒥᒃ. 

ᑲᒪᑦᓯᐊᑎᐊᕐᓂᕐᒥᒃ ᐃᓄᒻᒪᕇᓪᓗ 

ᐊᖑᓇᕼᐅᐊᖃᑦᑕᕐᒪᑕ ᑖᒃᑯᐊ ᑲᑎᒪᑕᐅᔫᒐᓗᐃᑦ 

ᐃᓚᓕᐅᔾᔭᐅᓯᒪᓪᓗᑎᒃ ᑖᒃᑯᓄᖓ ᑕᓪᓕᒪᓄᑦ 

ᐅᑭᐅᓄᑦ ᖃᐃᔪᓂᒃ ᐊᑐᖅᑕᐅᔪᒪᔪᑦ ᑕᕝᕙᓂ 

ᐊᔪᖅᕼᐊᖅᑕᐃᓕᓂᐅᑉ ᒥᒃᓵᓄᑦ. 

 

ᐅᑯᐊ ᐊᔪᖅᕼᐊᖅᑕᐃᓕᓂᐅᑉ ᒥᒃᓵᓄᓪᓗ 

ᓂᕿᑲᑦᓯᐊᓂᕐᓗ ᐋᓕᖅᑰᖓᒐᓗᐃᑦ ᑭᕼᐃᐊᓂ 

ᕼᐊᓇᖃᑎᒌᑦᓱᑎᒃ ᑕᐃᒪᓐᓇ ᑲᑎᒪᖃᑦᑕᖅᑐᑎᒃ. 

ᐅᑯᐊ ᑲᑎᒪᓪᓗᑎᒃ ᐊᒥᓕᕼᐊᑦᑐᐊᒡᒪᑕ 

ᐱᕙᓪᓕᐊᓕᕼᐊᒻᒪᕆᓪᓚᒃᖢᑎᓪᓗ ᑕᐃᒪᓐᓇ 

ᑭᐅᔪᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᕼᐃᒃᒡ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᕋ 

ᑕᐃᒪᓐᓇ ᑭᐅᒻᒪᑦ. ᑕᐃᒪ ᓂᕈᐊᖅᑕᐅᓇᓱᒃᑎᓪᓗᖓ 

ᐅᖃᐅᓯᖃᖃᑦᑕᓚᐅᕋᒪ ᑕᒪᒃᑯᐊ 

ᐊᔪᕈᓐᓃᖅᓴᖃᑦᑕᕆᐊᖃᒻᒪᑕ ᐃᓛᒃ ᑕᐃᒪ ᑖᓐᓇ 

ᐱᒻᒪᕆᐊᓘᒻᒪᓂᓛᒃ ᑭᓇᒃᑯᑐᐃᓐᓇᐃᑦ 

ᐊᔪᓐᖏᓐᓂᖃᒐᓗᓪᓗᑎᒃ ᓇᒻᒥᓂᖅ 

ᑲᒪᒍᓐᓇᕋᔭᖃᑕᐅᓗᑎᒃ. 

ᑕᐃᒪ ᐅᖃᖅᓯᒪᖃᑕᐅᒻᒥᒻᒪᑦ ᑕᒫᓂ ᐃᓕᓴᐃᔨᓂᒃ 

ᐱᑕᖃᓪᓗᓂ ᑕᒫᓂᖅᑭᔫᔮᖅᑐᓄᑦ ᑕᐃᒪ ᑕᒃᑯᐊ 

ᐅᓂᒃᑳᕈᓐᓇᖅᐸ ᖃᓄᐃᑦᑐᓂᒃ ᖃᐅᔨᒪᔪᐊᓗᓐᓂᒃ 

ᑭᓇᒃᑯᑐᐃᓐᓇᕐᓄᑦ ᐊᔪᕆᖅᑐᐃᓕᖃᑦᑕᕈᓐᓇᖅᑐᓄᑦ 

ᐃᓕᓴᐃᓕᖃᑦᑕᕈᓐᓇᖅᑐᓄᑦ ᖃᓄᐃᑦᑐᓂᖑᓇ 

ᐅᖃᐅᓯᓕᒃ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᓂᕐᒧᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑖᑉᓇ ᑕᓯᑉᓘᑉ ᒪᓕᒐᓕᐅᖅᑖ ᑖᑉᓱᒥᖓ 

ᑐᑭᓯᒍᒪᒻᒪᑦ. ᖃᓄᖅ ᕼᐊᓇᐅᒐᔅᓴᓄᑦ 

ᐊᔪᓐᖏᐹᓪᓕᓂᕐᒥᒃ. ᐃᓄᖁᑎᒃᑯᑦ 

ᐱᔪᓐᓇᕆᐊᔅᓴᐃᑕ. ᑖᒃᑯᐊ ᐃᓄᓕᕆᔨᒃᑯᑦ 

ᑮᓇᐅᔭᖃᑦᑎᑦᑎᔪᑦ ᑖᒃᑯᐊ ᕼᐊᓇᐅᒐᔅᓴᒧᑦ 

ᐃᓕᓴᒍᒪᓐᓂᖅᐸᑕ ᐱᕕᖃᑦᑎᑕᐅᔪᑦ. 

 

ᕼᐊᓇᐅᒐᒻᒪᕆᒻᒥᒃ ᖃᐅᔨᒪᑉᐸᑕ 

ᐊᔪᕈᐃᖅᐹᓪᓕᒍᓐᓇᖅᑕᒥᓂᒃ ᑕᕝᕗᖓ 

ᕼᐊᓇᐅᒐᔅᓴᒧᑦ ᐃᓕᕙᓪᓕᐊᓂᐊᖅᐸᑦ ᑕᐃᒪᓐᓇ 

ᐃᑲᔪᖅᑕᐅᔪᓐᓇᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ, ᐃᖃᓗᐃᑦ ᓂᐊᖁᓐᖒᑦ, ᒥᔅ 

ᐊᖕᓇᑲᖅ. 

 

ᐊᐱᖅᑯᑦ 157 - 4(2): ᒪᓕᑦᑎᐊᕐᓂᖅ 

ᐊᕐᕌᒍᑕᒫᑦ ᑎᑎᖅᑲᓂᑦ ᓂᕆᐅᓐᓂᕐᒧᑦ 

(ᐊᖕᓇᑲᖅ) 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᔪᒪᔪᖓ ᑖᒃᑯᓄᖓ 

ᑭᓇᒃᑯᑐᐃᓐᓇᓕᕆᔨᒃᑯᓐᓄᑦ. 

 

ᑕᐃᒪ ᑖᓐᓇ ᑲᑎᒪᔨᖃᒻᒪᑕ 

ᑭᓇᒃᑯᑐᐃᓐᓇᓕᕆᔨᒃᑯᓐᓂᑦ. ᒥᐊᓂᖅᓯᔨᐅᓪᓗᑎᒃ 

ᒐᕙᒪᐃᑦ ᑯᐊᐳᕋᐃᓴᖁᑎᒐᓚᖏᓐᓂᒃ. ᑕᐃᒪ ᑖᒃᑯᐊ 

ᑎᑎᕋᖅᑕᒥᓐᓂᒃ ᑕᐃᒃᑯᓄᖓ ᑯᐊᐳᕋᐃᓴᐅᔪᒧᑦ. 

ᖃᓄᐃᑦᑐᒥᒃ ᓂᕆᐅᒋᔭᖃᑉᐸᑦ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᑦᑐᖅ ᑭᒃᑯᑐᐃᓐᓇᓕᕆᔨᒃᑯᓐᓂᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᓪᓗ ᒥᔅ ᐊᖕᓇᑲᖅ ᐊᐱᕆᒐᕕᑦ. 

ᐅᖃᖅᑏ, ᑕᐃᒪ ᑕᐃᒪᓐᓇ ᑭᐅᒻᒪᑦ ᖁᔭᒋᔭᕋ. ᑕᐃᒪ 

ᐱᔪᓐᓇᕐᓂᖃᑦᑎᐊᖂᖏᒻᒪᑦ ᓱᓕ ᒫᓐᓇ ᐃᓛᒃ 

ᐱᓕᕆᓲᖑᒐᑦᑕ ᐃᓛᓐᓂᒃᑯᑦ ᑕᐃᒪ ᑖᒃᑯᐊ ᑲᑎᒪᔨᑦ 

ᑖᒃᑯᓄᖓ ᒐᕙᒪᐃᑦ ᑯᐊᐳᕋᐃᓴᖁᑎᖏᓐᓂᒃ 

ᐅᖃᐅᓯᖃᕈᔪᑉᐸᒃᑲᓗᐊᖅᑐᒍᑦ. 

 

ᑖᒃᑯᐊ ᑎᑎᕋᓚᐅᖅᐸᑦᑐᒎᒐᓗᐊᖅ ᑕᐃᒃᑯᓄᐊ 

ᓂᕆᐅᒋᔭᖃᒃᖢᑕ ᐃᒪᓐᓇᐃᑦᑐᓂᒃ 

ᐱᓕᕆᓂᐊᖅᑐᔅᓴᐅᒻᒪᑕ. ᐅᕙᒍᑦ ᒐᕙᒪᐅᔪᒍᑦ 

ᓂᕆᐅᑉᐳᒍᑦ ᑕᐃᒪ ᑭᓯᐊᓂ ᒪᓐᓇ 

ᐱᔪᓐᓇᕐᓂᖃᖏᒻᒪᑕ. ᑭᓯᐊᓂ 

ᐱᖁᔨᕗᖔᓛᑐᐃᓐᓇᕈᒻᒥᒃ ᑕᐃᒪᑐᐊᖅ 

ᐱᔪᓐᓇᕐᓂᖃᒻᒪᑕ, ᐅᖃᕈᓐᓇᕐᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᑭᐅᔭᐅᒐᒪᓗ ᖁᔭᓐᓇᒦᒃ. ᑕᐃᒪᓐᓇ ᐱᖃᑖᓄ 

ᐊᐱᖅᑯᑎᒋᓕᐊᕿᓂᐊᖅᐸᕋ, ᒥᓂᔅᑕ ᐅᖃᕈᓐᓇᖅᐹ 

ᑖᒃᑯᐊ ᑲᑎᒪᔨᒋᔭᐅᔪᑦ ᑎᒥᐅᔪᓄᑦ ᒐᕙᒪᒃᑯᓐᓂ 

ᐱᓕᕆᐊᖃᖃᑦᑕᖅᐸᑦ ᓈᓚᓐᖏᑦᑐᓂᑦ, ᑖᒃᑯᓂᖓ 

ᑯᐊᐳᕇᓴᑯᓐᓂᑦ. ᑕᐃᒪᓐᓇ ᖃᓄᕐᓗ, ᖃᓄᖅ 

ᐃᖏᕐᕋᓂᓂᖃᑦᑕᖅᐸᑦ, ᑕᐃᒪᓐᓇ 

ᐃᓂᖅᑎᕆᓂᐊᕐᓗᑎᑦ? ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᑦᑐᖅ ᑭᒃᑯᑐᐃᓐᓇᓕᕆᔨᒃᑯᓐᓂᑦ, ᒥᔅᑕ 

ᐲᑕᓴᓐ. 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑎ, 

ᑖᒃᑯᐊ ᓄᓇᕗᑦᒥ, ᓲᕐᓗ ᑯᐊᐳᕇᓴᐅᔪᑦ, ᐄ 

ᒪᓕᒐᖅᑎᒍ ᑎᒥᖁᑎᖃᕐᒪᑕ, 

ᑐᑭᒧᐊᖅᑎᑦᑎᖃᖅᑐᑎᓪᓗ ᑕᒪᒃᑯᓂᖓ 

ᓇᐅᑦᓯᖅᑐᖃᑦᑕᖅᑐᑎᑦᓗ ᐊᖏᔪᖅᑳᕆᔭᐅᔪᓄᑦ 

ᑐᑭᒧᐊᖅᑎᑦᑎᔨᖏᓐᓄᓪᓗ. ᑕᒃᑯᐊ ᑕᕝᕙ ᓲᕐᓗ 

ᑐᑭᒧᐊᖅᑎᑦᑎᔨᐅᔪᑦ ᐱᓕᕆᖃᑎᖃᖃᑦᑕᖅᑐᑎᒃ 

ᒥᓂᔅᑕᒥ. ᑖᓐᓇ ᒥᓂᔅᑕ ᑲᑎᒪᖃᑕᐅᑉᐸᑦ ᑖᒃᑯᓄᖓ 

ᐅᖃᓪᓚᖃᑎᒌᒐᔭᖅᑐᒍᑦ ᐃᓱᒫᓗᒍᑎᒋᔭᐅᔪᓂ.  

 

ᐃᒪᓐᓇ ᐊᑐᓕᖁᔨᖃᑦᑕᕋᓗᐊᖅᑐᒍᑦ ᑖᒃᑯᐊ 

ᑮᓇᐅᔭᓂᑦ ᐊᑐᕐᓂᕐᒧᑦ ᐊᑐᑦᑎᐊᓂᕐᒧᑦ 

ᑲᑎᒪᔨᒃᑯᖏᓐᓂ ᓈᓚᒋᐊᖃᕐᒪᑕ. ᑮᓇᐅᔭᓂᑦ 

ᐊᑐᑦᑎᐊᕆᐊᖃᕐᓂᕐᒥᑦ. ᑖᒃᑯᐊ ᑯᐊᐳᕇᓴᒃᑯᑦ, 

ᓄᓇᕗᑦ ᒐᕙᒪᒃᑯᖏᓐᓂᓪᓗ. 

 

ᑕᐃᒪ ᓄᓇᕗᑦᒥ ᐃᓪᓗᓕᕆᔨᕐᔪᐊᒃᑯᑦ ᑕᐃᔅᓱᒪᓂ 

ᑮᓇᐅᔭᖅᑖᕐᒪᑕ ᑲᓇᑕᐅᑉ ᒐᕙᒪᒃᑯᖏᓐᓂ 78 

ᒪᓕᓪᓗᒍ ᑖᓐᓇ ᑎᑎᕋᖅᓯᒪᔪᖅ 

ᑎᓕᓯᓚᐅᖅᓯᒪᒐᑦᑎᒍ ᐃᓪᓗᓕᕆᔨᕐᔪᐊᒃᑯᑦ 

ᐅᓂᒃᑳᖃᑦᑕᖁᓪᓗᒋᑦ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ, 

ᐃᖅᑲᓇᐃᔭᖅᑎᖓᓄᓪᓗ, ᑕᖅᑭᑕᒫᑦ ᑮᓇᐅᔭᑦ 

ᐱᔾᔪᑎᒋᓪᓗᒋᑦ ᐅᓂᒃᑳᖃᑦᑕᕆᐊᖃᖅᑐᑎᑦ. ᑕᐃᒪᓐᓇ 

ᑕᕝᕙ ᐸᕐᓇᐅᑎᖃᖅᐸᒌᖅᑐᑕ 

ᐸᕐᓇᐅᑎᖃᖅᓯᒪᓕᖅᑐᑕ. ᑕᐃᒪᓐᓇ 

ᐱᓕᕆᐊᖃᓚᐅᖅᑐᒍᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᑐᓪᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐸᖅ, 

ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, 

ᐊᒻᒪᓗᑦᑕᐅᖅ ᖁᔭᓐᓇᒦᒃ ᑭᐅᑦᑎᐊᕐᒪᑦ. 

ᐊᖏᖃᑎᒋᔭᒋᑦ, ᑕᐃᒪ ᐃᓱᒪᒐᒪ ᑖᒃᑯᐊ 

ᑎᒥᖁᑎᒋᔭᐅᔪᑦ ᒐᕙᒪᒃᑯᓐᓂ ᓲᕐᓗ 

ᐊᑐᓕᖁᔭᐅᖃᑦᑕᖅᑐᓂᒃ ᐱᔾᔪᑎᖃᕐᓗᓂ ᒥᓂᔅᑕᓂ. 

ᑕᐃᒪᓐᓇ ᑲᑎᒪᔨᖃᕆᐊᖃᖅᐱᑕᑭᐊ ᓱᒻᒪᑦ.  

ᒫᓐᓇᓵᖑᓚᐅᖅᑐᒥᑦ ᖁᓪᓕᖅ ᑯᐊᐳᕇᓴᒃᑯᑦ ᑖᒃᑯᐊ 

ᐱᔾᔪᑎᒋᓪᓗᒋᑦ. 

 

ᑲᑎᒪᔨᓕᒫᖏᑦ ᓄᖅᑲᓚᐅᕐᒪᑕ ᑕᐃᒪ ᖃᓄᐃᑦᑐᓂᒃ 

ᐃᓚᐅᓂᖃᖃᑦᑕᖅᐱᑦ ᑕᒪᒃᑯᐊ ᑎᒥᐅᔪᓄᑦ 

ᑲᑎᒪᔨᒋᔭᐅᔪᑦ ᐊᑲᐅᖏᓕᐅᕈᑎᖃᓕᕌᖓᑕ 

ᒥᓂᔅᑕᓂᒃ. ᑖᒃᑯᐊ ᒐᕙᒪᒃᑯᓐᓂᑦ ᑯᐊᐳᕇᓴᐅᔪᖅ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᑲᒪᒋᔭᖃᑦᑐᖅ ᑭᒃᑯᑐᐃᓐᓇᓕᕆᔨᒃᑯᓐᓂᑦ, ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᖁᔭᓐᓇᒦᒃᐸᕋ ᒥᔅ ᐊᖕᓇᑲᖅ ᐊᐱᕆᒻᒪᑦ. 

ᑖᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᔭᖓ 

ᖃᐅᔨᒪᓚᐅᓐᖏᑦᑐᒍᑦ ᓱᒻᒪᑦ ᑖᒃᑯᐊ ᑐᑭᒧᐊᖅᑎᑦᑎᔨ 

ᑯᐊᐳᕇᓴᒃᑯᑦ ᓄᖅᑲᓚᐅᕐᒪᖔᑕ ᐊᑕᐅᓯᖅ 

ᓄᖅᑲᖏᒃᑲᓗᐊᖅᑐᓂ. ᑕᓐᓇᖃᐃ ᒥᓂᔅᑕ 

ᑯᐊᐳᕇᓴᒃᑯᓐᓄᑦ ᒥᓂᔅᑕᕆᔭᐅᔪᖅ 

ᐱᓕᕆᐊᖃᖃᑦᑕᕐᒪᑦ ᑖᒃᑯᓂᖓ ᑕᐃᒪᐃᑦᑑᔪᓂᑦ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᑲᑎᒪᒃᔪᑎᒃᓴᑎᓐᓄᑦ ᐅᑎᕐᓗᑕ. 7. 

ᑎᑎᖃᑎᒍᑦ ᐊᐱᖅᑯᑏᑦ (ᑐᓵᔨᑎᒍᑦ) ᒥᓂᔅᑕᐅᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᐅᖃᖅᑏ, 

ᑕᐃᒪ ᐅᑎᕈᒪᒐᓗᐊᖅᑐᖓ ᓈᓴᐅᑎᖓ 5 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᖁᔭᓐᓇᒦᒃ, 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑲᑎᒪᔨᐅᔪᖅ 

ᐅᑎᕈᒪᒻᒪᑦ ᑲᑎᒪᒃᔪᑎᒃᓴᑦᑎᓐᓄᑦ 5. ᐋᒑᖅᑐᖃᖅᐸ? 

ᐋᒑᖅᑐᒥᑦ ᖃᐅᔨᖏᓐᓇᒪ, ᒥᔅᑕ ᖁᐊᓴ ᑲᔪᓯᒋᑦ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᑖᒃᑯᐊ ᐊᖏᖃᑎᒋᒍᓐᓇᕐᒪᑕ 

ᒪᓕᒐᓕᐅᖅᑎᐅᖃᑎᒃᑲ. 

 

ᐃᓕᑕᖅᓯᔪᒪᓪᓗᖓ, ᐊᕙᓂ ᑕᐅᑐᓗᐊᖏᑕᕋᓗᐊᕋ, 

ᓯᑳᑦ ᖃᓪᓗᑦᑎᐊ ᑕᓐᑲᓐᔅ, ᓴᓂᕋᔭᒻᒥᐅᑕᖅ. ᑕᒫᓂ 

ᐃᔅᓯᕚᖃᑕᐅᒻᒪᑦ ᐃᓕᓴᕆᔪᒪᑐᐃᓐᓇᖅᑕᕋ. ᓯᑳᑦ. 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᑦ ᓯᑳᑦ. ᑲᑎᒪᒃᔪᑎᒃᓴᑎᓐᓄᑦ 

ᐅᑎᕐᓗᑕ. 8. ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍᑦ) 

9. ᑭᐅᔾᔪᑏᑦ ᐅᖃᐅᓯᖓᐅᑕᐅᓚᐅᖅᑐᓄᑦ. 10. 

ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᒃᑯᑦ ᑐᒃᓯᕋᐅᑕᐅᓚᐅᖅᑐᓄᑦ. 12. 

ᐅᓂᒃᑳᑦ ᑲᑎᒪᔨᕋᓛᓄᑦ 

ᑲᑎᒪᔨᕋᓛᖑᑲᐃᓐᓇᖅᑐᓄᑦᓗ ᐊᓯᖏᓐᓄᑦᓗ. 13. 

ᓴᖅᑭᖅᑎᑕᐅᓂᖏᑦ ᑎᑎᖅᑲᐃᑦ. 14. 

ᖃᐅᔨᒃᑲᐅᑎᒃᐸᒋᕈᒫᕈᑕᐅᓂᐊᖅᑐᓄᑦ. 15. 

ᖃᐅᔨᒃᑲᐅᑎᖃᕐᓂᖅ ᓯᕗᓪᓕᖅᐹᒥ 

ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. 16. 

ᐱᖁᔨᕗᖔᑦ. 17. ᓯᕗᓪᓕᖅᐸᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 18. 

ᑲᑎᒪᔾᔪᑎᔅᓴᑎᓐᓂ ᑐᒡᓕᐊᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. 19. ᑲᑎᒪᑐᐃᓐᓇᕆᐊᓕᓐᓂᒃ 

ᒪᓕᒐᒃᓴᓂᒃ ᐊᓯᖏᓐᓂᓪᓗ 

ᐃᓱᒪᔅᓴᖅᓯᐅᕈᑎᖃᓪᓗᑎᒃ, ᒪᓕᒐᒃᓴᖅ 2 

ᐊᒻᒪᓗᒃᑕᐅᖅ ᒪᓕᒐᒃᓴᖅ 3, ᒥᔅᑕ ᐋᑯᐊᖅ 

ᐃᒃᓯᕙᐅᑕᐅᓂᐊᕐᓗᓂ. 
 

ᐱᔪᓐᓇᖅᑎᑕᐅᓯᒪᓂᕋ ᒪᓕᓪᓗᒍ 

ᐱᒋᐊᖅᑎᑕᐅᓯᒪᔪᖅ 3-4(2), ᑲᑎᒪᔨᕋᓛᑦ 

ᑲᑎᒪᑐᐃᓐᓇᕐᓂᐊᖅᑐᑦ ᑭᓯᐊᓂ ᐱᔭᕇᕐᓂᕋᖅᑲᑕ. 
 

ᑲᑎᒪᑐᐃᓐᓇᕆᐊᓚᐅᖏᓂᑦᑎᓐᓂᒃ ᐅᓪᓗᕈᒥᑕᕐᓇᒧᑦ 

ᕿᑲᑲᐃᓐᓈᔪᓐᓂᐊᖅᐳᒍᑦ ᐅᑎᕐᓂᐊᕐᓗᑕᓗ 1:30-

ᒧᐊᖅᐸᑦ.  
 

ᐃᖅᓱᖅᑏ. 
 

>>ᓄᖅᑲᑲᐃᓐᓇᖅᑐᑦ 11:42ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᖅᑐᑎᒃ 13:29ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᑯᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

ᐃᓄᐃᑦ ᐊᒻᒪᓗ ᓄᓇᕗᒻᒥᐅᑦ. ᑕᐃᒪ 

ᑲᑎᒪᒋᐊᖁᔨᓕᕋᓗᐊᖅᐳᖓ 

ᑲᑎᒪᑐᐃᓐᓇᓕᖅᑎᓪᓗᑕ. ᐅᑯᓂᖓ 

ᐱᓕᕆᐊᖃᕐᓂᐊᖅᐳᒍᑦ, ᐱᖁᔭᔅᓴᖅ 2 ᐊᒻᒪᓗ 3. 

ᖃᓄᐃᓕᐅᕈᒪᕕᓯ? 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᑲᔪᓯᒋᐊᕈᒪᓗᑕ ᑖᒃᑯᐊ 

ᖃᐅᔨᓴᖅᑕᐅᑎᓪᓗᒋᑦ ᐃᓄᓕᕆᔾᔪᑎᑦ ᑖᒃᑯᓄᖓ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ 

ᒪᓕᓪᓗᓂ ᑖᒃᑯᐊ ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᐊᒻᒪᓗ ᐊᐅᓚᑦᑎᔨᒃᑯᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓂᓪᓗ ᐊᒻᒪᓗ 

ᕿᒥᕐᕈᓂᐊᕐᓗᑕ ᐃᓕᖅᑯᓯᓕᕆᓂᕐᒧᑦ 

ᐃᑦᑕᕐᓂᓴᓕᕆᓂᕐᒧᓪᓗ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑕ, 

ᑖᒃᑯᐊ ᑲᔪᓯᒍᑎᒋᓂᐊᕋᑦᑎᒍ ᐊᑐᕈᒫᓐᓂᐊᖅᑐᑦ 

ᑮᓇᐅᔭᑦ ᐱᕙᓪᓕᐊᔪᓕᕆᓂᖅ ᐃᖏᕐᕋᔪᓕᕆᔨᒃᑯᓗ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᐱᕙᓪᓕᐊᔪᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓯ 

ᑖᓐᓇ ᒥᓂᔅᑕ ᖁᒃᓱᒃ ᐱᓕᕆᔨᖏᑦ 

ᑕᐅᓄᓐᖓᖅᑎᑕᐅᔪᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

 

ᒥᓂᔅᑕ ᖁᒃᓱᒃ, ᐊᑏ ᑭᒃᑰᒻᒪᖔᑕ ᐅᖃᐅᓯᕆᓚᐅᒃᑭᑦ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑕᖅ. 

ᐊᒻᒪᓗ ᐅᕝᓗᒃᑰᖅᖢᒋᑦ ᓄᓇᕗᒻᒥᐅᑦ ᑕᐅᑐᒃᑐᑦ, 

ᐊᐃᓯᒪᔪᑦ, ᐊᕐᕕᐊᕐᒥᐅᑕᐅᖃᑎᒃᑲᓗ, 

ᑎᑭᕋᔾᔪᐊᕐᒥᐅᓪᓗ. 

 

ᐃᒃᓯᕙᐅᑕᖅ, ᐅᕝᓗᒥ ᑕᕝᕙ 

ᑕᒫᓃᖃᑎᖃᓐᓂᐊᖅᑐᖓ ᑖᓐᓇ ᕼᐅᒥᓐᓃᑦᑐᖅ 

ᒥᓂᔅᑕᐅᑉ ᑐᖏᓕᒃᑲᓂᐊ ᐱᕙᓪᓕᐊᔪᓕᕆᔨᒃᑯᓐᓂ 

ᐸᐅᓗᓯ ᓱᕕᒐᖅ, ᐊᒻᒪᓗ ᑕᓕᖅᐱᓃᑦᑐᖅ, ᑖᓂᐅᓪ 

ᐅᐃᓐᕕᐅᓪ, ᑖᓐᓇ ᑮᓇᐅᔭᓕᕆᔨᒋᓪᓗᑎᒍ 

ᐱᕙᓪᓕᐊᔪᓕᕆᔨᒃᑯᓐᓂ. 

 

ᐊᒻᒪᓗ, ᐃᒃᓯᕙᐅᑕᖅ, ᑕᕝᕙᓃᑦᑐᖃᕐᒥᔪᖅ 

ᑕᕝᕗᓐᖓᕆᐊᖃᓕᖅᐸᑦ ᐃᒃᓯᕙᔪᖅ ᒫᓐᓇ ᑖᕙᓂ, 

ᔨᒻ ᓯᑏᕙᓐ, ᒥᓂᔅᑕᒧᑦ ᑐᖏᓕᒃᑲᓂᐅᓪᓗᓂ, 

ᐃᖏᕐᕋᔪᓕᕆᓂᕐᒥ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᓯ 

ᑲᑎᒪᕕᐅᑉ ᐃᓗᐊᓄᑦ. ᑲᑎᒪᔨᑦ ᐊᑏ ᒪᑉᐱᒐᕐᒧᑦ K-

6-ᒧᐊᓕᖅᑕ. ᑖᒃᑯᐊ ᐃᖏᕐᕋᔪᓕᕆᔨᒃᑯᑦ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓐᓄᓴᒃᑯᑦ. 

ᐃᒃᓯᕙᐅᑕᖅ, ᑕᕝᕙᓂ ᓄᓇᕗᒻᒥ 

ᖃᖓᑕᓲᒃᑯᕕᓕᕆᓂᕐᒧᑦ ᐊᐱᖅᓲᑎᔅᓴᖃᕈᒪᓪᓗᖓ. 

ᐃᒃᓯᕙᐅᑕᖅ, ᐅᖃᖅᑳᓚᐅᕐᓗᖓ ᐅᑯᐊ 

ᐊᐱᖅᓲᑎᔅᓴᒃᑲ ᐃᓄᒃᑎᑑᖓᓕᖅᑎᓚᐅᓐᖏᓇᒃᑭᑦ 

ᖃᓪᓗᓈᑎᑐᑦ ᐅᖃᓕᒫᖃᑦᑕᕐᓂᐊᕋᒃᑭᓐ ᐃᓚᖏᑦ.  

 

ᑖᒃᑯᐊ ᐊᐱᖅᓲᑎᒋᔪᒪᔭᒃᑲ, ᐱᒋᐊᕈᑎᖃᓚᐅᕐᓚᖓ 

ᐅᕙᓂ ᑎᑎᕋᖅᓯᒪᔪᓂ 182 ᐸᕐᓇᐅᑎᒋᓯᒪᔭᑦᓯᓐᓂ 

ᒥᓂᔅᑕ. ᐅᖃᖅᓯᒪᒐᑦᓯ ᐱᓕᕆᖃᑎᖃᑦᑎᐊᕋᑦᓯᒎᖅ 

ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓂᒃ ᐊᒻᒪᓗ 

NavCanada. ᐃᓄᒃᑎᑐᑦ ᐊᑎᖓ ᓇᓗᒐᒃᑯ. ᐊᒻᒪᓗ 

ᓄᓇᓕᓐᓂ ᒐᕙᒪᐅᔪᓂᒃ ᐊᒻᒪᓗ ᑳᑦᑐᕌᒃᑎᐅᔪᓂᒃ 

ᐊᐅᓚᑦᑎᖁᓪᓗᓯ ᐊᒻᒪᓗ ᑲᔪᓯᓂᖃᖅᑎᑦᑎᖁᓪᓗᓯ 

ᓄᓇᕘᒥ ᖃᖓᑕᓲᒃᑯᕕᓐᓂᒃ ᐊᒻᒪᓗ ᖃᖓᑕᓲᓄᑦ 

ᐅᖃᓪᓚᒃᑎᓂᒃ. ᐅᓇ ᐊᐱᖅᑯᑎᒋᓚᐅᕐᓚᒍ ᒥᓂᔅᑕᒧᑦ, 

ᐃᒃᓯᕙᐅᑕᖅ. ᖃᓪᓗᓈᑎᑑᓚᐅᕐᓚᒍ. 

(ᑐᓵᔨᑎᒍᑦ) ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᓪᓗ 

ᐊᒡᒍᑐᖅᓯᒪᔪᒃᑯᑦ ᓄᓇᓕᓐᓂ ᐅᖃᕈᓐᓇᖅᐸ ᓇᓪᓕᐊᑦ 

ᓱᓇᐃᑦ, ᑭᒃᑯᑦ ᒫᓐᓇ ᑖᒃᑯᐊ ᓈᓚᐅᓯᕆᔨᒃᑯᓐᓂ 

ᐱᔨᑦᓯᕋᒻᒪᖔᑕ ᒥᑦᑕᕕᑦᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ 

ᐊᒻᒪᓗ ᒪ’ᓈᖅᖣᒍ ᐊᐱᖅᑯᑎᒋᔭᖓᓂᒃ. 

ᐃᒃᓯᕙᐅᑕᖅ, ᑖᓐᓇ ᐊᐱᖅᑯᑎᒋᔭᖓ ᒫᓐᓇ 

ᐱᓯᒪᖏᒃᑲᓗᐊᖅᖢᒍ ᑭᖑᓂᖓᒍᓪᓕ ᑕᑉᕙᓃᓐᓇᑦᑕ 

ᑐᓂᒍᓐᓇᑦᓯᐊᕐᓂᐊᖅᑕᕗᑦ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᐃᒃᓯᕙᐅᑕᖅ. ᐸᕐᓇᐅᑎᒋᔭᔅᓯᓐᓂ 

ᒪᑉᐱᖅᑐᒐᖓ 183, ᐅᖃᖅᓯᒪᒐᔅᓯ ᐸᕐᓇᐅᑎᓯ 

ᐃᓗᐊᓂ ᑕᕝᕙᓂᒎᖅ 2014-2015 

ᑮᓇᐅᔭᖅᑐᕐᓂᐅᑉ ᐊᕐᕌᒎᐊᑕ ᐃᓗᐊᓂ 

ᐱᓕᕆᖃᑎᖃᑦᑎᐊᕐᓂᐊᕐᕋᓯ 

ᐱᓕᕆᖃᑎᖃᕈᒪᓪᓗᓯᓗ NavCanada 

ᐊᓯᔾᔩᕙᓪᓕᐊᓂᑦᓯᓐᓂᒃ, ᐊᓯᔾᔨᑦᑎᐊᖁᓪᓗᒍ ᑕᒪᓐᓇ 

ᐊᓯᔾᔨᖅᑕᐅᕙᓪᓕᐊᓂᖓ. ᖃᖓᓱᖅᑎᓄᑦ ᐅᖄᓚᔨᑦ 

ᐊᓯᔾᔨᖅᑕᐅᕙᓪᓕᐊᑎᓪᓗᒍ ᐱᓕᕆᕝᕕᑦᓯᓐᓂ 

ᓄᑖᖑᔪᓄᑦ ᑳᓐᑐᕌᒃᑎᐅᔪᓄᑦ 

ᑮᓇᐅᔭᓕᐅᕋᓱᐊᖅᑎᓄᑦ ᓇᒻᒥᓂᕆᔭᐅᔪᓄᑦ. 

 

(ᑐᓵᔨᑎᒎᖏᑦᑐᖅ) ᒥᓂᔅᑕ ᐊᒻᒪᓗ 

ᐃᖅᑲᓇᐃᔭᖅᑎᖏᑦ ᓇᓗᓇᐃᖅᓯᔪᓐᓇᖅᐸᑦ ᑖᒃᑯᐊ 

ᒐᕙᒪᑯᑦ ᒫᓐᓇ ᑳᓐᑐᕌᒃᕆᔭᖓᑦ ᖃᖓ 

ᐃᓱᓕᖕᓂᐊᕐᒪᖔᑦ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᐊᒻᒪᓗ ᒪ’ᓈᖅᓱᒍᑦᑕᐅᖅ ᐊᐱᖅᑯᑎᒋᔭᖓᓄᑦ. 

ᐃᒃᓯᕙᐅᑕᖅ, ᑖᓐᓇ ᒥᔅ ᐅᐃᓐᒥᐅ 

ᑭᐅᔭᐅᖁᒐᓗᐊᖅᓱᒍ ᖃᓄᐃᑦᓴᖏᒃᑯᕕᑦ. ᒪ’ᓇ. 

 

ᐃᒃᓯᕙᐅᑕᖅ: ᒥᔅ ᐅᐃᓐᒥᐅᓪ. 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒫᓐᓇ ᑖᓐᓇ ᐊᕐᕌᒍᒧᑦ ᐅᐃᒍᒋᐊᖅᓯᒪᔪᖅ ᒪᑦᓯ 

2015ᒧᑦ ᐃᓱᓕᓐᓂᐊᖅᑐᖅ NavCanada-ᑯᑦ 

ᑲᑎᒪᖃᑎᒋᓚᐅᕋᑦᑎᒍ ᒐᕙᒪᒃᑰᓪᓗᑕ ᐊᒻᒪᓗ 

NavCanada-ᑯᑦ ᐅᖃᓪᓚᖃᑎᒋᓚᐅᖅᑕᕗᑦ 

ᐱᓕᕆᖃᑎᒋᒍᒻᒪᓪᓗᑎᒍ ᐃᒻᒪᓐᓇ ᑕᒪᓐᓇ 

ᐊᓯᔾᔨᖅᐸᓪᓕᐊᕌᕐᔪᒍᓐᓇᖁᓪᓗᒍ ᑳᓐᑐᕌᒃᕆᔭᐅᔪᖅ 

ᑖᓐᓇ ᐃᓱᓕᓚᐅᖏᓐᓂᖓᓂ 

ᐅᖃᓪᓚᖃᑎᒋᓚᐅᖅᑕᕗᑦ. ᑭᓯᐊᓂ ᐃᓚᖏᑦ 

ᐃᓕᓐᓂᐊᖅᑎᒃᓯᒍᑎᐅᖃᑦᑕᖅᑐᑦ ᐱᓯᒪᔭᖅᐳᑦ ᑖᒃᑯᐊ 

ᐃᓕᓐᓂᐊᖅᑎᒃᓯᔾᔪᑎᒋᖃᑦᑕᕋᑦᑎᒍ ᐅᑭᐅᖅᑕᖅᑐᒥ 

ᓯᓚᑦᑐᓴᕐᕕᓕᕆᔨᒃᑯᓐᓄᑦ ᑲᖏᕐᖠᓂᕐᒥ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

  

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒥᓂᔅᑕ 

ᐃᖅᑲᓇᐃᔭᖅᑎᖏᓪᓗ ᓇᓗᓇᐃᖅᓯᔪᓐᓇᖅᐸ 

ᖃᓄᑎᒋ ᑮᓇᐅᔭᖅᑖᖃᑦᑕᕐᒪᖔᑕ ᑳᓐᑐᕌᒃᑎᐅᔪᑦ 

ᑕᐃᒪᓐᓇ ᓈᓚᐅᑎᓕᕆᔨᒃᑯᓐᓄᑦ 

ᐱᔨᑦᓯᕋᖅᑕᐅᑎᓪᓗᒋᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ ᑖᓐᓇ ᒥᔅ ᐅᐃᓐᒥᐅᒧᑦ 

ᑲᔪᓯᒋᐊᖁᒐᓗᐊᖅᓱᒍ ᐊᐱᖅᑯᑖ 

ᑭᐅᔭᐅᑦᓯᐊᕐᓂᐊᕐᒪᑦ. ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐅᐃᓐᒥᐅ. 

 

ᐅᐃᓐᒥᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᒫᓐᓇᐅᔪᖅ ᑳᓐᑐᕌᕆᔭᐅᔪᖅ ᐊᑭᓕᖅᓱᐃᔪᒍᑦ Nav 

Canadaᑯᓐᓄᑦ $6,431,000 ᐃᒻᒥᒃᑯᑦ ᑖᒃᑯᐊ 

ᑳᓐᑐᕌᕆᔭᐅᔪᑦ ᖃᑦᓯᓂᒃ ᑮᓇᐅᔭᖅᑖᖃᑦᑕᕐᒪᖔᑕ 

ᐱᔪᓐᓇᖏᑕᖅᐳᑦ ᓯᐊᕈᒃᑲᓐᓂᖅ ᑭᐅᒍᓐᓇᓛᖅᑐᖓ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ.  

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒥᓂᔅᑕ 

ᐃᖅᑲᓇᐃᔭᖅᑎᖏᓪᓗ ᐅᖃᕈᓐᓇᖅᑲ ᓱᒻᒪᑦ ᑖᒃᑯᐊ 

ᓈᓚᐅᓯᕆᔨᒃᑯᑦ ᓄᓇᕗᑦ ᒥᑦᑕᕐᕕᖏᓐᓂ ᓄᑖᓂᒃ 

ᑳᓐᑐᕌᒃᑎᒃᓯᓂᐊᓕᖅᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᒪᒥᐊᓇᖅ ᑐᑭᓯᑦᓯᐊᖏᓐᓇᒃᑯ ᐅᖃᐅᓯᕆᔭᖓ; 

ᐊᐱᖅᑯᑎᒋᔭᖓ ᑐᑭᓯᑦᓯᐊᑲᓐᓂᕈᐊᕋᓗᐊᕋᒃᑯ. ᒪ’ᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ, 

ᑖᓐᓇ ᒥᓂᔅᑕ ᓇᓗᓇᐃᖅᓯᒃᑲᓐᓂᖁᔨᒐᓗᐊᕐᒪᑦ 

ᐊᐱᖅᑯᑎᓐᓂᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. (ᑐᓵᔨᑎᒍᑦ) ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᐅᓂᒃᑳᕈᓐᓇᖅᐸ ᓱᒻᒪᑦ 

ᐃᖅᑲᓇᐃᔭᖅᑎᓯ ᑖᒃᑯᐊ ᓈᓚᐅᓯᕆᔨᒃᑯᓐᓂ ᓄᓇᕘᑉ 

ᒥᒃᑕᕐᕕᖏᓐᓂ ᓄᑖᓂᒃ ᑳᓐᑐᕌᒃᑎᓂᒃ ᐱᓇᓱᐊᖅᐸᑦ? 

ᑐᑭᓯᓇᕐᓂᕈᒪ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᑖᓐᓇᐃᓛᒃ ᐊᐱᖅᑯᑎᖓᑕ ᐅᐊᑦᓯᐊᖅ 

ᐃᓚᖓᓄᑦ ᐃᓕᖓᓗᕿᒻᒪᑦ ᑭᐅᔭᐅᑦᓯᐊᖁᕝᓗᒍ ᒥᔅ 

ᐅᐃᓐᒥᐅᒧᑦ ᑲᔪᓯᒋᐊᑐᐃᓐᓇᕆᐊᕋᓗᐊᖅᐳᖓ. ᒪ’ᓇ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᐃᓐᒥᐅ. 

 

ᐅᐃᓐᒥᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᑭᓯᐅᒪᒐᒪ ᑕᐃᒪᓐᓇ ᑳᓐᑐᕌᒃᑎ, ᐃᓛᒃ, ᓱᕐᓗ 

ᐱᓕᕆᔨᑐᐃᓐᓇᐅᒐᑦᑕ ᑕᐃᒪᓐᓇ ᑖᒃᑯᐊ 

ᑳᓐᑐᕌᒃᑎᓂᒃ ᓄᑖᓂᒃ ᐱᓇᓱᐊᖅᑐᒍᑦ 

ᑮᓇᐅᔭᓕᐅᖅᑎᒃᓯᔪᒪᓪᓗᑕ. ᖁᔭᓐᓇᒦᒃ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒃᓯᕙᐅᑕᖅ, 

ᐃᒻᒪᖃ ᐃᓚᖓ ᑭᐅᔭᐅᖅᑰᖅᑑᒐᓗᐊᖅ. (ᑐᓵᔨᑎᒍᑦ) 

ᒥᓂᔅᑕ ᐅᖃᕈᓐᓇᖅᐸ ᐃᓱᐃᓪᓕᐅᕈᑎᖃᕐᖔᑦᑕ 

ᒫᓐᓇᐅᔪᖅ ᑳᓐᑐᕌᒃᑎᐅᔪᓂᒃ ᓈᓚᐅᑎᓕᕆᔨᒃᑰᓐᓂᒃ 

ᑕᐃᒪ ᑕᐃᒪᖃᐃ ᓄᑖᓂᒃ ᐱᒋᐊᖃᕐᓂᐊᖅᐱᓯ 

ᑳᓐᑐᕌᒃᑎᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᐊᐱᖅᑯᑎᖓᓄᑦ, 

ᐊᐱᖅᑯᑎᓪᓚᕆᖓᓄᑦ ᐅᕙᖓ ᓇᒻᒥᓂᖅ 

ᑐᕼᐊᖅᑎᑕᐅᕼᐃᒪᓐᖏᓐᓇᒪ. 

ᐃᕼᐅᐊᓐᖏᓕᐅᕈᑎᑕᖃᕐᓂᖅᐸᑦ ᕼᐆᕐᓗ ᓄᑖᓄᑦ 

ᑳᓐᑐᕌᑦᑐᓄᑦ ᑲᒪᒋᔭᐅᔭᕆᐊᖃᕐᓂᖓ, ᐅᕙᖓ 

ᓇᒻᒥᓂᖅ ᓇᓗᓇᐃᓪᓚᕆᓐᓂᖅ ᐊᔪᕋᒃᑯ ᒫᓐᓇᐅᔪᖅ. 

ᖃᓄᐃᒃᕼᐊᖏᒃᑯᕕᑦ, ᐱᑕᖃᕐᓂᖅᐸᑦ ᒥᔅ ᐅᐃᓐᒥᐅᓪ 

ᑕᒪᓐᓇ ᑐᑭᕼᐃᒋᐊᕈᑦ ᐱᕼᐃᒪᓐᓂᖅᐸᒍ 

ᑭᐅᔪᓐᓇᕐᒪᒍ. ᒪ’ᓇ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᓇᓗᓇᐃᖅᓯᒍᒪᓪᓗᖓ ᑲᑎᒪᔨᐅᔪᒧᑦ 

ᓄᑖᖑᔾᔮᖏᑦᑐᖅ ᑳᓐᑐᕌᑦᑎᐅᓂᐊᖅᑐᑦ, ᑳᓐᑐᕌᑦᑎᑦ 

ᑖᒃᑯᐊ ᑐᔅᓯᕋᐅᑕᐅᓂᐊᖅᑐᑦ ᑕᒪᒃᑯᓂᖓ 

ᐱᓕᕆᐊᖃᖅᑐᑦ ᐱᓪᓗᒋᑦ. ᑖᒃᑯᐊ ᓴᓂᐊᒍᑦ 

ᑕᐃᒪᓐᓇᐃᑦᑐᓂᒃ ᑭᓱᓪᓚᑦᑖᓂᒃ ᕿᓂᕐᒪᖔᖅ 

ᖃᐅᔨᒪᓐᖏᑦᑐᖓ ᑲᑎᒪᔨᐅᔪᖅ ᑖᔅᓱᒥᖓ 

ᐊᐱᕆᔾᔪᑎᖃᖅᑲᑦ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐅᐃᓐᒥᐅᓪ. ᒥᔅᑕ ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᒥᓂᔅᑕ ᓇᓗᓇᐃᖅᓯᒍᓐᓇᖅᐸ ᑖᓐᓇ 

ᐃᖅᑲᓇᐃᔭᕐᕕᖓ ᑳᓐᑐᕌᒃᑖᖅᑎᑦᑎᓂᐊᕐᒪᖔᖅ 

ᐊᑕᐅᓯᕐᒥᒃ, ᐊᑕᐅᓯᕐᒧᑦ ᑲᒻᐸᓂᒧᑦ ᑕᐃᒪᓐᓇ 

ᓈᓚᐅᑎᓕᕆᔨᐅᓂᐊᖅᑐᓂᒃ ᒥᑦᑕᕝᕕᓗᑦᑖᓂᒃ, 

ᐅᕝᕙᓘᓐᓃᑦ ᐊᔾᔨᒌᓐᖏᑦᑐᓂᒃ 

ᑳᓐᑐᕌᒃᑎᑦᑎᓂᐊᕐᒪᖔᑦ ᐊᔾᔨᒌᓐᖏᑦᑐᓄᑦ 

ᑲᒻᐸᓂᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑕᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᑐᑭᕼᐃᐅᒪᓂᒃᑯᑦ ᑖᓐᓇ 

ᓄᓇᓕᒻᒦᑦᑐᓄᑦ ᐊᔾᔨᒌᓐᖏᑦᑐᓄᑦ, ᐃᓚᖓᓗ 

ᕼᐋᒻᓚᒃᑯᓐᓄᑦ ᐱᓕᐊᕆᔭᐅᕙᑦᑐᓂ, ᑕᒪᒃᑯᓄᖓᓗ 

ᓇᒻᒥᓂᓕᓐᓄᑦ ᐊᔾᔨᒌᓐᖏᑦᑐᓄᑦ ᐃᒪᓐᓇᐃᑦᑐᖅ, 

ᐊᑕᐅᕼᐃᕐᒨᓕᖓᔪᒥᒃᑐᖃᓐᖏᑦᑐᖅ 

ᓇᓕᐊᓐᓂᓪᓘᓐᓃᑦ. ᒪ’ᓇᓪᓗᐊᕕᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ 

ᐅᖃᐅᑎᔪᓐᓇᖅᐱᑎᒍᑦ ᑖᒃᑯᐊ ᑳᓐᑐᕌᒃᑎᐅᓂᐊᖅᑐᑦ, 

ᑳᓐᑐᕌᒃᑎᐅᓂᐊᖅᑐᓪᓘᓐᓃᑦ 

ᓂᕈᐊᖅᓯᒪᓕᕐᒪᖔᖅᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑕᖅ. 

ᑖᓐᓇ ᐱᓕᕆᔨᑦᑕ ᐃᓚᖓ ᑕᒪᑐᒥᖓ 

ᑲᒪᖃᑕᐅᓚᐅᖅᑐᖅ ᑭᐅᓛᕐᒪᑦ ᑕᒪᓐᓇ ᐅᒃᑯᐃᕐᓗᓂ 

ᑳᓐᑐᕌᒐᔅᓴᐅᓇᔭᖅᐸᑦ, ᐅᒃᑯᐃᑦᑎᐊᕐᓗᓂ 

ᐆᑦᑐᖅᑕᐅᓗᓂᐅᔪᒫᖅᑐᖅ. ᒪ’ᓇ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ 

ᐅᖃᐅᑎᔪᓐᓇᖅᐱᑎᒍ ᖃᓄᖅ ᑕᒪᒃᑯᐊ 

ᑳᓐᑐᕌᒃᑎᖑᓂᐊᖅᑐᑦ ᓂᕈᐊᖅᑕᐅᖃᑦᑕᕐᓂᐊᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑕᖅ. 

ᑕᒪᒃᑯᐊ ᑳᓐᑐᕌᑦ ᒐᕙᒪᑦᑕ ᐃᓗᐊᓂ 

ᐱᓕᕆᐊᕆᔭᐅᓕᕌᖓᑕ 

ᑐᐊᕕᖅᑎᖅᑕᐅᓇᐃᓐᓇᔪᒻᒪᑦ, ᓇᓗᓇᓐᖏᑦᑐᕐᓗ 

ᑕᕝᕗᖓ ᐊᑦᑎᕈᓚᓐᖏᒻᒪᑦ. ᐃᓚᒋᐊᖁᓂᐊᖅᐸᕋ ᒥᔅ 

ᐅᐃᓐᒥᐅᓪ ᑕᒪᓐᓇ ᖃᓄᐃᑦᑐᓪᓚᕆᐅᒻᒪᖔᑦ  

ᑳᓐᑐᕌᓕᕆᓂᖅ ᐱᓕᕆᐊᕆᔭᐅᓕᕌᖓᑦ. ᒪ’ᓇ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᕙᒍᑦ ᑳᓐᑐᕌᒃᑎᔅᓴᒥᒃ ᕿᓂᔾᔮᓐᖏᑦᑐᒍᑦ, 

ᓈᕝᑲᓇᑕᒃᑯᑦ ᕿᓂᕐᓂᐊᕐᒪᑕ ᑖᒃᑯᓂᖓ. ᑖᒃᑯᐊ 

ᓈᕝᑲᓇᑕᒃᑯᑦ ᐃᒪᓐᓇ ᑳᓐᑐᕌᒃᑎᑖᕋᓱᐊᕐᓂᐊᖅᑐᑦ 

ᑖᒃᑯᓄᖓ ᓈᓚᐅᑎᓕᕆᔨᒃᑯᓐᓂᒃ ᐱᓇᓱᐊᕐᓗᑎᒃ, 

ᐊᔾᔨᒌᓐᖏᑦᑑᑐᐃᓐᓇᕆᐊᖃᖅᑐᑦ ᐊᒻᒪᓗ 

ᐅᖃᓚᐅᕋᑦᑕ ᑲᑎᒪᖃᑎᒋᒐᑦᑎᒍ ᒫᓐᓇᓵᖑᓚᐅᖅᑐᖅ 

ᐃᒪᓐᓇ ᐃᒻᒥᒃᑰᓖᖓᔪᒃᑯᑦ ᑕᐃᒪᓐᓇ ᑳᓐᑐᕌᑦᑎᓂᒃ 

ᐱᓇᓱᐊᕐᓂᐊᕈᒪᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒫᓐᓇ ᒥᓂᔅᑕ 

ᐅᖃᐅᑎᔪᓐᓇᖅᐱᑎᒍᑦ ᖃᑦᑎᑦ ᐃᖅᑲᓇᐃᔭᖅᑎᐅᕙᑦ 

ᒫᓐᓇᐅᔪᖅ, ᒫᓐᓇ ᒐᕙᒪᒃᑯᓐᓂ ᐊᑐᖅᑕᐅᔪᑦ 

ᒪᓕᓪᓗᒍ ᐱᑕᖃᖅᑎᑦᑎᓂᕐᒧᑦ ᖃᖓᑕᓲᓄᑦ 

ᐅᖃᓪᓚᑦᑎᓂᒃ ᓄᓇᕗᑦ ᖃᖓᑕᓲᒃᑯᕕᖏᓐᓂ? 

ᖁᔭᓐᓇᒦᒃ, ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖅ. ᑖᓐᓇ ᐊᐱᖅᑯᑎᒋᔭᖓ 

ᖃᑦᑎᓪᓚᕆᐅᒻᒪᖔᑕ ᑖᒃᑯᐊ ᓈᓚᐅᓯᕆᔨᐅᔪᑦ 

ᑎᒻᒥᓲᖃᕐᕕᓐᓂ ᑐᓴᒐᒃᓴᖅ ᑐᓂᔭᐅᒍᓐᓇᓂᐊᖅᑐᖅ. 

ᒫᓐᓇ ᒫᓐᓇᑲᐅᑎᒋ ᖃᑦᑎᓪᓚᕆᐅᓂᖏᑕ 

ᓇᓗᓇᐃᖅᓯᒪᓐᖏᓇᑦᑎᒍ ᐅᕙᓂ. ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. (ᑐᓵᑎᔨᒍᑦ) 

ᑕᒪᒃᑯᐊ ᐃᖅᑲᓇᐃᔭᖅᑐᐃᑦ ᑕᒫᓂ 

ᓈᓚᐅᓯᕆᔨᐅᖃᑦᑕᖅᑐᐃᑦ ᓄᓇᓕᓐᓂ 

ᐃᖅᑲᓇᐃᔮᒥᓐᓂᒃ ᒫᓐᓇᐅᔪᖅ ᐊᓯᐅᔨᔪᒫᖅᐸᑦ 

ᑕᐃᒃᑯᐊ ᓄᑖᑦ ᑳᓐᑐᕌᒃᑖᖅᑎᑕᐅᓯᒪᓕᕐᓂᖅᐸᑕ 

ᒐᕙᒪᐃᑦ ᑕᐃᒪᐃᑦᑐᓕᕆᔨᖁᑎᖏᓐᓄᑦ 

ᒐᕙᒪᑐᖃᒃᑯᑦ? (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᐃᒃᓯᕙᐅᑖᖅ, ᑖᓐᓇ ᓇᓗᓇᖏᒻᒪᑦ ᓄᓇᓕᓐᓂ 

ᑕᒪᒃᑯᐊ ᐊᒥᓲᓪᓗᑎᓪᓗ 

ᐱᓕᕆᖃᑦᑖᕐᓂᑰᓕᖅᖢᑎᓪᓗ ᐃᓚᖏᑦ 

ᓇᓗᓐᖏᑦᑎᐊᓕᖅᑐᑎᒃ ᑕᒪᑯᓂᖓ ᓈᓚᐅᓯᕆᓂᕐᒥᒃ 

CARS-ᖑᓂᕋᖅᑕᐅᔪᒥᒃ. ᑭᓯᐊᓂ ᑕᐃᓐᓇ 

ᐊᐱᖅᑯᑎᓪᓚᕆᖓᓄᑦ ᖃᓄᐃᓐᓂᐊᕐᒪᖔᖅ 

ᐱᓕᕆᐊᒃᓴᐃᒍᑎᓂᐊᕐᕙᓘᕝᕙ. ᒥᔅ ᐅᐃᓐᒥᐅᓪ 

ᑕᒪᓐᓇ ᖃᓄᖅ ᑲᒪᔾᔮᓐᖏᓂᐊᖅᑑᔭᕐᒪᖔᖅ 

ᑭᐅᒋᐊᒃᑲᓐᓂᖁᕙᕋ, ᖃᓄᐃᒃᓴᖏᒃᑯᕕᒃ 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒪ ᐱᖓᓲᒻᒪᑕ ᐊᑕᐅᓯᖅ ᒥᑦᑎᒪᑕᓕᒻᒥ, 

ᑲᖏᖅᖠᓂᕐᒥ ᐊᑕᐅᓯᖅ, ᐊᒻᒪ ᐃᓚᖓᓪᓗ 

ᐃᖅᑲᓇᐃᔭᖅᑎᒌᓪᓗᑎᒍ ᑕᐃᒪ ᑖᒃᑯᐊ 

ᐃᖅᑲᓇᐃᔭᕐᕕᒃᓴᖏᑦ ᐃᓱᓕᕝᕕᒃᓴᐅᑎᖃᕐᒪᑕ 

ᑮᓇᐅᔭᓕᕆᔨᒋᔭᑦᑕ ᐃᓕᖅᑯᓯᖏᑦ ᒪᓕᑦᑐᒋᑦ. ᑕᐃᒪ 

ᑕᐃᑲᓂ ᐱᓕᕆᖃᑎᖃᖅᑲᑦ, 

ᐃᖅᑲᓇᐃᔭᖅᑎᒋᔭᐅᖃᑦᑕᕐᓂᐊᖅ 

ᐃᖅᑲᓇᐃᔭᖅᑎᑕᐅᖃᑦᑕᕐᓂᐊᖅᑐᑦ 

ᖃᓄᐃᓐᓂᐊᕐᒪᖔᑕ ᑮᓇᐅᔭᓕᕆᔨᒃᑯᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ. 
 

ᐃᓄᒃ: ᑲᔪᓯᒋᐊᓐᖏᓐᓂᓂ ᑕᕝᕗᖓ, ᑕᕝᕙᓂ 

ᓄᖅᑲᖓᓚᐅᐱᓪᓚᓪᓚᖓ. ᐱᓕᕆᕝᕕᑦᑕᖃᕐᒪᑕ 

ᓄᓇᕗᑦ ᐃᓗᐊᓂ Arctic Airports ᐅᑭᐅᖅᑕᖅᑐᒥ 

ᖃᖓᑕᓲᒃᑯᕕᓕᕆᔨᑦ. ᑕᕝᕙᓂ ᐃᖅᑲᓇᐃᔭᖅᑎᓂᒃ, 

ᑕᕝᕙᓂ ᐃᖅᑲᓇᐃᔭᖅᑎᑕᖃᖅᐸᑦ ᑕᕝᕙᓂ 

ᐃᖅᑲᓇᐃᔭᖅᑎᓂᒃ ᐊᓯᐅᔨᔪᖃᕐᓂᐊᖅᐸ 

ᐃᖅᑲᓇᐃᔮᒥᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑕᖅ, ᑖᓐᓇ 

ᑲᔪᓯᒋᐊᖁᒐᓗᐊᖅᐸᕋ ᒥᔅ ᐅᐃᓐᒥᐅᓪ ᑭᐅᔾᔪᑎᒥᒃ. 

ᒪ’ᓇ. 
 

ᐃᒃᓯᕙᐅᑕᖅ: ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒃᑯᐊ ᒥᑦᑕᕐᕕᓐᓂ ᐃᖅᑲᓇᔭᐃᖅᑐᑦ ᑳᑐᕌᖃᖅᑐᑦ  

ᒐᕙᒪᒃᑯᓐᓂᑦ ᑳᑐᕌᖃᖅᑎᑕᕗᑦ ᑖᒃᑯᐊ ᑕᐃᑲᓂ 

ᐃᓚᒋᔭᐅᓐᓂᐊᖅᐸᑦ ᑕᐃᒪ ᑕᐃᒃᑯᓄᖓ 

ᐃᓚᒋᔭᐅᔪᒫᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᒥᓂᔅᑕ 

ᐃᖅᑲᓇᐃᔭᖅᑎᑦ ᐅᖃᖅᑲᐅᒻᒪᑦ 

ᐊᓯᐅᔨᔪᖃᕐᓂᐊᖅᑐᒎᖅ ᐃᖅᑲᓇᐃᔭᖅᑎᓂᒃ 

ᐱᖓᓱᓂᐅᖅᑰᖅᑐᖅ. ᑕᒪᓐᓇ ᓄᓇᕗᑦᒥᐅᓄᑦ 

ᐱᐅᓂᖅᓴᐅᕙ, ᐊᑐᕋᓱᓐᓂᐊᓕᖅᑕᓯ. ᑕᐃᒃᑯᓄᖓᓗ 

ᐃᖅᑲᓇᐃᔭᖅᑎᐅᔪᓄᑦ ᐱᐅᓂᖅᓴᐅᓂᐊᕐᒪᑦ ᑕᕝᕙ 

ᑕᐃᒪᓐᓇ ᐋᖅᑭᒃᓯᖔᖅᐱᓯ, ᒥᔅᑕ ᒥᓂᔅᑕ? 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ ᑕᒪᓐᓇ ᐱᐅᖏᓐᓂᕋᕐᓗᒍᓘᕝᕙ, 

ᐱᐅᓂᕋᕐᓗᒍᓘᕝᕙ ᒫᓐᓇ ᑭᐅᓂᖅ ᐊᔪᕋᒪ. ᒪ’ᓇ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᑐᑭᓯᕗᖓ ᑕᐃᓐᓇ ᐅᖃᖅᑐᖃᖅᑲᐅᑎᓪᓗᒍ 

2015-ᒥᒎᖅ ᑕᒪᓐᓇ ᐃᓱᓕᕝᕕᒃᓴᖃᕐᒪᑦ. 

ᐊᖓᔪᖅᑳᖅ ᒥᓂᔅᑕ ᓯᕗᓕᖅᑎᐅᒐᕕᑦ 

ᓯᕗᒃᑲᖅᑕᖅᑎᐅᓪᓗᑎᓪᓗ, ᑕᒪᓐᓇᒎᖅ 

ᐱᐅᓂᕋᕈᓐᓇᖏᓐᓇᕕᐅᒃ, 

ᐱᐅᓐᖏᓐᓂᕋᕈᓐᓇᕐᓇᒍᓗ. ᑐᑭᓯᕗᖓ ᐊᕗᖓ 

ᐅᖓᓯᒃᑐᒧᐊᒃᑲᓐᓂᑐᐃᓐᓇᕆᐊᖃᖅᑕᐃᑦ 

ᐱᐅᓪᓚᑦᑖᕋᓗᐊᕐᒪᖔᖅ ᖃᐅᔨᓇᓱᓐᓂᓯᓐᓂ, ᑕᐃᒫᒃ 

ᑐᑭᓯᕗᖓ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑕᖅ, 

ᒪ’ᓇᓪᓗᐊᕕᒃ. ᐃᒃᓯᕙᐅᑖᖅ, ᐅᖃᑐᐃᓐᓇᖅᑐᖓ 

ᐊᐱᖅᑯᑎᖓᓂᒃ ᐅᐊᑦᑎᐊᖅ ᐱᐅᕙ, ᐱᐅᓂᐊᖏᑉᐸ. 

ᒫᓐᓇ ᑕᕝᕘᓇᑐᐃᓐᓇᖅ ᑭᐅᔪᓐᓇᕋᒪ, ᐃᓛᒃ ᑭᐅᓂᖅ 

ᐊᔪᕋᒪ ᐱᐅᓂᐊᕐᒪᖔᖅ, ᐱᐅᓂᐊᖏᒻᒪᖔᓪᓗ ᒫᓐᓇ. 

ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ 

ᓇᓗᓇᖅᑐᐊᓘᒻᒪᑦ ᐱᐅᓂᐊᕐᒪᖔᑦ 

ᐱᐅᓂᐊᖏᒻᒪᖔᕐᓘᓐᓃᑦ. ᑕᐃᒪᐃᓐᓂᖓᓂ 

ᐃᒃᓯᕙᐅᑖᖅ, ᒥᓂᔅᑕ ᐅᖃᕈᓐᓇᖅᐹ ᑕᒪᓐᓇ 

ᐊᓯᔾᔨᖅᑕᐅᓇᓱᒃᑐᖅ ᓄᖅᑲᖔᖅᑎᑲᐃᓐᓇᓂᐊᖅᑕᕗᑦ 

ᑐᑭᓯᓇᓱᓐᓂᑎᓐᓂ ᐱᐅᓂᐊᕋᓗᐊᕐᒪᖔᑦ 

ᐱᐅᔾᔮᖏᒃᑲᓗᐊᕐᒪᖔᑦ? ᑕᐃᒪᓐᓇ ᑐᑭᓯᕗᖔ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐊᐱᖅᑯᑎᖓ ᑐᑭᓯᑉᓗᒍ. ᐃᒃᓯᕙᐅᑖᖅ ᑕᒪᓐᓇ 

ᑕᑯᓂᒋᐊᖅᑎᑐᓐᓇᒐᕋ ᑕᐃᒪᐃᑦᑐᒥᒃ ᑎᐊ’ᓇᐃᑦᑐᒥᒃ 

ᐊᐱᕆᔾᔪᑎᒋᔭᖓᓂᒃ 

ᓄᖅᑲᖔᖅᑎᑕᐅᓚᐅᒐᔭᓐᖏᒻᒪᖔᑦ 

ᑕᑯᒋᐊᕆᐊᖃᓐᓂᕈᑦᑕ. ᐃᒃᓯᕙᐅᑖᖅ, ᒫᓐᓇᐅᖏᑦᑐᖅ 

ᑭᕼᐃᐊᓂ ᑭᖑᓂᖓᒍᑦ ᐅᓪᓗᒥᐅᔪᖅ ᑕᒪᓐᓇ 

ᓇᓗᓇᐃᑦᓯᐊᖅᑐᒥᒃ ᑭᐅᔫᓪᓗᐊᕋᔭᖅᐸᕋ. ᒪ’ᓇ.. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᓇᓗᓇᕈᓐᓃᓚᐅᖏᓐᓂᖓᓃ ᑖᓐᓇ 2015-ᒥ 

ᐊᑐᓕᕋᔭᓚᐅᖅᑐᖅ, ᐅᖃᕈᓐᓇᖅᐸ ᒥᓂᔅᑕ 

ᑭᖑᕙᖅᑎᓯᒪᑲᐃᓐᓇᓂᐊᖅᑕᖓ ᑖᓐᓇ 

ᓇᓗᓇᓐᖏᑦᑎᐊᓕᖅᐸᑦ ᐱᐅᔪᐊᓘᓕᕐᓂᐊᕐᓂᖓᓂᒃ 

ᐱᐅᔾᔮᖏᓐᓂᖓᓂᓪᓘᓐᓃᑦ 

ᑐᑭᑖᕈᑎᒋᑕᐃᓐᓇᓛᕐᓗᓂᐅᒃ. ᑕᐃᒪᓐᓇ ᑐᑦᓯᕗᖔ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, ᐅᐊᑦᓯᐊᖅ 

ᑕᐃᒪ ᐅᖃᕋᒪ ᑕᒪᓐᓇ ᑕᑯᒋᐊᖅᑑᒡᓗᐊᓂᐊᕋᑦᑎᒍ 

ᓄᖅᑲᖔᐱᓪᓚᒃᑑᓗᐊᔭᕐᒪᖔᑦ ᑐᑭᕼᐃᓇᑦᑎᐊᕐᓂᖓ 

ᖃᐅᔨᑦᓯᐊᓚᐅᕐᓗᒍ 

ᓯᕗᒧᐊᒍᑕᐅᓕᓚᐅᖅᑑᓗᐊᒡᒪᖔᑦ ᑕᐃᑲᓂ ᐊᕐᕌᒎᒧᑦ 

2015-16 ᐅᖃᐅᕼᐃᕆᔭᖓ ᑕᐃᑯᖓ 

ᐅᖃᐅᕼᐃᖃᖏᓐᓇᒪ ᒫᓐᓇ ᑭᕼᐃᐊᓂ 

ᑭᖑᓂᖓᒍᓪᓕ ᖃᓄᐃᓐᓂᐊᕐᒪᖔᑦᑕ 

ᑐᑭᕼᐃᓇᕆᐊᖅᑑᓗᐊᒃᑐᒍᑦ ᒪ’ᓇ. 
 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊᓗ 

ᐃᖅᑲᓇᐃᔮᒥᓐᓂᒃ ᐊᓯᐊᔨᓂᐊᖅᑐᖅ. 

ᐅᖃᖅᑐᖃᖅᑲᒻᒪᑦ ᐃᖅᑲᓇᐃᔮᒥᓐᓂᒃ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᐅᔨᔪᖃᕐᓂᐊᖅᑐᕉᖅ. ᓇᓗᒐᓗᐊᒃᖣᒍ ᑕᒪᓐᓇ 

ᐱᐅᔪᐊᓘᓂᐊᕐᒪᖔᑦ ᐱᐅᔾᔮᖏᒻᒪᖔᕐᓘᓐᓃᑦ 

ᓄᓇᕗᑦᒥᐅᓄᑦ. ᑕᐃᒪᐃᓐᓂᐊᖅᑰᔨᓕᕆᓪᓗᓂᒍ 

ᐱᐅᖏᒃᖤᕋᓗᐊᖅᐸᑦ ᓄᓇᕗᑦᒥᐅᓄᑦ, 

ᐃᖅᑲᓇᐃᔭᖅᑎᑎᓐᓄᓪᓗ. 

 

ᑕᐃᒃᑯᐊ ᐊᓯᐅᔨᑎᓐᓂᐊᖅᑕᓯ ᐃᖅᑲᓇᐃᔮᒥᓐᓂᒃ, 

ᐊᓯᖏᓐᓂᒃ ᐃᖅᑲᓇᐃᔮᒃᓴᒥ 

ᑐᓂᓇᓱᓐᓂᐊᕋᓗᐊᖅᐱᓯᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᑖᓐᓇ ᐅᐊᑦᓯᐊᖅ ᐊᐱᖅᑯᑎᑦ ᓯᕗᓂᖓᓂ 

ᐱᖓᓱᒐᓘᓕᖅᑐᑦ ᐊᐱᖅᑯᑎᒋᓚᐅᒐᖓ ᒥᔅ 

ᐅᐃᓐᒥᐅᓪ ᑭᐅᓚᐅᖅᑎᓪᓗᒍ ᑕᐃᒃᑯᐊ ᐱᓕᕆᐊᔅᓴᑦ 

ᓄᖑᑎᖅᑕᐅᓂᖏᑦ ᐱᓕᕆᔪᓪᓗ ᐅᕝᕙ 

ᐱᓕᕆᐊᕐᖏᕈᑎᓂᐊᕐᒪᖔᑕ ᐊᒻᒪᓗ ᒫᓐᓇ 

ᐊᐱᖅᑯᑎᒋᔭᖓ ᑕᐃᒃᑯᐊ ᐊᕼᐃᐊᓂᒃ 

ᐱᓕᕆᐊᒃᓴᓂᑦ ᑐᓂᔭᐅᓂᐊᖅᐹᑦ ᐊᕼᐃᒪᓂᐊᖅᐱᑕ 

ᑕᐃᒪᐃᒃᑐᓂᒃ. ᐃᒃᓯᕙᐅᑖᖅ, ᓇᓗᓇᐃᑦᓯᐊᕐᓗᒍ 

ᖃᓄᖅ ᑕᐃᓐᓇ ᐃᓐᓂᐊᕐᒪᖔᑦ, ᒥᔅ ᐅᐃᓐᒥᐅᓪᒧᑦ 

ᑭᐅᔭᐅᑦᓯᐊᖁᒐᓗᐊᖅᑐᒍ 

ᑐᑭᓯᑐᕈᐊᑦᓯᐊᖅᓯᒪᓐᓂᕈᑦᑕ 

ᓇᓗᓇᐃᑦᓯᐊᒃᑲᓐᓂᖁᒐᓗᐊᖅᐸᕋ ᑕᒪᓐᓇ ᒥᔅ 

ᐅᐃᓐᒥᐅᒧᑦ. ᒪ’ᓇ. 
 

ᐃᒃᓯᕙᐅᑕᖅ: ᒥᔅ ᐅᐃᓐᒥᐅᓪ. 
 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᓄᓇᕗᑦ ᒐᕙᒪᖏᑕ 

ᐃᖅᑲᓇᐃᔭᖅᑎᖁᑎᒋᖏᒻᒪᒋᑦ. ᑕᐃᒃᑯᐊ 

ᑳᑦᑐᕌᒃᑕᐅᓯᒪᔪᑦ ᒐᕙᒪᒃᑯᓐᓄᑦ. ᐃᐳᕈ 2015-

ᖑᓕᖅᐸᑦ ᑕᐃᒃᑯᐊ ᓈᓚᐅᑎᖃᕐᕖᑦ ᓱᓕ 

ᑲᔪᓯᒋᐊᖃᕐᓂᐊᕐᒪᑕ ᖃᖓᑕᓲᒃᑯᕕᓕᒫᓂ ᓄᓇᕗᒻᒥ. 

ᑕᐃᒪ ᑲᓇᑕᐅᑉᓗ ᐃᖏᕐᕋᔪᓕᕆᔨᒃᑯᖏᑦ 

ᑕᒪᒃᑯᓂᖓ ᓱᓕ 

ᐃᖅᑲᓇᐃᔭᖅᑎᖁᑎᖃᕆᐊᖃᕐᓂᐊᕐᒪᑕ. ᑕᐃᒪᐃᒻᒪᑦ 

ᐅᕙᒍᓪᓗ ᐲᖅᑕᐅᑐᐃᓐᓇᓂᐊᖅᑐᒍᑦ ᒐᕙᒪᒃᑰᓪᓗᑕ 

ᐊᑯᓐᓂᖓᓂᒥᐅᑕᐅᒍᓐᓃᕐᓗᑕ ᑲᓇᑕᐅᑉ 

ᐃᖏᕐᕋᔪᓕᕆᔨᒃᑯᓐᓂ ᑲᒪᖔᖃᑦᑕᓕᕐᓗᑎᑦ ᑕᒪᒃᑯᐊ 

ᑳᓐᑐᕌᒃᑏᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᑦᓯᓐᓇᔪᒃᑖᓗᒋᖂᖃᐅᓪᓗᒍ. ᐆᒥᖓᓕ  

ᐊᐱᖅᓱᕋᓱᒃᑲᓗᐊᖅᑐᖓ ᐅᖃᖅᑲᐅᒐᑦᓯ 

ᐃᖅᑲᓇᐃᔭᖅᑐᓂᒎᖅ ᐱᖓᓱᓂᒃ 

ᐊᓯᐊᔨᔪᖃᕐᓂᐊᖅᑐᖅ. ᑕᐃᒪᓐᓇ ᐅᖃᖅᑲᐅᔪᓯ. 

ᐊᐱᕆᕗᖓᓕ ᑕᐃᒃᑯᐊ ᐊᓯᐅᔨᑎᓐᓂᐊᖅᑕᓯ 

ᐃᖅᑲᓇᐃᔭᖅᑐᒡᒐᐅᑐᐊᓐᓄᐃᑦ 

ᐃᖅᑲᓇᐃᔮᒃᓴᖃᕈᓐᓇᕐᒪᖔᑕ ᐊᓯᖏᓐᓂᒃ 

ᓇᓂᓯᐅᑎᓂᐊᖅᐱᓯᐅᒃ ᐅᑦᕙᓘᓐᓂᑦ 

ᑐᓂᒐᓱᓐᓂᐊᖅᐱᓯᐅᒃ. ᐆᒥᖓ 

ᐊᐱᒋᒐᓱᒃᑲᓗᐊᖅᐳᖓ. ᖁᔭᓐᓇᒃᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ 

ᑕᐃᒃᑯᐊ ᑕᐃᒪ ᐅᐊᑦᓯᐊᖅ ᐊᐱᖅᑯᑎᒋᓚᐅᖅᑕᖏᑦ 

ᒥᔅ ᐅᐃᓐᒥᐅ ᑭᐅᓚᐅᒐᖏᑦ ᐱᖓᓱᑦ ᐱᓕᕆᐊᖑᔪᑦ 

ᐱᓕᕆᐊᖃᕐᕕᐅᔪᑦ ᐊᓯᐅᓂᐊᕐᒪᖔᑖ ᐅᕙᖓ 

ᓇᒻᒥᓂᖅ ᑎᐊᓐᓇ ᑐᑭᓯᓚᐅᖏᓐᓇᒪ ᑭᐅᑎᓪᓗᒍ 

ᐃᒻᒪᖄ ᓇᓗᓇᐃᕆᐊᒃᑲᓂᖅᐸᒍ ᑕᒪᓐᓇ ᒥᔅ 

ᐅᐃᓐᒥᐅ ᑭᐅᔾᔪᑎᒋᓚᐅᖅᑕᖓ ᐅᐊᑦᓯᐊᖅ ᑕᐃᒃᑯᐊ 

ᐱᓕᕆᐊᑦ ᐱᖓᓱᑦ ᐱᔾᔪᑎᒌᓪᓗᒋᑦ. ᒪ’ᓇ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. ᒪᒥᐊᓇᖅ ᒥᔅ ᐅᐃᓐᒥᐅ.  

 

ᐅᐃᓐᒥᐅ: ᖁᔭᓐᓇᒃᒦᒃ ᐃᒃᓯᕙᐅᑖᖅ. ᑖᒃᑯᐊ 

ᐊᑐᖅᑕᐅᓂᖃᕋᔭᕐᒪᑕ ᐱᖓᓱᑦ ᓄᓇᕘᑉ ᒐᕙᒪᒃᑯᑦ 

ᐃᖅᑲᓇᐃᔭᖅᑎᑲᐃᓐᓇᖅᓯᒪᔭᖏᑦ 

ᐃᓱᓕᒃᕕᒃᓴᐅᑎᖃᖅᑐᑦ 2015-16ᒥ ᑕᐃᒪ 

ᑎᓴᒪᐅᒐᓗᐃᑦ ᑲᓇᑕᐅᑉ ᒐᕙᒪᖓᑕ 

ᑮᓇᐅᔭᖃᖅᑎᑕᖏᑦ ᐃᖏᕐᕋᔾᔪᓕᕆᔨᒃᑯᖏᓐᓄᑦ 

ᐅᖄᓚᐅᓯᕆᔨᒃᑯᖏᓐᓄᓐ. 

 

ᑕᐃᒪ ᑖᒃᑯᓇᓂ ᓱᕐᓗ ᐃᖅᑲᓇᐃᔭᖅᑎᒋᖑᐊᖅᑕᕗᑦ 

ᓄᓇᕘᑦ ᒐᕙᒪᐅᓪᓗᑕ ᑕᐃᒪᓕ ᑖᓐᓇ 

ᑲᔪᓯᓂᐊᓕᖅᑎᓪᓗᒍ ᐅᓇ ᑳᓐᑐᕌᒃ ᒫᑦᓯ 31, 2015 

ᐅᖓᑖᓄᑦ ᑖᒃᑯᐊ ᐃᖅᑲᓇᐃᔭᖃᑎᖃᓐᓂᐊᖅᑐᑦ 

ᑖᒃᑯᓂᖓ ᐃᖅᑲᓇᐃᔭᖅᑎᐅᔪᓂᒃ ᒫᓐᓇᐅᔪᖅ ᖃᓄᖅ 

ᐃᓱᓕᕆᒐᔭᕐᒪᖔᑕ ᑲᔪᓯᒐᔭᕐᒪᖔᑕ ᐊᒡᒐᓘᑦᕙ. 

ᖁᔭᓐᓇᒃᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒃᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒃᒦᒃ ᐃᒃᓯᕙᐅᑖᖅ. 

ᑐᑭᓯᐅᒪᑦᓯᐊᕐᓗᖓ ᐊᐱᖅᓱᕐᓂᐊᕋᒪ ᐊᐱᓚᐅᕐᓚᖓ 

ᒥᑦᑎᒪᑕᓕᖕᒥ ᐅᑭᐅᖅᑕᖅᑐᒥ  

ᒥᑦᑕᕐᕕᓕᕆᔨᓂᑕᖃᒻᒪᓐ ᐱᓕᕆᑦᕕᖃᕋᑦᓯ 

ᖃᑦᓯᐅᕙᑦ ᑕᐃᒃᑲᓂ ᒫᓐᓇ ᐃᖅᑲᓇᐃᔭᖅᑎᐅᔪᑦ. 

ᑭᐅᔭᐅᔪᓐᓇᖅᑐᒃᓴᐅᕗᖓ ᑖᑦᓱᒥᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑕᐃᓐᓇ ᐊᐱᖅᑯᑎᒋᔭᖓ ᒥᑦᑎᒪᑕᓕᒃ 

ᐱᓕᕆᔨᕗᑦ ᖃᑦᓯᓪᓚᕆᐅᓂᖏᓐᓂᒃ ᑖᓐᓇ 

ᑐᖏᓕᐅᖃᑕᐅᔪᖅ ᐸᐅᓗᓯ ᓱᕕᒐᖅ ᑕᒪᑦᓱᒥᖓ 

ᑭᐅᑦᓯᐊᖁᓪᓗᒍ. ᒪ’ᓇ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓱᕕᒐᖅᖅ.  

 

ᓱᕕᒐᖅᖅ: ᖁᔭᓐᓇᒃᒦᒃ ᐃᒃᓯᕙᐅᑖᖅ. ᑕᐃᒃᑯᐊ 

ᐃᖅᑲᓇᐃᔭᖅᑎᐅᔪᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ 

ᑕᐃᒃᑯᐊ ᐃᖅᑲᓇᐃᔭᖅᑎᐅᔪᐃᑦ ᐊᓄᕐᓂᖏᑦ 

ᐃᖅᑲᐅᒪᑦᓯᐊᔾᔭᖏᑦᑕᕋᓗᐊᒃᑲᓕ ᓇᒻᒥᓂᖅ ᑭᓯᐊᓂ 

ᐃᓄᖃᖏᑦᑐᐃᑦ ᐃᖃᓇᐃᔮᖏᑦ ᒫᓐᓇ 

ᓴᖅᑭᒍᒫᕐᓂᐊᖅᑕᕗᑦ ᑭᒃᑯᓕᒫᓄᑦ 

ᓴᖅᑭᔮᖅᑎᒐᓱᐊᕐᓗᒋᑦ ᓄᑖᓂᒃ ᐃᖅᑲᓇᐃᔭᖅᑎᓂᒃ 

ᕿᓂᕋᓱᐊᖅᑎᓪᓗᑕ. ᖁᔭᓐᓇᒃᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒃᒦᒃ ᐃᒃᓯᕙᐅᑖᖅ. ᖃᑦᓯᐅᕙᑦ 

ᐃᖅᑲᓇᐃᔮᑦ ᒥᑦᑎᒪᑕᓕᒃᒥ ᐅᑭᐅᖅᑕᖅᑐᒥ 

ᒥᑦᕕᓕᕆᔨᒃᑯᓐᓂ ᐃᖅᑲᓇᐃᔭᖅᑐᑦ. ᖁᔭᓐᓇᒃᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑖᓐᓇ ᒥᔅᑕ ᓱᕕᒐᖅ 

ᑲᔪᓯᒋᐊᖁᒐᓗᐊᖅᓱᒍ ᐊᐱᖅᑯᑖᓄᑦ. ᒪ’ᓇ.  

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅᖅ.  

 

ᓱᕕᒐᖅᖅ: ᖁᔭᓐᓇᒃᒦᒃ ᐃᒃᓯᕙᐅᑖᖅ. 

ᑕᐃᒃᑯᐊᖏᓛᒃ ᐃᖅᑲᐅᒪᑦᓯᐊᖏᑦᑕᒃᑲ 

ᖃᑦᓯᓪᓚᕆᐅᒐᓗᐊᕐᒪᖔᑕ ᐃᖅᑲᓇᐃ.ᔭᖅᑏᑦ 

ᑭᓯᐊᓂᓕᑦᑕᐅᖅ ᐱᓕᕆᖃᑎᖃᑦᑕᕐᒥᔪᒍᑦ 

ᑕᒪᒃᑯᓂᖓ ᓱᕐᓗ ᓄᓇᓕᓐᓂᑦ ᐊᒻᒪᓗ ᑕᐃᒃᑯᐊ 

ᐃᓐᓄᑦᓯᒪᖏᑦᑐᐃᑦ ᒫᓐᓇ ᐃᖅᑲᓇᐃᔮᖑᔪᐃᑦ 

ᓴᖅᑭᔮᖅᑎᒐᓱᐊᓛᕐᒃᑲᕗᑦ  

ᑭᒃᑯᓕᒫᓄᑦ ᕿᓂᖅᑎᓪᓗᑕ ᓄᑖᓂᒃ 

ᐃᖅᑲᓇᐃᔭᖅᑎᓂᒃ. ᖁᔭᓐᓇᒃᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒃᒦᒃ ᐃᒃᓯᕙᐅᑖᖅ. 

ᖃᐅᔨᒪᖃᑦᑕᕋᓗᐊᖅᑐᓯ ᐊᐱᖅᓱᖅᑕᐅᓂᐊᖅᑐᓯ 

ᑕᒪᒃᑯᓂᖓ ᐃᓱᒪᕙᒋᕋᓱᖃᑦᑕᕋᔭᕋᑦᓯᓘᓐᓃᑦ 

ᐊᐱᖅᓱᖅᑕᐅᓂᐊᕐᓂᓯ ᖃᐅᔨᒪᖃᑦᑕᕋᓗᐊᖅᑐᓯ. 

 

ᐅᑭᐅᑕᖅᑐᒥ ᒥᑦᕕᓕᕆᔩᑦ ᐃᖅᑲᓇᐃᔭᖅᑐᑦ 

ᒥᑦᑎᒪᑕᓕᒃᒥ ᓇᓕᐊᑐᐃᓐᓇᑦᓯᐊᖅ 

ᐊᓯᐅᔨᔪᖃᓐᓂᐊᖅᐸᑦ ᐃᖅᑲᓇᐃᔮᒥᓃᑦ ᑖᓐᓇ 

ᑐᑭᑖᕈᑎᒥᓂᖅᓯ ᐱᔾᔪᑎᒋᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᐱᖅᑯᑎᒋᔭᖓ ᑖᓐᓇ ᒥᔅ ᐅᐃᓐᒥᐅᓪ 

ᑭᐅᔫᑦᑎᐊᕆᐊᒃᑲᓐᓂᕈᒪᒐᓗᐊᖅᑐᒍ, 

ᑭᐅᔭᐅᓚᐅᕐᓂᖏᑉᐸᑦ ᕼᐅᓕ ᐅᕙᑦᑎᐊᖅ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᐅᒪᔭᒃᑯᑦ, ᒪᓕᒐᓕᐅᖅᑎ ᑐᑭᓯᑦᑎᐊᕈᒃᑯᑦ 

ᓄᓇᕗᑦ ᒐᕙᒪᒃᑯᖏᑦ ᒪᕐᕉᓐᓂᒃ ᐃᖅᑲᓇᐃᔮᔅᓵᓐᓂᒃ 

ᐃᖅᑲᓇᐃᔮᖅᑕᖃᕐᒪᑦ ᐃᓪᓗᓕᒻᒥ. ᐊᐃᑉᐸᖓ 

ᐃᓐᓄᔅᓯᒪᓪᓗᓂ, ᐊᐃᑉᐸᖓ ᐃᓐᓄᔅᓯᒪᓐᖏᑦᑐᖅ. 

ᑖᓐᓇ ᒥᓂᔅᑕ ᑐᖏᓕᖓᓗ ᐅᖃᖅᑰᖅᑲᐅᔫᒐᓗᐊᒃ, 

ᑭᓯᐊᓂ ᒪᓕᑦᑐᒋᑦ ᐃᖅᑲᓇᐃᔭᖅᑏᑦ ᒥᑦᑕᕐᕕᒻᒥ 

ᖃᖓᑕᓲᓕᕆᔨᐅᔪᐃᑦ ᓈᓚᐅᓯᕆᔩᑦ, ᑖᓐᓇ 

ᑳᓐᑐᕌᑦᑕᐅᓯᒪᒻᒪᑦ. 

 

ᐃᓚᖓᑦ ᑖᒃᑯᐊ ᐃᖅᑲᓇᐃᔮᔅᓴᕆᔭᐅᔪᖅ 

ᓈᕝᑲᓇᑕᒃᑯᓐᓂ ᐃᖅᑲᓇᐃᔭᖅᑎᒋᔭᐅᓪᓗᓂ ᓄᓇᕗᑦ 

ᒐᕙᒪᒃᑯᖏᑕ ᐊᑖᒍᑦ. ᐅᖃᖅᑲᐅᒐᒪᐃᓛᒃ ᑳᓐᑐᕌᑦ 

ᐃᓱᓕᓐᓂᐊᕐᒪᑦ ᒫᔅᓯ 31, 2015 ᐊᒻᒪᓗ 

ᐃᖅᑲᓇᐃᔭᖅᑎᓂᒃ ᑳᓐᑐᕌᒋᔭᖏᑦ 

ᐃᓱᓕᖃᓯᐅᑎᓂᐊᖅᑐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐅᐃᓐᒥᐅᓪ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ 

ᐃᖅᑲᓇᐃᔮᒃ, ᐃᖅᑲᓇᐃᔭᕐᕕᐅᔫᒃ ᐊᐃᑉᐸᖓᒎᖅ 

ᐃᓄᖃᖅᑐᖅ ᒫᓐᓇ ᐊᐃᑉᐸᖓ ᐃᓄᖃᓐᖏᑦᑐᖅ, 

ᐊᓯᐅᑐᐃᓐᓇᕐᓂᐊᖅᐹᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᐱᖅᑯᑎᖓᓄᑦ ᒥᔅ ᐅᐃᓐᒥᐅᓪ 

ᐃᓚᒋᐊᖁᑐᐃᓐᓇᖅᐸᕋ ᖃᓄᐃᒃᕼᐊᖏᒃᑯᕕᑦ. 

ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᒃᑲ. ᐃᓚᖓ ᓈᕝᑲᓇᑕᒃᑯᑦ ᐱᒋᒻᒪᒍ 

ᐃᖅᑲᓇᐃᔮᔅᓴᖅ ᑕᐃᓐᓇ. ᒫᔅᓯ 31, 2015-ᖑᓕᖅᐸᑦ 

ᑕᐃᓐᓇ ᑳᓐᑐᕌᓐᓄᑦ ᐃᓐᓄᑦᑕᐅᓂᐊᖅᑐᖅ ᐱᖃᑖ 

ᑕᐃᓐᓇ ᐃᖏᕐᕋᔪᓕᕆᔨᒃᑯᓐᓂᑦ ᑲᒪᔨᐅᖃᑦᑕᖅᑐᖅ 

ᑐᑦᑕᐅᓯᕆᔨ ᒫᓐᓇ ᑮᓇᐅᔭᓕᕆᔨᒃᑯᑦ ᐱᓕᕆᕕᖏᑦ 

ᐃᖅᑲᓇᐃᔭᖃᑎᒋᔭᕗᑦ ᐃᖅᑲᓇᐃᔮᔅᓴᖅ 

ᓴᖅᑭᑕᐅᔪᒫᕐᒪᑦ ᐃᓐᓄᑦᑕᐅᓇᓱᓕᕐᓗᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐅᐃᓐᒥᐅᓪ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᑐᑭᓯᒐᒪ ᒥᑦᑎᒪᑕᓕᒻᒥ ᐃᖅᑲᓇᐃᔮᒥᑦ 

ᐊᓯᐅᔨᔪᖃᔾᔮᖏᑦᑎᐊᖅᑐᖅ. ᖁᔭᓐᓇᒦᒃ, ᒥᓂᔅᑕ 

ᑕᒪᓐᓇ ᖃᐅᔨᒪᑦᑎᐊᕐᓂᐊᓕᕋᑦᑎᒍ. ᑖᒃᑯᐊ 

ᐃᖅᑲᓇᐃᔭᖅᑐᓪᓗ ᒫᓐᓇ ᑕᐃᑲᓃᑦᑐᑦ 

ᐊᓯᐅᔨᔾᔮᓇᑎᒃ ᐃᖅᑲᓇᐃᔮᒥᓐᓂᒃ, ᖁᔭᓐᓇᒦᒃ 

ᑕᒪᓐᓇ ᑐᑭᓯᓇᖅᓯᑎᑦᑎᐊᕋᔅᓯᐅᒃ ᓱᓇᐅᕝᕙ 

ᑲᔪᓯᑦᑎᐊᕐᓂᐊᕐᓂᕐᒪᑦ ᐊᓕᐊᓇᐃᑦ. ᐅᓇ 

ᐊᐱᖅᑯᑎᒋᓚᐅᕐᓚᒍ, ᐃᓛᒃ 

ᐊᐱᖅᑯᑎᔅᓴᖃᐅᕋᓗᐊᖅᑐᖓ ᓱᓕ, ᐅᓇ 

ᐊᐱᖅᑯᑎᒋᒃᑲᓐᓂᓚᐅᕐᓚᒍ: ᑐᑭᓯᐅᒪᒐᒪ ᑖᒃᑯᐊ 

ᐱᓕᕆᑎᑦᑎᔨᐅᖃᑦᑕᖅᑐᑦᑕᐅᖅ ATS services, 

ᒫᓐᓇᒎᖅ ᐅᑭᐅᖅᑕᖅᑐᒥ ᑕᒪᒃᑯᓂᖓ ᖃᖓᑕᓲᓄᑦ 

ᓈᓚᐅᓯᕆᔨᐅᖃᑦᑕᕐᒪᑕ 18-ᖑᔪᓂᑦ ᒥᑦᑕᕐᕕᓐᓂᑦ, 

ᖃᖓᑕᓲᒃᑯᕕᓐᓂᑦ. ᑖᒃᑯᐊᖃᐃ ᓄᓇᕗᑦ ᐃᓗᐊᓂ 

ᓇᓕᐊᓐᓂᑐᐃᓐᓇᑦᑎᐊᖅ ᖃᖓᑕᓲᓕᕆᕝᕕᑦᑎᓐᓂ  

ᑕᒫᓃᑉᐳᑦ, ᓇᓕᐊᓐᓂᑐᐃᓐᓇᖅ ᓄᓇᓕᓐᓂ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᕼᐅᓕ 

ᒥᒃᕼᐃᖃᖅᑑᓪᓗᐊᑦᑎᐊᕐᓂᐊᕐᒪᑦ ᒥᔅᑕ ᐅᐃᓐᒥᐅᓪᒧᑦ 

ᑐᓂᕼᐅᐊᕋᓗᐊᖅᐸᕋ, ᕼᐅᓕ ᖃᓄᐃᒃᕼᐊᖏᒃᑯᕕᑦ. 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᒃᓱᒃ. 

ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᑲᐃᓐᓈᕐᔪᑯᓗᓪᓗᒍ, ᑕᐃᒃᑯᐊ ATS-ᑯᑦ 

ᑳᓐᑐᕌᔅᓯᒪᔭᖓᑦ ᑕᐃᒃᑯᐊ ᐅᑭᐅᖅᑕᖅᑐᒥ 

ᒥᑦᑕᕐᕕᓕᕆᔪᑦ, ᐄ ᖃᐅᔨᒪᑦᑎᐊᖏᑦᑐᖓ ᓇᓕᐊ 

ᓄᓇᓕᓐᓂ ᑳᓐᑐᕌᑦᑕᐅᓯᒪᒻᒪᖔᑕ ᓄᓇᓕᓐᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐅᐃᓐᒥᐅᓪ. ᐊᑎᓕᐅᖅᓯᒪᔪᖅ ᐊᐱᖅᓱᕐᓂᐊᓕᕐᒥᔪᖅ, 

ᒥᔅᑕ ᒥᑭᓐᖑᐊᖅ.  
 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᖓᑦᑕᐅᖅ ᒥᓂᔅᑕ ᐃᖅᑲᓇᐃᔭᖅᑎᖏᓪᓗ 

ᓇᓗᓇᐃᖅᓯᕕᒋᔭᒃᑲ ᐊᐱᖅᑯᑎᒋᔭᒃᑲ ᑕᒪᒃᑯᐊ 

ᐱᔭᕐᓂᖏᑦᑐᕈᓘᓂᐊᕐᒪᑕ, ᖃᖓᑕᓲᓕᕆᔾᔪᑎᓂᒃ 

ᐅᖃᐅᓯᖃᕐᓂᐊᕋᒪ. ᑕᐃᒃᑯᓄᖓ 

ᐅᐸᑉᐸᓪᓕᐊᔪᓐᓇᖅᓯᔪᑦ ᒪᑉᐱᒐᖏᓐᓄᑦ. 
 

>>ᐃᓪᓚᖅᑐᑦ 
 

ᑭᓯᐊᓂᓕ ᕿᒥᕐᕈᓇᑦᑐᒋᑦ ᑖᒃᑯᐊ 

ᐊᐱᖅᓲᑎᐅᖃᑦᑕᖅᑲᐅᔪᑦ ᐊᐱᖅᑯᑎᒋᓂᐊᖅᑕᒃᑲᓗ 

ᐱᔭᕐᓂᖏᑦᑑᓂᐊᕐᒪᑕ ᐊᑕᐅᑦᑎᒃᑯᓪᓗ ᐊᒃᓱᕈᕐᓗᖓ 

ᐃᓱᒪᔅᓴᖅᓯᐅᕈᑕᐅᑦᑎᐊᖁᓂᐊᖅᑕᒃᑲ 

ᐊᑦᑕᓇᕐᔭᐃᖅᓯᒪᓂᖅᓴᐅᖁᓪᓗᒋᑦ, ᑮᓇᐅᔭᐃᓪᓗ 

ᐃᓯᖅᐸᓪᓕᐊᓂᐊᖅᑐᑦ 

ᓄᓇᕗᒻᒨᓐᖓᐅᕙᓪᓕᐊᓂᐊᖅᑐᑦ ᐱᓪᓗᒋᑦ ᑖᓐᓇ 

ᐱᔾᔪᑎᒋᓪᓗᒍ. 
 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓂᐊᖅᑕᕋ 

ᓯᕗᓪᓕᖅᐹᖅ ᓄᓇᕗᒻᒥ ᒥᑦᑕᕐᕕᓕᕆᓂᕐᒧᑦ 

ᑐᕌᖓᓂᐊᖅᑐᖅ. ᖃᐅᔨᒪᔪᖓ ᐱᓕᕆᕕᓯ 

ᐱᓕᕆᐊᒃᓴᖏᓐᓂᒃ ᐸᕐᓇᐅᑎᖏᓐᓂ ᐃᓚᖏᑦ 

ᓯᕗᓪᓕᐅᑎᓯᒪᔭᖏᑦ ᐊᕐᕌᒍᓄᑦ 2014-15  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

802 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᐃᖅᑲᓇᐃᔭᖃᑎᖃᖁᓪᓗᒋᑦ NavCanada-ᑯᓐᓂᑦ. 

ᓇᓗᓇᐃᖅᓯᓇᓱᑦᑎᓪᓗᒋᑦ ᓄᓇᓕᓐᓂ ᒥᑦᑕᕐᕕᒻᒥ 

ᐃᑲᔪᖅᑕᐅᒐᔭᖅᑐᓂᒃ ᐃᓕᓯᒍᑎᒃ ᑕᒻᒪᕇᒃᑯᑎᓂᒃ 

GPS-ᖑᓂᕋᖅᑕᐅᔪᓂᒃ. 

 

ᐊᒻᒪᓗᒃᑕᐅᖅ ᐅᔾᔨᕈᓱᒃᑐᖓ ᐅᑭᐅᖅᑕᖅᑐᒥ 

ᒥᑦᑕᕐᕕᓕᕆᔨ ᖃᐅᔨᓴᐃᓚᐅᕐᒪᑕ ᖃᐅᔨᓴᕈᑏᓪᓗ 

ᑐᓂᔭᐅᓪᓗᑎᒃ ᒥᓂᔅᑕᐅᑉ ᐱᓕᕆᕕᖓᓐᓄᑦ ᐃᐳᕈ 4, 

2014-ᖑᑎᓪᓗᒍ. ᖃᐅᔨᓴᕈᑎᐅᔪᑦ 

ᐱᓪᓗᐊᑕᐅᓂᖏᓐᓄᑦ ᐅᖃᐅᓯᖃᓚᐅᖅᑐᑦ 

ᒥᑦᑕᕐᕕᓕᒫᑦᑎᐊᑲᓴᐃᑦ ᓄᓇᕗᑦᒥ 

ᐱᔨᑦᓯᖅᑕᐅᖏᓗᐊᕐᒪᑕ ᓴᓇᕐᕈᑎᖃᖏᓗᐊᒃᖢᑎᓪᓗ. 

ᑎᑭᓕᖅᑎᓪᓗᒋᑦ ᐊᒻᒪ ᐊᒃᑐᐃᔪᓐᓇᕐᒪᑦ 

ᐊᑦᑕᓇᕐᓂᖓᓄᑦ.  

 

ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᐃᖏᕐᕋᓂᕐᓂᒃ ᐊᑐᖃᑦᑕᕐᒪᖔᑕ ᖃᐅᔨᓴᐃᓪᓗᑎᒃ 

ᓈᒻᒪᑦᑎᐊᕋᓗᐊᕐᒪᖔᑕ ᖃᖓᑕᓲᑦ ᑎᑭᓕᖅᑎᓪᓗᒋᑦ 

ᐊᑐᖅᑕᐅᖃᑦᑕᖅᑐᑦ ᑕᐃᒃᑯᐊ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᖦᑕ ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓈ ᐊᒻᒪᓗ ᒪ’ᓈᒃᖣᖑ 

ᑖᑉᓱᒥᖓ ᐊᐱᖅᑯᑎᖓᓂᒃ ᒪᓕᒐᓕᐅᖅᑎᐅᖃᑎᒐ, 

ᐃᒃᓯᕙᐅᑖᖅ. ᑖᑉᓇ ᐊᐱᖅᑯᑕᐅᑦᑕᖅᓯᒪᒻᒪᑦ ᐊᒻᒪᓗ 

ᐊᐱᖅᑯᑎᒃᓴᐃᓘᓐᓃᑦ ᖃᓄᐃᓕᐅᖅᐸᓪᓕᐊᒐᔭᕐᒪᖔᑦ 

GPS-ᑯᑦ ᒥᑦᑕᖅᑐᖅᑎᑕᐅᓂᒐᓗᐃᑦ. ᐃᒃᓯᕙᐅᑖᖅ, 

ᑖᓐᓇ ᒥᔅᑕ ᓱᕕᒐᖅᒧᑦ ᑭᐅᔾᔪᑎᖃᑦᑎᐊᖁᓪᓗᒍ 

ᑐᓂᕼᐅᐊᒐᓗᐊᖅᐸᕋ. ᒪ’ᓇᒃᓗᐊᕕᒃ. 
 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅᖅ. 
 

ᓱᕕᒐᖅᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᖅᑲᓇᐃᔭᖃᑎᒋᖃᑦᑕᕋᑦᑎᒍ ᑕᐃᒃᑯᐊ ᑕᐱᕆᔭᕗᑦ 

ᓲᕐᓗ Transport Canada-ᑯᑦ ᓄᒃᑕᐅᓯᕆᔨᒃᑯᑦ 

ᑕᐃᒪᓐᓇᐃᑦᑐᓂᒃ ᖃᐅᔨᓴᐃᖃᑦᑕᖁᓪᓗᒋᑦ 

ᐊᒻᒪᓗᒃᑕᐅᖅ ᑖᒃᑯᐊ GPS-ᒥᒃ ᐊᑐᖃᑦᑕᕐᓂᖅ 

NavCanada-ᑯᓐᓄᑦ ᓇᓗᓇᐃᖅᓯᓇᓱᒃᑐᒍᑦ 

ᓯᕗᓂᒃᓴᑎᓐᓂ ᓄᓇᓖᑦ ᑕᐃᒪᓐᓇ 

ᐃᓕᓯᕝᕕᐅᔪᓐᓇᕐᒪᖔᑕ ᑕᒻᒪᕇᒃᑯᑎᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᔪᖓ ᑖᒃᑯᐊ ᑕᐃᒃᑯᐊ 

ᐊᑉᐸᓯᓐᓂᖅᐹᖑᔪᓐᓇᖅᑐᑦ ᖃᖓᑕᓲᒃᑯᑦ 

ᐊᑐᖅᑕᐅᔪᓐᓇᖅᐸᑕ ᓄᓇᕗᑦ ᒥᑦᑕᕐᕕᒻᒥ ᑖᒃᑯᐊ  

ᒪᓕᒃᑐᒋᑦ ᖃᐅᔨᓴᖅᑕᐅᓂᑯᐃᑦ ᑕᐃᒃᑯᐊ ᐊᐅᓚᐅᑏᑦ 

ᒥᑦᑕᕐᕕᒻᒥ ᐊᑐᖅᑕᐅᖃᑦᑕᖅᑐᑦ. ᐊᐅᓚᐅᑏᓐᓂᓛᒃ 

ᐱᓕᕆᔾᔪᑎᐅᔪᑦ ᐊᑉᐸᓯᓈᕐᓂᖅᓴᐅᓗᑎᒃ 

ᐊᑐᖅᑕᐅᖃᑦᑕᕆᐊᖃᒻᒪᑕ ᖃᖓᑕᓲᒥ ᒫᓐᓇ 

ᒥᑦᑕᕐᕕᖏᑦ ᓄᓇᕗᑦᒥ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᐃᓱᒪᔅᓴᖅᓯᐅᕈᓐᓇᖅᐸ 

ᑕᐃᒃᑯᓇᓐᖓᑦ ᒥᑦᑕᕐᕕᒻᒥ ᐊᑐᖅᑕᐅᖃᑦᑕᖅᑐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐊᐱᖅᑯᑎᒋᔭᖓᓄᑦ ᒪᓕᒐᓕᐅᖅᑎᐅᖃᑎᒋᔭᕐᒪ. 

ᐃᒃᓯᕙᐅᑖᖅ, ᖃᓄᐃᒃᓴᖏᒃᑯᕕᑦ ᑖᓐᓇ 

ᑭᐅᔭᐅᖁᑦᑎᐊᕋᓗᐊᒃᖣᒍ, ᔨᒥ ᓯᑏᕙᓐᔅ ᑕᕝᕗᖓ 

ᐋᑕᐅᖁᑉᓗᒍ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᓱᖅᑏ, ᐅᑯᐊ 

ᐃᓯᖅᑎᓚᐅᕈᒃ. 

 

ᒥᔅᑕ ᓯᑏᕙᓐᔅ. 

 

ᓯᑏᕙᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᒃᑕᐅᖅ ᐊᐱᕆᒻᒪᑦ. ᐅᕙᖓᓗᒃᑕᐅᖅ 

ᑕᒪᒃᑯᓂᖓ ᑕᒻᒪᕇᒃᑯᑎᓂᒃ GPS-ᓂᒃ ᐊᑐᖅᑕᐅᔪᓂᒃ 

ᖃᐅᔨᒪᓗᐊᖏᓐᓇᒪ. ᐄ, ᐱᐅᓂᖅᓴᐅᓕᕋᔭᖅᑐᖅ 

GPS-ᖃᓕᖅᐸᑦ. ᐊᖏᖅᑕᐅᓯᒪᔪᓂᒃ ᒥᓕᖅᑎᓪᓗᒍ 

ᐊᑐᕈᓐᓇᖅᑐᒥᒃ NavCanada-ᑯᓐᓂᑦ 

ᐃᖅᑲᓇᐃᔭᖃᑎᖃᑦᑐᒍᑦ. ᓯᕗᓪᓕᐅᑎᔭᐅᓇᓱᒃᖣᑎᒃ 

ᓇᓕᐊᒃ ᒥᑦᑕᕐᕕᐅᔪᖅ ᑕᐃᒪᐃᑦᑐᖅᑖᖅᑳᓂᐊᕐᒪᖓᑦ 

ᒪᓕᑐᐃᓐᓇᓂᐊᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᕋᑖᖅ ᑎᑎᕋᐅᓯᐊᓚᐅᕋᒪ 

ᓂᕈᐊᖅᑕᐅᕕᒋᓯᒪᔭᓐᓂᒃ. ᑖᓐᓇ ᓂᕈᐊᖅᑎᒋᓯᒪᔭᕋ 

ᐃᓱᒫᓗᑎᖃᓚᐅᕐᒪᑦ ᒫᓐᓇ ᐊᑦᑕᕐᓇᒪᒡᒎᖅ ᐊᓄᕆ 

ᓴᓂᕌᓂ ᐊᓄᕌᖅᑎᓪᓗᒍ, ᐊᑕᐅᓯᓕᒃ ᖃᖓᑕᓲᖅ 

ᒥᓕᖅᑎᓪᓗᒋ ᖃᒪᓂᑦᑐᐊᕐᒧᑦ. ᑐᑭᓯᔪᖓ ᑕᐃᒪᓐᓇ 

ᑕᑯᔅᓴᐅᔪᒥᑦ ᒥᕝᕕᒻᒧᑦ ᑐᕌᕈᑎᒥᒃ ᐊᑐᕐᓗᑎᑦ ᐊᓄᕆ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

803 

ᐃᓪᓗᖔᖓᓃᓐᖓᖅᑎᓪᓗᒍ ᐱᐅᓂᖅᓴᐅᔪᓐᓇᕐᒪᒎᖅ 

ᒥᓕᖅᑎᓪᓗᒍ, ᖃᖓᑦᑕᓕᖅᑎᓪᓗᒍ 

ᐊᑲᐅᓂᖅᓴᐅᒐᔭᕐᒪᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, 

ᐃᓱᒪᔅᓴᖅᓯᐅᕈᑎᖃᕐᒪᖔᑕ ᓴᓇᔪᓐᓇᕐᒪᖔᑕ 

ᓇᐃᑦᑐᒥᐅᒐᓗᐊᖅ ᒥᑦᑕᕐᕕᒻᒥ ᓴᓂᒻᒧᖓᔪᒥᑦ 

ᐊᓄᕌᖅᑎᓪᓗᖑ ᓴᓂᕌᓂ ᐊᑐᖅᑕᐅᖃᑦᑕᓂᐊᕐᒪᑦ 

ᖃᒪᓂᑦᑐᐊᕐᒥ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑐᑭᓯᐅᒪᓂᒃᑯᑦ ᐊᐱᖅᑯᑎᖓᓄᑦ 

ᐸᕐᓇᒃᓯᒪᔪᖃᓐᖏᑦᑐᒍᑦ ᑕᐃᒪᓐᓇᐃᑦᑐᒥᑦ. ᒪ’ᓇ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᖃᐅᔨᒪᓂᐊᖅᑐᓴᐅᒻᒪᑦ ᖃᒪᓂᑦᑐᐊᖅ 

ᒥᑦᑕᕐᕕᖓ ᐊᒃᓱᐊᓗᒃ, ᒥᕝᕕᐅᑲᑕᐃᓐᓈᓗᖃᑦᑕᕐᒪᑦ 

ᓄᓇᕗᑦᒥ. ᐊᖏᓪᓕᒋᐊᕐᒥᒻᒪᑦ ᐅᔭᕋᓐᓂᐊᕐᕕᒃ 

ᖃᓂᒋᔭᖓᓂ ᓄᓇᓕᐅᑉ. ᐅᔭᕋᓐᓂᐊᕐᕕᖃᓕᕐᒪᑦ, 

ᐅᓄᖅᓯᕙᓪᓕᐊᑐᐃᓐᓇᕐᓂᐊᕐᒪᑕ ᖃᖓᑕᓲᑦ 

ᒥᖃᑦᑕᖅᑐᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᖃᒪᓂᑦᑐᐊᖅ 

ᒥᑦᑕᕐᕕᖓ ᕿᒥᕐᕈᓇᖅᑕᐅᔪᓐᓇᕐᒪᖔᖅ 

ᐊᑦᑕᕐᓇᖏᓐᓂᖅᓴᐅᓕᖁᓪᓗᖑ ᖃᖓᑕᓲᑦ 

ᒥᖃᑦᑕᖅᑐᑦ ᐅᓄᖅᓯᕙᓪᓕᐊᑐᐃᓐᓇᑎᓪᓗᒋ 

ᑕᐃᑯᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᒍᑦᓱ ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑕᒪᓐᓇ ᖃᐅᔨᓴᖅᑕᐅᒻᒪᑦ 

ᖃᒪᓂᑦᑐᐊᑐᐃᓐᓇᓐᖏᑦᑐᖅ, ᐊᒻᒪᓗ ᐊᓯᖏᑦ 

ᒥᑦᑕᕐᕕᐅᔪᑦ ᑖᕗᖓ ᐅᑭᐅᑦ 20 ᐃᓗᐊᓂ, ᑕᒪᒃᑯᐊ 

ᒥᑦᑕᕐᕖᑦ, ᖃᓄᖅ ᐊᓪᓕᐊᖅᑎᒋᒻᒪᖔᑦ Busy-

ᑎᒋᒻᒪᖔᑦ ᓇᓕᐊ, ᑕᒪᓐᓇ 

ᖃᐅᔨᓴᖅᑕᐅᕙᓪᓕᐊᓯᒪᔪᖅ ᒫᓐᓇ ᑕᕝᕘᓇ 

ᑭᐅᔪᓐᓇᖅᑐᒍ. ᒪ’ᓇ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᐱᓕᕆᐊᒃᓴᓄᑦ ᐸᕐᓇᐅᑎᒋᔭᒃᓯᓐᓂᑦ 

2014-17ᒧᑦ. ᐃᓚᖓ ᐱᓕᕆᕕᐅᑉ 

ᓯᕗᓪᓕᐅᑎᓯᒪᔭᖓᑦ 2014-15 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓂ. ᐃᓗᐃᑦᑑᓈᕐᓗᒍ ᕿᒥᕐᕈᓇᑦᑕᐅᓂᐊᕐᒪᑕ 

ᐊᐅᓚᑕᐅᔭᕆᐊᓖᑦ ᓄᓇᕗᑦᒥ ᒥᑦᑕᕐᕕᒻᒥ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓄᓇᓕᓐᓂ 

ᖃᖓᑐᓲᓕᕆᔩᑦ ᑐᓴᕆᐊᕐᕕᐅᓂᐊᕐᒪᖔᑦᑕ 

ᐱᓕᕆᕕᖓ ᐋᖅᑭᒃᓯᑉᐸᑦ ᐊᐅᓚᑕᐅᔭᕆᐊᖃᖅᑐᓂᒃ 

ᑭᓱᓂᒃ ᑮᓐᖔᒪᑦᑕᕐᒪᖔᑕ ᓄᓇᕗᑦᒥ 

ᒥᑦᑕᕐᕕᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᖃᓄᐃᔅᓴᖏᒃᑯᕕᑦ ᑕᒪᓐᓇ 

ᑎᒻᒥᓲᖃᖅᑎᐅᔪᓄᑦ ᐊᐱᖅᑯᑎᒋᔭᖓ 

ᑭᐅᔭᐅᑦᑎᐊᑯᒐᓗᐊᖅᑐᒍ ᒥᔅᑕ ᓴᕕᒐᕐᒧᑦ ᑕᒪᓐᓇ 

ᐸᕐᓇᐸᓪᓕᐊᔪᑎᒋᔭᕗᑦ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓱᕕᒐᖅᖅ. 

 

ᓱᕕᒐᖅᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᑎᔨᒍᑦ) 

ᐱᓕᕆᕕᒃ ᑐᓴᕋᓱᐊᕐᓂᖃᕐᓂᐊᖅᑐᖅ 

ᐊᔾᔨᒌᓐᖏᕈᓗᔭᖅᑐᓂᒃ ᐊᑦᑐᖅᑕᐅᓯᒪᔪᓂᒃ 

ᐱᓕᕆᖃᑕᐅᔪᓂᒃ. ᑖᓐᓇ ᕿᒥᕐᕈᓇᓕᕈᑦᑕ 

ᖃᐅᔨᓴᐃᓂᕆᔭᕗᑦ. 

 

ᐊᖏᓂᕆᔭᖓ ᑖᔅᓱᒪ ᖃᐅᔨᓴᕐᓂᐅᑉ ᐊᖏᔪᕈᓗᒻᒪᑦ 

ᐱᔭᕐᓂᖏᑦᑐᕈᓗᔪᑎᒋᒻᒪᒍ 

ᓇᓗᓇᐃᖅᓯᑦᑎᐊᕆᐊᒃᓴᖅ ᖃᖓᒃᑯᑦ 

ᐱᓕᕆᔭᐅᓂᐊᕐᒪᑦ, ᖃᓄᕐᓗ ᑕᒪᒃᑯᐊ 

ᑐᓴᕕᒋᒋᐊᔮᕆᐊᓖᑦ ᑐᓴᕆᐊᕐᕕᐅᓂᐊᕐᒪᖓᑖ 

ᑭᓯᐊᓂ ᐊᑦᑐᖅᑕᐅᓯᒪᔪᓕᒫᑦᑎᐊᑦ 

ᑐᓴᕐᕕᐅᒋᐊᕐᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: (ᑐᓵᔨᑎᖑᑦ) ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᑦᑕᐅᖅ ᑕᑯᔭᐅᖁᒻᒥᔭᒃᑲᑦᑕᐅᖅ 

ᐊᐱᖅᑯᑎᒋᕙᖅᑲᐅᔭᒃᑲ, ᑕᒪᒃᑯᐊ 

ᖃᖓᑕᓲᖃᑦᑕᖅᑐᐃᑦ ᐸᖅᓴᐃᖃᑦᑕᑐᐃᓪᓗ 

ᐱᖃᓯᐅᑎᓪᓗᒋᑦ. ᐃᖅᑲᐅᒪᔪᔅᓴᐅᒻᒥᒐᕕᑦ, 

ᐸᖅᓴᐃᔪᖃᖃᑦᑕᔪᒻᒪᑦ ᕿᓂᖅᑐᖃᖃᑦᑕᔪᒻᒪᑦ 

ᖃᒪᓂᑦᑐᐊᑉ ᓯᓚᑎᑦᑎᐊᖓᓂ, ᓴᓂᐊᓂ. 

ᑕᒪᒃᑯᐊᕈᓗᔭᐃᑦ ᐊᐱᖅᑯᑎᒃᑲ ᐃᓱᒪᒋᖃᓯᐅᑎᓪᓗᒋᑦ 

ᐸᖅᓴᐃᖃᑦᑕᕆᐊᖃᓲᑦ ᖃᖓᑕᓲᒃᑯᑦ. 

ᑕᐃᒪᐃᓕᖓᑎᓪᓗᒍᓕ ᒥᓂᔅᑕ ᐱᓕᕆᔨᖏᓪᓘᓐᓃᑦ 

ᖃᐅᔨᒋᐊᖅᑎᑦᑎᔪᓐᓇᖅᐹᑦ ᓄᓇᖁᑎᓐᓄᑦ 

ᖃᐅᔨᒃᑲᖅᑕᐅᓗᖓᓘᓐᓃᑦ ᐊᐱᖅᑯᑎᒋᔭᒃᑲ ᒥᒃᓵᓄᑦ 

ᖃᓄᐃᑉᐸᓪᓕᐊᓕᕐᒪᖔᑕᓗ? ᖁᔭᓐᓇᒦᒃ ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. 

ᐃᑦᓯᕙᐅᑖᖅ, ᐄ, ᑕᒪᓐᓇ 

ᓯᕗᒧᐊᑉᐸᓪᓕᐊᔾᔪᑎᒋᓕᔾᔪᒍ ᒪᓕᒐᐅᖅᑎᐅᖃᑎᒐᓗ 

ᐊᒻᒪᓗ ᓄᓇᓕᒋᔭᖏᑦ ᑕᒪᑦᓱᒥᖓ 

ᖃᐅᔨᒪᑎᑕᐅᔪᓐᓇᖅᑎᑦᑑᓪᓗᐊᒃᑲᕗᑦ ᐅᕙᒍᑦ 

ᐱᓕᕆᕕᐅᔪᒍᑦ ᐱᓕᕆᐊᑦᑎᓐᓂᒃ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. ᒥᔅᑕ 

ᒪᑉᓴᓛᖑᓂᐊᓕᕐᒥᔪᖅ. 

 

ᒪᑉᓴᓚᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑐᓐᖓᓱᒋᓪᓗ 

ᒥᓂᔅᑐ. ᐃᓛᒃ ᑖᓐᓇᓕ ᐊᐱᖅᑯᑎᒌᓐᓇᑦᑎᐊᖅᓯᒪᔭᕋ 

ᖃᖓᑲᓪᓚᐅᓕᖅᑐᖅ ᑖᕙᓂ ᓄᑖᖑᓐᖏᑦᑐᖅ 

ᐅᕙᓐᓄᑦ ᐊᐱᖅᓱᖁᑎᒋᓕᒑᔭᕋ ᑖᓐᓇ community 

access road-ᒧᑦ budget-ᒋᔭᓯ. 

ᐅᖃᖅᓯᒪᐃᓐᓇᖃᑦᑕᕋᒪ ᑖᓐᓇ 

ᒥᑭᓗᐊᓪᓗᖅᑐᓪᓚᑦᑖᖑᒻᒪᑦ ᐊᑐᖅᑕᐅᖃᑦᑕᖅᑎᓪᓗᒍ 

ᑕᕝᕙᓂ ᑭᒡᒐᖅᑐᖅᑕᓐᓄᑦ ᒪᕐᕉᓐᓄᒃ 

ᐊᑐᖅᑕᐅᕕᔾᔪᐊᕆᐊᖃᖅᓯᒪᓪᓗᓂᓗ, ᒫᓐᓇᒧᓪᓗ 

ᐱᓗᐊᖅᑐᒥᒃ ᐊᑐᖅᑕᐅᔭᕆᐊᖃᓪᓚᕆᓕᖅᖢᓂ 

ᐱᔾᔪᑎᒋᓪᓗᒍ ᐱᕚᓪᓕᕈᑕᐅᓂᐊᕐᒪᑦ 

ᐊᔪᕈᓐᓃᕈᑕᐅᕚᓪᓕᕐᓗᓂ ᐊᑐᖅᑕᐅᓪᓚᕆᓪᓗᑎᒃ 

ᑮᓇᐅᔭᓕᐅᕈᑎᔅᓴᓄᑦ ᐊᖑᓇᓱᓐᓂᕐᒧᑦ ᑕᒪᒃᑯᓄᖓ 

ᐊᔾᔨᒌᓐᖏᑦᑐᓄᑦ. 

ᒥᑭᓗᐊᓪᓚᑦᑖᒻᒪᕆᒻᒪᑦ ᐊᒻᒪᓗ 

ᑎᓕᐅᖅᑲᐅᑕᐅᓕᕌᖓᒥ ᑕᒫᓂ ᒫᓐᓇᐅᔪᖅ 

$25,000-30,000 ᑕᐃᒪ ᑕᕝᕙᓐᖓᑦ ᑐᓂᓯᒍᑎᒃ 

ᑕᐃᒪᓗ ᑭᓪᓕᖃᖅᑎᑦᑎᓲᖑᒻᒪᑕ. ᐃᔅᓯᕙᐅᑖᖅ, 

ᖃᐅᔨᒪᓕᕋᓗᐊᕋᑦᑕ 

ᐊᑭᑭᓪᓕᒋᐊᖅᐸᓪᓕᐊᖏᑦᑎᐊᒻᒪᕆᒻᒪᑕ 

ᓱᓇᓗᑦᑖᑦᑎᐊᒻᒪᕇᑦ ᐊᑭᑦᑐᕆᐊᖅᐸᓪᓕᐊᖔᕐᒪᑕ. 

ᐊᒻᒪᓗ ᒥᓂᔅᑐ ᖃᐅᔨᒪᔪᖅ ᑕᒪᑐᒥᖓ 

ᑕᒪᑦᑕᓗᑦᑖᑦᑎᐊᖅ ᑕᕝᕙᓃᑦᑐᑎᒍᑦ 

ᐊᑭᑭᓪᓕᒋᐊᓐᖏᑦᑎᐊᒻᒪᕆᑦᑐᖅ 

ᓱᓇᑐᐃᓐᓇᑦᑎᐊᒻᒪᕇᑦ ᑕᒪᒃᑯᐊ ᐊᑐᕆᐊᓖᑦ 

ᐅᖅᓱᕐᓗ ᐊᑭᖦᖠᒋᐊᓐᖏᑦᑎᐊᖅᖢᓂ ᑕᒪᒃᑯᐊᓗ 

ᐊᑐᕆᐊᓖᑦ ᐊᖅᑯᓯᐅᕈᑕᐅᖃᑦᑕᖅᑐᑦ. ᒥᓂᔅᑐᖃᐃ 

ᑭᐅᔪᓐᓇᕋᔭᖅᐹᖓ ᑕᒪᓐᓇ ᓱᒻᒪᑦ ᑕᕝᕙᓐᖓᑦ 

ᒥᓂᔅᑑᔪᒥ ᑕᐅᑐᑦᑕᐅᓐᖏᓗᐊᓚᖅᐸ ᑖᓐᓇ 

ᐊᑐᐃᓐᓇᐅᑎᑕᐅᖃᑦᑕᖅᑐᖅ ᓱᕈᓯᕈᓐᓇᖏᒻᒪᖔᖅ 

ᑕᐃᒪᓐᖓᓂᐊᓗᒃ? ᓯᕗᓪᓕᕐᒥᒃ ᑕᕝᕗᖓ ᑖᔅᓱᒥᖓ 

ᐊᐱᕆᓚᐅᕐᓚᖓ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ 

ᐊᒻᒪᓗ ᒪ’ᓈᖅᖢᒍ ᑖᒃᓱᒥᖓ ᐊᐱᖅᑯᑎᒋᔭᖓᓂᒃ. 

ᑖᒃᑯᐊ ᐊᖅᑯᑎᕋᓛᖑᓂᕋᖅᑕᕗᑦ ᐱᓕᕆᕕᒋᔭᑦᑕ 

ᑮᓇᐅᔭᖃᖅᑎᑦᓱᒐᖓ. ᐃᑦᓯᕙᐅᑖᖅ, ᑖᒻᓇ ᑕᐃᑲᓂ 

ᑮᓇᐅᔭᖅ ᒥᐊᓐᓈ ᐊᖏᑎᒋᔪᖅ ᐊᒻᒪᓗ ᑖᒻᓇ 

ᐊᖏᑎᒋᓂᖓ ᑮᓇᐅᔭᖅ ᓄᓇᓕᓐᓄ 

ᐊᕕᑦᑐᖅᑕᐅᖅᑕᖅᖢᓂ. ᑕᐃᒪ ᐅᐊᑦᑎᐊᖅ 

ᐅᖃᓚᐅᕐᒪᑦ $25,000-ᒥᒃ ᑕᐃᑯᖓ $35,000 

ᐃᒻᒪᖄᓘᓐᓃᑦ $50,000-ᓄᑦ ᓄᓇᓕᒃ ᑕᕝᕙᓐᖓᑦ 

ᑮᓇᐅᔭᒥᒃ ᐊᖅᑯᑎᐊᓛᓄᑦ ᑐᕌᖓᔪᒥᒃ 

ᑐᓂᔭᐅᒃᑲᔪᒻᒪᑦ. ᐃᔅᓯᕙᐅᑖᖅ, ᑕᒪᓐᓇ 

ᐊᖏᖃᑎᒋᑦᑎᐊᖅᖢᒍ ᒥᑭᓗᐊᖏᓐᓇᖅᑐᖅ 

ᐱᓗᑦᑖᕈᐊᖅᑕᖅᖢᑎᓪᓗ ᑕᐃᒪ $25,000-30,000-

50,000 ᑕᒪᐅᓐᖓᐃᓐᓇᖅ ᑭᕼᐃᐊᓂ 

ᐊᖏᑎᒋᔪᐃᓐᓇᕐᒥᒃ ᑖᓐᓇ budget-ᖃᕐᓂᖓ 

ᒪᓕᒃᖢᒍ ᑭᕼᐃᐊᓂ ᑐᓂᔭᐅᑦᑕᕐᓂᖓ 

ᑎᐊᑦᓇᐃᑉᐳᖅ. ᑭᕼᐃᐊᓂ ᑕᒪᓐᓇ 

ᐊᐱᖅᑯᑕᐅᕼᐃᒪᒻᒪᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒐ. 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᑕᒪᑦᓱᒥᖓᑦᑕᐅᖅ ᐊᐱᖅᑰᑎᖃᖅᓯᒪᒻᒪᑦ ᐊᒻᒪᓗ 

ᒪᓕᒐᓕᐅᖅᑎᐅᖃᑎᒐ ᑖᓐᓇ ᑕᒪᔅᓱᒥᖓᑦᑕᐅᖅ 

ᐊᐱᖅᑰᑎᖃᖅᓯᒪᒻᒪᑦ ᑖᔅᓱᒪ ᐃᓗᐊᓂ 

ᑕᑯᒋᐊᕈᓐᓇᖅᑕᕗᑦ Department-ᖑᓗᑕ. ᐅᕙᓂ 

ᑭᓯᐊᓂ ᑕᕝᕙᓂ 2014 ᐃᓗᐊᓂ ᑕᒪᓐᓇ 

ᖃᓄᖅᑑᕆᐊᕈᑎᖃᓪᓚᕆᓐᓂᖅ ᓇᓗᕗᖓ. ᑮᓇᐅᔭᓪᓗ 

ᑕᐃᒃᑯᐊ ᓇᓗᓇᐃᖅᑐᖅᓯᒪᓕᖅᑐᑎᑦ ᐊᑑᑎᔅᓴᖏᓐᓄᑦ, 

ᑭᓯᐊᓂ ᓯᕗᓂᒃᑲᓂᕐᒧᑦ ᑕᒪᓐᓇ 

ᑕᑯᒋᐊᕈᓐᓇᕐᕕᔭᖅᑑᒐᓗᐊᖅ. ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒪᑉᓴᓚᒃ. 
 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ, ᒥᓂᔅᑕ 

ᐃᒻᒥᓂᒃ ᐅᖃᕐᒥᔪᖅ ᖃᐅᔨᒪᔭᖓ ᒥᑭᓗᐊᖅᑐᖅ, 

ᒥᑭᓗᐊᖃᑦᑕᖅᑐᖅ. ᓱᒻᒪᒃᑭᐊᖅ ᑕᒪᓐᓇ 

ᓱᕐᕋᓯᖅᐸᓪᓕᐊᖏᓚᖅ? 

ᖃᐅᔨᓚᐅᖅᓯᒪᔪᖓᐅᒐᓗᐊᖅ ᐅᑭᐅᒥᒃ 

ᐊᑕᐅᓯᕐᒥᖃᐃ ᒫᓐᓇᓵᖑᖏᑦᑐᖅ $1 

ᒥᓕᐊᒥᐅᖅᑰᖅᑐᖅ Budget -

ᖃᖅᑎᑕᐅᓚᐅᖅᓯᒪᔪᖅ, ᐅᑭᐅᒧᑦ 

ᐊᑕᐅᓯᑐᐃᓐᓇᑦᑎᐊᒻᒪᕆᒻᒧᑦ ᐊᑐᖅᑕᐅᓪᓚᕆᑦᑐᓂ 

ᖃᐅᔨᒪᓚᐅᖅᑐᑦ, ᑭᓯᐊᓂ 

ᒥᑭᓪᓕᒋᐊᖅᑎᑕᐅᒃᑲᓐᓂᓚᐅᖅᓯᒪᒻᒪᑦ. ᐃᓛᒃ 

ᖃᐅᔨᒪᓂᕋᕐᒪᑦ ᑖᓐᓇ ᒥᑭᓗᐊᖃᑦᑕᖅᑐᖅ, ᓱᒻᒪᓪᓕ 

ᓱᒻᒪᑦ ᓱᖁᓯᕈᓐᓇᓐᖏᓚᔾᔪᑦ? 

ᑐᑭᓯᔪᒪᑦᑕᕋᓗᐊᖅᐳᖓ ᑕᒪᑐᒧᖓ, ᑕᒪᑐᒥᖓ ᓱᒻᒪᑦ 

ᖃᐅᔨᒪᓪᓗᓂᔾᔪᒃ ᓱᖁᓯᕈᓐᓇᓐᖏᓛᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᑕᒡ ᖁᒃᓱᒃ. 
 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑕᒪᓐᓇ ᐊᖅᑯᑎᐊᓛ ᐱᔾᔪᑎᒋᓪᓗᒍ 

ᑮᓇᐅᔭᖃᖅᑎᑕᐅᑦᑕᕐᓂᖓ ᐊᒻᒪᓗ ᐊᕕᑦᑐᖅᓯᒪᔪᓂᑦ 

ᓄᓇᓕᓐᓄᑦ ᑮᓇᐅᔭᖅ ᑕᐃᓐᓇ ᐊᑐᖅᑕᐅᑕᕐᓂᖓ. 

ᐃᒃᓯᕙᐅᑖᖅ ᑖᓐᓇ ᑮᓇᐅᔭᓕᕆᔨᒋᔭᑦᑎᓐᓄᑦ 

ᑭᐅᔭᐅᑦᑎᐊᖁᓪᓗᒍ, ᒥᔅ ᐅᐃᓐᒥᐅᓪᒧᑦ, 

ᑭᐅᔭᖁᒐᓗᐊᖅᐸᕋ. ᒪ’ᓇ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ. 
 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎ ᓱᓕᔪᖅ $1 ᒥᓕᐊᓐ ᐊᒻᒪ $500,000 

CANNOR-ᑯᓐᓃᖔᓚᐅᖅᓯᒪᔪᐃᑦ ᐊᕐᕌᒍ ᐊᑕᐅᓯᕐᒧᑦ 

ᑕᕝᕗᖓ ᓴᓂᕐᕙᖅᓯᒪᔪᖅ. ᑖᒃᑯᐊ ᒐᕙᒪᑐᖃᒃᑯᓐᓂ 

ᐅᑭᐅᖅᑕᖅᑐᓕᕆᔨᒃᑯᖏᓐᓃᓐᖓᓚᐅᖅᓯᒪᔪᑦ. ᒥᓂᔅᑕ 

ᐅᖃᕋᑖᕐᖓᓂᓛᒃ, ᑕᐃᒪᐃᓕᖓᔪᖅ. 

ᐃᓕᓴᖅᓯᓯᒪᔪᒍᑦ ᑖᓐᓇ ᑮᓇᐅᔭᑭᓗᐊᖅᑎᑕᐅᕙᒻᒪᑦ. 

ᓯᕗᒧᐊᕈᑎᒋᒐᓱᓐᓂᐊᕐᓗᒍ 2015-16  

ᐊᕐᕌᒍᒋᓂᐊᖅᑕᖓᓂᑦ. ᑕᕝᕗᖓ 

ᐊᑭᑦᑐᕆᐊᖁᓛᖅᑕᕗᑦ, ᑐᔅᓯᕋᒃᑲᓐᓂᓕᕐᒥᒍᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 

ᑕᒪᓐᓇᐃᓛᒃ ᑕᒪᒃᑯᐊ ᐱᓗᐊᖅᑐᒥᒃ 

ᓯᐊᒻᒪᖅᑎᕐᕕᐅᓯᒪᓐᖏᑦᑐᑦ ᐱᓕᕆᐊᓂᑦ 

ᒐᕙᒪᒃᑯᖏᓐᓄᑦ. ᑖᔅᓱᒥᖓ ᐊᑐᓪᓚᕆᒃᑲᓗᐊᕐᒪᑕ, 

ᐃᓛᒃ ᑭᒡᒐᖅᑐᖅᑕᒃᑲᐃ ᑕᐃᒃᑯᐊ ᒪᕐᕉᒃ. ᑖᔅᓱᒥᖓ 

ᐊᑐᓪᓚᕆᒃᑲᓗᐊᕐᒪᑕ, ᐊᒻᒪᓗ ᒫᓐᓇᐅᔪᖅ ᑕᐃᒪᓐᓇ 

ᑐᓂᓯᖃᑦᑕᕐᓂᐊᖅᐸᑕ ᑮᓇᐅᔭᕐᒥᑦ ᒥᑭᔪᒻᒪᕆᑯᓗᒻᒥᑦ. 

ᑕᐃᑯᖓᓗᓃᑦ ᐱᒋᐊᕐᕕᒋᓂᐊᖅᑕᖓᓄᑦ 

ᑎᑭᑐᐃᓐᓇᕐᓗᑎᒃ, ᑮᓇᐅᔭᖅ ᑖᓐᓇ ᓄᖑᖃᑦᑕᕐᒪᑦ 

ᒫᓐᓇᐅᓕᖅᑐᖅ, ᓱᓇᓗᑦᑖᑦ ᐊᑭᑐᓗᐊᕐᓂᖏᓐᓄᑦ. 

 

ᒥᓂᔅᑕᖃᐃ ᐊᖏᖃᑎᒋᔪᓐᓇᖅᐹᖓ ᑖᒃᑯᓇᓐᖓ 

ᓯᐊᕐᒪᖅᑎᖅᑕᐅᖃᑦᑕᖅᑐᖅ ᑖᓐᓇ ᑮᓇᐅᔭᖅ, 

ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ ᐊᕗᖓ $100,000-

ᒧᓪᓗᓃᑦ, ᑎᑭᓯᒪᔾᔪᒥᔪᓐᓇᕋᔭᖏᓛᖅ? ᑖᔅᓱᒥᖓ 

ᐊᖏᖃᑎᒋᔪᓐᓇᕋᔭᖅᐹᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑕᐃᒪᐃᓛᒃ ᐅᐊᑦᑎᐊ 

ᓇᓗᓇᐃᖅᑐᐃᓚᐅᕋᑦᑕ ᖃᓄᖅ ᐊᖏᑎᒋᔪᒥᑦ 

ᑮᓇᐅᔭᖃᖅᑎᑕᐅᑦᑕᕐᒪᖔᖅ, ᒫᓐᓇᒧᑦ ᑎᑭᑦᑐᒍ. 

ᐊᒻᒪᓗ ᒥᔅ ᐅᐃᑉᒥᐅᓪ ᐃᓚᖓ 

ᐅᖃᐅᓯᕆᓪᓗᕿᐊᓪᓚᑲᓗᔮ ᑕᐃᑲᓂ 2015-16 

ᐃᓗᐊᓂ, ᑕᐃᑯᖓ ᑮᓇᐅᔭᖅᑑᑎᒃᓴᖏᓐᓄᑦ 

ᑕᐃᑲᖓ ᐸᕐᓇᒍᑎᒋᔫᓪᓗᐊᕋᑦᑎᒍ. ᑖᓐᓇ Access 

Road Budget-ᒋᑦᑎᐊᒐᖓ. ᒫᓐᓇ ᑕᐃᒪᓐᓇᐃᑦᑐᒥᑦ 

ᑭᐅᔪᓐᓇᖅᐸᕋ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᑦᓯᐊᕋᓗᐊᖅᑐᖓ ᐃᒪᓐᓇ 

ᐊᔪᕐᓇᕐᓚᑦᑖᒻᒪᕆᑦᑐᖅ ᑖᓐᓇ 

ᐊᖏᓪᓕᒋᐊᕐᓂᐊᕐᓂᖓᓂᒃ ᐊᒻᒪᓗ ᐅᖃᕋᓗᐊᕐᒃᓱᑎᒃ 

ᓇᒻᒥᓂᖅ ᐅᖃᓪᓚᒃᑖᕋᓗᐊᖅᓱᑎᒃ 

ᖃᐅᔨᒪᔪᒐᓗᐊᒡᒎᖅ ᒥᑭᓗᐊᕐᓂᓐᓇᖅᑐᖅ ᑭᓯᐊᓂ 

ᓱᒻᒪᑦᑭᐊᖅ ᑐᑭᓯᓇᖏᒻᒪᑦ ᖃᐅᔨᒪᓪᓗᑎᒃ ᒐᕙᒪᒃᑯᑦ  

ᒥᑭᓗᐊᖏᓐᓇᖅᑎᓗᒍ ᐃᓚᒋᐊᕈᓐᓇᖏᒻᒪᒍ 

ᐃᑲᔪᑎᖃᑦᓯᐊᒻᒪᕆᓐᓂᐊᑎᓪᓗᒍ. ᑭᒃᑯᓂᑦᑯᐊ 

ᐃᓱᒪᓕᐅᖅᑎᐅᖃᑦᑕᕐᒪᑕ ᐃᓛᒃ ᖃᓄᖅ ᐃᓱᒪᓕᐅᕐ 

ᐃᓛᒃ ᑭᓪᓕᖃᖅᑎᑕᐅᓂᖓ ᓄᓇᓕᖕᓄᑦ 

ᓯᐊᒻᒪᑎᖅᑕᐅᓂᐊᕐᓂᖓ ᑖᓐᓇ $500,000 

ᑭᓪᓕᖃᖅᐸ ᐅᑦᕙᓗᕝᕙ ᑭᓪᓕᖃᖏᓪᓚᖅ ᓄᓇᓕᖕᒧᑦ 

ᐊᑕᐅᓯᕐᒧᑦ ᐱᔭᐅᔪᓐᓇᖅᑲ ᑖᓐᓇ $500,000. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑖᓐᓇ ᒥᔅ ᐅᐃᓐᒥᐅᒧᑦ ᑭᐅᑦᓯᐊᖁᕝᓗᒍ 

ᖃᓄᖅ ᑕᒪᓐᓇ ᐊᕕᒃᑐᖅᑕᐅᑦᑕᓂᕐᒪᖔᑦ ᐊᒻᒪᓗ 

ᖃᓄᖅ ᐊᑐᐊᒐᖅᑕᖃᓐᓂᖅᐸᑦ ᑭᐅᑦᓯᐊᖁᕝᓗᒍ ᒥᔅ 

ᐅᐊᓐᒥᐅᒧᑦ ᑭᐅᔭᐅᖁᒐᓗᐊᖅᐸᕋ ᐊᐱᖅᑯᑎᖓ. 

ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅ.  

 

ᐅᐃᓐᒥᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᓄᓇᓕᖕᓂ ᓄᓇᓕᒻᒥ ᐊᑕᐅᓯᕐᒥ 

ᑐᒃᓯᕋᖅᑐᖃᕈᓐᓇᑐᖅ $500,000-ᓂᒃ ᑭᓯᐊᓂ 

ᐊᖏᖅᑕᐅᒐᔭᖅᐸᓪᓚᐃᖏᑦᑐᖅ ᑮᓇᐅᔭᒥᒃ 

ᑕᐃᓯᓯᒪᔪᖃᖅᑐᔫᔮᖏᑦᑐᖅ ᐃᓱᒋᑎᑕᐅᔪᒥᒃ 

ᑐᒃᓯᕌᖑᔪᓐᓇᖅᑐᒦᒃ. ᐃᒪᐃᒐᓱᒃᓯᒪᔪᒍᑦᓕ 

ᑮᓇᐅᔭᕐᓂᒃ ᑮᓇᐅᔭᓂᒃ 

ᐱᑎᒃᓯᒐᓚᒑᔪᒃᓯᒪᑐᐃᓐᓇᖅᑐᒍᑦ ᓄᓇᓕᓕᒫᓄᓐ. 

ᐊᕙᑎᐅᓗᐊᖓᑕ ᓄᓇᓖᓐ $500,000-ᓂᒃ 

ᐊᒡᒍᕐᓂᐊᕐᓗᒋᑦ ᑕᑯᑦᓴᐅᒻᒪᓐ. 

 

ᑐᒃᓯᕌᖑᓂᖓᓄᐊᖓᔫᓪᓗᓂᓗ ᐱᔪᖅ. 

ᐊᒡᒍᖅᑕᐅᔭᕆᐊᖃᖅᑐᓂ ᑖᓐᓇ ᐃᓱᒪᒋᔭᐅᓪᓗᓃ 

ᐃᓱᖃᖅᑎᒃᓯᒐᓱᒃᐸᑦᑑᓐ ᓄᓇᓕᖕᓂᑦ 

ᑐᒃᓯᕋᖅᑐᖃᕋᐃᒻᒪᓐ ᖃᑦᓯᑦᑖᓚᓂᒃ 

ᐱᒋᐊᖃᓐᓂᐊᖅᑐᕆᔭᒥᓂᒃ ᓴᓇᒍᒪᔭᖓ ᐊᐅᔭᒃᑯᑦ 

ᐊᑐᕆᐊᖅ ᐱᔾᔪᑎᒋᓪᓗᒍ. 
 

ᑭᓯᐊᓂᓕ ᐱᓕᕆᕕᕗᑦᑕᐅᖅ ᑐᑭᓯᓯᒪᒻᒥᔪᒍᑦᑕᐅᖅ 

ᑮᓇᐅᔭᑭᓗᐊᖃᑦᑕᖅᑐᖅ ᑖᓐᓇ. ᑕᑦᕙᓂ 

ᐊᕐᕌᒎᓂᐊᖅᑐᒥ ᑮᓇᐅᔭᓕᕆᔾᔪᑏᑦ 

ᐊᕐᕌᒎᒋᓂᐊᖅᑕᖓᓂ 

ᓯᕗᒧᐊᒋᐊᒃᑲᓐᓂᕋᓱᓐᓂᐊᕋᓗᐊᖅᑐᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ ᑖᓐᓇ ᐃᓱᒪᒋᔭᐅᓯᒪᓇᒃᑐᒐᓗᐊᖅ ᑭᓯᐊᓂ 

ᖃᐅᔨᒪᑦᓯᐊᕋᒪ ᑕᒪᓐᓇ 

ᑐᓂᐅᖅᑲᑦᑕᐅᓯᒪᖃᑦᑕᕐᓂᖓ ᓄᓇᓕᖕᓄᑦ 

ᖃᓄᐃᑦᑑᒻᒪᖔᓐ ᐅᖃᖅᓯᒪᓚᐅᕋᒪ ᑕᐃᒪ 

ᕼᐋᒻᓚᒃᑯᓐᓄᑦ SAOᖑᓚᐅᖅᓯᒪᒐᒪ ᑕᒪᓐᓇ 

ᖃᐅᔨᒪᑦᓯᐊᕋᒃᑯ ᑐᒃᓯᕋᖅᑕᐅᖏᓐᓇᖅᐸᑦᑐᖅ 

ᕼᐋᒻᓚᒃᑯᓐᓂᑦ. ᓇᑉᐸᕆᖏᑦᑕᖓᓘᓐᓂᑦ ᓇᑉᐸᖓᑕ 

ᓇᑉᐸᕆᖏᑕᖓᓂᓘᓐᓂᑦ ᑐᓂᓯᖃᑦᑕᕐᒪᑕ. 

 

ᑭᓯᐊᓂ ᐱᔭᕆᐊᖃᓪᓚᑦᑖᒻᒪᕆᑦᑐᒐᓗᐊᖅ 

ᐱᓕᕆᒃᔪᑕᐅ ᐊᔪᕈᓐᓂᕐᐹᓪᓕᕈᑕᐅᓪᓚᕆᓐᓂᐊᕐᒪᑦ 

ᐱᓕᕆᐊᑦᓴᖃᖏᓪᓗᐊᕐᓂᖏᓐᓄᓐ ᓄᓇᓕᖁᑎᕗᑦ 

ᐃᓚᖏᑦ. ᑖᓐᓇ ᐊᑑᑎᖃᓪᓚᑦᑖᒻᒪᕆᒐᔭᕐᒪᑦ ᐊᒥᓱᓄᑦ 

ᐊᔪᕈᓐᓂᕈᑕᐅᕙᓪᓕᕐᓗᓂᓗ. ᑖᓐᓇ 

ᐅᖃᐅᓯᓗᐊᑐᐃᓐᓇᖅᑯᒻᒪᑦ ᑭᓯᐊᓂ 

ᐃᓱᒪᒋᔭᐅᑦᓯᐊᖁᓐᓇᕋᓗᐊᖅ ᐊᖏᔾᔫᒥᔪᒥᒃ 

ᑐᓂᐅᖅᑲᐃᔪᓐᓇᕋᔭᖅᐸᑕ ᓄᓇᓕᕆᔾᔪᑏᓐ. 

ᖁᔭᓐᓇᒦᒃ ᐃᒃᓯᕙᐅᑖᖅ ᑕᐃᒫᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑖᓐᓇ 

ᐅᖃᐅᓯᑐᐃᓐᓇᐅᖅᑲᐅᒻᒪᑦ ᑖᓐᓇ ᐱᖃᑖ 

ᐊᐱᕆᒍᒪᔪᖅ ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᒻᒦᒃ ᐃᒃᓯᕙᐅᑖᖅ. ᑐᓐᖓᓱᒋᑦ ᒥᓂᔅᑕ 

ᐊᒻᒪ ᐃᖅᑲᓇᐃᔭᖅᑎᑎᑦ. ᓯᕗᓪᓕᐹᖅ ᐅᓇ 

ᐊᐱᕆᒍᒪᔭᕋ ᐱᓕᕆᔾᔪᑎᒋᔭᖏᑦᑕ ᐸᕐᓇᐅᑎᖏᓐᓂᒃ 

2014-17 ᐃᖏᕐᕋᔪᓕᕆᓂᕐᒧᑦ ᐊᑐᐊᒐᓕᕆᔨᑦ 

ᐸᕐᓇᐅᑎᓪᓗ ᐊᑖᓂ. ᒪᑉᐱᒐᖓᓂ 194 ᐃᓄᒃᑎᑐᑦ, 

ᖃᓪᓗᓈᑎᑐᑦ 179. ᐅᑯᐊ 

ᓯᕗᓪᓕᐅᑎᓂᐊᖅᑕᖏᒎᖅ 2014-15-ᒥ ᓯᑕᒪᖓᑦ 

ᓇᓗᓇᐃᔭᖅᓯᒪᔭᖓᓂ ᓄᑖᕈᖅᑎᑦᓯᒋᐊᕐᓂᐊᕐᒪᑕᒑᖅ 

ᐊᕙᑎᓄᑦ ᐊᕐᕌᒍᓄᑦ ᑐᕌᖓᔪᓂᒃ ᐊᑭᑐᔫᑎᑦ. ᑖᒃᑯᐊ 

ᑭᓐᖒᒪᒋᔭᐅᔪᑦ ᒥᒃᓵᓄᑦ ᓄᓇᕗᑦ ᒥᑦᑕᕐᕕᖏᓐᓄᑦ. 

ᑖᓐᓇ ᖃᖓᐅᓇ ᐱᒋᐊᖅᓯᒪᓕᖅᑲᑦ ᑕᒪᓐᓇ 

ᖃᐅᔨᓴᕐᓂᐅᓂᐊᓂᕋᖅᓯᒪᔪᖅ ᐱᒋᐊᖅᓯᒪᕙ? 

ᓯᕗᓪᓕᖅᐹᖅ ᐊᐱᖅᑯᑎᒐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᐃᒃᓯᕙᐅᑕᖅ, ᑖᓐᓇ ᒥᔅᑐ ᓱᕕᒐᖅᕐᒧᑦ ᑭᐅᖁᓪᓗᒍ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᐃᓕᐅᖅᓯᒪᓕᕐᒪᖔᑕ ᐅᓪᓗᒥ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅᖅ. 

 

ᓱᕕᒐᖅᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑖᒃᑯᐊ 

ᖃᐅᔨᓴᕈᑎᐅᔪᐃᑦ ᒥᑦᑕᕐᕕᓐᓂᒃ 

ᐱᒋᐊᕈᑕᐅᓯᒪᓕᖅᑐᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪᑦᑕᐅᖅ ᑭᒃᑯᑦ 

ᖃᐅᔨᓴᖅᑲᑦ ᐱᔭᕇᕐᕕᒋᔭᖏᑦ ᐅᕝᕙᓗ 

ᑳᓐᑐᕌᒃᑯᑎᒎᖅᑲ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑕᖅ, 

ᒪ’ᓇᓪᓗᐊᕕᒃ. ᑐᑭᕼᐃᐅᒪᔭᒃᑯᑦ ᑕᒪᓐᓇ 

ᑳᓐᑐᕌᒃᑕᐅᓯᒪᓪᓗᓂ ᖃᐅᔨᓴᕐᓂᐅᔪᖅ. ᒪ’ᓇ. 

 

ᐃᒃᓯᕙᐅᑕᖅ: ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ ᐃᒃᓯᕙᐅᑕᖅ. ᐊᒻᒪ, 

ᑖᓐᓇᓕᑭᐊᖓᐃ ᖃᖓ ᐱᔭᕇᖅᑕᐅᒍᒫᓐᓂᐊᖅᑲ 

ᖃᐅᔨᓴᕐᓂᐅᔪᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ. 

ᓂᕆᐅᑦᑐᒍᑦ ᑕᒡᕙᓂ ᑖᑉᓱᒪ ᑕᖅᑭᐅᑉ ᓄᓐᖑᐊᓂ. 

ᒪ’ᓇ. 

 

ᐃᒃᓯᕙᐅᑕᖅ: ᒥᓂᔅᑐ ᔪᐊᓇᓯ. 

 

ᔪᐊᓇᓯ: ᐄ, ᖁᔭᓐᓇᒦᒃ ᐃᒃᓯᕙᐅᑕᖅ. 

ᒥᓂᔅᑑᓐᖑᐊᑲᐃᓐᓇᓕᕐᓚᖓ. 

 

>>ᐃᓪᓚᖅᑐᑦ 

ᐄ, ᑖᒃᑯᐊ ᖃᐅᔨᓴᕐᓂᖃᖅᑎᓪᓗᒋᑦ ᐅᑯᐊ 

ᓇᓗᓇᐃᖅᓯᒪᒻᒪᑕ ᓯᕗᓪᓕᐅᑎᓂᐊᖅᑕᖏᓐᓂ ᑖᒃᑯᐊ 

ᖃᐅᔨᓴᕈᑎᒥᓂᑦ ᐊᑐᕐᓗᒋᑦ, ᐃᓛᒃ, 

ᐊᑐᓕᖁᔭᐅᓯᒪᓂᖏᑦ ᒪᓕᓪᓗᒋᑦ. ᑭᓯᐊᓂ, 

ᐊᐱᕆᒐᓱᐊᖅᑐᖓ ᓱᓇᓂᒃ ᑐᓐᖓᕕᖃᕐᓂᕐᒪᖔᑕ 

ᓲᕐᓗ ᒥᑦᑕᕐᕕᑦ ᑕᑭᓂᖏᓐᓂᒃ ᐅᕝᕙᓗ ᓄᓇᓕᐅᑉ 

ᐃᓂᒋᔭᖓᑕ ᐃᓗᐊᓂ ᐅᕝᕙᓗ 

ᐊᑦᑕᓇᖅᑐᒦᑐᐃᓐᓇᕆᐊᖃᕐᓂᖏᓐᓂᒃ; ᐃᓛᒃ, ᓱᓇᓂ 

ᑐᓐᖓᕕᖃᕐᓂᕐᒪᖔᑕ ᐊᐱᕆᒐᓱᐊᖅᑐᖓ, 

ᐃᒃᓯᕙᐅᑕᖅ, ᑐᑭᓯᓇᕐᓂᕈᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑐ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᒃᓯᕙᐅᑕᖅ, ᐊᒻᒪ 

ᒪ’ᓈᖅᖢᒍ ᐊᐱᖅᑯᑎᒋᔭᖓᓂᒃ. ᐃᒃᓯᕙᐅᑕᖅ, 

ᑕᒪᓐᓇ ᖃᐅᔨᕼᐊᕐᓂᖅ ᐊᔾᔨᒌᓐᖏᑦᑑᒻᒪᑦ ᐃᓗᓕᖏᑦ 

ᖃᐅᔨᕼᐊᕐᓂᐅᑉ. ᒥᔅᑐ ᓱᕕᒐᖅᕐᒧᑦ 

ᖃᓄᐃᓪᓚᕆᒻᒪᖔᑕ ᐅᓂᒃᑳᑦᓯᐊᖁᕋᓗᐊᖅᐸᕋ. ᒪ’ᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᕕᒐᖅ. 

 

ᓱᕕᒐᖅᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᒪᒃᑯᐊ 

ᒥᑦᑕᕐᕕᑦ ᖃᖓᑕᔫᒃᑯᕖᓪᓗ 

ᓴᓇᔭᐅᖏᓐᓇᕆᐊᖃᓲᖑᒻᒪᑕ 

ᓄᑖᓐᖑᖅᑎᑕᐅᒐᓱᐊᖅᑎᓪᓗᒋᑦᑕᐅᖅ. ᐊᒻᒪᓗ 

ᑕᒪᒃᑯᐊ ᐊᐅᓚᑕᐅᓂᖏᑦ ᖃᐅᔨᓴᖅᑕᐅᓪᓗᑎᒃ. 

ᑕᒪᒃᑯᐊ ᐊᐅᓚᑕᐅᓂᖏᑦ ᒪᓕᑦᓯᐊᕆᐊᖃᓲᖑᒻᒪᑕ 

ᒪᓕᒐᓕᐊᕆᔭᐅᓯᒪᔪᓂ ᐊᒻᒪᓘᓐᓃᑦ 

ᐊᑐᐊᒐᓕᐊᕆᔭᐅᓯᒪᔪᓂ ᐊᐅᓚᔪᓐᓇᐅᑎᖏᑦ 

ᐱᒍᓐᓇᖁᓪᓗᒋᑦ ᒪᑯᐊ ᓚᐃᓯᓐᓯᑖᕆᔭᐅᓲᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᓄᓇᕗᑦᒥ 

ᒥᑦᑕᕐᕕᐅᔪᑦ ᓚᐃᓴᖃᖅᑐᐃᓐᓇᐅᕙᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑖᓐᓇ ᑲᔪᓯᒋᐊᖁᑐᐃᓐᓇᖅᑐᒍ 

ᐊᐱᖅᑯᑎᖓᓄᑦ ᑭᐅᖁᓪᓗᒍ, ᒥᔅᑕ ᓱᕕᒐᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓱᕕᒐᖅᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᒃᑯᐊ 

ᓄᓇᓕᓐᓃᑦᑐᐃᑦ ᓚᐃᓴᖃᖅᑐᐃᓐᓇᐅᔪᐃᑦ, ᐊᒻᒪᓗ 

ᐃᓚᖏᑦ ᓯᓚᑖᓂ, ᓲᕐᓗ ᐅᔭᕋᓐᓂᕐᕖᑦ 

ᓚᐃᓴᖃᕐᒥᔪᐃᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑕᖅ. 

ᐊᓯᖓᓅᖅᐸᓪᓕᐊᒥᓗᖓ. ᐃᖏᕐᕋᔪᑏᑦ ᒥᒃᓵᓄᑦ 

Motor Vehicle Information System ᑖᒃᑯᐊ 

ᐱᖁᑎᑖᕆᔭᐅᓂᐊᖅᑐᐃᑦ ᓂᐅᕕᐊᕆᔭᐅᓯᒪᓕᖅᑲᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᒪᑦᓈᖅᑐᒍᓗ ᐊᐱᖅᑯᑎᒋᔭᖓ. ᑕᒪᓐᓇ 

MVIS ᐱᔾᔪᑎᒋᓗᒍ, ᓄᑖᖑᓂᖅᓴᓂᑦ 

ᐱᔭᕆᐊᖃᕐᓂᖅ. ᐱᕙᓪᓕᐊᔪᒍᑦ ᒫᓐᓇ 

ᐃᓇᖏᐅᑎᓂᐊᖅᑐᓂᑦ ᓄᑕᐅᖏᓕᕐᓂᑯᓄᑦ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ 

ᓄᑕᐅᓐᖏᓐᓂᖅᐹᖏᑦ 

ᓯᕗᓪᓕᐅᔭᐅᑎᑕᐅᓂᐊᕐᒪᖔᑕ ᐊᐱᕆᒍᒪᓕᕐᒥᔭᕋ 

ᒥᓂᔅᑕ, ᑖᒃᑯᓇᓐᖓ ᓂᐅᕕᖅᐸᓪᓕᐊᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑕᓐᓇ ᒥᔅᑕ ᓱᕕᒐᖅᒧᑦ 

ᑭᐅᑦᑎᐊᖁᓪᓗᒍ, ᖃᓄᐃᔅᓴᖏᒃᑯᕕᑦ? ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᖃᕆᑕᐅᔭᓕᕆᔾᔪᑎ ᐃᓕᓐᓂᐊᖅᑕᐅᓇᓱᐊᖅᑐᖅ 

ᐱᑐᖃᐅᓂᑯᖓᓄᑦ. ᓄᑖᓐᖑᖅᑎᑕᐅᒋᐊᖃᖅᓱᓂ. 

ᑕᒪᒃᑯᐊ ᐊᑐᖃᑦᑕᖅᑐᓕᒫᑦ ᐊᑕᐅᑦᑎᒃᑯᑦ 

ᐊᓯᔾᔨᕈᒫᕐᓂᐊᖅᓯᒪᔫᒐᓗᐊᑦ ᑭᓯᐊᓂᑦᑕᐅᖅ 

ᐊᑕᐅᑦᑎᒃᑯᐃᓐᓈᓗᒐᔭᖅᑐᓴᐅᖏᒥᒻᒪᑦ. ᑕᒪᒃᑯᐊ 

ᐱᓕᕆᖃᑎᒋᔭᕗᑦ ᐊᓯᖏ ᐱᓕᕆᕝᕖᑦ, ᓲᕐᓗ 

ᓄᓇᓕᓐᓂ ᒐᕙᒪᓕᕆᔨᒃᑯᑦ, ᐊᒻᒪᓗ ᑕᒪᒃᑯᐊ GLO 

Offices ᐱᓕᕆᖃᑎᒋᖃᑦᑕᕐᓗᒋᑦ, ᐊᒻᒪᓗᑦᑕᐅᖅ 

ᓄᓇᓖᑦ ᕼᐋᒻᓚᖏᑦ ᐱᓕᕆᖃᑎᒋᓛᕐᒥᔭᕗᑦ. 

ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ, ᐊᒻᒪᓗ ᓇᑯᕐᒦᒃ 

ᑭᐅᒻᒫᖓ ᐊᒻᒪ ᑖᓐᓇᓕᐊ ᓇᒧᑦ 

ᓇᓗᓇᐃᖅᓯᓯᒪᒻᒪᑕᐃᓛᒃ ᐱᓕᕆᕝᕕᒋᔭᖓ 2014-

17ᒥᒃ ᐱᓕᕆᔾᔪᑎᒃᓴᖏᑕ ᐸᕐᓇᐅᑎᖏᓐᓂᒃ, 

ᐱᓕᕆᖃᑎᖃᕐᓂᐊᕐᓂᕋᕐᒪᑕ GLO-ᓂᒎᖅ ᑕᒪᓐᓇ 

ᐱᕚᓪᓕᖁᓗᓂᒋᑦ ᐃᖏᕐᕋᔪᓕᕆᔾᔪᑏᑦ ᓄᓇᕗᑦᒥ 

ᐊᐅᓚᓂᕆᔭᖓᓂᒃ. ᖃᓄᖅ 

ᐱᕚᓪᓕᕈᑎᔅᓴᐅᓚᑦᑖᕐᓂᐊᖅᐸ, ᓱᓇᒥ 

 

(ᑐᓵᔨᑎᒍᑦ) ᑭᓱᓂ ᑕᐃᒪᓐᓇ ᐋᖅᑭᓯᐃᓂᐊᖅᐱᓯ 

ᑕᒪᑐᒪ ᒥᔅᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᓐᓇ 

ᐅᖃᐅᓯᕆᓯᒪᓕᕋᑦᑎᒍ ᐊᑕᐅᓯᐊᖏᑦᑐᒍ, ᑕᒪᒃᑯᐊ 

GLO ᐱᔾᔪᑎᒋᓗᒋᑦ ᐱᓕᕆᕝᕕᒋᑦᑕᔭᖏᑦ 

ᐅᕙᑦᑎᓃᓐᓇᖅ Department-ᒋᔭᑦᑎᓐᓂ ᑖᒃᑯᐊ 

ᐊᑐᓪᓚᕆᒃᑲᑦᑎᒍ. ᐊᑐᓪᓚᕆᓐᓂᐊᖅᑐᒋᓪᓗ 

ᓄᓇᓕᓐᓃᑦᑐᑦ ᑕᐃᒃᑯᐊ, ᐱᔾᔪᑎᒋᓗᒍ ᒪᓐᓇ MVIS-

ᓕᕆᓂᖅ ᐅᕝᕙᓘᓐᓃᑦ ᓚᐃᓴᓕᕆᔩᑦ ᑕᒪᒃᑯᐊ  

ᐱᓕᕆᕝᕕᒋᔭᒃᑲ ᐃᓗᐊᓂ ᑲᒪᒋᔭᐅᔪᑦ ᑕᐃᒃᑯᓄᖓ 

GLO-ᖑᑎᒍ, ᓄᓇᓖᑦ ᕼᐋᒻᓚᒃᑯᑎᒍᑦ 

ᐱᓕᕆᑎᑕᐅᔪᑦ.  

 

ᑕᒪᓐᓇ ᑕᕝᕘᓇ ᑖᒃᑯᐊ ᐊᑐᕐᓗᒋᑦ ᐊᒻᒪᓗ 

ᐃᓕᓐᓂᐊᖅᑎᑕᐅᑦᑕᖅᑑᓪᓗᐊᕐᓂᐊᖅᑐᑎᒃ, 

ᐱᓕᕆᐊᑦᑕ ᐱᓕᕆᕝᕕᐅᑉ ᐃᓗᐊᓃᑦᑐᓂᒃ 

ᐱᓕᕆᐊᖃᕐᓂᐊᕈᒥᒃ ᑕᕝᕘᓇ ᐃᒃᓯᕙᐅᑖᖅ, 

ᐃᑲᔪᕐᓂᖃᑦᑎᐊᕐᓂᐊᒍᓇᖅᑐᖅ ᓄᓇᓕᒻᒧᓪᓗ ᐊᒻᒪᓗ 

ᐅᕙᒍᑦ ᐱᓕᕆᕝᕕᕗᑦ 

ᐱᓕᕆᖃᑎᒌᑦᑎᐊᖅᑑᓪᓗᐊᕐᓂᐊᕐᓗᑕ, ᑕᐃᓐᓇᓗ 

ᐱᓕᕆᑎᑕᐅᓂᐊᖅᑐᖅ GLO-ᖑᓇᔭᖅᑐᖅ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᓱᓕ 

ᐱᓕᕆᕝᕕᒋᔭᖓᒎᖅ ᓯᕗᓪᓕᐊᑎᑦᑎᓂᐊᕐᒪᑕ 2014-

15-ᒥᓗ ᕿᒥᕐᕈᓗᑎᒃ ᐃᖏᕐᕋᔾᔪᑎᓕᕆᓂᕐᒧᑦ 

ᐱᖁᔭᖅ Motor Vehicles Act ᐊᒻᒪᓗ 

ᒪᓕᒐᖏᓐᓂᑦ regulations-ᖏᓐᓂᑦ. 

ᓱᓇᒥᓪᓕᑭᐊᕐᖓᐃ ᐊᓯᔾᔩᒍᒫᕐᓂᐊᖅᑲᑦ ᑕᕝᕙᓂ 

ᐱᖁᔭᐅᑉ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᔪᐊᓇᓯ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐊᐱᖅᑯᑎᒋᔭᖓ ᑖᓐᓇ ᕼᐅᓇᓂ 

ᐊᑦᑕᕈᑦᑐᖃᕋᔭᕐᒪᖔᑦ ᑕᐃᒃᕼᐅᒪ act-ᖑᓇᔭᖅᑑᑉ 

ᐃᓗᐊᓂ. ᓇᒻᒥᓂᒐᖅ ᑭᐅᔪᓐᓇᖏᓐᓇᒃᑯ 

ᑭᐅᔫᓪᓗᐊᕋᔭᖅᐸᑦ ᒥᔅᑕ ᓱᕕᒐᖅ, ᑕᒪᓐᓇ 

ᑭᐅᔪᓐᓇᖅᐸᒍ ᑭᐅᖁᒐᓗᐊᖅᐸᕋ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅᑕ 

ᓱᕕᒐᖅ.  

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐋᖅᑭᒋᐊᖅᓯᓂᐊᕋᑦᑕ ᑖᒃᑯᓄᖓ ᓄᓇᓯᐅᑏᑦ 

ᒥᔅᓵᓄᑦ ᒪᓕᒐᕐᓂᒃ ᓄᑖᓐᖑᖅᑎᒐᓱᐊᕐᓗᒍ ᑖᓐᓇ 

ᒪᓕᒐᒃᓴᖅ. ᑕᒪᒃᑯᐊ ᐅᐃᒪᔮᖅᑎᑦᑎᓗᑎᒃ ᐊᖁᓲᑦ 

ᐊᒻᒪᓗ ᐃᓕᓐᓂᐊᖅᐸᓪᓕᐊᓂᖏᑦ 

ᐊᖁᒍᓐᓇᐅᑎᑖᕐᓂᕐᒧᑦ ᐊᒻᒪᓗ ᒪᓕᒐᑎᒍᑦ ᑕᒪᒃᑯᐊ 

ᓄᓇᓯᐅᑏᑦ ᓄᑕᐅᓐᖏᓗᐊᓕᕌᖓᑕ 

ᖃᓄᐃᓕᐅᖃᑦᑕᕋᔭᕐᓂᖏᑦ.  

 

ᐊᒻᒪᓗᑦᑕᐅᖅ ᑖᒃᑯᐊ ᓄᓇᖃᕐᓂᕋᖅᑕᐅᔪᑦ 

ᒪᓕᒐᕋᓛᓕᐅᕐᓂᖅ ᓄᓇᓕᓐᓂ ᐊᒻᒪᓗ ᓄᓇᓕᓐᓂ 

ᐅᓗᕆᐊᓇᓐᖏᑦᑐᒦᑎᑦᑎᒐᓱᐊᕐᓂᖅ ᐊᒻᒪᓗ ᑎᒥᒥᒍᑦ 

ᐊᔪᕈᑎᖃᖅᑐᓄᑦ ᓄᖅᑲᖅᑕᕐᕖᑦ ᓄᓇᓯᐅᑎᓄᑦ, 

ᐊᒻᒪᓗᑦᑕᐅᖅ ᐊᑭᓕᐅᑎᔅᓴᐅᒐᔭᖅᑐᑦ ᑕᒪᒃᑯᐊ 

ᓇᓪᓕᐅᒃᑯᒫᖃᓐᖏᑦᑐᑎᒃ ᐊᖁᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓱᕕᒐᖅ. ᒥᔅᑕ 

ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᖁᔭᓐᓇᒦᒃ, ᑭᐅᔾᔪᑎᒋᑦᑎᐊᖅᑕᖏᑦ 

ᒪᓕᒐᖃᑦᑎᐊᕐᒪᑕ. ᐱᓕᕆᕝᕕᒋᔭᖏᑕ ᓱᓕ 

ᓇᓗᓇᐃᖅᓯᓯᒪᓐᖏᒻᒪᑕ ᐸᕐᓇᐅᑎᒥᓐᓂᒃ, 

ᑳᓐᑐᕌᑦᑎᒥᒎᖅ ᐃᖅᑲᓇᐃᔭᖅᑎᖃᖅᑐᑎᒃ 

ᕿᒥᕐᕈᔭᐃᒃᑲᐃᓚᐅᕐᒪᑕ ᑖᔅᓱᒥᖓ Motor Vehicles 

Act, ᑕᐃᒃᑯᐊ ᑳᓐᑐᕌᑦᑎᐅᓚᐅᖅᑑᒃ 

ᐱᓕᕆᐊᕆᓚᐅᖅᑕᖏᑦ ᖃᓄᖅ ᐊᑐᖅᑕᐅᓐᓂᖅᐸᑦ? 

ᑕᐃᒫᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᔪᐊᓇᓯ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᑳᓐᑐᕌᖃᖅᑐᒧᑦ ᐊᑕᐅᕼᐃᕐᒧᑦ information-

ᓕ ᐅᕙᖓ ᓇᒻᒥᓂᖅ ᐱᕼᐃᒪᓐᖏᑦᑐᖓ ᐊᒻᒪᓗ 

ᐱᑕᖃᕐᓂᖅᐸᑦ ᒥᔅᑕ ᓱᕕᒐᖅᐅᑉ ᑕᒪᓐᓇ 

ᖃᐅᔨᒪᓐᓂᖅᐸᒍ ᑭᐅᒋᐊᑦᑎᐊᖁᕙᕋ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅᑕ 

ᓱᕕᒐᖅ. 

 

ᓱᕕᒐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ 

ᑕᒫᓂᒐᓚᒃ 2007-08-ᒥ 

ᐱᒋᐊᕈᑕᐅᓚᐅᖅᓯᒪᒻᒥᔫᒐᓗᐊᖅᑕᐅᖅ ᐃᓚᖏᑦ 

ᑕᒪᒃᑯᐊ ᕿᒥᕐᕈᔭᐅᓯᒪᒋᓪᓗᑎᒃ. ᓄᑖᒥᑦ 

ᐊᑐᐃᓐᓇᕈᐃᒋᐊᖃᕐᒥᒐᑦᑕ ᒪᓕᒐᔅᓴᕐᒥᑦ, 

ᑐᐱᖅᓲᑎᔅᓴᒥᑦ ᑕᒪᓐᓇ ᓴᓇᔭᐅᕙᓪᓕᐊᔪᖅ ᐊᒻᒪᓗ 

ᖃᓄᐃᓕᐅᖅᓯᒪᓕᑦᑕᕐᒪᖔᑕ 

ᑭᐅᓪᓚᑦᑖᕈᓐᓇᖏᑦᑐᖓ ᑭᓯᐊᓂ 

ᐊᖏᖅᑕᐅᖅᑳᓚᐅᖅᑎᓪᓗᒋᑦ ᑮᓇᐅᔭᖅ 

ᑐᐱᖅᓲᑎᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᓱᕕᒐᖅ. 

ᑕᕝᕙᓃᓐᓇᑉᑕ ᐱᕙᓪᓕᐊᔪᓕᕆᔨᒃᑯᑦ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

6. ᐊᑎᖁᑎᒃᑲ ᒪᓕᒃᖣᒋᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒃᑲᓐᓂᕈᒪᓪᓗᖓ ᑕᐃᒪ ᔪᐊᓇᓯ 

ᐊᐱᖅᓱᖃᐅᒻᒪᑦ ᐱᐊᓂᓐᓂᐊᓂᕋᐃᓚᐅᕐᒪᑕ ᔫᓂᒥ. 

 

ᑕᐃᒪ ᑕᐃᒃᑯᓂᖓ ᐱᖁᑎᔅᓴᓂᒃ ᐅᑭᐊᒃᓵᖅ 

ᒥᑦᑕᕐᕕᓐᓂ ᓄᓇᓕᓐᓂ ᐱᖁᑎᔅᓴᖏᓐᓂᒃ 

ᓇᓗᓇᐃᖅᓯᓯᒪᓂᐊᖅᐸᑦ> 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. ᐄ, 

ᐅᑭᐊᒃᓵᒧᑦ ᐊᑐᐃᓐᓇᕈᖅᑎᑑᓪᓗᐊᖅᑕᕗᑦ. ᒪ’ᓇ. 

 

ᐃᒃᓯᕙᐅᑖᖅ: ᒪ’ᓇᒃᓗᐊᕕᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑑᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᒋᕙᕋ ᒥᓂᔅᑕ ᑕᐃᒪᓐᓇ ᑭᐅᒻᒪᑦ. ᒪᑉᐱᕐᓗᒍ 

180 ᐅᕙᓂ ᐃᖅᑲᓇᐃᔮᕆᓂᐊᕐᓂᕋᒃᑕᑉᓯᓐᓂ 

ᑕᒫᓂᒎᖅ ᓄᑖᓐᖑᖅᑎᕆᔪᒫᕋᔅᓯ ᐲᔭᐅᓗᑎᓪᓗ 

ᑕᒪᒃᑯᓂᖓ ᐃᓪᓗᕐᔪᐊᑐᖃᕐᓂᒃ ᕿᑭᖅᑖᕐᔪᐊᕐᒥ, 

ᓇᓂᓯᕕᒃᒥ, ᓴᓂᑭᓗᐊᕐᒥ ᐊᒻᒪ ᖃᐅᓱᐃᑦᑐᒥ. 

 

ᑕᐃᒪ ᐅᑉᓗᒥ ᖃᓄᐃᓕᖅᐸᑦ? ᑖᒃᑯᐊ 

ᐲᔭᖅᑕᐅᕙᓪᓕᐊᔪᒫᖅᑐᑦ ᓱᕋᖅᑎᖅᑕᐅᓗᑎᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑕᒪᒃᑯᐊᖏᓛᒃ ᐃᓚᖏᑦ ᒥᑦᑕᕐᕖᑦ ᓄᑕᐅᖏᑦᑐᑦ 

ᐲᖅᑕᐅᔭᕆᐊᖃᑦᑐᑦ ᐊᒻᒪᓗ 

ᐱᓕᕆᐊᕆᔭᐅᔭᕆᐊᖃᑦᑐᑦ ᐊᔾᔨᒌᖏᑦᑑᒡᒪᑕ 

ᐃᓚᖏᑦ ᐊᕙᑖ ᑖᓐᓇ 

ᐅᓗᕆᐊᓇᕐᓂᖃᕋᓗᐊᖏ’ᒪᖔᑦ 

ᐲᔭᖅᑕᐅᔭᕆᐊᖃᕐᓂᖓᓄᑦ ᐱᔾᔪᑎᒋᓗᒍ. ᑭᕼᐃᐊᓂ 

ᐊᐱᖅᑯᑎᒋᓐᓂᖅᐸᒍ ᑖᓐᓇ ᓄᓇᓕᖁᑎᒋᔭᖓᓄᑦ 

ᑕᒪᓐᓇ ᐊᕙᑎᓕᕆᓂᖅ ᐱᓕᕆᐊᕐᕆᕈᔭᐅᒐᓂᒃᑐᖅ. 

ᑕᐃᒃᓱᒪ ᐳᐊᔾᔪᑎᒃᓴᖓᓄᑦ ᐲᖅᑕᐅᔾᔪᑎᔅᓴᖓᓄᑦ 

ᑕᒪᓐᓇ ᑮᓇᐅᔭᖅᑐᕈᑎᔅᓴᖓᓄᑦ 

ᐱᓕᕆᐊᖃᑉᐸᓪᓕᐊᓕᖅᑐᒍᑦ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᒃᓗᐊᕕᒃ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑉᓗᒥ ᐃᒃᓯᕙᐅᑖᖅ, ᑕᐃᒪ ᑕᒫᓂᒎᖅ 

ᐲᔭᐃᓂᐊᕐᓂᕋᖅᓯᒪᓕᕐᒪᑕ ᖃᖓᑭᐊᖅ ᑕᐃᒪ 

ᖃᖓᓪᓚᕆᑭᐊᖅ ᐱᓕᕆᒋᐊᓪᓚᕆᓕᕋᔭᖅᐸᑦ ᐃᒪᓐᓇ 

ᐱᔭᐃᓪᓚᑦᑖᖅᑐᖃᕋᓗᓕᕈᓂ. 

 

ᐃᒃᓯᕙᐅᑕᖅ: ᒪ’ᓇᒃᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ 

ᐊᒻᒪᓗ ᒪ’ᓈᖅᑐᒍ ᐊᐱᖅᑯᑎᒋᔭᖓᓂᒃ. ᐃᒃᓯᕙᐅᑖᖅ, 

ᑕᐃᑉᓇ ᐆᑦᑑᑎᒋᔪᓪᓗᐊᖅᐸᕋ ᓄᓇᓕᖁᑎᖓᓃᑦᑐᖅ 

ᒥᑦᑕᕐᕕᑐᖃᖅ ᑎᒻᒥᓲᖃᕝᕕᒥᓂᖅ 

ᑮᓇᐅᔭᖁᑎᔅᓴᖓᓂᒃ 

ᑐᒃᓯᕋᐅᑎᕙᓪᓕᐊᔭᕆᐊᖃᕐᓂᐊᕋᑦᑎᒍ ᑭᓯᐊᓂᓕ 

ᑕᐃᑲᓂ 2015-16 ᐃᓗᐊᓂ ᓂᕆᐅᓇᖅᑐᖅ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᒃᓗᐊᕕᒃ. ᐊᑎᖁᑎᒃᑲ ᒪᓕᒃᖣᒍ 

ᑕᕝᕙᓃᓐᓇᑦᑕ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ Branch Summary 

ᐃᖏᕐᕋᔪᓕᕆᔨᒃᑯᑦ K-6. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ 

ᐱᕕᖃᑦᑎᑲᓐᓂᕋᕕᓐᖓ, ᐅᐊᑦᓯᑯᓗᒐ  

ᓄᖑᑦᑐᑯᓘᖅᑲᐅᒻᒪᑦ. ᐃᒃᓯᕙᐅᑖᖅ, ᒥᓂᔅᑐᒧᑦ 

ᐊᐱᕆᔪᒪᓪᓗᖓ ᑕᐃᒃᑯᓂᖓ ᐊᐱᖅᓲᑎᒋᖅᑲᐅᔭᒪ 

ᐃᓚᖓᓂᒃ ᖃᖓᑕᓲᒃᑯᕕᒻᒥ ᖃᖓᑕᓲᓄᑦ 

ᐅᖃᓪᓚᒃᑎᐅᕙᑦᑐᓄᓪᓗ. ᑖᒃᓱᒧᖓ ᐊᑕᐅᓯᕐᒥᒃ ᓱᓕ 

ᐊᐱᖅᑯᑎᔅᓴᖃᑦᑐᖓ, ᐃᒃᓯᕙᐅᑖᖅ. ᐆᒥᖓ 

ᖃᓪᓗᓈᑎᑐᑦ ᐅᖃᓕᒫᕈᓘᔭᕋᓱᓚᐅᕐᓚᒍ. 

 

(ᑐᓵᔨᑎᒍᑦ) ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓱᓇᓂᒃ 

ᐱᔪᓐᓇᕐᓂᖃᕐᓂᐊᕐᒪᖔᑦᓯ ᑕᒪᒃᑯᓄᖓ 

ᐋᓐᓂᖅᑕᐃᓕᒪᓂᐅᓂᐊᖅᑐᒥᒃ 

ᑳᑦᑐᓛᓕᐊᕆᔭᐅᓂᐊᖅᑐᓄᑦ ᓄᑖᓂᒃ? 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᒃᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ, 

ᒪᑦᓈᖅᑐᒍᓗ ᐊᐱᖅᑯᑎᖓᓂᒃ. ᐃᒃᓯᕙᐅᑖᖅ ᑖᓐᓇ 

ᒥᔅ ᐅᐃᓐᒥᐅᓪᒧᑦ ᑭᐅᔪᑎᒋᑦᑕᓗᐊᑕ ᐃᓚᖓᓄᑦ, 

ᐃᓛᒃ ᐊᐱᖅᑰᑎᒋᑦᑕᓚᐅᒐᑕ ᐃᓚᖓᓅᒻᒪᑦ, 

ᑭᐅᒋᐊᖁᒐᓗᐊᖅᑐᒍ ᖃᓄᐃᔅᓴᖏᒃᑯᕕᑦ? ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᓐᓇ ᐱᐅᔫᔫᖅ. ᑕᐃᒪ ᒐᕙᒪᐃᑦ, ᓄᓇᕗᑦ 

ᒐᕙᒪᖏ ᐱᓯᒪᐃᓐᓇᕐᓂᐊᖅᑐᑦ ᑕᒪᒃᑯᓄᖓ 

ᐋᓐᓂᖅᑕᐅᓕᒪᔾᔪᑎᒃᓴᕋᓗᓐᓂᑦ ᐊᒻᒪ 

ᐊᐅᓚᑕᐅᒍᑎᖏᓐᓂᒃ. ᑕᐃᒪ ᓱᓕ 

ᐊᐅᓚᑎᓂᖃᐃᓐᓇᕐᓂᐊᖅᑐᒍᑦ ᑕᒪᒃᑯᓂᖓ 

ᒥᑦᑕᕐᕕᓐᓂᑦ ᓄᓇᓕᓐᓃᑦᑐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕗᖓ 

ᐅᑎᓚᐅᑲᒍᒪᓪᓗᖓ ᑐᑭᓯᒋᐊᕈᒪᑐᐃᓐᓇᖅᑐᖓ.  

ᐃᒻᒪᖄ ᒪᓕᒐᓕᐅᖅᑎᐅᖃᑎᒪ ᒥᔅᑕ ᒥᑭᓐᖑᐊᖅ 

ᐊᐱᖅᓲᑎᒋᖅᑲᐅᔭᕋᓗᐊᖓ ᐃᓚᖓ. ᐅᑯᐊ 

ᐱᒋᐊᖅᑎᑦᑎᔪᕕᓂᕐᓂᑦ ᒪᑉᐱᖅᑐᒐᖓᓂ 

ᑕᓪᓕᒪᖓᓐᓂ, ᑎᓯᒪᖓᓐᓂ, ᐅᖃᖅᓯᒪᒻᒪᑦ, 

ᐊᖓᔪᖅᑳᖅ ᒥᓂᔅᑕ ᐅᖃᐅᓯᑎᑦ ᐅᖃᖅᓯᒪᒻᒪᑕ, 

ᐃᓚᖃᖅᑐᑎᒃ ᐃᒪᓐᓇ. ᓄᓇᕗᑦᒥᒎᖅ 

ᖃᖓᑕᓲᑯᕕᓕᕆᔩᑦ ᐱᓕᕆᖃᑎᖃᕐᓂᐊᖅᑐᑦ 

ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ NAV ᑲᓇᑕ. 

ᓇᓗᓇᐃᖅᓯᖁᓪᓗᒋᑦ ᓇᓪᓕᐊ ᓄᓇᓖᑦ 

ᐊᑲᐅᓯᕚᓪᓕᕋᔭᕐᒪᖔᑕ ᑕᒪᕇᒃᑯᑎᓂᒃ 

ᐃᓕᓯᕕᐅᒍᑎᒃ. ᐆᒥᖓ ᐊᐱᕈᔪᒪᓪᓗᖓ, 

ᐱᑕᖃᑐᐃᓐᓇᕆᐊᖃᕐᒫᑦ ᓄᓇᓖᑦ 

ᓇᓪᓕᐊᓐᓄᑐᐃᓐᓇᖅ ᒥᕝᕕᒻᒥ 

ᑕᐃᒪᐃᑐᖅᑖᖏᒃᑲᓗᐊᕐᓗᑎᒃ ᓱᖁᑕᐅᖏᑦᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑕᐃᒪᐃᓛᒃ ᓇᓗᓇᐃᖅᑐᐃᒋᐊᕐᓂᐊᓚᐅᕋᑦᑕ ᑕᒪᓐᓇ 

ᑕᑯᔭᐅ ᕿᒥᕐᕈᔭᐅᓗᓂ ᓇᓪᓕᐊ ᒥᑦᑕᕐᕖᓪᓗ Busy-

ᓂᖅᓴᐅᕙᑦ. ᑕᒪᒃᑯᐊ ᐊᔾᔨᒌᓐᖏᑦᑐᑦ ᐊᒥᓱᑦ 

ᑕᐅᑐᓪᓗᒋᑦ ᑕᒪᓐᓇ ᕿᒥᕐᕈᔭᐅᔪᒫᕐᒪᑦ. ᑕᕝᕘᓇ 

ᒫᓐᓇ ᑭᐅᔪᓐᓇᖅᐳᖓ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᓂᐊᖅᑲᐅᔭᕋ ᑭᖑᓪᓕᕐᒥᑦ 

ᑭᐅᕙᒌᓪᓚᒃᑕᕋᓗᐊᖓ 

ᐊᐱᖅᑯᑎᒋᓇᓱᑦᑎᐊᒻᒪᕆᓚᐅᕐᓚᒍ. ᖃᓄᖅ, ᑭᓱᒥᑦ 

ᑕᐃᒪ ᑐᓐᖓᕕᖃᕐᓂᐊᖅᐱᓯ ᓇᓕᐊ ᒥᑦᑕᕐᕖᑦ 

ᑖᒃᑯᓂᖓ ᑕᒻᒪᕇᒃᑯᑎᓂᑦ 

ᑐᐊᕕᐅᑕᐅᓂᖅᓴᐅᓂᐊᕐᒪᖔᑕ? ᓲᕐᓗ 

ᐅᖃᐱᓪᓚᒃᑲᓗᐊᖅᑐᑎᑦ ᐊᑐᖅᑕᐅᓂᖅᓴᐃᓗᒎᖅ 

ᐃᓱᒪᒋᖃᓯᐅᔾᔭᐅᓂᐊᖅᑐᑦ ᓲᕐᓗ 

ᑕᐃᒪᐃᓕᒐᕕᓪᓕᐊᓯᑦ ᑕᕝᕙ ᐃᓱᒻᒥᑲᐅᑎᒋᓪᓗᖓ. 

 

ᓲᕐᓗ ᖃᐅᓱᐃᑦᑐᒥᐅᑦ, ᐊᐅᓱᐃᑦᑐᖅ Grise Fiord 

ᐱᓚᐅᖅᓯᒪᔾᔮᖏᑦᑐᑦ, ᐃᒻᒪᖃ ᒪᕈᐃᓱᖅᑐᑎᑦ 

ᐱᓇᓱᐊᕈᓯᖅ ᖃᖓᑕᓲᖅᑕᐅᖃᑦᑕᕐᒪᑕ. 

ᑕᐃᒪᐃᒃᑲᓗᐊᖅᑎᓪᓗᒍ ᓄᓇᖓᓗ 

ᖃᖅᑳᓗᖃᕐᓂᖅᐹᖑᖃᑕᐅᓪᓗᑎᒃ. 

ᐅᓂᒃᑲᐅᑎᐊᕐᔪᒍᓐᓇᖅᐱᑎᒎ, ᖃᓄᖅ ᑕᒪᒃᑯᐊ 

ᓯᕗᓪᓕᐅᔾᔭᐅᓇᓱᓐᓂᐊᖅᑐᑦ ᑭᓱᒥᒃ 

ᑐᓐᖓᕕᖃᕐᓂᐊᕐᒪᖔᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

812 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ ᑕᒪᓐᓇ ᐊᐱᖅᑯᑎᑦᑎᐊᔫᒻᒪᑦ, ᖃᓄᕐᓗ 

ᖃᐅᔨᓴᖅᑕᐅᓂᐊᕐᓂᖓ. ᒥᔅ ᐅᐃᓐᒥᐅᓪᒧᑦ 

ᑭᐅᑦᑎᐊᖁᓚᐅᕐᓂᐊᕋᒃᑯ ᖃᓄᐃᔅᓴᖏᒃᑯᕕᑦ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑖᓐᓇ ᐊᐱᖅᑯᑎᑦᑎᐊᕚᓗᒃ. ᑕᐃᒪ 

ᖃᐅᔨᒪᒻᒪᕆᓐᖏᑦᑐᖓ ᑕᒪᐃᓐᓂᑦᑎᐊᖅ 

ᐊᑐᖅᑕᐅᓚᖓᔪᓂᒃ. ᑭᓯᐊᓂ ᐊᑕᐅᓯᖅ 

ᓇᓗᓇᓐᖏᑦᑐᖅ ᐊᑐᖅᑕᐅᓂᐊᖅᑐᖅ, 

ᖃᐅᔨᒪᒍᑕᐅᓂᐊᕐᓗᓂ, 

ᐅᖃᖃᑎᒌᔾᔪᑎᒋᓂᐊᖅᑐᑎᒋᑦ ᑕᐃᒃᑯᐊ 

ᑎᒻᒥᓲᓕᕆᔨᒃᑯᑦ ᑲᓇᑕᒥ. ᑕᐃᒪ ᑖᓐᓇ ᖃᐅᓱᐃᑦᑐᖅ 

ᒥᕝᕕᒋᒋᐊᖓ ᐊᔪᕐᓇᕈᔪᑦᑐᐊᓗᒻᒪᑦ 

ᐱᐅᑦᑎᐊᖏᑦᑐᓂ. ᑕᐃᒪᐃᒻᒪᑦ ᑕᐃᒪ ᑕᐃᓐᓇ 

ᐱᒋᐊᖃᕋᔭᖅᐳᖅ ᑕᐃᒪᐃᑦᑐᒥᒃ. ᓈᓚᐅᑎᒃᑯᓪᓗ, 

ᓇᓂᔅᓯᑎᒃᑯᓪᓗ ᖃᐅᔨᒪᒍᑎᒥᒃ, ᑐᕌᖅᑎᑦᑎᐊᒍᑎᒥᒃ 

ᒥᑦᑕᕐᕕᒻᒧᑦ ᐱᒋᐊᖃᕋᔭᓪᓚᕆᑉᐳᖅ. ᐃᓛᒃ 

ᑕᐃᒪᐃᑦᑐᓂᒃ ᐃᓕᐅᖅᑲᐃᓕᕐᓂᖅᐸᑕ ᓲᕐᓗ ᓯᓚ 

ᐱᐅᑦᑎᐊᖏᒃᑲᓗᐊᖅᑎᓪᓗᒍ 

ᑕᐅᑐᓐᓇᑦᑎᐊᖏᒃᑲᓗᐊᖅᑎᓪᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑲᔪᓯᒋᐊᖏᓂᕐᓂ 

ᐃᖅᑲᐃᑎᔪᒪᑦᓗᓯ ᐅᖃᖃᑦᑕᕋᑦᓯ ᖃᐅᔨᒪᕙᒌᖅᑐᖓ 

ᐊᐱᖅᑯᑎᒃᑲ ᐊᐱᖅᑯᑎᒃᓯᐊᕙᐃᓈᓗᐃᑦ. ᖁᔭᓐᓇᒦᒃ. 

 

ᑕᐃᒃᑯᐊᖃᐃ ᐃᓕᐅᖅᑲᐃᔪᒪᓂᐊᖅᑐᓯ ᓄᓇᓕᖕᓄᑦ 

ᑕᒪᒃᑯᓂᖓ ᑕᒻᒪᕇᒃᑯᑎᓂᒃ ᓇᓕᐊ 

ᓯᕗᓪᓕᐅᔪᓴᐅᑕᐅᒻᒪᖔᑕ ᑐᓐᖓᕕᒋᓂᐊᖅᑕᓯ 

ᐊᖅᑭᓱᖅᓯᒪᓕᕆᖅᐱᓯᐅᒃ ᐊᖅᑭᓱᖅᓯᒪᕙᒌᓕᕐᐹᓐ 

ᑐᓐᖓᕕᒋᓂᐊᖅᑕᓯ ᖃᐅᔨᓴᕐᓂᒧᑦ ᓇᓕᐊ 

ᓯᕗᓪᓕᐅᔪᒃᓴᐅᑕᐅᒻᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒫᓐᓇ 

ᖃᐅᔨᓴᖅᑕᐅᓂᐊᕐᒪᑕ ᐊᖅᑭᑦᓯᒪᔪᖅᑕᖃᖏᑦᑐᖅ 

ᓇᓕᐊ ᕼᐅᓇ ᐊᑐᕐᓗᒍ ᕼᐅᓇ ᑐᓐᖓᕕᒋᓗᒍ 

ᖃᐅᔨᓴᖅᑕᐅᓂᖅᑕᖃᓐᓂᐊᕐᒪᖔᓐ ᐊᑕᐅᓯᕐᒥᒃ 

ᑐᓐᖓᕕᒃᒥᑦ ᐱᑕᖃᖏᑦᑐᖅ ᒫᓐᓇ. ᒪ’ᓇ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᖃᖓᑭᐊᖓᐃ 

ᑐᓐᖓᕕᒃᑖᓯᐊᕐᓂᐊᖅᐱᓯ ᑕᒪᒃᑯᓄᖓ 

ᓇᓖᕌᕈᑎᒋᓕᕐᓂᐊᖅᑕᓯᓐᓂᓐᓄᑦ ᓇᓕᐊᑦ ᒥᑦᑕᕐᕖᑦ 

ᓯᕗᓪᓕᐅᔪᒃᓴᐅᑕᐅᒐᔭᕐᒪᖔᑕ ᖃᓪᓗᓈᑎᑐᖃᐃ 

ᐃᓛᒃᔪᒍᓐᓇᕈᒃᑯ (ᑐᓵᔨᑎᒍᑦ) ᑖᒃᑯᐊ 

ᑐᑭᓕᐊᕈᑎᒋᓂᐊᖅᑕᖏᓐ. (ᑐᓵᔨᑎᒎᖏᑦᑐᖅ) 

ᑐᑭᓯᓇᖅᓯᖅᑰᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᒥᔅ ᐅᐃᓐᒥᐅᒧᑦᓘᓐᓂᑦ ᑕᒪᓐᓇ 

ᓇᓗᓇᐃᑦᓯᐊᖅᑐᒥᒃ ᑭᐅᖁᒐᓗᐊᖅᐸᕋ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ ᒥᔅ 

ᐅᐃᓐᒥᐅᓪ.  

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᑲᓇᑕᒥ ᑎᒻᒥᓲᓕᕆᔨᖏᓐᓄᑦ ᑕᐃᒃᑯᐊ 

ᓇᓗᓇᐃᔭᖅᑕᐅᔪᒫᖅᑐᐃᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. Nav 

Canadaᑯᓂᒃᒎᖅ ᐊᖅᑭᓱᒃᑕᐅᓂᐊᕐᒪᑦ 

ᐅᖃᕐᕕᖃᔾᔮᖏᑦᓯᐊᖅᐱᓯᓖ ᐃᓚᐅᕕᖃᔾᔮᓇᓯᓗ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ.  

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᒃᓯᕙᐅᑖᖅ. ᒥᔅ ᐅᐃᓐᒥᐅᒧᑦ ᑲᔪᓯᒋᐊᖁᓪᓗᒍ 

ᑭᐅᔾᔪᑎᖓ. ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ ᒥᔅ 

ᐅᐃᓐᒥᐅ.  

 

ᐅᐃᓐᒥᐅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᓐᖓᕕᖃᖅᑐᑦ ᑕᐃᒃᑯᓄᖓ 

ᐊᖅᑭᓱᖅᓯᒪᓲᕆᔭᖏᓐᓂ ᑐᑭᓕᐊᕈᑎᒋᔭᖏᓐᓂ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᒪᑉᐱᖅᑐᒐᖓᓂ 

178 ᐊᒻᒪᓗ 179 ᐸᕐᓇᐅᑎᒋᓯᒪᔭᒃᓯᓐᓂ. 

ᑕᑦᕙᓃᑦᑐᒥᒃ ᐃᖏᕐᕋᔪᓕᕆᓂᕐᒧᑦ ᒪᓕᒐᕐᒥ ᐆᒥᖓ 

ᐅᖃᓕᒫᕋᕐᔪᓐᓂᐊᕋᒪ ᐅᓇ 2014-15-ᒥᒎᖅ 

ᓯᕗᓪᓕᐅᖁᔭᓯ ᐅᖃᖅᓯᒪᔪᖃᒻᒪᑦ ᓄᓇᓕᑦᒎᖅ 

ᐱᓕᕆᖃᑎᒋᓗᒋᑦ ᑐᓚᑦᑕᕐᕕᒃᑖᕋᓱᓐᓂᕐᒧᑦ 

ᐅᒥᐊᒃᑯᕕᒃᑖᕋᓱᓐᓂᕐᒧᑦ ᐅᖅᓴᒃᕕᒃᑖᕋᓱᓐᓂᕐᒧᑦ 

ᑭᓱᒧᑦᑭᐊᖅ ᐊᔾᔨᒌᖏᑦᑐᐊᓗᒃᓂᒃ ᑖᓐᓇ 

ᐊᑎᖃᕈᓐᓇᓲᖑᒻᒪᓐ. 

 

ᓄᓇᓖᒡᒎᖅ ᐱᓕᓂᕆᖃᑎᒋᓗᒋᑦ ᑕᐃᒪᐃᑦᑐᒥᒃ. 

ᑕᐃᒃᑯᐊᒎᖅ ᓄᓇᓖᑦ ᐱᓕᕆᖃᑎᒋᓗᒋᑦ 

ᑕᐃᒪᐃᑦᑐᒥᒃ ᑮᓇᐅᔭᓕᐅᕐᓂᕐᒧᑦ 

ᐃᓚᒋᔭᐅᓂᖃᕈᓐᓇᓂᐊᖅᐸᑦ. 

 

ᖃᐅᔨᒪᖏᓐᓇᒪ ᐅᓇ ᐱᓯᒪᔭᐅᒻᒪᖔᑦ ᑐᓵᔨᓂᒃ 

ᖃᓪᓗᓈᑎᑐᑦ ᐅᖃᓕᒫᓇᔪᒋᓇᓱᓚᐅᕐᓚᒍᐃ 

(ᑐᓵᔨᑎᒍᑦ) “ᑖᒃᑯᐊ ᑐᓚᑦᑕᕐᕕᒃᓴᓂᒃ ᑕᒪᒃᑯᐊ 

ᑐᓚᑦᑕᕐᕕᒃᑖᖅᐸᑕ ᐊᑲᐅᓈᕈᑕᐅᒐᔭᕐᓂᖅᐸᑕ 

ᑕᒪᒃᑯᓄᖓ ᑮᓇᐅᔭᓕᐅᕈᑎᒃᓴᐅᒐᔭᖅᑐᓄᑦ 

ᐊᔾᔨᒌᖏᑦᑐᓄᑦᓗ ᐊᓯᖏᓐᓄᑦ 

ᐊᑐᖅᑕᐅᖃᑦᑕᕋᔭᖅᐸᑕ.” 

 

(ᑐᓵᔨᑎᒎᖏᑦᑐᖅ) ᐃᒃᓯᕙᐅᑖᖅ, ᐅᒥᖓ 

ᐊᐱᕆᔪᒪᔪᖓ ᑖᓐᓇ ᓄᓇᕘᑉ ᒐᕙᒪᖓᑦᑕ ᐅᓪᓗᒥ 

ᑐᓐᖓᕕᒋᕙᐅᒃ ᐊᖓᔪᖅᑳᖅ ᒥᓂᔅᑖ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑕᖅ, ᑕᒪᓐᓇ 

ᑐᓐᖓᕕᒋᔭᐅᖃᑕᐅᔪᓐᓇᑎᐊᖅᑐᖅ, 

ᑐᓐᖓᕕᒋᔭᐅᔪᓄᑦ ᐃᓚᐅᔪᓐᓇᑎᐊᖅᑐᖅ. 

ᑮᓇᐅᔭᓕᐅᖅᑑᓗᐊᕐᓂᖓ ᑕᐅᑐᒃᑕᐅᓇᔭᖅᐸᑦ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᒃᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᑐᑭᓯᓂᕐᓗᕐᓂᕈᒪ ᐊᔪᕆᔅᓲᑎᑦᑎᐊᕐᓂᐊᕐᒪᖓ 

ᒥᓂᔅᑕᐅᑉ. ᐅᖃᖅᓯᒪᕙᒌᖅᑰᔨᒻᒪᑦ ᑕᐃᒃᑯᐊᒎᖅ 

ᐱᓕᕆᖃᑎᒋᔭᐅᔪᒪᔪᑦ ᑕᒪᑐᒥᖓ ᑕᒪᓐᓇ 

ᑮᓇᐅᔭᓕᐅᕈᑕᐅᔪᓐᓇᓂᐊᖅᐸᑦ ᑐᑭᓯᕗᖓ ᑕᕝᕙᓂ 

ᐸᕐᓇᐅᑎᑦᓯᓐᓂ ᑮᓇᐅᔭᓕᐅᕋᓱᐊᕐᓂᕐᒧᑦ 

ᐱᑕᖃᖏᑉᐸᑦ ᓄᓇᓖᑦ ᑕᒪᑐᒥᖓ 

ᐃᓚᐅᖃᑕᐅᔪᒪᒐᓗᐊᕈᑎᒃ ᐃᓱᒪᒋᔭᐅᔾᔮᖏᑦᑐᑦ. ᐅᓇ 

ᑎᑎᕋᖅᓯᒪᔭᓯ ᒪᓕᒃᖣᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, ᑕᒪᑉᓇ 

ᑕᐅᑐᑦᑕᐅᖃᑕᐅᓇᔭᕐᒥᔪᖅ ᐊᓯᖏᓪᓗ. ᐃᒃᓯᕙᐅᑖᖅ. 

ᑮᓇᐅᕋᒥᒃ ᑐᒃᓯᕋᕈᑕᐅᓂᐊᖅᐸᑦ ᐊᑭᑐᔪᒥᒃ 

ᐃᓴᕕᔾᔪᐊᒥᒡᓘᓐᓃᑦ ᐅᕙᒍᑦ ᑮᓇᐅᔭᖃᑦᑎᓐᓂᒃ 

ᐊᔪᖅᑕᑎᓐᓂᒃ ᒐᕙᒪᑐᖃᒃᑯᓐᓂᑦ ᑐᒃᓯᕋᐅᑎᒥᒃ 

ᐱᓂᐊᕈᑦᑕ ᑕᒪᓐᓇ ᐃᓚᐅᓇᔭᖅᑐ̀ᖕ ᐊᓯᖏᓐᓂᓪᓗ 

ᐱᑕᖃᖅᓯᓐᓇᕆᐊᖃᑦᑐᓂ 

ᑖᓐᓇᑑᖏᓯᓐᓇᕆᐊᖃᑦᑐᓂ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᒃᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᐃᒃᓯᕙᐅᑖᖅ, ᐅᓇ ᒐᕙᒪᒃᑯᑦ 

ᑎᑎᕋᖅᓯᒪᔭᖓ ᐊᒻᒪᓗ ᐱᓕᕆᕝᕕᑉᐱᑦ 

ᐊᖓᔪᖅᑲᐅᕕᑉᐱᑦ ᐸᕐᓇᒃᓯᒪᔭᖏᑦ 

ᓇᓗᓇᐃᖅᓯᓯᒪᒻᒪᑕ ᑮᓇᐅᔭᓕᕆᓂᕐᒧᑦ ᑭᓯᐊᓂ. 

ᖃᓄᐃᒻᒪᓪᓕᑭᐊᕐᖓᐃ 

ᐊᑦᑕᕐᓇᕆᐊᖃᖏᓂᕐᒧᓘᓐᓃᑦ ᐱᑕᖃᕆᐊᖃᑉᐸᑦ,  

ᖃᓄᐃᒻᒪᓪᓕᑭᐊᖓᐃ ᑖᓐᓇ ᐅᖃᐅᓯᖅ 

ᑎᑎᕋᖃᓯᐅᑎᓯᒪᓐᓂᓐᖏᓚᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᒃᓗᐊᕕᒃ. ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᑕᒪᓐᓇ ᐱᔾᔪᑎᒋᓪᓗᒍ 

ᓯᕗᓪᓕᕐᒥ ᒪ’ᓇ, ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᒪᓐᓇ 

ᐊᐱᖅᑯᑎᒋᔭᖓᑕ ᐅᖃᐅᓯᒃᑕᖏᑦ ᑕᐃᓐᓇ 

ᐃᑦᑕᕐᕕᓕᕆᓂᖅ ᐱᔾᔪᑎᒋᓪᓗᒍ ᖃᓄᐃᑦᑐᖅ 

ᐱᔪᒥᓇᖅᑑᓇᔭᕐᒪᖔᑦ ᓄᓇᓕᒡᓕ ᓇᓕᐊᓐᓂ. 

ᑕᒪᓐᓇ ᐃᓚᒋᐊᒃᑲᓐᓂᕐᓗᒍ 

ᑭᐅᒋᐊᒃᑲᓐᓂᖁᒐᓗᐊᖅᐸᕋ ᑐᑭᓪᓚᕆᖓᓂᒃ ᖃᓄᖅ 

ᑎᑎᕋᖅᓯᒪᓂᖏᑦ ᐋᖅᑭᒃᑕᐅᓚᐅᖅᓯᒪᓐᓂᕐᒪᖔᑕ. 

ᒪ’ᓇ, ᐃᒃᓯᕙᐅᑖᖅ. ᒥᔅᑕ ᓱᕕᒐᖅ ᖃᓄᐃᔅᓴᖏᒃᑯᕕᑦ 

ᑕᒪᑉᓱᒥᖓ ᑭᐅᖁᒐᓗᐊᖅᐸᕋ. 

 

ᐃᒃᓯᕙᐅᑕᖅ. ᒪ’ᓇᒃᓗᐊᕕᒃ. ᒥᔅᑕ ᓱᕕᒐᖅ. 

 

ᓱᕕᒐᖅ: ᑕᒪᒃᑯᐊ ᑎᑎᕋᖅᑕᐅᓯᒪᓂᖏᑦ 

ᑖᒃᓱᒧᖓᓪᓚᑦᑖᖅ ᑐᕌᖓᔪᑑᒐᓗᐊᖅᑎᓪᓗᒍ 

ᑖᑉᓱᒧᖓ ᑐᓚᒃᑕᕐᕕᓕᕆᓂᕐᒧᑦ ᑕᒪᒃᑯᐊᖅᑕᐅᖅ 

ᐊᓯᖏᑦ ᑎᑎᕋᕐᕕᐅᓯᒪᔪᐃᑦ ᐊᓯᖏᑎᒍᑦ 

ᑕᕝᕙᓂᑑᖏᑦᑐᖅ. 

 

ᐆᑦᑑᑎᒋᓗᒋᖅᑲᐃ ᑕᒪᒃᑯᐊ ᖃᓄᖅᑑᖓᒋᐊᕈᑏᑦ 

ᐃᖏᕐᕋᓯᓕᖅᑕ. ᑖᓐᓇ ᖃᓄᖅᑑᓂᕋᐃᖁᑎᕗᑦ 

ᑐᓐᖓᕕᒋᓲᕆᒻᒥᔭᕗᑦ. ᑕᒪᒃᑯᐊ ᐱᓕᕆᕖᑦ 

ᐃᖅᑲᓇᐃᔭᖅᑎᓕᒫᖏᑦ ᒥᓂᔅᑕᓗ ᐅᓂᒃᑳᕋᔪᒃᑐᑦ 

ᑲᑎᒪᒋᐊᖅᓯᒪᑎᓪᓗᑕ ᓇᒧᓕᒫᖅ ᑲᓇᑕᐅᑉ ᐃᓗᐊᓂ 

ᐊᒻᒪᓗ ᑲᓇᑕᐅᑉ ᓯᓚᑖᓂ. ᓄᓇᒋᔭᕗᑦ 

ᑐᓚᒃᑕᕐᕕᖃᐅᖏᑦᑐᐃᑦ ᑕᒡᒐ ᑐᓱᓐᓇᑐᐃᓐᓇᖅᑐᐃᑦ 

ᑕᒪᒃᑯᐊ ᐊᓯᖏᑦ ᓄᓇᓖᑦ ᑲᓇᑕᒦᑦᑐᐃᑦ 

ᑐᓚᒃᑕᕐᕕᓖᓪᓕ, ᑐᓱᓐᓇᒥ. ᑕᒫᓂᓕ ᓄᓇᑦᑎᓐᓂ 

ᑐᓚᒃᑕᕐᕕᒐᓚᐃᑦ ᐊᑦᑕᓇᓐᖏᔾᔫᒥᔾᔪᑎᒐᓚᐃᑦ 

ᑕᒪᒃᑯᐊ ᐅᒥᐊᓄᑦ ᐅᒥᐊᓛᓄᑦ ᐱᑕᖃᖏᑦᑐᒍᑦ. 

ᖃᖓᓕᒫᖅ ᐅᓂᒃᑳᖃᑦᑕᖅᑐᒍᑦ, ᖃᖓᓕᒫᖅ 

ᐊᐃᕙᐅᑎᖃᑦᑕᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᒃᓗᐊᕕᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐊᓯᖏᑦ 

ᐃᓱᒫᓗᒋᖏᑎᐊᖅᑕᒃᑲ, ᐃᓱᒪᒋᖏᑎᐊᖅᑕᒃᑲ. 

ᐆᒥᖓᑐᐊᖅ ᑐᓐᖓᕕᖃᑲᐃᓐᓇᕋᒪ, ᐃᒃᓯᕙᐅᑖᖅ. 

ᑕᕝᕙ ᐃᓱᒫᓘᑎᒋᔭᕋ. ᑎᑎᕋᖅᓯᒪᒐᕕᑦ ᒥᓂᔅᑕ 

ᐅᖃᒃᖢᑎᑦ ᑮᓇᐅᔭᓕᐅᕈᑕᐅᔪᓐᓇᖅᐸᑕᒎᖅ ᑭᓯᐊᓂ. 

ᐊᐱᕆᓇᓱᑉᐳᖓ ᒐᕙᒪᒋᔭᑦᑕ ᑐᓐᖓᕕᒋᔭᖔ 

ᑮᓇᐅᔭᓕᐅᕈᑕᐅᖃᑕᐅᔪᓐᓇᖏᑉᐸᑦ ᐃᓱᒪᒋᔾᔮᖏᑕᓯ. 

ᑎᑎᕋᖅᓯᒪᔭᓯ ᒪᓕᒃᖣᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑐ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: 

ᓇᓗᓇᐃᑦᑎᐊᒐᓂᖅᑰᒻᒪᒍ ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ, ᖃᓄᖅ ᑕᒪᓐᓇ ᐃᓕᖅᑯᓯᖃᒻᒪᖔᖅ 

ᑎᑎᕋᖅᕼᐃᒪᓂᖓ ᑕᕝᕘᓇ ᓂᓪᓕᕈᒪᑐᐃᓐᓇᖅᑯᖓ 

ᒫᓐᓇ ᐅᐊᑦᑎᐊᖅ ᒥᔅᑐ ᓱᕕᒐᖅ 

ᑭᐅᑦᑎᐊᖅᑰᕋᓗᐊᕐᒪᒍ ᑕᒪᓐᓇ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓱᕕᒐᖅ. 

 

ᖁᔭᓐᓇᒦᒃ. ᒪᒥᐊᓇᖅ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 

ᒥᔅ ᐊᖕᓇᑲᖅ ᐅᖃᖅᑲᐅᒻᒪᑦ, ᔫ ᐃᓅᔭᓕᕋᒫᓯᑦ, 

ᑭᐅᔭᐅᔪᓐᓇᖅᑰᖏᓐᓇᒪ ᐊᐱᖅᑯᑎᒋᓇᓱᑦᑕᕐᓄᑦ.  

 

(ᑐᓵᔨᒃᑰᖏᑦᑐᖅ) ᐊᐱᕆᔪᖓ ᐅᓇ ᑎᑎᕋᖅᓯᒪᔭᓯ 

ᑐᓐᖓᕕᒋᔭᓰ? ᐋᒃᑳᑐᐃᓐᓇᕐᓗᒍ 

ᐊᖏᑐᐃᓐᓇᕐᓗᒍᓘᓐᓃᑦ ᐱᔭᕆᐊᑭᑦᑐᒻᒪᕆᐊᓗᒃ, 

ᑖᓐᓇ ᑎᑎᕋᖅᓯᒪᓂᖓ ᑐᓐᖓᕕᒋᔭᓰ? ᐋᒃᑳᕈᕕᐅᒃ 

ᐊᖏᑐᐃᓐᓇᕈᕕᐅᒃ 

ᑐᑭᓯᑦᑎᐊᕈᓐᓇᖅᓯᑲᐃᓐᓇᕐᓂᐊᖅᐳᖓᖃᐃ. 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᖁᒃᓱᒃ. 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᔅᓯᕙᐅᑖᖅ. 

ᑐᓐᖓᕕᒋᔭᕗᑦ ᑎᑎᕋᖅᓯᒪᔪᑦ ᐊᓯᖏᓐᓂᓪᓗ. 

ᐸᓐᓇᕈᑎᖃᕐᓂᐊᕈᑦᑕ ᐊᕼᐃᖏᓐᓂᓪᓗ 

ᑕᐅᑐᒍᓐᓇᑦᑎᐊᖅᑐᒍᑦ 

ᑎᑎᕋᖅᓯᒪᓐᖏᒃᑲᓗᐊᕐᓂᖅᐸᑦ ᑕᐃᑲᓂ 

ᐸᓐᓇᒍᑎᒋᔭᑉᑎᓐᓂ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᑐᓐᖓᕕᒋᒐᔅᓯᐅᒃ ᖁᔭᓐᓇᒦᒃ ᓇᓗᓇᐃᑦᑎᐊᕋᕕᐅᒃ 

ᐊᒻᒪᓗ ᓄᓇᓕᑦᑎᒍᑦ ᐃᒻᒪᖄ 

ᐃᖃᓗᒐᓱᓐᓂᕐᒧᓪᓘᓐᓃᑦ 

ᑮᓇᐅᔭᓕᐅᕈᑎᒃᓴᖃᓕᕈᓐᓇᔾᔮᖏᑦᑐᑎᒍᑦ 

ᓴᐱᕐᓇᒋᐊᓪᓚᒃᑲᓐᓂᑐᐃᓐᓇᕆᕗᖅ 

ᐊᐃᑦᑕᕈᓘᖃᑦᑕᖅᑑᒐᓗᐊᖅ.  

 

ᑭᓯᐊᓂ ᒥᓂᔅᑐ ᑕᐅᑐᒍᓐᓇᕐᓂᕋᕋᕕᑦ, ᑕᐃᒪᓐᖓᑦ 

ᒪᓕᒐᓕᐅᖅᑎᓐᖑᓚᐅᖅᓯᒪᒐᒪ 

ᐅᖃᐅᓯᖃᕋᓱᐃᓐᓇᖅᑐᖓ 

ᐊᑦᑕᕐᓇᖅᑐᐊᓗᒻᒦᓲᖑᓂᑦᑎᓐᓂᒃ ᓄᓇᓖᑦ ᐃᓚᖏᑦ 

ᐱᓗᐊᖅᑐᒥ ᐊᐅᔭᒃᑯᑦ. ᑕᒪᓐᓇᖃᐃ 

ᐃᓱᒪᖅᓴᖅᓯᐅᖅᑎᓪᓗᓯ ᐊᑦᑕᓐᓇᖅᑐᐊᓗᒻᒦᔭᓐᓂᕗᑦ 

ᐃᓅᔪᓐᓃᖃᑦᑕᖅᓯᒪᔪᖃᕐᓂᖓᓂᒡᓘᓐᓃᑦ 

ᐱᖃᓯᐅᑎᓱᖓᓕᖅᖢᒍ. 

ᐃᓱᒪᖅᓴᖅᓯᐅᕈᑎᒋᖃᓯᐅᑎᔪᓐᓇᖏᑦᑎᐊᖅᐱᓯᐅᒃ 

ᐊᑦᑕᕐᓇᖅᑐᒦᑦᑕᕆᐊᖃᓐᖏᓐᓂᖏᑦ ᓄᓇᕗᒻᒥᐅᑦ, 

ᐱᓗᐊᖅᑐᒥ ᐊᐅᔭᒃᑯᑦ 

ᐅᒥᐊᓕᕆᔭᕆᐊᖃᖃᑦᑕᖅᑎᓪᓗᒋᑦ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐃᑦᓯᕙᐅᑖᖅ. ᑕᒪᓐᓇ ᑐᑭᓯᑦᑎᐊᖅᖢᒍ 

ᑕᕆᐅᕐᒥᐅᑕᐅᒐᒪᑦᑕᐅᖅ. ᓄᓇᓕᕗᑦ ᑕᒫᓂ 

empower-ᑕᕆᐊᖃᖅᑐᐃᑦ ᓄᓇᓖᑦ ᐃᓚᖏᓪᓗ 

ᐋᖅᑭᒋᐊᓖᑦ ᓇᓗᓇᓐᖏᑐᖅ. ᐅᖅᑯᐃᕕᒃᓴᖏᑦ 

ᐋᖅᑭᒃᓱᕆᐊᓖᑦ, ᐃᓚᖏᓪᓗ ᐱᐊᓂᒃᓯᒪᓕᖅᑐᑦ 

ᐋᖅᑭᒋᐊᖃᓚᐅᖅᑐᑦ. ᑭᓯᐊᓂ ᓇᐃᓈᕐᓗᒍ 

ᐊᐱᖅᑯᒋᔭᖓ ᑕᒪᓐᓇ 

ᐃᕼᐅᒪᒋᔭᐅᖃᑕᐅᔪᓐᓇᓯᐊᖅᑐᖅ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐃᓱᒪᒋᔭᐅᖃᓯᐅᔾᔭᐅᓂᐊᓕᖅᐸ? ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. 

ᑕᒪᓐᓇ ᓯᕗᓂᕐᒥ 

ᐃᕼᐅᒪᒋᔭᐅᖃᑕᐅᑐᐃᓐᓇᕆᐊᖃᖅᑐᖅ. ᒪ’ᓇ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᐃᓄᒃ. 

(ᑐᓵᔨᑎᒍᑦ) ᖁᔭᓐᓇᒦᒃ. ᑐᓪᓕᐊᓄᑦ 

ᑲᑎᒪᔨᒧᐊᓚᐅᓐᖏᓂᑦᑎᓐᓂ ᐊᑎᓕᐅᖅᓯᒪᔪᖁᑎᓐᓂ, 

ᓄᖅᑲᖔᑲᐃᓐᓇᕐᓂᐊᖅᑐᒍᑦ 10 ᒥᓇᑦᑎᓂᑦ. 

 

>>ᓄᖅᑲᖓᑲᐃᓐᓇᖅᑐᑦ 15:10ᒥ ᑲᔪᓯᒃᑲᓂᖅᑐᑎᓪᓗ 

15:26ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓐᖓᓱᒋᑦᑎ 

ᐅᑎᕐᒥᒐᑦᑕ ᐱᒋᐊᖁᔨᓕᕐᒥᒐᒪ. ᐊᑎᖁᑎᓐᓂ 

ᑐᓪᓕᐅᓂᐊᓕᖅᑐᖅ ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑲᔪᓯᒋᐊᒃᑲᓐᓂᕈᒪᒐᒪ ᒥᔅᑕ ᐃᓅᑉ 

ᐊᐱᖅᓲᑎᒋᖅᑲᐅᔭᖏᓐᓂᒃ ᓯᔾᔭᖅᐸᓯᕐᒥ 

ᐱᖁᑎᕐᔪᐊᓕᕆᓂᕐᒥᒃ ᑕᒫᓂ ᐃᖃᓗᓐᓂ.  

 

ᓯᕗᓪᓕᖅᐹᒥᒃ ᒥᓂᔅᑕ ᐊᐱᕆᔪᒪᓪᓗᒍ ᑖᒃᑯᐊ 

ᐱᓕᕆᕕᐊ ᑐᑭᑖᖅᑎᑦᑎᒻᒪᖔᖅ ᑮᓇᐅᔭᑎᒍᑦ 

ᒪᑭᒪᐃᓐᓇᕈᓐᓇᕐᓂᐅᔪᒥᒃ ᑕᒪᒃᑯᖓᖓᑎᓪᓗᒍ ᓯᔾᔭᒥ 

ᐱᖁᑎᕐᔪᐊᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ 

ᐊᒻᒪᓗ ᒪ’ᓈᖅᖢᒍᑦᑕᐅᖅ. ᐃᔅᓯᕙᐅᑖᖅ ᑖᓐᓇ 

ᐊᐱᖅᑯᑦ ᑐᓂᔪᒪᒐᓗᐊᖅᐸᕋ ᒥᔅᑐ ᓱᕕᒐᖅᒧᑦ 

ᑭᐅᖁᒐᓗᐊᖅᐸᕋ. ᒪ’ᓇ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᑐᒪᐅᑉ ᐃᓚᖓ ᖃᐅᔨᓴᕈᑕᐅᓯᒪᕙᒌᖅᑐᑎᒍᑦ 

ᐅᓂᒃᑳᓕᐊᖑᓯᒪᔪᓄᓪᓗ ᓇᓗᓇᐃᕈᑕᐅᓯᒪᔪᐃᑦ 

ᐱᔭᕆᐊᖃᖅᑐᓂᑦ. ᐊᖏᓂᖓᓕ ᑲᑐᔾᔨᓂᒃᑰᖓᔪᐃᑦ 

ᕼᐋᒻᓚᐅᔪᓂᑦ, ᓄᓇᓕᐅᔪᓂᑦ, ᓄᓇᓕᐸᐅᔭᕐᒥᓪᓗ 

ᐊᒻᒪᓗ ᒐᕙᑐᖃᒃᑯᓐᓂᒃ ᐱᓕᕆᕖᓪᓗ 

ᑎᒥᖁᑎᖏᓐᓂᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑐᑭᓯᑦᑎᐊᕈᒪ, ᐅᓂᒃᑳᓕᐅᖅᑕᐅᓯᒪᔪᖅᑕᖃᖅᐹ 

ᑮᓇᐅᔭᑎᒍᑦ ᐅᒥᐊᕐᔪᐊᖅᓯᐅᑎᒥᒃ 

ᑐᓚᑦᑕᕐᕕᒃᓴᖅᑕᖃᕈᓐᓇᕋᔭᕐᓂᖓᓂᒃ ᑕᒫᓂ 

ᐃᖃᓗᓐᓂ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. ᒥᔅᑐ 

ᓱᕕᒐᖅ ᖃᓄᐃᔅᓴᖏᒃᑯᕕᒃ ᑕᒪᑐᒥᖓ 

ᑭᐅᒋᐊᒃᑲᓐᓂᖁᓪᓗᒍ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᔨᓴᖅᑕᐅᓂᖃᖃᑦᑕᓚᐅᖅᑐᖅ, 

ᑭᖑᓪᓕᖅᐹᒥᐅᖅᑰᖅᑐᖅ ᐃᖃᓗᐃᑦ 

ᓄᓇᓕᐸᐅᔭᒃᑯᓐᓄᑦ ᐊᕐᕌᒍᐃᑦ ᐱᓵᓚᐅᖅᑐᓂ 

ᑕᒪᓐᓇᓗ ᖃᐅᔨᒪᔭᐅᑦᑎᐊᖅᑐᓂ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᓐᓇ ᐅᓂᒃᑳᖅ ᐃᖅᑲᐅᒪᔭᕋᓗᐊᕋ ᐃᓱᒪᒋᔭᒃᑯᓪᓕ 

ᓇᓗᓇᐃᖅᓯᓚᐅᖅᑐᖅ ᑮᓇᐅᔭᑎᒍᑦ 

ᐱᕈᕈᑕᐅᔪᓐᓇᕋᔭᕆᐊᖓᓂᒃ ᐅᑭᐅᖅᑕᖅᑑᑉ 

ᑲᓇᕐᓇᖓᓄᑦ ᑕᒫᓂ ᑐᓚᑦᑕᕐᕕᖃᖅᐸᑦ ᑕᒫᓂ 

ᐃᖃᓗᓐᓂ. 

 

ᒥᓂᔅᑕᒪᖅᑯᐃ ᑐᓴᖅᑎᑕᐅᔪᓐᓇᕋᔭᖅᐳᖓ 

ᓯᕗᓂᒃᓴᒧᑦ ᐸᕐᓇᐅᑎᓕᐊᖑᔪᓂᑦ  

ᑐᓚᑦᑕᕐᕕᓕᐅᕐᓂᒃᓴᒧᑦ ᑕᒫᓂ ᐃᖃᓗᓐᓂ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. 

ᐃᑦᓯᕙᐅᑖᖅ, ᑖᓐᓇ ᑭᐅᔪᓐᓇᑦᑎᐊᖅᑕᕋ. ᐄ, 

ᐅᓂᒃᑳᒥᒃ ᐸᓐᓇᐅᑎᒥᓪᓘᓐᓃᑦ ᑖᒻᓇ ᐃᖃᓗᐃᑦ 

ᑐᓚᑦᑕᕐᕕᒃᓵᓄᑦ ᑐᓴᐅᒪᑎᑕᐅᔪᓐᓇᕈᒫᖅᐳᖅ 

ᐅᓪᓗᒥᐅᔪᖅ ᑭᖑᓂᖓᒍᑦ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓕᕙᕋᓗ ᒥᓂᔅᑕᐅᑉ ᑭᐅᔾᔪᑖᓄᑦ 

ᕿᒥᕐᕈᔭᐅᓂᐊᕐᓂᖓᓂᒃ ᓯᕗᓂᒃᓴᒥ. ᐃᓱᒪᔪᖓᓕ 

ᑕᒪᓐᓇ ᕿᒥᕐᕈᔭᐅᑲᑕᖃᑦᑕᖅᓯᒪᔪᖅ 

ᐅᑭᐅᖑᓕᖅᑐᓂᒃ. ᖃᔅᓯᐊᖅᑎᒃᑲᓐᓂᖅ 

ᕿᒥᕐᕈᔭᐅᓚᐅᖅᑎᓪᓗᒍ ᑕᒪᓐᓇ ᑐᓚᑦᑕᕐᕕᒃᓴᒧᑦ 

ᐃᖃᓗᓐᓂ ᐃᖏᕐᕋᓯᒋᐊᓕᑕᐃᓐᓇᕋᔭᖅᐸ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ? ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑕᒪᓐᓇ ᓇᓕᐊᑦ 

ᐱᐅᓂᖅᐹᖑᓇᔭᕐᒪᖔᑦ ᑕᕝᕗᖓ ᐃᖃᓗᐃᑦ 

ᐃᑦᑕᕐᕕᔅᓴᕆᓇᔭᒐᖓᓄᑦ, ᐊᔾᔩᓐᖏᑦᑐᑦ ᐊᒥᓱᑦ 

ᕿᒥᕐᕈᐊᖅᑕᐅᕼᐃᒪᔪᑦ ᒫᓐᓇᒧᑦ 

ᓇᓗᓇᐃᖅᕼᐃᒪᔪᖃᓐᖏᕼᐃᓐᓇᖅᑐᖅ 

ᐱᐅᓂᖅᐹᖑᓇᔭᕐᓂᖓᓄᑦ ᑕᕝᕗᖓ ᐃᖃᓗᐃᑦ 

ᑐᓚᑦᑕᕐᕕᖓᓄᑦ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓱᖁᑎᒋᓐᖏᑲᐃᓐᓇᕐᓂᐊᖅᐸᕋ 

ᐊᐱᖅᑯᑎᔅᓴᖃᕐᓂᐊᕋᒪ ᐊᓯᖓᓂ. ᐱᓕᕆᐊᔅᓴᐃᑦ 

ᐸᕐᓇᐅᑎᖓᑕ ᐃᓗᐊᓂ ᒪᑉᐱᒐᖅ 184-ᒥ 

ᓯᕗᓪᓕᐅᑎᑕᐅᓯᒪᔪᑦ 2013-14 ᐊᕐᕌᒍᐊᓄᑦ 

ᐅᖃᐅᓯᖃᕐᒪᑕ ᓇᒻᒥᓂᖃᖅᑐᑦ ᒐᕙᒪᒃᑯᓐᓂᑦ 

ᑕᑎᖃᕐᓗᑎᒃ, ᒪᒥᐊᓇᖅ ᐊᑐᓕᖅᑎᑦᑎᓂᕐᒥᑦ 

ᐸᕐᓇᐅᑎᒋᔭᐅᔪᖅ ᓴᓇᔭᐅᔾᔪᑎᒋᓂᐊᖅᑕᖓᓂᑦ 

ᒥᑦᑕᕐᕕᔅᓴᖓᑕ ᐅᑕᖅᑭᕕᐅᓪᓗ ᐊᖏᖅᑕᐅᑉᐸᑕᓗ 

ᑮᓇᐅᔭᖅᑐᕈᑎᔅᓴᖏᑦ. 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓇᖏᖅᓯᖃᑦᑕᖅᓯᒪᒐᓗᐊᖅᑐᖓ ᐅᕙᓂ ᐊᒥᓱᐊᖅᑎ 

ᓱᓕᓗ ᓄᐃᑎᒃᑲᓐᓂᕐᓂᐊᖅᐸᕋ. ᖃᖓᑕᓲᒥᑦ 

ᐃᑭᒋᐊᕐᕕᒃ ᑕᐃᓐᓇ ᐱᓱᓪᓗᓂ ᐊᑐᖅᑕᐅᓲᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᕼᐃᒃᔅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑎᖓ ᒥᔅ ᐅᐃᓐᒥᐅᓪᒧᑦ 

ᑭᐅᔭᐅᖁᓪᓗᒍ. ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅ 

ᐅᐃᓐᒥᐅᓪ.  

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑭᖑᓪᓕᖅᐹᒥ ᑎᑎᕋᖅᑕᐅᓯᒪᔪᖅ ᑎᑎᕋᐅᔭᖅ 

ᒫᓐᓇ ᐊᖏᖅᑕᐅᕙᓪᓕᐊᓕᑕᐃᓐᓇᕐᒪᑕ, 

ᓯᕗᓂᔅᓴᑦᑎᓐᓂᑦ ᐱᓱᕝᕕᔅᓴᒥᑦ ᖃᖓᑕᓲᒨᓐᖓᐅᔪᒥᑦ 

ᓴᓇᓛᖅᑐᑦ ᑐᓴᕋᓱᐊᖅᑳᓚᐅᕐᓗᑕ 

ᖃᖓᑕᓲᓕᕆᔨᒃᑯᓐᓂᑦ. ᐅᓯᓕᖅᓱᖅᑕᐅᖃᑦᑕᕐᒪᑕ 

ᑐᓄᐊᓂ, ᑕᐃᓐᓇ ᖃᖓᑕᓲᒧᑦ ᐱᓱᕝᕕᒃ, 

ᐃᓯᕆᐊᕐᕕᒃ ᖃᖓᑕᓲᓄᑦ ᐅᓯᓕᖅᓱᓲᓄᑦ ᑐᓄᐊᒍᑦ 

ᐊᔪᕐᒪᑦ, ᖃᖓᑕᓲᒥᑦ ᐊᓯᔾᔨᖅᐸᑕ ᑕᐃᒪᓐᓇ 

ᐋᖅᑭᑦᑕᐅᔪᓐᓇᖅᑑᒐᓗᐊᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᕕᓐᒥᓪ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᐃᓐᓇᐅᒐᑦᑕ ᖃᖓᑕᓲᑦ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐅᐸᖃᑦᑕᖅᑐᑦ 

ᐃᓄᓐᓂᑦ. ᒫᓐᓇᕋᑖᖑᓚᐅᖅᑐᖅᑕᐅᖅ 

ᐅᖃᖃᑎᖃᓚᐅᕋᒪ ᐊᐅᓚᑦᑎᔨᖏᓐᓂᑦ 

ᖃᖓᑕᓲᓕᕆᔩᒃ ᒪᕐᕉᒃ ᐊᒻᒪᓗᑦᑕᐅᖅ 

ᑐᓴᕈᒪᓂᖃᓚᐅᕐᒪᑕ ᕿᓂᖅᑐᑎᒃ ᑕᐃᒪᓐᓇᐃᑦᑐᓂᒃ 

ᐊᑐᕈᓐᓇᕐᒪᖔᑕ ᖃᖓᑕᓲᒃᑰᖃᑦᑕᖅᑐᓂᒃ ᐃᒪᓐᓇ 

ᐃᑭᑦᑎᐊᖃᑦᑕᕐᓂᐊᕐᒪᑕ ᐊᓂᖃᑦᑕᕐᓗᑎᓪ ᑎᒥᒥᒍᑦ 

ᐊᔪᕈᑎᓖᑦ ᐱᓗᐊᓐᖑᐊᖅᑐᒥ. 

 

ᑕᐃᔅᓱᒪᓂ ᐊᐱᖅᓲᑎᖃᖅᑎᓪᓗᖓ 

ᑲᑎᒪᑐᐃᓐᓇᖅᑎᓪᓗᑕ ᐊᑭᑐᔪᖅᑐᓕᕆᑎᓪᓗᑕ, 

ᑕᐃᔅᓱᒪᓂ ᐅᖃᓚᐅᖅᓯᒪᒻᒪᑕ ᖃᐅᔨᓇᔭᖅᑐᒡᒎᖅ  

ᖃᑦᑎᓂᒃ ᐱᔭᕆᐊᖃᕐᒪᑕ ᖃᖓᑕᓲᓕᕆᔪᓪᓗ 

ᐊᑐᕈᒪᓐᓂᖅᐸᑕ ᑕᐃᒪᓐᓇᐃᑦᑐᒥᑦ ᖃᐅᔨᒍᒫᕐᒪᑕᒎᖅ.  

 

ᐊᑭᖏᓐᓄᑦ ᖃᔅᓯᕌᕋᔭᕐᒪᖔᑦ ᖃᐅᔨᓴᐃᓯᒪᓕᖅᐹᑦ? 

ᐃᓕᔅᓯᓐᓅᖅᐸᑕ ᐊᑕᐅᓯᕐᒧᑦ ᐱᓱᑐᐃᓐᓇᕐᓗᑎᒃ 

ᐃᓯᑲᐅᑎᒋᖃᑦᑕᕐᓂᐊᕐᒪᑕ ᖃᖓᑕᓲᒥᑦ 

ᐊᓂᓚᐅᓐᖏᓪᓗᑎᒃ. ᒫᓐᓇ ᖃᔅᓯᕌᕋᔭᕐᒪᖔᖅ 

ᐃᓕᔭᐅᑉᐸᑦ ᓯᕗᓂᔅᓴᒥᓪᓗ ᖃᔅᓯᕌᕋᔭᕐᒪᖔᖅ 

ᐃᓕᔭᐅᑉᐸᑦ ᑕᐃᓐᓇ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᕼᐃᒃᔅ. ᒥᓂᔅᑕ 

ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᑕᒪᓐᓇ ᑲᔪᓯᒋᐊᖁᑐᐃᓐᓇᖅᑐᒍ, 

ᑭᐅᔭᐅᑦᑎᐊᖁᓪᓗᒍ ᒥᔅ ᐅᐃᓐᒥᐅᓪᒧᑦ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᖁᒃᓱᒃ. ᒥᔅ 

ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑯᐊ ᓴᓂᓕᕇᑦᑎᑕᐅᓐᓂᕐᒪᖔᑕ ᐊᓯᐊᓄᑦ 

ᖃᐅᔨᒋᐊᕈᓐᓇᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅ ᐅᐃᓐᒥᐅᓪ. ᒥᔅᑕ 

ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᓂᕆᐅᒋᑦᑎᐊᑐᐃᓐᓇᕐᓂᐊᓕᖅᑲᕋ. ᐊᑭᖏᑦ 

ᐊᔅᓱᑲᓪᓚᕈᓗᒃ ᐊᔾᔨᒌᒃᑲᔭᖅᐸᓚᐃᓐᖏᑦᑐᑦ 

ᐃᓚᓕᐅᔾᔭᐅᑦᑕᐅᑎᒋᑉᐸᑦ ᓴᓇᔭᐅᒋᐊᕐᖓᖅᑎᓪᓗᒍ.  

 

ᑕᕝᕙᓂ 185-ᒥ, ᓯᕗᓪᓕᐅᖁᓯᒪᔭᔅᓯᓐᓂ 2014-15-

ᒥ ᐱᖓᔪᐊᓃᑦᑐᖅ ᑖᓐᓇ ᑎᑦᑕᖓᓂ ᑖᒃᑯᐊ 

ᐱᖓᓱᑦ, ᒪᕐᕉᒃ ᑲᑐᔾᔨᒐᔭᖅᑑᒃ ᓇᒻᒥᓂᖃᐅᑎᓖᒃ 

ᒐᕙᒪᒃᑯᓪᓗ ᒪᓕᑦᑎᐊᕋᓗᐊᕐᒪᖔᑕ ᐃᓄᓐᓂᑦ 

ᐃᖅᑲᓇᐃᔭᖅᑎᑦᑎᒋᐊᖃᕐᓂᖏᓐᓂᑦ ᐊᒻᒪᓗ 

ᐃᓕᓴᑎᑦᑎᒋᐊᖃᕐᓂᖏᓐᓂᑦ ᒥᕝᕕᒃ ᓴᓇᔭᐅᑎᓪᓗᒍ.  

 

ᒥᓂᔅᑕᒥᑦ ᐊᐱᖅᓱᖃᑦᑕᖅᓯᒪᒻᒥᒐᑦᑕ ᑲᑎᒪᕋᓛᑦ 

ᑲᑎᒪᑎᓪᓗᒋᑦ ᐊᒻᒪᓗ ᐊᑭᑐᔪᖅᑐᕈᑎᓕᕆᑎᓪᓗᒋᑦ 

ᑲᑎᒪᓂᑐᐃᓐᓇᕐᓂᑦ. 

ᒥᓂᔅᑕᐅᑉ ᐃᖅᑲᓇᐃᔭᖅᑎᖓᑦ ᐃᓚᖓᑦ 

ᐅᖃᓚᐅᖅᓯᒪᒻᒪᑦ ᑕᕝᕙᓂᒎᖅ 

ᑲᑎᒪᔨᕋᓛᖅᑖᖅᓯᒪᒻᒪᑕ Article 24-ᒥ 

ᓄᓇᑖᕐᓂᐅᓯᒪᔪᓂ. ᑭᒡᒐᑐᖅᑎᐅᒐᔭᖅᑐᓂᒃ AILP-

ᑯᓐᓃᖔᖅᑐᓂᒃ ᑎᑭᓛᖅᑐᑦ ᐃᓄᓐᓂᒃ 

ᐃᖅᑲᓇᐃᔭᖅᑎᑖᕆᐊᖅᑐᓕᕐᓗᑎᒃ. 

 

ᑖᒃᑯᐊᓕ ᐅᖃᓚᐅᖅᓯᒪᒻᒪᑕ ᑕᖅᑮᑦ ᐱᖓᓱᑦ 

ᓈᓕᖅᑐᑦ, ᐃᒃᓯᕙᐅᑖᖅ. ᑕᐃᒪᓕ ᖃᓄᖅ 

ᓱᒋᐊᖅᓯᒪᓕᖅᑭᓯ ᐃᓄᓐᓄᑦ 

ᐃᖅᑲᓇᐃᔭᕐᕕᐅᓛᕋᓗᐊᕐᒪᖔᑦ ᒥᕝᕕᓕᐅᓕᖅᑲᑕ? 

ᖃᓄᖅ ᐱᓕᕆᓯᒪᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᑦᓯᕙᐅᑖᖅ. 

ᑖᓐᓇᐃᓛᒃ ᒥᑦᑕᕐᕕᓕᕆᓂᖅ ᐃᖃᓗᐃᑦ 

ᒥᑦᑕᕐᕕᖓᓂᒃ ᐱᓕᕆᐊᕆᔭᐅ’ᒪᑦ. ᐊᒻᒪᓗ 

ᐅᖃᐅᑎᔫᓪᓗᐊᒐᕋ ᒪᓕᒐᓕᐅᖅᑎᐅᖃᑎᒐ ᑕᒪᓐᓇ 

ᐱᔾᔪᑎᒋᑉᓗᒍ ᐊᐱᖅᑯᑎᒋᔭᖓ ᐱᓕᕆᑎᑦᓯᑦᓯᐊᕐᓂᖅ 

ᓄᓇᓕᒻᒥᐅᑕᐅᔪᓂᒃ, ᓄᓇᕗᒻᒥᐅᑕᐅᔪᓂᒃ, ᐊᒻᒪᓗ 

ᐃᓄᖕᓂᒃ ᐅᔾᔨᖅᑐᒐᒍᑦᓯᐊᕐᒪᑦ. ᐊᒻᒪᓗ ᐊᒡᓛᑦ 

ᐊᔾᔨᒌᓐᖏᑦᑐᓂᒃ ᐅᕙᒍᑦ ᐱᓕᕆᕝᕕᑐᐊᖑᓐᖏᑦᑐᖅ 

ᐊHᐃᖏᓪᓗ, CG&S-ᑯᓪᓗ ᐊᒡᓛᑦ, ᐊᒻᒪᓗ 

ᑮᓇᐅᔭᓕᕆᔨᒃᑯᓐᓂᖔᖅᑐᓂᒃ. ᑕᒪᒃᑯᓇᓐᖓᑦ 

ᐊᔾᔨᒌᓐᖏᑦᑐᓂᒃ ᑲᑎᒪᔨᕋᓛᖃ’ᒪᑦ ᑖᓐᓇ 

ᐱᕙᓪᓕᐊᓂᖓ ᒥᑦᑕᕐᕕᔾᔫᑉ ᐃᖃᓗᖕᓂ. ᑕᒪᒃᑯᐊ 

ᐊᐱᖅᑯᑎᒋᔭᖓᑕ ᐃᓚᖏᑦ ᑕᒪᒃᑯᓇᓂ 

ᖃᐅᔨᕼᐊᖅᑕᐅᑦᓯᐊᖅᕼᐃᒪᐃᓐᓇᕐᓂᐊᕐᓂᖏ’ᓂ 

ᑲᑎᒪᔨᕋᓛᖃᖅᖢᓂᓗ ᑕᐃ’ᓇ ᐱᓕᕆᔭᕗᑦ. ᒪ’ᓇ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓯᒪᔪᖓ ᑲᑎᒪᔨᕋᓛᖅᑖᖅᓯᒪᒐᔅᓯ ᐊᒻᒪᓗ 

ᖃᓄᐃᓕᐅᕋᓱᒻᒪᖔᑕ ᕿᒥᕐᕈᖃᑦᑕᓂᐊᕐᖓᑕᒎᖅ 

ᖃᐅᔨᓴᖃᑦᑕᕐᓗᑎᒃ, ᑭᓯᐊᓂ ᑭᓱᒥᒃ 

ᕿᒥᕐᕈᖃᑦᑕᓂᐊᖅᑲᑦ, ᖃᐅᔨᓴᖃᑦᑕᓂᐊᖅᑲᑦ?  

ᑭᓱᓂᒃ ᓇᓗᓇᐃᖅᓯᓯᒪᕕᓯᐅᒃ 

ᖃᐅᔨᓴᖃᑦᑕᖁᓪᓗᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᑦᓯᕙᐅᑖᖅ. ᖃᐅᔨᕼᐊᖅᑕᐅᓂᖏᑦ, Monitor-

ᑕᐅᓂᐊᕐᓂᖓ ᑕᒪᓐᓇ ᐊᔾᔨᒌᓐᖏᑦᑐᑦ ᐊᒥHᐅᓂᒃ 

ᐃᓗᓕᖃ’ᓂᐊᕐᒪᑦ ᐱᓕᕆᓂᕐᒧᑦ, 

ᑮᓇᐅᔭᖅᑐᖅᑐᕐᓂᖓᓄᑦ, 

ᖃᓄᐃᓕᐅᓐᓂᓗᒃᑖᖃᔭᓪᓚᕆᐊᓗᓂᓛᒃ ᑖᒃᕼᐅᒪ 

ᒥᑦᑕᕐᕕᔾᔫᑉ. ᑭᕼᐃᐊᓂ ᒥᔅ ᐅᐃᓐᒥᐅᓪᒧᑦ 

ᐃᓚᒋᐊᒃᑲᓐᓂᖁᑉᓗᒍ ᑕᒪᓐᓇ ᑭᐅᔾᔪᑎᒐ 

ᖃᓄᐃᒃᕼᐊᓐᖏᒃᑯᕕᑦ. ᒪ’ᓇ. 

 

ᐃᒃᓯᕙᐅᑕᖅ: ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᓐᖏᑦᑎᐊᖅᑐᒥᒃ ᓂᕆᐅᕝᕕᐅᓂᖏᓐᓂᒃ 

ᐅᖃᐅᔾᔭᐅᓯᒪᔪᑦ ᑕᐃᒃᑯᐊ AILP-ᑯᑦ 

ᒪᓕᒐᒋᐊᓕᖏᓐᓂᒃ. ᐊᔾᔨᒌᓐᖏᑦᑐᓂᒃ 

ᒪᓕᒋᐊᖃᖅᑎᑕᐅᔪᑦ ᑎᑎᕋᐅᔭᖅᑕᐅᓕᖅᑲᑦ, 

ᐊᐅᓚᑕᐅᓕᖅᑲᑦ, ᐊᒻᒪ ᒪᓕᑦᑎᐊᕋᓗᐊᕐᒪᖔᑕ 

ᖃᐅᔨᒪᔾᔪᑎᖃᕐᓂᐊᖅᑐᑦ ᒪᓕᒋᐊᓕᖏᓐᓂᒃ.  

 

ᐊᒻᒪᓗ ᖃᑦᑎ ᐳᓴᓐᑎᖏᓐᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᒋᐊᖃᕐᒪᖔᑕ 

ᓇᓗᓇᐃᖅᑕᐅᓯᒪᒻᒥᔪᑦ ᑕᐃᒫᓪᓗ 

ᑮᓇᐅᔭᐃᖅᑎᑕᐅᒃᑲᓐᓂᕈᓐᓇᕋᔭᖅᑐᑎᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓐᖏᓗᐊᕐᓂᖅᑲᑕ. ᑕᐃᒫᒃ 

ᐋᖅᑭᑦᑎᖅᓯᒪᔪᑦ ᖃᑦᑏᓐᓇᐅᓂᖅᐹᕆᓗᒋᑦ 

ᑕᐃᔭᐅᓯᒪᔪᓂᑦ ᐃᓄᓐᓂᑦ ᐃᖅᑲᓇᐃᔭᖅᑎᑦᑎᒋᐊᓖᑦ 

ᐅᑯᐊ ᓈᓴᐅᑏᑦ ᑕᐃᔭᐅᓯᒪᔪᑦ ᐊᑖᓃᓐᖏᓪᓗᑎᒃ. 

ᐃᓕᓴᑎᑦᑎᒋᐊᖃᕐᓗᑎᓪᓗ 

ᐃᖅᑲᓇᐃᔭᕆᐅᖅᓴᑎᑦᑎᓗᑎᒃ.  

 

ᑕᐃᒫᒃ ᐅᖃᖃᑦᑕᖅᓯᒪᒐᒪ ᑲᑎᒪᔨᕋᓛᑦ 

ᐋᖅᑭᑦᑕᐅᓯᒪᔪᑦ AILP-ᑯᓐᓂᑦ ᖃᐅᔨᓴᕋᔭᖅᑐᐃᑦ 

ᒪᓕᑦᑎᐊᕋᓗᐊᕐᒪᖔᑕ ᑖᒃᑯᓂᖓ 

ᒪᓕᒋᐊᖃᖅᓯᒪᔭᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᔅᓱᒪ ᐊᖏᖃᑎᒌᒍᑎᐅᑉ ᐊᔾᔨᖓᓂᒃ 

ᑐᓂᓯᒍᓐᓇᖅᑭᑦ ᐅᑯᓄᖓ ᑲᑎᒪᔨᑐᐃᓐᓇᕐᓄᑦ?  

ᑕᐃᒃᑯᐊ ᐃᓗᓕᖏᑦ ᐳᓴᓐᑎᖏᒍᐃᓐᓇᖅ ᑕᐃᓯᒪᕚᑦ 

ᐅᕝᕙᓘᓐᓃᑦ ᓈᓴᐅᑎᓪᓚᕆᓐᓂᒃ ᑕᐃᓯᓯᒪᕙᑦ 

ᒪᑯᓂᖓ ᐊᐅᓚᑦᑎᔨᐅᒐᔭᖅᑐᓂᒃ 

ᐊᖓᔪᖅᑳᐅᒡᒍᑕᐅᒐᔭᖅᑐᓂᓪᓗ 

ᐃᖅᑲᓇᐃᔭᖅᑎᑐᐃᓐᓇᐅᒐᔭᖅᑐᓂᓪᓗ ᐃᓄᓐᓂᒃ 

ᖃᓄᐃᓕᖓᔪᓂᒃ ᐱᒐᓱᐊᕋᔭᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᑦᓯᕙᐅᑖᖅ. ᒥᔅ 

ᐅᐃᓐᒥᐅᓪ ᑲᔪᓯᒋᐊᖁᒐᓗᐊᖅᐸᕋ ᐊᐱᖅᑯᑎᖓᓄᑦ 

ᑭᐅᖁᓗᒍ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᖏᖃᑎᒌᒍᑎ ᒫᓐᓇ ᓄᓇᓕᓐᓂᑦ 

ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ ᐃᑭᐊᖅᑭᕕᖓᓂ 

ᖃᕋᓴᐅᔭᒃᑯᑦ ᓴᖅᑭᔮᖅᑎᑦᑎᕕᖓᓃᑦᑐᑦᓴᐅᔪᖅ, 

ᑭᓯᐊᓂ ᐊᑐᐃᓐᓇᕈᖅᑎᒍᓐᓇᖅᑕᕗᑦ 

ᑲᑎᒪᔨᑐᐃᓐᓇᕐᓄᑦ. ᖃᑦᑎᑦ ᐳᓴᓐᑎᓂᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᒋᐊᖃᕐᖓᑕ ᑕᐃᓯᒪᔪᑦ ᐊᒻᒪᓗ 

ᐊᕐᕌᒍᑕᒫᑦ ᐊᒥᓱᕈᖅ. . . . 

 

>>ᓂᐱᖃᕈᓐᓃᖅᑐᖅ ᐊᖅᑯᑎᖓ ᐊᔪᓕᕐᒪᑦ 

 

>>ᑲᑎᒪᔨᕋᓛᑦ ᑲᔪᓯᒃᑲᓂᖅᑐᑦ 16:02ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᑎᖅᓯᒪᓕᕆᕗᒍᑦ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᐄ, 

ᐱᒋᐊᓕᖅᑭᒍᓐᓇᖅᑐᑯᓗᖑᓇ ᓯᕿᓐᖑᔭᕋ, 

ᐊᓕᐊᓇᐃᑦ. 

 

>>ᐃᓪᓚᖅᑐᑦ 

 

ᐃᖅᑲᐅᒪᑦᑎᐊᕈᒪ ᑕᐃᒪ ᐃᒃᓯᕙᐅᑖᖅ, 

ᐊᐱᖅᓱᐸᓪᓚᐃᖅᑲᐃᔪᖓ ᐃᒫᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᖓ ᐃᖃᓗᓐᓂ 

ᒥᒃᕕᓕᐅᕋᓱᒃᑎᓪᓗᒋᑦ ᐊᔾᔨᒋᖏᒃᑲᓗᐊᖅᑳᑦ 

ᐃᖅᑲᓇᐃᔮᑦ ᐃᓐᓄᓐᓄᑦ ᑐᕌᖓᑎᑕᐅᒐᔭᖅᑐᓐ?  

ᖁᓕᕇᖑᒐᓗᐊᖅᑳᑦ ᖃᓄᖅ ᐊᔪᓐᖏᓐᓂᖏᑦ 

ᐊᔾᔨᒌᖏᒃᑲᓗᐊᖅᑳᑦ ᖁᑦᑎᓕᕇᓪᓗᑎᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᒥᔅ ᐅᐃᓐᒥᐅᓪ ᐊᐱᖅᑯᑎᖏᑕ ᐃᓚᖏᓐᓄᑦ 

ᑭᐅᔭᐅᑦᑕᕐᓂᑯᖏᑦ ᐊᒻᒪᓗ 

ᑭᐅᒋᐊᒃᑲᓐᓂᖁᒐᓗᐊᒃᖢᒍ ᖃᓄᐃᒃᓴᖏᒃᑯᕕᑦ 

ᐊᐱᖅᑯᑎᖓᓄᑦ. ᒪ’ᓇ. 

 

ᐃᒃᓯᕙᐅᑕᖅ: ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎ ᐳᓴᓐᓂᒃᑭᐊᖅ ᑎᑎᕋᖅᓯᒪᔫᒐᓗᐊᖅ ᑕᕝᕙᓂ 

ᑕᐃᓯᓯᒪᔫᒐᓗᐊᑦ ᐊᖏᖃᑎᒌᒍᑎᒥ. ᐊᖏᔪᑲᓪᓛᓗᒻᒥ 

ᐃᓕᓐᓂᐊᖅᑎᑦᑎᒍᑎᔅᓴᓂ ᐃᓗᓕᖃᕐᖓᑕ ᑕᐃᒫᓪᓗ 

ᐃᖅᑲᓇᐃᔮᒥᓂᒃ 

ᖁᕝᕙᓯᒃᓯᕙᓪᓕᐊᑎᑦᑎᓇᓱᒃᑑᔮᖅᑐᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᓐᖓ. ᑕᕝᕙᑦᑕᐅᖅ ᒫᑦᓯ 

10-ᔭᐅᑎᓪᓗᒍ ᑲᑎᒪᓂᑐᐃᓐᓇᕐᒥ 

ᐊᑭᑐᔪᓕᕆᑎᓪᓗᑕ ᐊᐱᖅᑯᑕᐅᔪᒻᒥᒻᒪᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᒡᒎᖅ ᐱᒋᐊᓛᕐᒪᑦ ᒫᑦᓯ 

ᓄᓐᖑᐊᓂ. ᑕᐃᒪᓕ ᒫᓐᓇ ᐃᒪᐃᓕᖅᑎᓪᓗᒍ 

ᓴᓇᔨᓪᓚᕆᓐᓂᒃ ᐃᖅᑲᓇᐃᔭᖅᑎᑖᕋᓱᐊᖅᑐᓂᒃ 

ᐊᐅᔭᐅᓕᖅᑎᓪᓗᒍ ᐱᔭᕆᐊᑐᐃᓐᓇᓲᖑᒻᒪᑦ. 

ᖃᓄᐃᓕᖅᑲᓕ ᐅᓪᓗᒥᒧᑦ ᑕᒪᓐᓇ 

ᐃᖅᑲᓇᐃᔭᖅᑎᑖᕋᓱᐊᕐᓂᕆᓯᒪᔭᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. 

ᐃᑦᓯᕙᐅᑖᖅ, ᑖᓐᓇ ᒥᔅ ᐅᐃᓐᒥᐅᒧᑦ ᑭᐅᖁᓪᓗᒍ. 

ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ. 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖃᐅᑕᒫᖅᓯᐅᑎᓂᑦ ᐊᐅᓚᓂᕆᔭᐅᔪᓂᑦ 

ᑲᒪᕙᓐᖏᑦᑐᒍᑦ ᑖᒃᑯᐊ AILP-ᑯᑦ. 

ᐅᖃᕈᓐᓇᕋᓗᐊᖅᑐᖓ ᐊᐅᓚᓂᖏᑦ 

ᐱᒋᐊᒃᑲᓐᓂᓕᕐᒥᒍᑎᑦ ᔪᓚᐃ 22-ᖑᓕᖅᐸᑦ 

ᐊᕐᕌᒍᑦᑎᓐᓂ ᐊᓐᖑᑎᒋᐊᖃᕐᓂᐊᕐᒪᑕ 

ᑐᕌᖅᑕᕐᕕᓕᐊᖑᓯᒪᔪᓂᑦ ᐃᖅᑲᓇᐃᔭᖅᑎᑦᑎᓂᕐᒧᑦ. 

ᑕᒪᒃᑯᐊᓗ ᑎᑭᑕᐅᓐᖏᑉᐸᑕ 

ᐊᓄᓪᓚᓯᖅᑕᐅᓕᕋᔭᖅᐳᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᐅᖃᓕᒫᕐᕕᒃ 24-ᓕᕆᔩᑦ 

ᑲᑎᒪᔨᕋᓛᖑᓕᐊᖑᓚᐅᖅᑐᐃᑦ 

ᑐᓴᖅᑎᑕᐅᖃᑦᑕᕐᓂᐊᖅᐹᑦ ᑕᒫᖅᑐᒥᒃ AILP 

ᑲᒻᐸᓂᐅᔪᒥᒃ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. 

ᐃᑦᓯᕙᐅᑖᖅ, ᑖᓐᓇ ᑲᔪᓯᒋᐊᖁᒐᓗᐊᖅᖢᒍ 

ᐊᐱᖅᑯᑕᐅᔪᒧᑦ ᒥᔅ ᐅᐃᓐᒥᐅᓪ. ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᖃᖅᑲᐅᒐᒪᐃᓛᒃ ᐱᓇᓱᖃᑦᑕᐅᑦᑐᑦ ᐊᒥᓲᒻᒪᑕ 

ᑕᒪᒃᑯᓂᓐᖓ ᐃᓕᓯᒪᑦᑎᐊᖅᑐᓂᑦ ᐃᓄᓐᓂᒃ 

ᐃᖅᑲᓇᐃᔭᖅᑐᒃᓴᓂᑦ ᓴᓇᓂᐅᔪᓂ. ᐱᓕᕆᐊᖑᔪᑦ 

ᑕᒪᓐᓇᑎᑐᑦ ᐊᒥᓱᓂᑦ 

ᐃᖅᑲᓇᐃᔭᖅᑎᖃᕆᐊᖃᕐᓂᐊᕐᒪᑕ. ᐸᕐᓇᐅᑎᒋᔭᐅᕚ 

ᐃᓚᖓᑦ ᐅᖃᓕᒫᕐᕕᒃ 24-ᓕᕆᔪᓄᑦ ᑲᑎᒪᔨᕋᓛᓄᑦ 

ᖃᐅᔨᒋᐊᖁᓪᓗᒋᑦ ᐃᖅᑲᓇᐃᔮᒃᓴᐅᔪᓐᓇᖅᑐᓂᑦ 

ᓴᓇᔨᒐᓚᓐᓄᑦ ᓴᓂᕌᓂᒃᑐᓂ ᓄᓇᓕᓐᓂᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. 

ᐃᑦᓯᕙᐅᑖᖅ, ᑕᒪᓐᓇ ᕼᐅᓖᓛᒃ ᐊᐱᖅᑯᑎᖓ 

ᑕᐃᑲᓐᖓᑦ ᐅᐊᑦᑎᐊᖅ ᐃᓚᒋᑐᐃᓐᓇᕐᒪᒍ 

ᑲᔪᓯᒋᐊᖁᓂᐊᕋᓗᐊᖅᐸᕋ ᒥᔅ ᐅᐃᓐᒥᐅᓪ. 

ᒪ’ᓇᓪᓗᐊᕕᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐄ, ᑕᐃᒪᐃᒐᔭᓐᖑᐊᖅᑐᒋᔭᕋᓕ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᕝᕙᓂ ᐃᒃᓯᕚᖅᑐᖓ ᐅᓇ ᐃᓕᓐᓂᐊᖅᓯᒪᔭᕋ 

ᐊᑐᖃᑦᑕᖅᓯᒪᓪᓗᒍᓗ ᐊᒥᓱᐊᖅᑎᓗᐊᕌᓗᒃ 

ᑕᐃᒫᒍᓐᖏᑦᑐᖅ ᑐᑭᓯᔪᒥᓂᐅᓪᓗᖓ. ᒥᓂᔅᑕᐅ 

ᐱᓕᕆᕕᐊ ᐃᖅᑲᓇᐃᔭᖅᑎᖏᓪᓘᓐᓃᑦ 

ᓇᓗᓇᐃᖅᓯᔪᓐᓇᕐᓂᐊᖅᐹᑦ ᐅᕙᓐᓄᑦ ᑕᒪᑐᒥᖓ 

ᑭᖑᓂᐊᒍᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐄ, ᑖᓐᓇ 

ᑕᑯᔭᒃᕼᐊᖅᑐᑎᓪᓗᐊᕈᒫᖅᐸᕗᑦ ᐅᑉᓗᒥ 

ᑭᖑᓂᖓᒍᑦ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᐅᓇᐅᓂᐊᓕᕐᒥᔪᖅ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᑯᓂᐅᑎᔾᔮᖏᑕᕋ ᒥᓂᔅᑕ ᐅᓪᓗᑯᑖᖅᑎᔭᕇᕋᑦᑎᒍ 

ᐅᓪᓘᒃ ᒪᕐᕉᓕᖅᑑᓐᓂᒃ. 

 

ᒪᑉᐱᒐᖅ 183-ᖓᓂ ᑎᓴᒪᖓᓐᓂ ᑕᖅᓴᖃᕐᕕᖓᓂ, 

ᓂᕆᐅᑉᐳᖓ ᐅᓇ ᐅᖃᐅᓯᑦᑕᑐᐃᓐᓇᖅ ᐃᒪᐃᓕᒻᒪᑦ, 

“ᐊᑕᖏᖅᑕᐅᓗᑎᑦ ᐱᓪᓗᐊᑕᐃᑦ 

ᐃᓕᓐᓂᐊᕈᑕᐅᔪᐃᑦ ᖃᖓᑕᓲᒃᑯᕕᓐᓂ 

ᐋᖅᑭᐅᒪᔪᓕᕆᕙᒃᑐᑦ”, ᐊᑖᓂᓗ ᐃᒪᐃᓕᓪᓗᓂ, 

“ᐱᓕᕆᕕᒃᑯᑦ ᐊᑕᖐᔪᓐᓇᓚᐅᓐᖏᑦᑐᑦ ᑕᒪᑐᒪᐅᑉ 

ᓯᕗᓪᓕᐅᑎᔭᐅᓯᒪᓂᖓᓂᒃ ᐃᖅᑲᓇᐃᔭᖅᑎᑭᔅᓴᓐᓂᖅ 

ᐱᔾᔪᑕᐅᓪᓗᓂ.” 

ᑕᒪᓐᓇ ᑐᑭᖃᖅᐹ 

ᐃᓕᓐᓂᐊᖅᑎᑕᐅᓯᒪᓐᖏᑦᑐᖁᑎᖃᖅᑐᒍᑦ 

ᖃᖓᑕᓲᒃᑯᕕᓐᓂ ᐋᖅᑭᐅᒪᔪᓕᕆᔨᓂᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ ᐃᑦᓯᕙᐅᑖᖅ. 

ᐃᑦᓯᕙᐅᑖᖅ, ᑖᒻᓇ ᐊᐱᖅᑯᑎᒋᔭᖓ 

ᒪᓕᒐᓕᐅᖅᑎᐅᖃᑎᒪ ᑎᑎᕋᖅᓯᒪᓂᖓ 

ᓇᓗᓇᐃᑦᑎᐊᕆᐊᖁᒐᓗᐊᖅᐸᕋ ᒥᔅᑐ ᓱᕕᒐᖅᒧᑦ 

ᖃᓄᐃᔅᓴᖏᒃᑯᕕᑦ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓱᕕᒐᖅ, ᒪᑉᐱᒐᖅ 

183-ᒦᑦᑐᒍᑦ. ᓯᕗᓪᓕᐅᔪᒃᓴᐃᑦ 20134-14-ᒥ, 

ᑎᓴᒪᖓᑦ ᑕᖅᓴᖓᓂ. ᒥᔅᑕ ᓱᕕᒐᖅ. 

 

ᓱᕕᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᓚᖓᒍᑦ ᐃᖅᑲᓇᐃᔭᖅᑎᓂᑦ 

ᐊᓯᔾᔨᖃᑦᑖᕐᓂᖃᓲᖑᒻᒪᑦ ᐊᔾᔨᒌᓐᖏᑦᑐᓂᑦ 

ᐃᖅᑲᓇᐃᔮᓂᑦ ᑕᒪᑯᑎᑑᓇ. 

ᐃᓄᑦᑕᐅᔪᖃᕆᐊᖃᓕᕌᖓᑦ ᐃᓕᓐᓂᐊᕆᐊᓕᒻᒧᑦ 

ᐊᓐᖑᒻᒪᑎᒋᐊᕈᓐᓇᖁᓪᓗᒋᑦ ᐃᖅᑲᓇᐃᔭᖅᑎᓕᒫᓄᑦ 

ᐱᓕᕆᖃᑕᐅᔪᓄᑦ. ᑕᒪᒃᑯᐊᓗ 

ᐃᓐᓄᑕᐅᔭᕆᐊᖃᖅᑐᖃᖅᑎᓪᓗᒍ ᓄᓇᕗᑦᒥ 

ᓯᐊᒻᒪᑎᖅᓯᒪᔭᕗᑦ ᐱᓕᕆᔾᔪᑎᕈᓘᔭᐃᑦ ᑕᕝᕗᖓ 

ᐊᑐᑲᐃᓐᓇᖅᑎᒐᓱᓲᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓇᐃᓛᒃ ᐅᕙᓐᓄᑦ ᓴᖅᑭᔮᓪᓚᕆᑦᑐᐊᓘᒻᒪᓂᓛᒃ 

ᐊᖏᔪᐊᓗᓐᓂᒃ ᐊᒥᓱᐊᓗᓐᓂᒃ 

ᐃᓕᓐᓂᐊᖅᑎᑦᑎᓂᕐᓂᒃ ᐱᑕᖃᓐᓂᐊᕐᓂᕋᐃᒐᑦᓯ 

ᐊᖏᔪᐊᓘᓂᐊᕐᓂᕋᑦᑐᒍ ᐊᒻᒪ 

ᐃᖅᑲᓇᐃᔭᖅᑎᑭᔅᓴᓗᐊᕆᓪᓗᓯᓗ. ᑕᐃᒫᒃ 

ᐊᖏᔪᐊᓗᒻᒥᒃ ᐃᓕᓐᓂᐊᖅᑎᑦᑎᒋᐊᖃᓐᓂᓯᓐᓂᒃ 

ᑕᐃᓯᓯᒪᒐᑦᓯ ᐊᖏᔪᐊᓗᒻᒥᒃ ᐊᑲᐅᖏᓕᐅᕈᒻᒥᒃ 

ᐋᖅᑮᓇᓱᒃᑲᑦᓯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇᓕ ᒥᔅ ᐅᐃᓐᒥᐅᓪᒧᑦ ᑭᐅᔭᐅᑦᓯᐊᖁᒐᓗᐊᖅᐸᕋ. 

ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓕᐅᖅᑲᐃᒋᐊᖃᓐᖓᑕᒎᖅ ᑕᕝᕙᓂ SMS-ᒧᑦ 

ᑕᐃᖏᒻᒪᒍᑦ ᑭᓲᒻᒪᖔᑦ SMS. ᑕᕝᕘᓇ 

ᐃᓕᓐᓂᐊᕐᕆᐊᓖᑦ ᖃᐅᔨᒪᔭᐅᖃᑦᑕᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᑎᐊᕋᓱᓪᓗᒍ ᑖᓐᓇ 

ᐃᓕᓐᓂᐊᖅᑎᑦᑎᓪᓗᐊᓂᐊᕐᓘᒐᓱᒃᑲᔭᖅᑐᖅ 

ᒥᒃᕕᓕᕆᔨᓂᒃ, ᖃᕋᓴᐅᔭᕐᓄᑦ 

ᐴᖅᑲᐃᒍᓐᓇᓯᑎᑦᑎᒐᓱᓐᓂᐅᔫᖅ? ᖁᔭᓐᓇᒥᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒥᔅ ᐅᐃᓐᒥᐅᓪ 

ᑭᐅᔪᓐᓇᑎᐊᕐᒪᒍᑦ ᑭᐅᖁᒐᓗᐊᕆᓪᓗᒍ ᓱᓕ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑎᑕᐅᒐᔭᖅᑐᑦ ᐊᓲᓂᖅᓵᖅ ᖃᕋᓴᐅᔭᓄᑦ 

ᐴᖅᑲᐃᓂᑐᐃᓐᓇᐃᖏᑦᑐᖅ. 

ᖃᕋᓴᐅᔭᓕᕆᓂᑐᐃᓐᓇᐅᖏᑦᑐᒥᒃ 

ᐃᓕᓴᑎᑕᐅᒐᔭᖅᑐᑦ. ᐊᖏᔪᑲᓪᓚᐃᓂᒃᑯᐊ 

ᐃᓕᓐᓂᐊᕐᕋᔅᓴᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐊᑦᑕᓇᓐᖏᑦᑐᒦᑦᑐᑯᓘᒐᑦᑕ ᖃᐅᔨᒪᒐᑦᑕ ᐃᒃᑯᐊ 

ᐸᐃᑉᐹᓕᕆᒋᐅᔅᓴᑐᐃᓐᓇᕋᔭᖅᑐᑦ. 

ᐅᖃᐅᓯᐅᖃᑦᑕᖃᐅᒻᒥᒻᒪᑦ ᒪᓕᒐᓕᐅᖅᑎᐅᖃᑎᓐᓄᑦ 

ᑕᕝᕙᓂᑦᓴᐃᓐᓇᖅ ᑕᐃᒃᑯᓇᓐᖓᑦ NavCanada-

ᑯᓐᓂᑦ ᐱᓕᕆᖃᑎᖃᓪᓗᑎᑐᒃ ᓇᓗᓇᐃᖅᓯᓗᑎᒃ 

ᓇᓕᐊᒃ ᓄᓇᓕᒃ ᒥᒃᕕᖓ 

ᐃᑲᔪᖅᑕᐅᓂᖃᕈᓐᓇᕐᒪᖔᑦ GPS-ᒥᒃ 

ᐋᖅᑭᒃᑎᕕᐅᑉᐸᑦ. ᓇᓗᓇᐃᖅᑐᐃᓯᒪᕕᓰ ᖃᓄᖅ 

ᐅᑯᐊ ᓄᓇᓖᑦ ᐃᒪᐃᓕᖓᑉᐸᑕ ᐱᔪᓐᓇᖅᓯᒐᔭᖅᑐᑦ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

GPS-ᒥᒃ ᑕᒻᒪᒌᒃᑯᒻᒥᑦ. ᓇᓕᐊᒃᑭᐊᖅᑕᐃᒪᐃ 

ᓂᕈᐊᖅᑕᑯᓘᒐᔭᖅᑲᑦ ᓄᓇᓖᑦ GPS-

ᑖᖅᑎᑕᐅᓂᐊᕐᓗᑎᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐃᒃᓯᕙᐅᑖᖅ. 

ᑖᓐᓇ ᐃᓚᖓ ᐊᐱᖅᑯᑕᐅᓚᐅᖅᑎᓪᓗᒍ 

ᑭᐅᔭᓚᓚᐅᖅᑐᔭᖅᑑᒐᓗᐊᖅ ᐅᓪᓗᒥᒃᑲᓐᓂᖅ ᑭᓯᐊᓂ 

ᒥᔅ ᐅᐃᓐᒥᐅᓪ ᐃᓚᒍᐊᕈᐊᕐᒪᒍ ᑭᐅᔾᔪᑎᒥᒃ. 

ᑕᕝᕗᖓ, ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᓇᐅᒃ 

NavCanada-ᑯᑦ ᑖᒃᑯᐊ ᐱᖁᑎᖃᑦᑎᑦᑎᕙᑦᑐᑦ 

ᑕᐃᒪᓐᓇ ᒪᓕᒐᔅᓴᓂᒃ ᓴᖅᑭᑎᑦᑎᓂᐊᖅᑐᑎᓪᓗ 

ᓇᓪᓕᐊᖏᑦ ᒥᑦᑕᕐᕖᑦ ᓄᓇᓕᓐᓂ ᑖᒃᑯᐊ 

ᓯᕗᓪᓕᖅᐸᐅᑎᑕᐅᓂᐊᕐᒪᖔᑕ ᑕᒻᒪᕇᒃᑯᑎᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᖓ ᑕᐃᒪ ᑖᒃᑯᐊ ᐱᓕᕆᐊᕐᕆᔭᐅᓂᐊᖅᐸᑦ 

ᐱᐊᓂᒃᑕᐅᓂᐊᖅᐸᓪᓗ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᐃᒃᓯᕙᐅᑖᖅ, ᒥᔅ 

ᐅᐃᓐᒥᐅᓪ ᑭᐅᖁᑉᓗᒍ. ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐅᐃᓐᒥᐅᓪ. 

 

ᐅᐃᓐᒥᐅᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᔪᖓ ᑭᖑᓪᓕᖅᐹᒥ ᑲᑎᒪᑎᓪᓗᑕ 

NavCanada-ᑯᑦ ᑲᑎᒪᖃᑎᒋᓪᓗᒋᑦ 

ᐅᖃᓚᐅᖏᑦᑐᖅ ᖃᓄᖅ ᐊᑯᓂᐅᑎᒋᔪᖅ ᑕᒪᒃᑯᐊ  

ᐱᓕᕆᐊᕆᔭᐅᓂᐊᕐᒪᖔᑕ ᑖᒃᑯᐊ ᑕᒻᒪᕇᒃᑯᑎᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖃᕈᓐᓃᕋᒪ. ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᑖᒃᑯᐊ ᓇᐃᓈᖅᓯᒪᔪᑦ 

ᐃᖏᕐᕋᔪᓕᕆᔨᒃᑯᑦ, ᑲᑎᓪᓗᒋᑦ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ ᓂᕈᐊᖅᑕᐅᓂᐊᖅᑐᑦ ᑮᓇᐅᔭᑦ 

$24,928,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. K-3-ᒧᑦ 

ᐅᑎᕐᓗᑕ. ᓇᐃᓈᖅᓯᒪᔪᑦ ᐊᑭᖏᑦ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ, 

ᐊᒡᒍᖅᑐᖅᓯᒪᔪᑦ ᑮᓇᐅᔭᖅᑐᕈᑕᐅᓂᐊᖅᑐᑦ ᑕᑯᓪᓗᒋᑦ 

ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ, $60,682,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐊᖏᖅᐱᑖ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᐱᐊᓂᒻᒪᑕ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᒃᓱᒃ, 

ᒪᑐᒍᑎᔅᓴᖃᖅᐲᑦ? ᒥᓂᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐃᒃᓯᕙᐅᑖᖅ. ᐊᒻᒪᓗ ᒪ’ᓈᖅᑐᒋᑦ 

ᒪᓕᒐᓕᐅᖅᑎᐅᖃᑎᒃᑲ, ᐊᐱᖅᑯᑎᑦᑎᐊᕐᔪᐊᕐᓂᒃ 

ᐊᐱᖅᕼᐅᑕᖅᑎᓪᓗᒋᑦ ᐅᕙᖓ ᐊᒥᕼᐅᓂᓪᓗ 

ᑭᐅᔪᓂᑦ ᐊᔪᖅᑎᓪᓗᖓ.ᑖᒃᑯᐊ ᐃᑲᔪᖅᑎᒋᓚᐅᖅᑕᒃᑲ 

ᐱᓕᕆᔨᒃᑲ ᑕᒪᕐᒥᑦᑎᐊᖅ ᑕᕝᕙᓃᓚᐅᖅᑐᑦ ᐅᓪᓗᒥ 

ᐊᒻᒪᓗ ᐃᑉᐸᒃᕼᐊᖅ ᒪ’ᓈᓪᓚᕆᑦᑐᒋᑦ ᑕᒪᒃᑯᓂᖓ 

ᑭᐅᔫᓪᓗᐊᖅᑕᖅᑎᓪᓗᒋᑦ ᐊᒻᒪᓗ ᐃᓕᒃᕼᐃ 

ᒪᓕᒐᓕᐅᖅᑎᐅᖃᑎᒋᔭᒃᕼᐃ 

ᐱᓕᕆᖃᑎᒋᒍᓐᓇᑦᑎᐊᕈᐊᕐᓂᐊᕋᑦᑕ ᑕᒪᒃᑯᐊ 

ᐱᔾᔪᑎᒋᓪᓗᒋᑦ ᐊᐱᖅᕼᐆᑎᒋᓚᐅᖅᑕᕼᐃ 

ᐅᖃᐅᕼᐃᕇᓐᓇᖅᑕᕗᓪᓗ. ᑕᕝᕗᖓ ᑖᓐᓇ 

ᑭᓪᓕᒋᓚᐅᕐᓗᒍ. 

 

ᑭᕼᐃᐊᓂ ᐃᒃᓯᕙᐅᑖᖅ 

ᒪ’ᓈᕈᐊᒃᑲᓐᓂᓕᖅᐳᖓᑦᑕᐅᖅ ᑖᒃᑯᐊ ᐊᕙᓂ  

ᐃᒐᓛᑉ ᑐᓄᐊᓃᑦᑐᑦ ᑐᕼᐋᔨᕗᑦ, 

ᐃᓄᑦᑑᖏᓐᓇᑕᓗᖀᓐᓇᖅᑎᓪᓗᖓ ᑕᒪᒃᑯᐊ 

ᐃᓄᑦᑐᑦ ᑐᑭᕼᐃᐊᓐᖏᑦᑐᑦ 

ᑐᑭᕼᐃᐊᑎᑕᐅᖏᓐᓇᑦᑎᐊᑦᑕᕐᒪᑕ ᑐᕼᐋᔨᓗᑦᑖᑦ 

ᑕᒪᕐᒥᒃ ᒪ’ᓈᓪᓚᕆᒃᑲᒃᑭᑦ.  
 

ᐊᒻᒪᓗ ᕼᐅᓕ ᒪ’ᓈᒐᔅᓴᖃᕋᒪᐃᓛᒃ ᐃᒃᓯᕙᐅᑖᖅ, 

ᑕᕝᕙᓂ ᐱᓕᕆᕝᕕᐅᔪᒥᑦ ᒥᓂᔅᑕᒧᑦ 

ᑐᒡᓕᐅᖏᓐᓇᖅᑐᖅ ᑕᕝᕙᓂ ᐱᓕᕆᕝᕕᐅᑉ ᐃᓗᐊᓂ, 

ᑕᕝᕙᓂ ᑕᖅᑭ ᓄᓐᖑᐊᓂ ᓄᖅᑲᕐᓂᐊᓕᕐᒪᑦ, 

ᑭᖑᓪᓕᖅᐹᕐᓂᐊᓕᕐᒪᑦ ᓄᖅᑲᕐᓂᐊᓕᖅᑐᓂ. ᕚᕝ ᓛᖕ 

ᖃᐅᔨᒪᔭᐅᑦᑎᐊᖅᑐᖅ ᑕᒫᓃᑦᑐᓄᑦ ᐊᒥᕼᐅᓄᑦ 

ᑕᖃᐃᖅᕼᐃᑦᑎᐊᖁᕙᖅᐳᑦ, Happy Retirement-

ᖁᓪᓚᕆᑉᐸᖅᕼᐃ ᓇᓗᓇᓐᖏᑦᑐᖅ ᐃᓕᑉᕼᐃᑦᑕᐅᖅ 

retire-ᑎᐊᖁᕼᐃᒪᓂᐊᖅᐸᕼᐃ ᓇᓗᓇᓐᖏᑦᑐᖅ.  

 

ᑕᐃᒪᐃᓛᒃ ᐅᐊᑦᑎᐊᖅ ᐅᖃᓚᐅᕋᒪ ᒪ’ᓈᖅᑐᖓ 

ᐊᒻᒪᓗ ᑲᑎᒫᓂᓐᓂᖅ ᑕᒪᓐᓇ ᐱᐊᓂᓐᓂᐊᕐᒪᑦ 

ᓇᓗᓇᓐᖏᒻᒪᑦ ᑕᕝᕙᓂ ᐅᓪᓗᓂᑦ ᖃᐃᔪᓂᑦ, 

ᐊᐃᒥᐊᖅᑐᓪᓗ ᖃᖓᑕᓗᑎᒃ ᓇᒧᑦ ᐊᐃᓂᐊᖅᑐᑦ 

ᐊᐅᓪᓛᑦᑎᐊᖁᕙᒃᑲ, ᑕᒫᓃᖃᑦᑖᕐᓈᖅᑎᓪᓘᓕᕋᑦᑕ 

ᐊᐃᕼᐊᕐᓇᖅᑑᓇᔭᕐᒪᑦ ᐊᒻᒪᓗ ᓇᓗᓇᓐᖏᒻᒪᑦ 

ᑕᒪᒃᑭᓄᑦ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑕᐃᒪ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐅᑯᐊ ᐃᑲᔪᓚᐅᕐᒥᒃᑭᑦᑐᖅ ᐃᖅᑲᓇᐃᔭᖅᑎᖏᓪᓗ 

ᒥᓂᔅᑕᓗ. 

 

ᑕᐃᒪ ᒥᓂᔅᑕ ᖁᐊᓴ ᐱᓕᕆᔨᓐᓂᒃ ᑕᐅᓄᖓᖁᔨᕖᓐ 

ᑲᑎᒪᔨᕋᓛᑦ ᓵᖓᓄᐊᕐᓂᐊᖅᑎᓪᓗᓯ. 

 

ᒪᓕᒐᒃᓴᖅ 02 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2014-2015 - ᓯᓚᑦᑐᓴᕐᕕᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᐄ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔩᑦ 

ᒥᓂᔅᑕᐅᑉ ᐱᓕᕆᔨᖏᓐᓂᒃ ᐊᖏᕐᐹᑦ 

ᑕᐅᓄᖓᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, ᐊᑏ 

ᐃᑲᔪᓚᐅᕐᒥᑭᑦᑐᖅ. ᓇᓗᓇᐃᖅᓯᒪᓂᐊᕐᒪᑦ ᑕᐃᒪ 

ᒥᓂᔅᑕ ᖁᐊᓵ ᐊᑏ ᑭᒃᑯᒻᒪᖔᑕ ᐅᖃᓚᐅᒃᑭᑦ.  

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᑕᓕᖅᐱᓐᓂᖔᖅ ᐃᒃᓯᕚᖅᑐᖅ 

ᖃᐅᔨᒪᔭᐅᑦᓯᐊᖅᑐᓴᐅᓕᕐᒥᔪᖅ ᐊᖏᔪᖅᑳᕆᔭᐅᔪᖅ 

ᑖᒃᑯᓇᖓᑦ ᓯᓚᑦᑐᓴᕐᕕᒃᑯᓐᓂᑦ ᒪᐃᒃ ᓲᑕᐃᔅ ᐊᒻᒪᓗ 

ᓴᐅᒥᓐᓂᑦᑐᖅ ᑖᓐᓇ ᑕᒫᓂ ᐃᖃᓗᖕᓂ ᐊᒻᒪ 

ᑕᒪᐅᖓ ᓄᓇᕗᑦᒧᑦ ᑎᓐ ᐃᐅᕆᒃ ᑯᐊᓅ 

ᑕᒫᓃᖃᑎᒋᔭᒃᑲ ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᓯ ᐊᑎ 

ᒪᑐᐃᕈᑎᑎᑦ ᐅᖃᐅᓯᕆᓕᒃᑭᑦ ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓪᓗᒦᓛᒃ ᖁᕕᐊᓱᒃᓯᐊᖅᐳᖓᐃᓛᒃ ᑕᒪᒃᑯᐊ 

ᓴᖅᑭᔮᖅᑎᓐᓂᐊᓕᕐᒥᒐᑦᑎᒍ ᐅᓂᒃᑳᕐᓗᑎᒍᑦᓗ 

ᑖᒃᑯᐊ 2014-17 ᐊᑐᕐᓂᐊᕋᓱᒋᔭᕗᑦ ᐊᒻᒪᓗ 

ᑕᒪᒃᑯᐊ ᐊᐅᓚᔾᔪᑎᒋᓂᐊᖅᑕᑦᑕ ᐸᕐᓇᐅᑎᖏᑦ 

ᑖᒃᑯᓄᖓ ᓯᓚᑦᑐᓴᕐᕕᒃᓴᒃᑯᓐᓄᑦ. 

 

ᖃᐅᔨᒪᑦᑎᐊᖅᑐᖓ ᓴᓇᖃᑎᒋᑦᑎᐊᕐᓂᐊᖅᑕᑦᓯ 

ᑕᒪᓐᓇ ᐊᑐᕐᓂᐊᕐᒥᒐᑦᑎᒍᑦ ᓯᕗᒧᑦ ᐊᓪᓗᖅᑕ. ᑖᓐᓇ 

ᑐᕌᒐᒋᓗᒍ ᑕᒪᐅᖓ ᐃᓕᓐᓂᐊᕐᕕᖁᑎᒃᑎᓐᓄᑦ 

ᑖᒃᑯᓇᓂ ᓯᓚᑦᑐᓴᕐᕕᖕᒥ. 

 

(ᑐᓵᔨᑎᒍᑦ) ᐃᒃᓯᕙᐅᑖᖅ ᐊᑐᖅᑐᑦ ᐊᑐᕈᒫᕐᓂᐊᖅᑐᑦ 

ᐅᑯᐊ ᑮᓇᐅᔭᖁᑎᖃᓐᓂᐊᖅᐳᒍᑦ $32,200,000 

ᑖᒃᑯᐊ ᐃᓚᖏᑦ $3,990,000 ᑖᒃᑯᐊ 

ᐃᓕᓐᓂᐊᕈᑎᐅᔪᓄᑦ ᐊᑭᓕᐅᑕᐅᖃᑦᑕᖅᑐᑦ 

ᐊᓯᓐᓂᑦᓗ ᐊᒻᒪᓗ ᐱᖓᔪᒋᔭᐅᔪᓂ 

ᑮᓇᐅᔭᒃᓴᐅᑕᐅᖃᑦᑕᖅᑐᑎᒃ ᑖᒃᑯᐊ $9,200,000. 

ᑖᒃᑯᐊ ᐊᒥᓱᖑᕆᐊᖅᑕᐅᓚᐅᖅᑐᑦ ᑖᒃᑯᐊ ᑮᓇᐅᔭᑦ 

ᐅᑯᐊ ᓱᕐᓗ ᐃᓐᓇᐃᑦ ᐃᓕᓐᓂᐊᕈᑎᒃᓴᖏᓐᓄᓐ 

ᐃᓕᓐᓂᐊᕌᓂᒍᑎᒃᓴᖏᓐᓄᑦ ᐊᑭᑐᓂᖃᕐᓂᐊᖅᓱᑐᑎᒃ 

$74,000 ᐊᒻᒪᓗ ᐱᖓᓱᓂᒃ ᐃᖅᑲᓇᐃᔭᖅᑎᓂᒃ 

ᒪᕐᕉᒃ ᖃᐅᔨᓴᖅᑎᐅᓂᐊᖅᑑᒃ ᐅᐊᑦᓯᔨᐅᓂᐊᖅᑑᒃ 

ᐊᒻᒪᓗ ᓴᓗᒻᒪᖅᓴᐃᔩᑦ $255,000-ᓂᒃ 

ᐊᑐᕐᓂᐊᖅᓱᑎᒃ ᐊᒻᒪᓗ $700,000-ᓂᒃ 

ᐊᑐᕐᓂᐊᖅᓱᑎᒃ. 

 

ᑖᒃᑯᐊ ᐱᖓᔪᒋᔭᐅᔪᓂᒃ ᐱᖃᑦᑕᖅᑐᐃᑦ ᐃᓄᐃᑦ 

ᐅᖃᐅᓯᖏᒃ ᐊᑐᓕᖅᑎᑕᐅᓂᐊᕐᓂᖏᓐᓄᓐ 

ᐊᑐᕈᒫᕐᓂᐊᖅᑐᑦ ᑮᓇᐅᔭᑦ ᐊᖅᑭᑦᑕᐅᓯᒪᖕᒪᑕ 

ᑕᐃᒪᓐᓇ ᑕᑦᕙᓂ ᐃᖃᓗᖕᓂ ᓄᓇᕘᒥ ᑖᒃᑯᐊ 

ᖃᐅᔨᓴᕐᕕᒃ ᐊᒻᒪᓗᑕᐅᖅ ᐃᓕᓐᓂᐊᕐᕕᐅᔪᓐ ᓄᓇᓖᑦ 

ᐊᕕᒃᑐᖅᓯᒪᓂᖏᓐᓂ. ᐸᕐᓇᐅᑎᒋᓯᒪᔭᕗᑦ ᑖᒃᑯᐊ 

ᐊᑐᕐᕈᒫᓐᓂᐊᖅᑐᑦ ᖃᓄᖅ ᓯᓚᒃᑐᓴᒃᕕᒃᑯᑦ 

ᐊᐅᓚᓂᖏᓐᓄᑦ. 

ᖃᓄᐃᓕᖓᓂᐊᕐᒪᖔᑕ ᑕᑦᕙᓂ ᓯᕗᒧᑦ ᐊᓪᓗᖅᑕᖅ 

ᐸᕐᓇᐅᑕᐅᓯᒪᔪᒥ ᐅᖃᖅᓯᒪᔪᖃᒻᒪᓐ 

ᐱᕙᓪᓕᐊᓂᖃᕆᐊᖃᓐᓂᖏᓐᓄᑦ ᐃᒻᒥᓂᒃ 

ᓂᕆᐅᒋᔭᖃᕆᐊᖃᓐᓂᖏᓐᓄᑦ ᐃᓕᓐᓂᐊᖃᑦᑕᕐᓗᑎᒃ 

ᐃᓕᓐᓂᐊᖅᑎᑕᐅᖃᑦᑕᕐᓗᑎᓪᓗ ᐊᒻᒪᓗᑕᐅᖅ 

ᓄᓇᕗᒻᒥᐅᑕᐅᔪᑦ ᐱᓕᒻᒪᑦᓴᖁᒐᑦᑎᒍ ᐊᒻᒪᓗᒃᑕᐅᖅ 

ᓴᓇᔪᓐᓇᖅᐸᓪᓕᐊᖁᓪᓗᒋᑦ ᐃᓕᓐᓂᐊᖅᓯᓐᓈᓗᑎᒃ 

ᐊᒻᒪᓗ ᐱᐊᓂᒃᓗᑎᒃ ᓇᓗᓇᐃᒃᑯᑕᖅᑖᕆᓂᐊᖅᑕᒥᓐᓂᑦ 

ᐱᓕᕆᐊᖃᕈᓇᖁᓪᓗᒋᑦ ᐊᒻᒪᓗ ᐃᑲᔪᕈᓐᓇᖁᓪᓗᒋᑦ 

ᑕᐃᒪᓐᓇ ᐱᓕᒻᒪᑦᓴᐃᓂᕐᒧᑦ ᐱᓕᕆᓂᐅᑉ ᒥᑦᓵᓄᑦ 

ᐱᕙᓪᓕᐊᑎᒃᒥᓯᓂᖅ ᐊᒻᒪ ᐃᖅᑲᓇᐃᔭᖅᑎᒃᓯᓂᖅ 

ᑕᐃᒪᓐᓇ ᐸᕐᓇᐅᑎᖃᓪᓗᑕ ᐱᓕᕆᖃᑎᒋᔭᒃᑎᓐᓂᒃ 

ᐱᓕᕆᖃᑎᒋᓂᐊᖅᑕᕗᑦ ᑖᒃᑯᐊ ᓄᓇᕘᑉ ᒐᕙᒪᒃᑯᑦ 

ᑎᒥᖁᑎᒋᔭᖏᑦ ᐃᓕᓐᓂᐊᕐᕕᑦᓗ ᐊᒻᒪᓗᑦᑕᐅᖅ 

ᐱᓕᕆᕝᕕᔪᐊᖃᖅᑐᑦ. ᑖᒃᑯᐊ ᐱᓗᐊᖅᑐᒥᒃ 

ᐱᒻᒪᕆᐅᕗᖅ ᓯᓚᑦᑐᖅᓴᕐᕕᒻᒥ ᑕᒪᒃᑯᐊ 

ᐱᓕᕆᐊᕆᓂᐊᕐᓗᒋᑦ. 
 

ᑖᒃᑯᐊ ᐋᖅᑭᑦᑕᐅᓚᐅᖅᑎᓪᓗᒍ ᓄᓇᕗᑦᒥ ᑖᒃᑯᐊ 

ᓴᓇᓂᕐᒥᑦ ᐃᓕᓐᐊᕐᕕᒃ ᑖᓐᓇ ᓴᓇᑦᑐᖅᓴᕐᕕᒃ, 

ᓯᓚᑦᑐᖅᓴᕐᕕᒃᑯᑦ. ᐃᒪᓐᓇ ᐱᓕᕆᐊᖃᕐᓂᐊᖅᐳᑦ 

ᓴᓇᑦᑐᓴᕐᕕᒻᒥ ᐸᕐᓇᒃᓯᒪᑦᑎᐊᖁᓪᓗᒋᑦ ᑕᒪᒃᑯᐊ 

ᐃᓕᓐᓂᐊᕈᑕᐅᓂᐊᖅᑐᑦ ᓴᓇᓂᕐᒧᓪᓗ, 

ᐃᓪᓗᔪᐊᓕᐅᕐᓂᒧᑦ. ᓯᓚᑦᑐᖅᓴᕐᕕᒃ 

ᐱᓕᕆᐊᖃᖃᑦᑕᖅᐳᖅ ᐱᖓᓱᓂᑦ ᑖᒃᑯᓂᖓ 

ᓄᓇᕗᑦᒥ. ᑖᒃᑯᐊ ᕿᔪᓕᕆᓂᖅ, ᐅᖅᓱᐊᓗᖃᐅᑎ, 

ᐅᖅᓱᐊᓗᒃ ᓲᕐᓗ ᐅᖅᓱᐊᓗᒻᒥᑦ ᐅᖅᑰᓴᐅᑎᓂᒃ 

ᐃᑯᒪᓕᕆᔨᐅᓂᖅ, ᐊᒻᒪᓗ ᐊᓯᖏᑦ ᑖᒃᑯᐊ 

ᓇᓂᑐᐃᓐᓇᖅ ᐃᖅᑲᓇᐃᔭᕈᓐᓇᕐᓂᖅ 

ᓇᓗᓇᐃᒃᑯᑕᖃᕐᓗᑎᒃ. 
 

ᐊᒻᒪᓗ ᓄᓇᕗᑦ ᓯᓚᑦᑐᖅᓴᕐᕕᖏᑦ ᑕᐃᒪᓐᓇ 

ᐃᓕᓐᓂᐊᑎᑦᑎᐊᐳᑦ ᐅᔭᕋᓐᓂᐊᕐᕕᒻᒥ 

ᐅᖁᒪᐃᑦᑐᓕᕆᔨᒍᑎᓂᓪᓗ ᐊᖁᒍᓐᓇᓂᓯᓴᕐᓗᑎᑦ 

ᐱᕙᓪᓕᐊ ᐱᓕᕆᕙᓪᓕᐊᖃᑎᖃᖅᑐᑎᒃ ᑖᒃᑯᓂᖓ 

ᐱᓕᕆᕝᕕᔪᐊᒥᐅᑕᓂᒃ, ᐊᒻᒪᓗ ᒐᕙᒪᒃᑯᓐᓂ.  
 

ᓯᓚᑦᑐᖅᓴᕐᕕᒃᑯᑦ ᑕᐃᒪᓐᓇ ᐱᓕᕆᐊᖃᐃᓐᓇᖅᐳᑦ 

ᑕᒪᒃᑯᐊ ᓯᓚᑦᑐᖅᓴᕕᔾᔪᐊᕐᒥ 

ᐃᓕᓐᓂᐊᕈᑎᒋᔭᐅᒐᔭᖅᑐᑦ ᓄᓇᕗᑦᒥ 

ᓇᓗᓇᐃᒃᑯᑕᖃᖅᑎᑕᐅᓂᐊᓕᖅᑐᑎᒃ ᑖᒃᑯᐊ 

ᐋᓐᓂᐊᓲᖅᑎᐅᓂᐊᖅᑐᑦ, ᐃᓕᓴᐃᔨᐅᓂᐊᖅᑐᑦ, 

ᐱᓕᒻᒪᒃᓴᖅᑕᐅᓗᑎ ᐊᒻᒪᓗᑦᑕᐅ ᐊᖏᕈᑎᖃᖅᑐᑕ 

ᓇᓗᓇᐃᒃᑯᑕᒐᒃᓴᓂᒃ ᓇᓗᓇᐃᑯᑕᖅᑖᕆᔭᐅᔭᒃᓴᓂᑦ. 

ᑖᒃᑯᐊ ᓯᑕᒪᑦ ᐃᓕᓐᓂᐊᖅᑐᖁᑎᒋᓚᐅᖅᑕᕗᑦ 

ᑕᐃᒪᓐᓇ ᖃᓪᓗᓈᑦ ᓄᓇᖓᓐᓂ 

ᐃᓕᓐᓂᐊᖏᓐᓇᖅᐳᑦ. 
 

ᐊᒻᒪᓗᑦᑕᐅᖅ ᐋᔩᖃᑎᒌᔅᓯᒪᕗᒍᑦ ᑖᒃᑯᓂᖓ. 

ᐆᒪᔪᓕᕆᔨᐅᔪᓐᓇᕐᓂᐊᖅᑐᓂᒃ ᓯᓚᑦᑐᖅᓴᕐᕕᒃ 

ᐅᐊᓂᐸᒡᒥ ᐊᑐᖅᑐᑎᒍ ᐊᒻᒪᓗ ᐱᓕᕆᖃᑎᖃᖅᑐᑕ  

Red River College-ᒥᒃ. ᐱᓕᕆᖃᑎᖃᕐᓂᐊᖅᑐᑕ 

ᐸᐃᕆᔨᐅᓂᕐᒧᑦ ᐃᓕᓐᓂᐊᑎᑦᑎᓂᐊᕐᓗᑎᒃ. 
 

ᓯᓚᑦᑐᖅᓴᕐᕕᒻᒥᐅᑕᐃᓪᓗ ᑮᓇᐅᔭᑎᒍᑦ 

ᐃᑲᔪᖅᑕᐅᖏᓐᓇᖅᐳᑦ Royal Bank 

ᑮᓇᐅᔭᒃᑯᖏᓐᓂ, ᐊᒻᒪᓗ ᓄᓇᓕᓐᓂ ᐱᓕᕆᔨᒃᓴᓂᑦ 

ᐃᓕᓐᓂᐊᖅᑎᑦᑎᓂᕐᒧᑦ ᑲᑐᔾᔨᖃᑎᒌᑦ, ᐊᒻᒪᓗ 

Grant McEwen University ᓯᓚᑦᑐᖅᓴᕕᐊ 

ᐱᓕᕆᖃᑎᒋᓂᐊᕆᓪᓗᑎᒍᓗ, ᐊᒻᒪᓗ 

ᓇᓗᓇᐃᒃᑯᑕᖃᕐᓂᖅ ᑮᓇᐅᔭᓕᕆᔨᐅᓂᕐᒧᑦ 

ᑲᑐᔾᔨᖃᑎᒌᑦ. ᑕᐃᒪᓐᓇ 

ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ ᐱᓕᕆᒋᐅᖅᓴᓂᕐᒧᑦ 

ᑎᑎᕋᕐᕕᒻᒥ.  
 

ᑖᒃᑯᐊ ᓯᓚᑦᑐᖅᓴᕐᕕᓕᕆᔨᒃᑯᑦ ᓄᑖᓂ 

ᓯᓚᑦᑐᖅᓴᕐᕕᔾᔪᐊᓂ ᐱᓕᕆᖃᑎᖃᕈᒪᑐᐃᓐᓇᖅᐳᑦ 

ᐃᓄᓕᕆᔨᐅᓂᕐᒧᑦ. ᓲᕐᓗ 

ᓇᓗᓇᐃᒃᑯᑕᖅᑖᐸᓪᓕᐊᓂᐊᖅᑐᓂ. ᓯᓚᑦᑐᖅᓴᕐᕕᒻᒥ 

ᑕᐃᒪᓐᓇ ᐱᓕᕆᐊᖃᐃᓐᓇᖅᐳᑦ ᓄᓇᕗᑦᒥ 

ᐃᓕᓐᓂᐊᖅᑎᑦᑎᔨᒃᓴᐅᓂᐊᖅᑐᓂᒃ, ᐊᒻᒪᓗ 

ᓯᓚᑦᑐᖅᓴᕐᕕᔾᔪᐊᕐᒥᑦ Regina-ᒥ, ᑖᒃᑯᐊ 

ᓇᓗᓇᐃᒃᑯᑕᖃᖁᓪᓗᒋᑦ ᐃᓕᓐᓂᐊᑎᑦᑎᔨᐅᓂᕐᒧᑦ 

ᑕᐃᑲᓂ ᓄᓇᓕᓐᓂ ᐱᓕᕆᖃᑎᖃᕐᓗᑎᒃ 

ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᑕᐃᒪᖓᓂᑦ 2006-

ᖑᓚᐅᖅᑎᓪᓗᒍ 83-ᖑᔪᐃᑦ ᐃᓕᓐᓂᐊᒐᓂᒃᓯᒪᓕᖅᑐᑦ 

ᓄᓇᓕᓐᓂ. ᑕᐃᒪ ᐃᓕᓐᓂᐊᕆᐊᖅᑕᖅᑐᑦ ᒪᓕᑦᑐᒋᑦ, 

ᑕᐃᒪ ᓱᓕ 64-ᑲᓐᓂᕐᓂᒃ ᐃᓕᓐᓂᐊᒐᓂᒃᓯᒪᔪᓂ 

ᐱᑕᖃᓕᕈᓐᓇᖅᑐᖅ 

ᐃᓕᓐᓂᐊᑎᑦᑎᔨᒃᓴᐅᔪᓐᓇᕋᔭᖅᑐᓂᒃ 2017-ᖑᓕᖅᐸᑦ. 

ᒫᓐᓇᐅᔪᖅ 480-ᓂᒃ ᐃᓕᓐᓂᐊᒐᓂᒃᓯᒪᔪᖃᖅᑐᖅ, 

ᐃᓕᓐᓂᐊᖅᑎᑦᑎᔨᒃᓴᐅᔪᓂ ᓄᓇᕗᑦᒥ. ᐊᒻᒪᓗ 230 

ᖁᑦᑎᓐᓂᖅᓴᓂᒃ ᐃᓕᓐᓂᐊᒐᓂᒃᓯᒪᔾᔪᑎᑖᖅᓯᒪᓕᖅᑐᑦ. 
 

Dalhousie ᐃᓕᓐᓂᐊᕐᕕᔾᔪᐊᖓᓂᒃ 

ᐱᓕᕆᖃᑎᖃᕕᑕᖅᑖᑎᒍᑦ ᑕᒫᓂ ᐋᓐᓂᐊᓲᖅᑎᓂᒃ-

ᓴᓂᒃ ᐃᓕᓐᓂᐊᑎᑦᑎᖃᑦᑕᕐᓂᕐᒥᑦ 

ᐱᓕᕆᔨᑖᕆᔭᐅᑦᑕᕐᓗᑎᑦ ᓄᓇᕗᑦ ᒐᕙᒪᐃᓄᑦ. 

ᓯᓚᑦᑐᖅᓴᕐᕕᒻᒥᐅᑦ ᑖᒃᑯᐊ ᖁᕕᐊᓱᑦᑐᑦ 

ᐱᖅᑯᓯᓕᕆᕝᕕᒻᒥ ᐃᓚᖃᖅᓯᒪᒐᒥᒃ. ᑖᓐᓇ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐃᓕᓐᓂᐊᖅᑎᑦᑎᖃᑦᑕᕐᒪᑕ, 

ᐃᓕᖅᑯᓯᖏᓐᓂᓪᓗ. 

 

ᐊᒻᒪᓗ ᓱᓕ ᑕᐃᒪᖓᓂᒃ ᑲᔪᓯᑎᑦᑎ 

ᑕᐃᒪᓐᓇᐃᑦᑐᓂᑦᑕᐅᖅ ᑲᖏᖅᑐᒑᐱᒻᒥ ᐊᒻᒪᓗ 

ᐊᓯᖏᓐᓂᑦ ᒥᑭᓂᖅᓴᓂ 

ᐃᓕᓐᓂᐊᕐᕕᓕᐊᕆᔭᐅᓯᒪᔪᓂ, 

ᐃᓕᓐᓂᐊᖅᑎᑦᑎᑐᐃᓐᓇᖃᑦᑕᓂᐊᖅᑐᒍᑦ. ᑕᒪᒃᑯᐊ 

ᐃᓄᐃᑦ ᐱᕈᖅᐸᓪᓕᐊᔪᑦ, ᐊᖏᓪᓕᕙᓪᓕᐊᔪᑦ,  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᖃᑦᑕᐃᓐᓇᕈᓐᓇᖃᑦᑕᓂᐊᕐᒪᑕ ᐅᓪᓗᒥ 

ᓯᓚᕐᔪᐊᖅ ᓄᑖᓐᖑᖅᐸᓪᓕᐊᒐᓗᐊᖅᑎᓪᓗᒍ. 

 

ᑕᐃᒪ ᑮᓇᐅᔭᖃᖅᑎᑕᐅᓯᒪᓪᓗᑕ ᐅᖃᐅᓯᕘᒃᑯᓐᓂᑦ, 

ᑖᒃᑯᐊᑕᐅᖅ ᐊᒥᓱᖑᖅᑎᒋᕙᓪᓕᐊᕙᕗᑦ 

ᑐᓵᔨᒃᓴᐅᓇᔭᖅᑐᑦ ᐊᕕᑦᑐᖅᓯᒪᔪᓂ ᐱᖓᓱᐃᓂ. 

ᐊᒻᒪᓗᒃᑕᐅᖅ ᐃᓄᒃᑎᑐᑦ 

ᐃᓕᓐᓂᐊᖅᑎᑦᑎᖃᑦᑕᖅᑐᑕ ᑕᒪᒃᑯᓄᖓ 

ᕿᔪᓕᕆᔨᒐᓚᓐᓂᒃ ᐊᒻᒪᓗ ᐋᓐᓂᐊᓯᐅᖅᑎᒐᓚᓐᓂᒃ, 

ᐃᓕᓴᐃᔨᒃᓴᕋᓗᓐᓂᓪᓗ ᐃᓄᒃᑎᑐᑦ 

ᐃᓕᓐᓂᐊᖅᑎᒃᑲᓂᖅᐸᑦᑐᒋᑦ.  
 

 (ᑐᓵᔨᒃᑰᖏᑦᑐᖅ) ᐃᒃᓯᕙᐅᑖᖅ, ᖁᕕᐊᓱᒃᑐᖓ 

ᑕᒪᒃᑯᓂᖓ ᐅᓂᒃᑳᕈᓐᓇᓯᐊᕐᓂᐊᕐᒥᒐᑦᑕ ᑖᒃᑯᐊ 

ᓯᓚᑦᑐᖅᓴᕐᕕᐅᑉ 2014-2017 ᐊᑐᕐᓂᐊᕐᕋᓱᒋᔭᖏᑦ 

ᐊᒻᒪ ᑖᒃᑯᐊ ᐸᕐᓇᐅᑎᒋᓯᒪᔭᖏᑦ. ᑕᐃᒪ 

ᐱᒻᒪᕆᐅᒻᒪᓂᓛᒃ ᑖᒃᑯᐊ ᒐᕙᒪᒋᔭᕗᑦ ᑖᒃᓱᒧᖓ 

ᐊᒃᓱᕉᑎᖃᑦᑎᐊᕐᕆᐊᖃᕐᓂᖅ ᐱᔾᔪᑎᒋᓪᓗᒍ. 

ᑕᒪᒃᑯᐊ ᓴᓇᓐᖏᑦᑐᑦ ᐊᒻᒪ ᓴᓇᔭᒃᓴᐃᑦ 

ᑕᒪᔾᔭᐅᑎᓪᓗᒋᑦ ᑖᒃᑯᐊ ᑲᑎᑦᑎᐊᕆᐊᖃᒻᒪᑎᒃ. 

ᓴᓇᔪᐃᑦ ᑕᒫᓂ ᓴᓇᓂᕐᓗ ᑕᒫᓂ 

ᓯᕗᓪᓕᖅᐸᐅᑦᓯᐅᕆᐊᖃᒻᒪᑦ ᓄᓇᕗᑦᑎᓐᓂ. ᐊᒻᒪ 

ᑖᒃᑯᐊ ᓯᓚᑦᑐᖅᓴᕐᕖᑦ ᑖᒃᓱᒥᖓ 

ᐊᒃᓱᕈᑎᖃᐃᓐᓇᓂᐊᖅᑐᑦ ᑖᓐᓇ ᒪᓕᓪᓗᒍ ᓯᕗᒧᑦ 

ᐊᑉᓗᖅᑕ. ᒫᓐᓇ ᑕᐃᒪ ᓂᕆᐅᑐᐃᓐᓇᖅᐳᖓ 

ᐃᓕᒃᓯᓐᓂᒃ ᐊᐱᖅᑯᑎᖃᐅᓐᓂᐊᖅᑐᓯ 

ᓇᓗᓇᓐᖏᒻᒪᑦ ᑐᓐᖓᓱᒃᑎᑎᐊᕐᓂᐊᕐᕆᕙᑦᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᒃᓯᕙᐅᑕᕆᔭᐅᔪᖅ ᑖᒃᑯᓄᖓ ᐃᓅᓯᓕᕆᔨᒃᑯᓐᓄᑦ 

ᐅᖃᐅᓯᒃᓴᖃᑉᐸ? ᐊᑏ, ᔪᐊᓇᓰ ᐱᒋᐊᓚᐅᕆᑦ. 
 

ᔪᐊᓇᓯ: ᖁᔭᓐᓇᒦᒃ. ᐃᒃᓯᕙᐅᑕᕆᔭᐅᓪᓗᖓ 

ᐃᓅᓯᕐᒥᒃ ᖃᓄᐃᖏᑦᑎᐊᕋᓱᐊᕐᓂᕐᒧᑦ ᑲᑎᒪᔨᕋᓛᓄᑦ 

ᖁᕕᐊᓱᑉᐳᖓ ᒪᑐᐃᖅᓯᒍᑎᖃᕈᓐᓇᕋᒪ 

ᑲᑎᒪᒍᑎᖃᕐᓂᐊᖅᑎᓪᓗᑕ ᓄᓇᕗᑦ 

ᓯᓚᑦᑐᖅᓴᕐᕕᒃᑯᑦ ᑮᓇᐅᔭᑦ ᐊᑐᕈᒫᓐᓂᐊᖅᑕᖏᓐᓂᒃ 

2014-2015-ᒥ. ᐃᒃᓯᕙᐅᑖᖅ, ᓯᓚᑦᑐᖅᓴᕐᕕᒃᑯᑦ 

ᑮᓇᐅᔭᖅᑐᕈᑎᓂᒃ ᑲᑎᓪᓗᒋᑦ ᑐᓐᖓᒍᑎᖏᓐᓄᑦ 

ᓄᓇᕗᑦ ᒐᕙᒪᒃᑯᖏᓐᓂᖓᖃᑦᑕᖅᑯᑦ ᐊᓯᐊᒍᓪᓗ 

ᑮᓇᐅᔭᖅᑖᖃᑦᑕᕆᓪᓗᑎᒃ ᓲᕐᓗ ᐃᓕᓐᓂᐊᕐᕆᐊᖅᑐᑦ 

ᐃᓯᕈᑎᖏᓐᓄᑦ 

ᐊᑭᓕᖅᑐᐃᔾᔪᑎᖏᓐᓃᖔᖃᑦᑕᖅᑐᑎᒃ. 
 

ᓄᓇᕗᑦ ᒐᕙᒪᒃᑯᖏᑦ 

ᑮᓇᐅᔭᖃᑦᑎᑦᓯᓯᔪᒫᓐᓂᐊᖅᐳᑦ 

ᓯᓚᑦᑐᖅᓴᕐᕕᓕᕆᔨᒃᑯᓐᓂᑦ $31,204,000-ᓚᓂᒃ  

ᐊᖏᓪᓕᒋᐊᕌᔾᔪᒃᓯᒪᓪᓗᓂ ᐊᖏᖅᑕᐅᓚᐅᖅᑐᓂ 

2013-2014-ᒥᓂᑦ. ᐃᒃᓯᕙᐅᑖᖅ, ᓄᓇᕗᑦᒥ 

ᓯᓚᑦᑐᖅᓴᕐᕕᒃᑯᑦ ᐱᒻᒪᕆᒻᒥᒃ ᐱᓕᕆᐊᖃᖃᑦᑕᖅᐳᑦ 

ᐸᕐᓇᐃᖃᑦᑕᒃᖣᑎᒃ ᐱᓕᒻᒪᔅᓴᐃᓪᓗᑎᒃ 

ᐃᓕᓐᓂᐊᖅᑎᑦᑎᓪᓗᑎᓪᓗ ᓄᓇᕗᑦᒥᐅᓂᒃ. 

ᑮᓇᐅᔭᐅᑉ ᐊᐅᓚᓂᖓ ᒐᕙᒪᒃᑯᓐᓂᑦ 

ᐃᖅᑲᓇᐃᔭᖅᑎᔅᓴᐅᓂᖅ ᓯᕗᓂᒃᓴᖃᑦᑎᐊᓂᕐᓗ 

ᐱᔾᔪᑎᒋᓪᓗᒋᑦ. 

 

ᑲᑎᒪᔨᕋᓛᑦ ᑎᓕᐅᕆᕗᑦ ᓯᓚᑦᑐᖅᓴᕐᕕᑯᓐᓂᑦ 

ᐱᓕᕆᖃᑎᖃᐃᓐᓇᖁᓪᓗᒋᑦ ᒐᕙᒪᒃᑯᓐᓂᑦ 

ᐊᓯᖏᓐᓂᓪᓗ ᐱᓕᕆᖃᑎᒋᔭᒥᓐᓂᒃ 

ᓇᓗᓇᐃᖅᓯᓯᒪᖁᓪᓗᒋᑦ ᐊᑐᐃᓐᓇᕈᖅᑎᑦᓯᓗᑎᓪᓗ 

ᐱᓕᒻᒪᔅᓴᐅᑎᔅᓴᓂᒃ ᐃᓕᓐᓂᐊᕐᕈᑎᔅᓴᓂᓪᓗ 

ᓄᓇᕗᑦᒥᐅᑦ ᐃᖅᑲᓇᐃᔮᖅᑖᕆᔪᓐᓇᖅᑕᖏᑦ 

ᐃᓱᒪᒋᓗᒋᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᑲᑎᒪᔨᐅᔪᑦ 

ᐅᔾᔨᕈᓱᒃᓯᒪᕗᑦ ᐃᓕᓐᓂᐊᖅᓯᒪᓂᐊᖅᑐᓂᒃ 

ᓇᓗᓇᐃᒃᑯᑕᖃᑦᑐᓂᓪᓗ ᐃᓄᒃᑎᑐᑦ 

ᐅᖃᕈᓐᓇᖅᑐᓂᒃ ᐃᖅᑲᓇᐃᔭᖅᑎᖃᕆᐊᖃᕐᓂᕐᒥᒃ 

ᐱᓗᐊᖅᑐᒥᒃ ᐃᓄᓕᕆᔨᐅᓂᕐᒧᑦ, ᓱᕈᓯᓛᓂᒃ 

ᐃᓕᓐᓂᐊᖅᑎᑦᓯᔨᒃᓴᓂᒃ, ᐃᓕᓴᐃᔨᓂᓪᓗ. 

ᑎᓕᐅᖅᑐᒋᓪᓗ ᓯᓚᑦᑐᖅᓴᕐᕕᒃᑯᑦ 

ᑐᕌᖓᓂᖅᓴᐅᖁᓪᓗᒋᑦ ᑕᒪᒃᑯᓄᖓ 

ᐃᓕᓐᓂᐊᕐᕈᑎᔅᓴᓕᐅᖃᑦᑕᑎᓪᓗᒋᑦ. 

 

ᑲᑎᒪᔨᕋᓛᑦ ᐃᓕᑕᖅᓯᓯᒪᕗᑦ ᐅᖃᐅᓯᓕᕆᓂᖅ 

ᐊᒃᓱᕈᓐᓇᕈᑕᐅᓯᒪᓂᖓᓂᒃ, 

ᐅᖃᐅᓯᖃᖃᑎᒌᖏᑎᓪᓗᒋᑦ ᐊᒻᒪ 

ᑖᒃᓱᒥᖓᑦᓴᐃᓐᓇᖅ ᑎᑎᕋᐅᑎᖃᕐᓂᖅ ᐱᔾᔪᑎᒋᓗᒍ 

ᐃᓕᓐᓂᐊᕐᒃᕈᑎᔅᓴᓕᐅᖅᐸᓪᓕᐊᑎᓪᓗᒋᑦ ᓄᓇᕗᑦ 

ᓄᓇᓕᖏᓐᓂ ᐊᕕᑦᑐᖅᓯᒪᔪᓂᓪᓗ 

ᐊᑐᖅᑕᐅᓂᐊᖅᑐᓂᒃ. ᑲᑎᒪᔨᕋᓛᑦ ᑎᓕᐅᕆᕗᑦ 

ᓯᓚᑦᑐᔅᓴᕐᕕᑉᐳᑦ ᑭᒡᒐᖅᑐᖅᑎᖏᓐᓂᑦ 

ᐱᓕᕆᖃᑎᖃᖁᓪᓗᒋᑦ ᐃᓕᖅᑯᓯᓕᕆᔨᒃᑯᓐᓂᑦ 

ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐃᓄᐃᓪᓗ 

ᐅᖃᐅᓯᖏᓐᓂᑦ ᑲᑎᒪᔨᖏᓐᓂᑦ ᑕᒪᒃᑯᓄᖓ 

ᐱᓕᕆᐊᖑᕙᖁᓪᓗᖑ ᐱᕕᔅᓴᖃᓕᑐᐊᕈᑎᒃ 

ᓈᒻᒪᑦᑕᐅᑎᒋᔫᒥᔪᒃᑯᑦ, ᒫᓐᓇᑦᑕᐅᑎᐅᔾᔫᒥᔪᒥᑦ. 

 

ᑲᑎᒪᔨᕋᓛᑦ ᐊᑐᓕᖁᔨᒃᑲᓐᓂᖅᐳᑦ ᓯᓚᑦᑐᓴᕐᕕᐅᑉ 

ᐃᓕᓐᓂᐊᕈᑎᖏᑦ ᐅᓄᖅᓯᒋᐊᖅᑕᐅᖁᓪᓗᒋᑦ 

ᐱᔾᔪᑎᖃᖅᑎᓪᓗᒋᑦ ᐅᖃᐅᓯᓕᕆᓂᒃᑯᑦ 

ᐱᔨᑦᓯᕋᐅᑎᒋᔭᐅᕙᑦᑐᓄᑦ, ᐱᓗᐊᖅᑐᒥ 

ᐱᕙᓪᓕᐊᑎᑦᑎᒋᐊᕐᓗᑎᒃ ᑐᓵᔨᐅᓂᕐᒧᑦ 

ᑐᑭᓕᐅᔨᐅᓂᕐᒧᓪᓗ ᐃᓕᓐᓂᐊᕈᑎᔅᓴᓂᑦ 

ᓇᓗᓇᐃᒃᑯᑕᖅᑖᕈᑕᐅᓲᑦ ᐱᔾᔪᑎᒋᓪᓗᒋᑦ. 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᔭᐅᑖᖅ, ᓄᓇᓕᓐᓂ ᐃᓐᓇᕐᓄᑦ ᐃᓕᓐᓂᐊᕐᕖᑦ 

ᐱᒻᒪᕆᐅᔪᒃᑯᑦ ᐊᑐᖅᑕᐅᖃᑦᑕᕐᒪᑕ ᐃᓕᓐᓂᐊᕈᑏᑦ 

ᐱᓕᕆᐊᕆᔭᐅᖁᓪᓗᒋᑦ ᓄᓇᓕᓐᓂ 

ᐊᔪᕈᓐᓃᖅᐸᓪᓕᐊᖁᓪᓗᒋᑦ ᓄᓇᓕᓐᓂᒻᒥᐅᑦ 

ᐱᔪᓐᓇᕐᓂᖅᑖᖅᐸᓪᓕᐊᑎᓪᓗᒋᑦ ᐸᕐᓇᖁᓪᓗᒋᓪᓗ 

ᖁᑦᑎᓐᓂᖅᓴᒧᑦ ᐃᓕᓐᓂᐊᕆᐊᒃᑲᓐᓂᕐᓂᕐᒧᑦ 

ᐃᖅᑲᓇᐃᔭᕐᓂᕐᒧᓪᓗ. ᑲᑎᒪᔩᑦ ᖁᕕᐊᓱᑦᑎᐊᖅᐳᑦ 

ᓯᓚᑦᑐᓴᕐᕖᑦ ᓴᓇᒋᐅᖅᓴᓂᕐᒧᑦ 

ᐱᓕᕆᐊᖃᕐᓂᐊᕐᓂᖏᓐᓂᑦ ᐃᑲᔪᖅᑐᐃᕗᓪᓗ 

ᖃᓄᐃᓕᐅᕈᑕᐅᓂᐊᖅᑐᓂᒃ ᐃᓕᓐᓂᐊᕈᑕᐅᓂᐊᖅᑐᑦ 

ᐅᖓᓯᑦᑐᒥᑦ ᐃᓕᓐᓂᐊᕈᑎᖃᕐᓂᐊᖅᑐᓂᓪᓗ 

ᐃᑲᔪᖅᓱᕐᓗᑎᒃ. ᐃᓱᒪᒋᔭᐅᓯᒪᔪᑦ ᑕᒪᓐᓇ ᓄᓇᓕᓐᓂ 

ᐃᓕᓐᓂᐊᖅᑎᑦᑎᒃᑲᓐᓂᕈᑕᐅᒍᓐᓇᕐᓂᖓᓂ.  

 

ᐃᒃᓯᕙᐅᑖᖅ, ᑕᕝᕙ ᐅᖃᐅᓯᔅᓴᒃᑲ ᒪᑐᐃᕈᑎᓐᓄᑦ 

ᐃᓱᓕᑉᐳᑦ. ᑲᑎᒪᔨᐅᖃᑎᒃᑲ 

ᐊᐱᖅᑯᑎᔅᓴᖃᕐᓂᐊᖅᑐᔅᓴᐅᕗᑦ 

ᐅᖃᐅᓯᔅᓴᖃᕐᓗᑎᓪᓗ ᑲᔪᓯᓂᑦᑎᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᐅᖃᐅᓯᔅᓴᑐᐃᓐᓇᐃᑦ. ᒫᓐᓇᓕ ᑕᐃᒪ 

ᒪᑉᐱᖅᑕᐅᔭᕐᓗᒋᑦ ᐅᖃᓕᒫᕐᓂᐊᓕᕋᑦᑕ ᑮᓇᐅᔭᓂᒃ 

ᐊᑐᕈᒪᔭᖏᓐᓂᑦ, ᐱᒋᐊᕐᓗᑕ M-3-ᒥᑦ ᖃᓪᓗᓈᑎᑐᑦ. 

ᑕᐃᒪ ᑖᒃᑯᐊ ᓯᓚᑦᑐᖅᓴᕐᕕᐅᑉ ᐸᐃᑉᐹᖏᑦ 

ᐊᑐᕈᒪᔭᖏᑦ, ᑕᕝᕙ ᓇᓗᓇᐃᔭᖅᓯᒪᔪᑦ ᑖᒃᑯᓇᓂ 

ᐅᖃᖅᑕᕐᓂᑦ M-I-4 ᑖᒃᑯᐊᓗᕿᐅᔭᐃᑦ ᖃᓪᓗᓈᑎᑐᑦ 

ᓈᓴᐅᑎᕋᓛᑦ ᓇᓂᔅᓯᑎᖏᓂᑦ. ᒥᔅ ᐊᖕᓇᑲᖅ.  

  

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᑎᑲᓪᓛᕐᔪᓐᓂᑦ ᐊᐱᖅᑯᑎᔅᓴᖃᕋᒪ. 

ᐅᖃᐅᓯᕆᓚᐅᕋᒃᑭᑦ ᑕᐃᒪ ᐃᓕᓐᓂᐊᖅᑎᑦᑎᒍᑎᓂᒃ 

ᑕᒪᒃᑯᓂᖓ ᕿᔪᓕᕆᔾᔪᑎᔅᓴᕋᓗᓐᓂᑦ, 

ᓱᓪᓗᓕᕆᔨᕋᓗᓐᓂᑦ ᐊᒻᒪᓗ ᐊᓯᖏᓐᓂᑦ. ᑕᐃᒃᑯᐊᖄ 

ᓄᓇᓖᑦ ᐊᓯᖏᓐᓄᑦ ᐊᕕᑦᑐᖅᓯᒪᔪᓄᓪᓗ ᐅᕝᕙ 

ᐊᓯᖏᓐᓂᑦ ᑕᐃᒪᐃᑦᑐᓂᒃ ᓴᓇᒃᑲᓐᓂᓛᖅᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᖅᐸᕋᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᕆᔭᖓᓄᑦ. ᑕᐃᒪ ᒫᓐᓇ ᑖᓐᓇ 

ᐊᖏᓪᓕᒋᐊᖅᓯᒪᓂᐊᖅᑐᒃᑯᓂᓛᒃ ᒪᑯᓄᖓ 

ᐅᐊᔭᓕᕆᓂᕐᒧᑦ, electrical-ᒧᑦ ᑖᓐᓇ  

ᐊᖏᓪᓕᒋᐊᕐᓂᐊᖅᑕᕗᑦ, ᐃᓛᒃ 

ᐃᓚᒃᑲᓐᓂᕆᐊᕐᓂᐊᖅᑕᕗᑦ ᑖᓐᓇ 

ᐊᐱᖅᑯᒋᓵᖅᑕᖓᑕ ᒥᔅᓵᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᓕ ᐊᕙᑎᓕᕆᓂᕐᒧᑦ ᐃᓕᓐᓂᐊᕐᓃᑦ ᑕᐃᒪ 

ᐊᖏᓂᖅᓴᒥᒃ ᐅᕝᕙᓘᓐᓃᑦ ᖃᐅᔨᒪᓂᖅᓴᒥᒃ 

ᑕᐃᒃᑯᓂᖓ ᐃᓛᒃ ᓯᕗᓂᖓᒍᑦ 

ᐃᓕᓐᓂᐊᖅᑕᐅᒍᑎᔅᓴᓂᒃ ᐱᐊᓚᓂᖅᓴᐅᔪᒥᒃ. 

 

ᖃᓄᖅ ᑖᓐᓇ ᑐᑭᖃᒻᒪᖔᑦ 

ᓇᓗᓇᐃᔭᐃᒃᑲᓐᓂᕈᓐᓇᖅᐱᓰ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᓪᓚᕆᐅᔪᖏᓛᖅ. ᑖᓐᓇ 

ᓱᓕᑦᑎᐊᖅᑯᑎᑦ ᑖᓐᓇ ᖁᕕᐊᒋᔭᓪᓚᕆᐅᖃᑦᑕᕐᒪᑦ 

ᐊᕙᑎᓕᕆᓂᕐᒧᑦ ᐃᓕᓐᓂᐊᖅᑐᐃᑦ ᐊᔾᔨᒌᖏᑦᑐᓂᒃ. 

ᑕᐃᒪ ᑖᓐᓇ ᓲᕐᓗ ᐊᓪᓗᕆᐊᕈᑎᐅᓇᔭᓐᖑᐊᖅᑐᖅ 

ᐃᓕᓐᓂᐊᕐᕕᔾᔪᐊᕌᓗᒻᒧᑦ. 

ᐃᓕᓐᓂᐊᕐᕕᔾᔪᐊᕌᓗᒻᒨᕈᒪᓗᓂ ᑖᓐᓇ 

ᐊᔪᕈᓐᓃᖅᐹᓪᓕᕈᑕᐅᓂᐊᖅᑐᖅ ᑕᒪᒃᑯᓄᐊ 

Environmental Technology-ᒧᑦ ᐃᓕᓐᓂᐊᖅᑐᑦ. 

ᓲᕐᓗ ᐃᒻᒪᖃ ᐃᒪᒋᐊᒃᑲᓂᐊᕐᔪᓂᐊᕐᒪᒍ ᑖᓐᓇ 

ᑐᑭᓯᑦᑎᐊᕐᓂᐊᕐᕋᕕᑦ ᒪᓕᒐᓕᐅᖅᑎᐅᖃᑏᒃ. 

ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑖᖅ. ᒪᐃᒃ ᓲᑕᐃᔅ 

ᐃᓚᒋᐊᒃᑲᓂᐊᕐᔪᓂᐊᕐᒪᒍ ᑖᓐᓇ ᖃᓄᐃᔅᓴᖏᒃᑯᕕᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓲᑕᐃᔅ. 

 

ᓲᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᑉᓇ 

ᐊᓯᓐᖑᓪᓚᕆᔾᔮᖏᑦᑑᒐᓗᐊᖅ ᐅᕙᒍᓪᓕ ᕿᓂᖅᑐᒍᑦ 

ᑖᒃᑯᐊ ᐅᑭᐅᓂᒃ ᒪᕐᕉᓐᓂᒃ 

ᐃᓕᓐᓂᐊᕐᕌᓂᒃᓯᒪᓕᖅᑐᑦ ᑕᐃᒃᑯᓄᖓ ᐅᑭᐅᖅ 

ᐱᖓᔪᖓᓐᓄᑦ ᐃᑎᕐᔫᒥᒍᓐᓇᕋᔭᖅᑐᑦ ᑕᐃᑲᓐᖓᑦ 2-

ᒥᑦ ᐱᒋᐊᖏᓪᓗᑎᒃ ᓯᓚᑦᑐᖅᓴᕐᕕᐅᔪᓂᒃ ᑕᐅᓇᓂ 

ᖃᓪᓗᓈᑦ ᐃᓕᓐᓂᐊᕐᕕᔾᔪᐊᖏᓐᓂ. ᑕᒪᒃᑯᐊ  

ᐃᓕᑕᕆᔭᐅᓯᒪᓂᖃᕈᓐᓇᕋᔭᕐᒪᑕ ᑕᐃᒪ ᐅᐊᓇᐸᐃᒥ 

ᐊᖏᖃᑎᖃᖅᓯᒪᒐᑦᑕ ᐃᓕᓐᓂᐊᕐᕕᔾᔪᐊᕐᒧᑦ 

ᑕᐃᒪᓐᓇ ᐃᓕᓐᓂᐊᕐᕌᓂᒃᓯᒪᔪᑦ ᑕᐃᑯᖓ 

ᑲᔪᓯᒋᐊᖅᑕᐅᑎᒋᖃᑦᑕᓛᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖁᔭᓐᓇᒦᒃ, ᑕᐃᒪᓐᓇ ᑭᐅᒐᕕᓐ ᑖᓐᓇ ᐱᐅᔪᐊᓗᒃ 

ᖁᕕᐊᓇᖅᑐᖅ ᑐᑭᓕᒃ, ᑐᑭᓕᐊᓗᒃ. 

 

ᑕᐅᑐᒃᑲᒃᑭᑦ ᑕᐃᒪ ᑖᒃᑯᐊ ᐃᓄᓕᕆᔨᒃᓴᓂᒃ, 

ᓂᖃᐃᑎᑦᑎᔨᒃᓴᓂᒃ ᐃᓕᓐᓂᐊᕐᕈᑎᓕᐅᖅᓯᒪᒐᑦᑎ 

ᒫᓐᓇ ᐱᑕᖃᓕᕇᖅᐸ ᑕᐃᒪᐃᑦᑐᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᓐᓇ ᐃᓄᓕᕆᔨᕐᒧᑦ Social Service 

Wokers Program ᒫᓐᓇ ᐊᑐᖅᑕᐅᖃᑦᑕᖅᑐᖅ. 

ᐊᓪᓛᑦ ᑕᐃᑲᓂ ᐃᖃᓗᒃᑑᑦᑎᐊᕐᒥ ᑕᐃᒪ 

ᐃᓕᓐᓂᐊᖃᑦᑕᕐᒪᑕ ᒫᓐᓇᒧᑦ ᑎᑭᒃᖢᒍ 

ᖃᑦᓯᒐᓚᐃᒃᑭᐊᖅ ᑕᐃᒪ ᒫᓐᓇᒧᑦ ᑎᑭᒃᖢᒍ ᑕᐃᑲᓂ 

ᐱᐊᓂᓵᓚᐅᕐᒥᔪᐃᑦ ᑕᒫᓂ ᐊᕐᕌᒍᒋᔭᑦᑎᓐᓂ 

ᐅᐱᓐᖓᔅᓵᖅ. ᑲᔪᓯᓯᒫᓂᑦᑐᖅ ᑖᓐᓇ 

ᐃᖃᓗᒃᑑᑦᑎᐊᕐᒦᑦᑐᖅ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᓪᓗᖓ ᑕᐃᒪ ᓯᓚᑦᑐᖅᓴᕐᕕᒻᒥ ᑕᐃᒃᑯᐊ 

ᐱᓕᕆᔭᐅᓯᒪᒻᒪᑕ ᐃᓕᓴᕆᐅᔾᔪᑎᑖᕐᓂᐊᖅᑎᓪᓗᒋᑦ 

ᐃᓕᓐᓂᐊᕐᕈᑎᒋᔭᖓ. ᖃᓄᐃᑦᑐᒥᒃ ᑖᓐᓇ 

ᐊᔾᔨᒌᖏᓐᓂᖃᑦᑎᒋᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᐃᒃᓯᕙᐅᑖᖅ, ᑖᓐᓇ 

ᐊᐱᖅᑯᑎᑦᑎᐊᕙᓪᓚᕆᐅᒻᒥᔪᖅ ᓲᖃᐃᒻᒪ. ᑖᓐᓇᓕ 

diploma-ᑖᕋᓱᒃᑐᖅ, ᓇᓗᓇᐃᒃᑯᑕᒥᒃ 

ᐱᑖᒃᑲᓐᓂᕈᑎᔅᓴᒧᑦ ᑖᓐᓇ ᐊᔾᔨᒌᖏᔾᔪᑎᒋᐊᔾᔪᑉᐹ. 

ᖃᓄᖔ, ᐄ, diploma-ᑖᕋᓱᓐᓂᕐᒧᑦ 

ᑐᕌᖓᓂᖅᓴᐅᔪᖅ ᑖᓐᓇ. ᐊᒻᒪ ᐃᒻᒪᖃ, 

ᖃᓪᓗᓈᑎᑐᑦ ᐅᖄᔾᔪᔾᓗᒍ, (ᑐᓵᔨᑎᒍᑦ) 

ᓯᕗᒧᐊᕐᓂᖅᓴᐅᑎᑕᐅᓂᖅ, ᐃᓄᓕᕆᓂᕐᒧᑦ 

ᐃᓕᓯᒪᓂᖅ. 

 

(ᑐᓵᔨᒃᑰᖏᑦᑐᖅ) ᓲᕐᓗ ᖁᑦᑎᓂᖅᓴᒥᒃ 

ᐱᑖᕋᓱᒍᑕᐅᔪᓐᓇᖅᓯᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᒻᒪᑦ ᒫᓐᓇᐅᔪᖅ ᑖᒃᑯᐊ 

ᐃᓕᓐᓂᐊᕐᕈᑎᐅᖃᑦᑕᖅᑐᑦ ᐃᓄᓕᕆᔨᕈᕆᐅᔅᓴᓂᕐᒧᑦ 

ᐊᕐᕌᒍᒐᓴᕐᓂ ᐃᓕᓐᓂᐊᕐᕈᑕᐅᓚᐅᖅᑐᖅ Diploma-

ᒪᐅᓗᓂ ᐃᓕᓴᕆᔭᐅᔾᔪᑎᑖᖃᑦᑕᖏᑦᑑᖅ 

ᑕᐃᒃᑯᓄᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᒫᓐᓇᒧᑦ ᑎᑭᑦᑐᒍ, ᑕᐃᑲᓐᖓ 

ᐱᒋᐊᓚᐅᖅᓯᒪᑎᓪᓗᒍ ᑖᒃᑯᐊ ᓲᕐᓗ Certificate -

ᑖᕋᓱᖃᑦᑕᖅᑐᐃᑦ. ᑕᐃᒪ ᑕᐅᕙᓂ 2013-14ᒥ 

Certificate-ᑖᓚᐅᖅᑐᐃᑦ ᑕᓪᓕᒪᐅᓚᐅᖅᑐᑦ, 

ᐊᒻᒪᓗ Diploma-ᑖᖅᑐᐃᑦ ᐱᖓᓲᓚᐅᖅᑐᑦ. ᑖᓐᓇ 

ᑲᔪᓰᓐᓇᖅᑐᖅ ᑕᐅᕙᖓ. ᖁᔭᓐᓇᒥᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

480-ᖑᓚᐅᖅᓯᒪᒻᒪᑕ ᐃᓕᓴᐃᔨᕈᕆᐅᖅᓴᖅᑐᑦ, 

ᐱᔭᕇᖅᑐᑦ, ᐊᒻᒪᓗᑦᑕᐅᖅ ᐃᓕᓐᓂᐊᓕᕐᒪᑕ 

ᑕᐃᒪᖓ. ᑖᒃᑯᓇᖓ 400-ᖏᓐᓃᑦᑐᓂᑦ 

ᐃᖅᑲᓇᐃᓚᐅᖅᑐᓂᑦ, ᖃᑦᑎ ᐃᓕᓴᐃᔨᐅᓕᖅᐸᑦ, 

ᐃᓕᓐᓂᐊᕐᕕᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᓂᔅᑕ ᖁᐊᓴ. 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐅᑦᑎᐊᕐᓂᐊᕋᒪ ᐃᒡᒐᒐᓱᓵᕋᒪ. ᑭᓯᐊᓂ 

ᑕᐅᑐᑦᑎᐊᖏᑦᑐᖓ. ᐅᖃᕈᓐᓇᖏᑦᑐᒍᑦ ᒫᓐᓇᒻᒪᕆᒃ 

ᓈᓴᐅᑎᓪᓚᕇᑦ ᖃᑦᑎᒻᒪᕆᐅᒻᒪᖔᑕ. ᑭᓯᐊᓂ ᑕᐃᒪ 

ᖁᕕᐊᓇᓪᓚᕆᑦᑐᕐᖏᓛᒃ ᑕᒫᓂ ᐊᕐᕌᒍᒋᔭᑦᑎᓐᓂ 

NTEP-ᒥᑦ ᐊᒻᒪ Graduate-ᑎᑐᖃᓵᓚᐅᕐᒪᑦ 

ᖃᑦᑎᒐᓚᐅᓗᑎᑦ, ᐊᒥᓱᒐᓚᒻᒪᕆᐅᓗᑎᒃ ᑕᕝᕙᓂ 

ᐃᖃᓗᓐᓂ. ᓱᓕ ᑕᒪᔾᔭ ᐊᒥᓱᓐᖑᖅᐸᓪᓕᐊᓚᕆᒻᒪᑕ. 

ᐊᓯᖏᓐᓂᒃ ᓈᓴᐅᑎᓂᒃ ᑐᓂᔪᓐᓇᕋᓗᐊᖅᑕᒋᑦ. 

ᑕᐃᒪᓐᖓᑦ ᑕᒫᓂ 2014-ᖑᑎᓪᓗᒍ, ᐃᒻᒪᖃ 21-

ᖑᓚᐅᖅᑐᐃᑦ ᑖᒃᑯᐊ NTEP-ᒥᑦ ᐱᐊᓂᒃᓯᔪᐃᑦ. 

ᑲᑎᑦᑐᒋᑦ ᑕᐃᒪᓐᖓᑦ 2006-ᒥ 107-ᖑᓕᖅᑐᖅ 

ᑖᒃᑯᐊ NTEP-ᒥᑦ ᐱᐊᓂᒃᓯᒪᔪᐃᑦ. ᐃᒻᒪᖃ ᑕᒫᓂ 

ᖃᓂᒋᐸᓗᑦᑕᖓᓂᑦ ᒫᓐᓇ ᐃᓕᓴᐃᔩᑦ, 

ᐃᓕᓴᐃᔨᐅᓕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᐊᖕᓇᑲᖅ. 
 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᑦ. ᖃᓄᐃᑦᑐᓂᒃ 

ᒪᓕᒐᖃᖅᐱᓯ ᓯᓚᑦᑐᖅᓴᕐᕕᒻᒥᐅᑎᒍᑦ 

ᐃᓕᓐᓂᐊᖅᑐᖃᕐᓂᖅᑎᓪᓗᒍ ᐊᕐᕌᒍᓄᑦ ᑎᓴᒪᓄᑦ, 

ᑕᓪᓕᒪᓄᑦ ᐃᓕᓴᕆᔭᐅᔾᔪᑎᑖᕐᓂᐊᖅᑐᓂ Degree-

ᖑᔪᒥᒃ ᖁᕝᕙᓯᓐᓂᖅᓴᒥᒃ, ᐃᓕᓴᐃᔨᐅᓗᑎᒃ 

ᓄᓇᕗᑦᒦᖏᓐᓇᕐᓂᐊᓗᑎ ᐃᖅᑲᓇᐃᔭᕐᓂᐊᕐᓗᑎᓪᓗ 

ᓄᓇᕗᑦᒥ, ᐱᑕᖃᖅᐱᓯ ᑖᒃᓱᒧᖓ 

ᐊᑐᖅᑕᐅᒍᓐᓇᖅᑐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ, ᐊᐱᖅᑯᑎᑦᑎᐊᕙᓪᓚᕆᐅᒻᒪᑦ. 

ᒫᓐᓇᒧᑦ ᑎᑭᑦᑐᒍ ᑕᐃᒪ, ᐄ ᑖᒃᑯᐊ 

ᖃᐅᔨᓴᑦᑎᐊᖃᑦᑕᓪᓚᕆᑦᑕᕗᑦ ᐃᓕᓐᓂᐊᕌᓂᑦᑐᐃᑦ 

ᓇᓂ ᓴᓇᖃᑦᑕᕐᒪᖔᑕ. ᐊᒻᒪ ᒫᓐᓇ 

ᐅᖃᕈᓐᓇᒻᒪᕆᑉᐳᖓᐃᓛᒃ ᑖᒃᑯᐊᓕ 

ᐃᓱᐊᖅᓴᐃᔨᐅᓂᕐᒧᑦ, ᐋᓐᓂᐊᖅᓯᐅᑎᐅᓂᕐᒧᑦ 

ᐃᓕᓐᓂᐊᖅᑐᒥᓃᑦ, ᒫᓐᓇᒧᑦ ᑎᑭᑦᑐᒍ 

ᐃᓕᓐᓂᐊᕌᓂᒃᓯᒪᓚᐅᖅᑐᐃᑦ 37-ᖑᒻᒪᑕ, 26-

ᖑᔪᐃᑦ ᓄᓇᕗᑦ ᒐᕙᒪᒃᑯᖏᓐᓂ ᓴᓇᔪᐃᑦ, ᑖᒃᑯᐊ 

ᐋᓐᓂᐊᖅᓯᐅᑎᕗᑦ. ᑭᓯᐊᓂ ᑖᒃᑯᐊᓕ 

ᐃᓕᓴᐃᔨᓪᓚᕇᑦ ᐅᖃᖅᑲᐅᒐᓗᐊᖅᑐᖓ ᓈᓴᐅᑎᓂ 

ᐅᖄᓂᖅᑰᖃᐅᒐᓗᐊᖅᑐᖓ ᑭᓯᐊᓂ ᑕᒫᓂᓕ 

ᓄᓇᕗᑦᒥ ᑭᓯᐊᓂ ᐅᖃᕈᓐᓇᖅᑐᒍᑦ, 

ᖃᐅᔨᓴᑦᑎᐊᖃᑦᑕᖅᑐᒍᑦ Monitoring-ᖃᑦᑕᖅᑕᕗᑦ 

ᐱᐊᓂᒃᓯᒪᓕᕌᖓᑕ, ᐊᒻᒪᓗ ᑖᒃᑯᐊ 

ᐅᖃᒃᑲᓐᓂᕈᓐᓇᖅᑐᖓ ᐃᓕᓐᓂᐊᕐᕕᒻᒧᑦ, ᐃᓛᒃ 

ᐃᓕᓐᓂᐊᖅᑎᓪᓗᒋᑦ ᐋᓐᓂᐊᖅᓯᐅᑎᒧᑦ 

ᐃᓕᓐᓂᐊᖅᑐᐃᑦ ᑕᕝᕙᓂ ᐃᖃᓗᓐᓄᑦ ᐋᓐᓂᐊᕕᒻᒥ  

Practicum -ᖃᖃᑦᑕᖅᓯᓯᒪᔪᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᓯᒐᕕᑦ ᑖᒃᑯᐊ 

ᓯᓚᑦᑐᖅᓴᕐᕕᒻᒥᐅᑦ ᓇᐅᑦᑎᖅᓱᐃᒻᒪᑕ 

ᑕᐃᒪᓐᓇᐃᑦᑐᓂᒃ ᑐᓴᒐᒃᓴᓂᒃ. ᒥᓂᔅᑕ 

ᐅᖃᕈᓐᓇᕆᕚ ᑐᓴᒐᒃᓴᓂᑦ ᑐᓂᓯᔪᓐᓇᕐᒪᖔᖅ 

ᒪᓕᒐᓕᐅᕐᕕᐅᑉ ᐃᓗᐊᓂ, ᑭᖑᓪᓕᕐᒥ 

ᑲᑎᒪᒃᔪᐊᓕᕈᑦᑕ. ᑕᒃᑯᐊ ᑐᓴᒐᒃᓴᖏᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᐃᒪᓐᓇᐃᑐᓐᓇᑦᑎᐊᕐᓂᐊᖅᑐᒍᑦ ᐃᓕᔅᓯᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖄᕐᔪᒍᒪᓂᐊᖅᑐᖓ 

ᐃᖅᑲᓇᐃᔭᖅᑎᑖᖅᐸᓪᓕᐊᓂᐅᑉ ᒥᔅᓵᓄᑦ 

ᓯᓚᑦᑐᓴᕐᕕᒻᒥ. ᐆᑦᑐᕋᐅᑎᓕᐊᕆᓯᒪᔭᔅᓯᓐᓂ 

ᐅᖃᖅᓯᒪᒻᒪᑕ ᑲᑎᓪᓗᒋᑦ 10.5-ᖑᓂᐊᖅᑐᒡᒎᖅ 

ᐃᖅᑲᓇᐃᔭᖅᑎᐅᒃᑲᓂᕐᓂᐊᖅᑐᑦ, ᖃᓄᐃᑦᑐᓂᒃ 

ᐃᖅᑲᓇᐃᔮᔅᓴᓂᒃ ᐃᓚᓯᒋᐊᕋᔅᓯ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᐃᓕᓂᐊᖅᑐᓕᕆᓂᕐᒧᑦ, ᒥᔅᑕ 

ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓂᕆᐅᑦᑐᒍᓂᓛᒃ ᑕᒪᒃᑯᓂᖓ 

ᐃᓕᓴᐃᔨᒃᑲᓐᓂᖅᓴᓂᒃ, ᓲᕐᓗ ᒪᑯᐊ ᐃᓐᓇᕐᓄᑦ 

ᐃᓕᓐᓂᐊᕐᕕᓐᓂᑦ ᐃᓕᓴᐃᔨᖃᖃᑦᑕᕐᒪᑕ. 

ᑕᐃᒪᓐᓇᐃᑦᑐᒃᑲᓐᓂᕐᓂᑦ ᓂᕆᐅᒃᑲᓐᓂᕋᑦᑕ, 

ᑕᐃᒃᑯᓄᖓ ᑕᐃᒪ ᑐᕌᖓᔪᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᑦ. ᖃᓄᕐᓕ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓄᖅᓯᒋᐊᖅᑕᐅᓂᐊᖅᐸᑦ ᐃᓄᐃᑦ ᐊᖓᔪᖅᑲᐅᑏᑦ 

ᓯᓚᑦᑐᓴᕐᕕᒻᒥ, ᐊᖓᔪᖅᑲᐅᑏᑦ ᐃᓕᓴᐃᔨᓄᑦ 

ᐊᖓᔪᖅᑳᑦ ᐅᕝᕙᓘᓐᓃᑦ ᖃᓄᕐᓕ ᑕᒪᓐᓇ ᑭᐅᔭᐅᕙ 

ᐃᓕᔅᓯᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᐊᖕᓇᑲᖅ. ᒥᓂᔅᑕ ᐃᓕᓂᐊᖅᑐᓕᕆᓂᕐᒧᑦ, ᒥᔅᑕ 

ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᓪᓚᕆᐅᔪᖅ, ᓱᖃᐃᒻᒪ ᑖᓐᓇ 

article 23-ᖑᕙᓪᓚᐃᔪᕐᖏᓐᓇ ᐃᓱᒪᒋᓪᓗᒍ. ᑕᐃᒪ 

ᒫᓐᓇᒧᑦ ᑕᕝᕙᓂ ᓯᓚᑦᑐᓴᕐᕕᒻᒥ ᑖᒃᑯᐊ 7-ᖑᒻᒪᑕ 

ᖁᑦᑎᓐᓂᖅᓴᒦᑦᑐᑦ ᐊᕝᕙᓪᓗᐊᖏᑦ ᑖᒃᑯᐊ 

ᐃᓅᓪᓗᑎᒃ, ᑕᐃᒪᓐᓇᐃᓕᖓᐅᔭᖅᑐᖅ ᒫᓐᓇᒧᑦ 

ᑎᑭᑦᑐᒍ. ᐊᒻᒪᓗ ᐅᖃᖅᑲᐅᑎᓪᓗᖓ 

ᐃᓕᓴᐃᔨᒋᔭᕗᑦᑕᐅᖅ ᑕᒫᓂ ᒫᓐᓇᒧᑦ ᑎᑭᑦᑐᒍ 

ᑕᒫᓂ ᓄᓇᕗᒻᒥ ᐃᓕᓴᐃᔨᒋᖃᑦᑕᖅᑕᕗᑦ ᐃᓄᐃᑦ 

ᐊᒥᓱᒻᒪᕇᑦ ᐊᓪᓛᑦ ᑕᐃᑲᓂ ᕙᐃᑦᕼᐅᐊᔅᒦᑎᓪᓗᑕ 

ᒫᓐᓇᓵᐸᓗᒃ, ᑕᐃᓐᓇ ᕋᒃᔅ ᐅᐃᓕ ᑕᐃᑲᓂ 

ᐃᓕᑕᕆᔭᐅᓚᐅᖅᑐᖅ, ᓲᕐᓗ ᑕᒪᔾᔭᐅᒻᒪᑕ ᐃᓄᐃᑦ. 
 

ᐃᒻᒪᖃ ᑖᓐᓇ ᓈᒻᒪᑉᐳᖅ, ᑭᐅᔭᕋᓗᑭᐊᖅ 

ᖃᓄᑭᐊᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅ ᐊᖕᓇᑲᖅ.  
 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᑉᐸᔅᓴᖅ ᓄᓇᕗᒻᒥ ᓂᕿᓕᕆᓂᕐᒧᑦ 

ᐅᐸᓗᖓᐃᔭᐅᑏᑦ ᓴᖅᑭᑕᐅᓚᕐᒪᑦ ᒪᓕᒐᓕᐅᕐᕕᐅᑉ 

ᐃᓗᐊᓂ. ᐅᖃᓕᒫᖅᑐᒍᓗ ᑕᐃᒃᑯᐊᒎᖅ 

ᐱᒻᒪᕆᐅᒻᒪᒡᒎᖅ ᑐᑭᓯᑦᑎᐊᕆᐊᔅᓴᖅ 

ᐊᑦᑐᐃᔭᕆᐊᔅᓴᖅ, ᐊᑦᑐᐃᖃᑦᑕᕐᒪᑦ 

ᓂᕆᖃᑦᑕᖅᑕᖏᓐᓂᑦ ᓂᕈᐊᖃᑦᑕᖅᑕᖏᓐᓂᑦ 

ᐋᓐᓂᐊᖅᑕᐃᓕᒪᖁᓪᓗᒋᑦ. ᓄᓇᓕᓐᓂ 

ᒪᒃᑯᓐᓂᖅᓴᐃᒡᒎᖅ ᑕᒪᒃᑯᐊ 

ᐃᓕᓐᓂᐊᖅᑎᑕᐅᓗᐊᓐᖏᒻᒪᑕ ᓂᕿᑦᑎᐊᕙᐃᑦ 

ᒥᔅᓵᓄᑦ ᐊᓯᔾᔨᖁᓪᓗᒍ ᑕᒪᒃᑯᐊ ᐅᐸᓗᖓᐃᔭᐅᑎ 

ᒪᓕᑦᑐᒍ ᑕᐃᓐᓇ, ᐅᐸᓗᖓᐃᔭᐅᑎ ᐅᖃᖅᓯᒪᒻᒪᑦ 

ᑐᓐᖓᕕᖃᕐᒪᑕ ᐅᖃᐅᓯᖅ ᓂᕆᔪᓐᓇᕐᓗᑎᒃ 

ᑎᑎᕋᕆᐅᖁᓪᓗᒋᑦ, ᐅᖃᓕᒫᕆᐅᖁᓪᓗᒋᑦ. 
 

ᖃᓄᕐᓕ ᓄᓇᕗᒻᒥ ᓯᓚᑦᑐᓴᕐᕕᒻᒥᐅᑦ ᖃᓄᖅ 

ᐱᓕᕆᖃᑕᐅᓂᐊᕐᒪᖔᑕ ᓂᕿᖃᖅᑎᑕᐅᓂᕐᒧᑦ 

ᐅᐸᓗᖓᐃᔭᐅᑎᓕᐅᖅᑎᓪᓗᒋᑦ ᐸᕐᓇᐅᑎᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑏᑦ 

ᐊᐱᖅᑯᑎᑦᑎᐊᕙᓪᓚᕆᐅᒻᒪᓂᓛᒃ. ᑕᐃᒪ ᑖᒃᑯᐊ 

ᓯᓚᑦᑐᖅᓴᕐᕕᒃᑯᑦ ᑕᒪᑐᒥᖓ ᐃᓚᐅᑦᑎᐊᖅᓯᒪᒻᒪᑕ, 

ᐅᖃᖅᑲᐅᑎᓪᓗᑎᑦ. ᐊᒻᒪᓗ ᖃᓄᖅ 

ᐸᕐᓇᑦᑕᐅᓂᖓᓂᑦ ᑕᒪᓐᓇ ᐃᓚᒋᔭᐅᑦᑎᐊᕋᑦᑕ, 

ᑖᒃᑯᐊᓗ ᓄᓇᕗᑦ ᓯᓚᑦᑐᖅᓴᕐᕕᒃ board of 

governors ᑖᒃᑯᐊ ᑕᒪᑐᒥᖓ ᐊᖏᕈᑎᖃᑦᑎᐊᕐᒪᑕ. 

ᑕᐃᒪ ᑖᒃᑯᐊ ᓄᓇᓕᓐᓂ, ᓄᓇᔅᓯᓐᓂᑦ 

ᐃᓕᓐᓂᐊᕈᑕᐅᖃᑦᑕᕐᓂᐊᖅᑐᐃᑦ ᓄᓇᓕᓐᓂ, ᑖᓐᓇ 

ᑕᕝᕙ ᓇᐅᒃᑯᑦ ᐋᖅᑭᒃᑲᓐᓂᕈᓐᓇᕐᓂᐊᕐᒪᖔᑕ 

ᓄᓇᓕᓐᓂ ᑖᒃᑯᐊ ᑲᒪᒋᔭᐅᓂᖅᓴᐅᓂᐊᖅᑐᑦ ᑕᒪᓐᓇ 

ᐊᐱᖅᑯᑎᒋᔭᖓᑕ ᒥᔅᓵᓄᑦ. ᑖᒃᑯᓇᓐᖓᑦ 

ᑲᑎᒪᔨᒋᔭᐅᔪᓂᑦ ᑖᒃᑯᓇᓐᖓᑦ arctic college 

board of governors ᑕᒪᓐᓇ 

ᑲᔪᓯᑎᑕᐅᑦᑎᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅ ᐊᖕᓇᑲᖅ.  

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒥᑦᑕᐅᖅ ᑭᐅᒐᕕᑦ ᒥᓂᔅᑖ 

ᓇᓗᓇᐃᑦᓯᐊᕈᓐᓇᖁᓪᓗᒍ ᓄᓇᓕᖕᓂ 

ᓯᓚᒃᑐᓴᕐᕕᐅᔪᑦ ᓄᓇᓕᓕᒫᑦᓯᐊᓂ ᑕᐃᒃᑯᐊ 

ᓯᕗᒃᑲᑦᑕᖅᑎᒋᔭᐅᓂᐊᕐᐹᑦ ᑖᒃᑯᓄᖔ. 

ᑕᐃᒪᐃᓐᓇᐃᑦᑐᓂᒃ ᐃᓕᓐᓂᐊᖅᑎᒃᓯᖃᑦᑕᕐᓗᑏᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒻᒪᖄ ᑖᓐᓇ ᐊᖏᔪᖅᑳᕆᔭᕗᑦ ᓯᓚᒃᑐᓴᕐᕕᒃᒥ 

ᐃᓚᒋᐊᑲᓂᕐᓂᐊᕐᒪᒍ ᑭᐅᔾᔪᑎᒋᖃᐅᔭᕋᓗᐊᕋ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓱᑕᐃᔅ.  

 

ᓱᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐸᕐᓇᐃᓂᖃᖅᑎᓪᓗᑕ ᑎᑭᑦᓱᒍ 

ᐅᐸᓗᖓᐃᔭᕈᑕᓕᐅᕐᓂᕐᒧᑦ ᓯᓚᑦᑐᓴᕐᕕᒃ 

ᐃᓚᐅᖏᓐᓇᖃᑦᑕᓚᐅᖅᑐᖅ ᐃᓗᓐᓇᖏᓐᓄᑦ 

ᑲᑎᒪᔨᐅᔪᓄᑦ ᐅᐸᓗᖓᐃᔭᐅᑎ ᐅᖃᐅᓕᒫᕈᒃᓯᐅᒃ 

ᑕᐃᒃᑯᐊ ᑐᕌᒐᒃᓴᖃᒻᒪᑕ ᐊᕌᒎᓐᓄᒃ ᒪᕉᓐᓄᒃ 

ᐊᑐᖅᑕᐅᓂᐊᒃᑐᓂᒃ. 

 

ᐸᕐᓇᐅᑏᓪᓗ ᑐᓂᔭᐅᓗᑎᒃ ᓯᓚᑦᑐᓴᕐᕕᐅᑉ 

ᑲᑎᒪᔨᖏᓐᓄᑦ ᑕᐃᒃᑯᓇᖓᑦᓗ  

ᓯᕗᑦᓕᐅᔾᔭᐅᓯᒪᓪᓗᑎᒃ ᓄᓇᓕᖕᓂ ᐃᓐᓇᐃᑦ 

ᐃᓕᓐᓂᐊᕐᕕᖏᑦ ᑕᐃᒃᑯᐊ ᓂᓪᓕᕐᕕᒃᓴᖃᖅᑐᑦ 

ᖃᓄᐃᓗᕈᑎᖃᓐᓂᐊᕐᒪᖔᒻᒥᒃ ᓇᓕᐊᓐᓂᒃ 

ᐃᓐᓇᕐᓂᒃ ᐃᓕᓐᓂᐊᖅᑎᒃᓯᓂᖃᓪᓗᑎᒃ ᐸᕐᓇᐅᑎᒥᒃ 

ᐃᑲᔪᖅᓯᓂᖃᓐᓂᐊᕐᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓕᐊᓇᐃᕌᓗᒑᖅ ᑐᓴᕋᑯᒃ ᑖᓐᓇ 

ᐱᓕᕆᖃᑎᒌᒍᓐᓇᕐᒪᑎᒃ ᐃᖅᑲᓇᐃᔭᖃᑎᒌᓗᑎᒃ 

ᓄᓇᓖᑦ ᐃᓗᐊᓂ. ᐊᓯᐊᓄᐊᕐᓗᖓ ᓄᓇᓕᖕᓂ 

ᖁᒻᒧᐊᒃᑎᑕᐅᓯᒪᔪᒃᑯᑦᓕ ᐃᓕᓐᓂᐊᕈᑎᖃᑦᑕᖅᑐᖅ 

ᐃᓐᓇᐃᑦᓗ ᐃᓕᓐᓂᐊᕐᓂᖏᓐᓄᑦ 

ᐱᔭᕇᖅᓯᖃᑦᑕᖅᑐᑦ ᑖᒃᑯᐊ Passᖑᓂᕋᖅᑕᐅᔪᖅ. 

 

ᖃᑦᓰᑦ ᐃᓕᓐᓂᐊᕐᓂᕐᒥᓐᓂᑦ ᐱᔭᕇᖅᓯᓯᒪᓕᖕᒪᑕ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᒫᓐᓇᒧᑦ ᑕᐃᒪ ᑎᑭᑦᓱᒍ ᑖᒃᑯᐊ ᑲᑎᒃᓱᒋᑦ 26-

ᖑᒻᒪᑕ ᑖᑦᓱᒥᖓ Passᖑᓂᕋᖅᑕᑦᑎᓐᓂᒃ 

ᐃᓚᒋᔭᐅᔪᑦ ᐃᓕᓐᓂᐊᖃᑕᐅᔪᑦ ᓄᓇᓕᖕᓂ 

7ᕙᐅᔪᓂ ᐅᑯᐊᖑᔪᐃᑦ ᐃᖃᓗᖕᓂ 10-ᖑᓪᓗᑎᒃ 

ᐸᖕᓂᖅᑑᕐᒥ 6-ᖑᓪᓗᑎᒃ ᐃᖃᓗᒃᑑᓯᐊᒥ ᐱᖓᓱᑦ 

ᐅᖅᓱᖅᑑᕐᒥ ᐱᖓᓱᓪᓗᑎᒃ ᑲᖏᕐᖠᓂᕐᒥ ᒪᕐᕉᒃ 

ᑭᓐᖓᓂ ᐊᑕᐅᓯᖅ ᐊᒻᒪ ᑭᒻᒥᕈᕐᒥ ᐊᑕᐅᓯᖅ ᑖᒃᑯᐊ 

ᑕᑦᕙ ᐃᓚᒋᔭᐅᔪᑦ ᑖᑦᓱᒧᖓ Passᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

(ᑐᓵᔨᑎᒎᖏᑦᑐᖅ) ᑖᒃᑯᐊ ᓄᓇᓖᑦ ᐃᓗᓐᓇᑦᓯᐊᖏᑦ 

ᑕᐃᒪᐃᑦᑐᒥᒃ ᐃᓕᓐᓂᐊᖅᑎᑕᐅᒍᒫᖅᐸ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᐊᕐᐹᒍᒋᔭᒃᑎᓐᓂ ᓯᕗᓪᓕᐹᕆᔭᐅᒻᒪᓐ ᑖᒃᑯᐊ 

ᑕᑦᕙ ᒫᓐᓇ ᐃᓕᓐᓂᐊᖅᑐᑦ ᑖᒃᑯᓇᓂ ᓄᓇᓕᖕᓂ 

ᐅᖃᖅᑲᐅᔭᓐᓂ ᒪᓐᓇᒧᑦ ᐅᖃᓪᓚᒃᓱᑕ ᑕᑦᕙ 

ᑕᐃᒪᐅᔪᖅ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪ ᐱᔭᕇᖅᑐᖃᕋᐃᒻᒪᓐ ᑕᑦᕙᖓᑦ Pass 

ᐃᓕᓐᓂᐊᖅᑕᖓᓂ ᓯᓚᑦᑐᓴᕐᕕᒃᑯᑦ ᖃᓄᖅ 

ᐃᑯᔪᖅᓰᑲᓐᓂᓲᖑᕙᑦ ᑖᓐᓇ ᐱᔭᕇᖅᓯᒪᓕᖅᑎᓪᓗᒍ 

ᐃᓅᓯᖓᓂᒃ ᐃᓕᒃᐸᓪᓕᐊᓂᐊᖅᑕᖓᓂᑦᓘᓐᓂᑦ 

ᖃᓄᖅ ᐃᑲᔪᓲᖑᕙᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᐊ ᐃᓕᓐᓂᐊᖅᑎᖁᑎᕗᑦ ᐱᐊᓂᒃᐸᑕ ᑖᒃᑯᓇᓂ 

ᐃᓕᓐᓂᐊᖅᑐᓕᕆᔨᓂ ᓇᕆᔾᔪᑎᑖᕋᔭᖅᑐᑦ ᒍᕋᐃᑦ 

12ᒥᑦ ᐱᐊᓂᒃᓯᓯᒪᓂᕐᕋᖅᓯᒪᔪᒥᒃ ᐊᒻᒪᓗ ᑖᒃᑯᐊ 

ᓇᒻᒥᓂᖅ ᑖᒃᑯᐊ ᓯᕗᒧᐊᒃᑲᓂᕈᓐᓇᖅᓯᓇᔭᖅᑐᐃᑦ 

ᒍᕋᐃᑦ 12ᒥᑦ ᓇᕆᔾᔪᑎᑖᕋᔭᕐᒪᑕ ᑕᑦᕙᖓᑦ 

ᐃᓕᓐᓂᐊᖅᑐᓕᕆᔨᒃ. ᓇᒻᒥᓂᕐᓕ ᑖᒃᑯᐊ ᐃᒻᒥᓂᖅ 

ᑲᔪᓯᒋᐊᑲᓐᓂᕈᓇᕋᔭᖅᑐᐃᑦ ᑐᑭᓯᓐᓇᕐᓂᕈᒪ. 

ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᑭᐅᒐᕕᖓ. ᐃᓐᓇᐅᓪᓗᖓᑦᑕᐅᖅ 

ᐃᓕᓴᖃᑕᐅᖃᑦᑕᖅᓯᒪᒻᒥᒐᒪ. ᑕᐃᒪ 

ᐃᓕᓐᓂᐊᖃᑕᐅᒐᐃᒐᕕᑦ ᐊᒻᒪ 

ᐃᓕᓴᕆᔭᐅᔾᔪᑎᑖᓗᑎᑦ ᐱᔭᕇᖅᓯᒪᒐᕕᑦ, 

ᐅᖃᖃᑎᐅᖃᑦᑕᕐᓗᑎᓘᓐᓃᑦ 

ᐃᑲᔪᖅᑕᐅᑲᓐᓂᕈᓐᓇᕋᔭᕋᕕᑦ. ᑕᐃᒪᐃᑦᑐᑕᖃᓲᖑᕙ, 

ᐃᓄᓕᕆᔨᖃᖅᑭᓯ ᐅᖃᖃᑎᔅᓴᓂᑦ, ᐅᖃᖃᑎᖃᓲᓂᑦ 

ᓯᓚᑦᑐᓴᕐᕕᓕᒫᓂᒃ ᓄᓇᓕᓐᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᓄᓇᓕᓐᓃᑦᑐᐃᑦ, ᓲᕐᓗ ᐃᓐᓇᕐᓄᑦ 

ᐃᓕᓴᐃᔨᐅᒻᒪᑕ. ᐊᖏᓂᖅᓴᓂᒃ ᓄᓇᓕᓐᓂ 

ᑕᐃᒪᓐᓇᐃᑦᑐᖃᖅᑐᖅ ᑭᓯᐊᓂ Counsellor-

ᖑᓂᕋᖅᑕᐅᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓕᖅᑐᖅ ᐊᐱᖅᑯᑎᒐ. ᒥᓂᔅᑕ 

ᐅᖃᐅᔾᔨᒍᓐᓇᖅᑳ ᐅᕙᑦᑎᓐᓂ ᓂᕆᐅᕝᕕᐅᕙᒻᒪᖔᑕ 

ᐃᓐᓇᕐᓄᑦ ᐃᓕᓴᐃᔩᑦ ᓄᓇᓕᓐᓂ 

ᐅᖃᐅᔾᔨᒋᐊᖃᑦᑕᖁᔭᐅᓗᑎᒃ ᐃᓕᓐᓂᐊᖅᑎᑕᒥᒃ, 

ᖃᓄᒃᑲᓐᓂᖅ ᐃᓕᓐᓂᐊᑲᓐᓂᕈᓐᓇᕋᔭᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᒃᓱᒥᖓ ᐊᐱᕆᒐᕕᑦ. ᑕᐃᒪ 

ᓯᕗᓪᓕᖅᐹᒥᖃᐃ ᑖᔅᓯᒥᖓ ᐊᑭᖃᖏᑦᑐᒥᑦᑕᐅᖅ 

ᑕᓚᐴᖃᕐᒥᒐᑦᑕ 1-800-ᖑᓪᓗᓂ ᑕᒪᒃᑯᓄᖓ 

ᐊᐱᖅᑯᑕᐅᔪᓐᓇᑦᑎᐊᖅᑐᑦ, 

ᐃᓕᓐᓂᐊᖅᑎᖁᑎᑦᑎᓐᓄᑦ. ᐊᒻᒪᓗ ᑖᒃᑯᐊ 

ᑖᒃᑯᓇᓐᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

Department of Education-ᑯᓐᓂᑦ ᑖᒃᑯᐊ 

ᓄᓇᓕᓐᓂ CDO-ᖑᓂᕋᖅᑕᑎᓐᓂᒃ, ᑕᒪᒃᑯᓂᖓ 

ᐱᑕᖃᐅᕐᒪᑦ ᐃᒻᒪᖃ ᐊᐱᕆᔭᕕᓪᓘᓐᓃᑦ, ᑖᓐᓇ 

ᒥᒃᓯᑦᑎᐊᖓᓄᑦ ᑭᐅᑦᑎᐊᕋᓗᐊᖅᐳᖓ. ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᖃᐃ ᓇᓗᓇᐃᖅᑐᐃᒋᐊᒃᑲᓂᐊᕐᔪᒍᓐᓇᖅᑲ 

ᖃᓄᖅ ᑕᒪᓐᓇ ᐱᔭᐅᕙᓪᓕᐊᓲᖑᒻᒪᖔᖅ. Pass-ᒥ 

ᑕᐃᒪ ᐱᔭᕇᑦᑕᕈᒪ, ᖁᑦᑎᓐᓂᓕᑦᑖᕐᓗᖓ 12, ᐊᒻᒪ 

ᐃᓕᓴᑎᑕᐅᒃᑲᓐᓂᕈᒪᒍᒪ ᐃᖅᑲᓇᐃᔮᒧᓪᓘᓐᓃᑦ. 

ᐃᓐᓇᕐᓄᑦ ᐃᓕᓴᐃᔨ ᑖᓐᓇ 

ᐅᖃᖃᑎᒋᑐᐃᓐᓇᕈᓐᓇᖅᑲᕌ, ᐅᕝᕙᓘᓐᓃᑦ 

ᑕᐃᔅᓱᒧᖓ ᐊᑭᖃᓐᖏᑦᑐᒧᑦ 1-800-ᒧᑦ 

ᐅᖃᓚᓗᖓ ᑭᓯᐊᓂᐅᒐᔭᖅᑳ? ᐊᒻᒪᓗ ᖃᖓᒃᑯ 

ᒪᑐᐃᖓᖃᑦᑕᖅᑲᑦ, 8:30-5:00-ᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ, ᐄ, ᑖᒃᓱᒧᖓ 1-800-ᒧᑦ 1-800-

ᖑᓂᕋᖅᑲᐅᔭᑦᑎᓐᓄᑦ ᐊᑭᖃᖏᑦᑐᒧᑦ ᑕᓚᐴᒧᑦ, 

ᑕᕝᕗᖓ ᑕᓚᐴᕈᓐᓇᑎᐊᖅᑐᑦ. ᐅᕝᕙᓘᓐᓃᑦ 

ᓄᓇᓕᓐᓂ, ᓄᓇᓕᓐᓃᒃᑯᕕᑦ ᑖᒃᑯᐊ ᓄᓇᓕᓐᓂ 

ᐱᕙᓪᓕᐊᔪᓕᕆᔨᒃᑯᑦ 

ᐅᖃᓪᓚᖃᑎᒋᔪᓐᓇᑦᑎᐊᖅᑕᑎᑦ, ᐅᕝᕙᓘᓐᓃᑦ 

ᐅᖃᖃᐅᑎᓪᓗᖓ ᑖᒃᑯᓇᓐᖓᑦ Department of 

Education-ᑯᓐᓂᑦ CDO-ᖏᓐᓄᑦ 

ᐅᖃᓪᓚᒍᓐᓇᑦᑎᐊᖅᑐᑦ. ᐊᔾᔨᒌᓐᖏᑦᑐᓄᑦ 

ᐅᐸᒍᓐᓇᖅᑐᑦ ᐅᕝᕙᓘᓐᓃᑦ ᑕᓚᐴᕈᓐᓇᖅᑐᑦ. 

ᑖᔅᓱᒧᖓ ᐊᑭᖃᖏᑦᑐᒧᑦ ᑕᓚᐴᒧᑦ, 1-800-

ᖑᓂᕋᖅᑲᐅᔭᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᒥᓂᔅᑕ ᑭᐅᒻᒪᑦ ᖁᔭᓐᓇᒦᖅᑐᒍ. 

ᓇᓗᓇᐃᖅᓯᒋᐊᑲᐃᓐᓇᕈᓐᓇᖅᑮᑦ, ᑭᐊ ᑭᐅᒐᔭᖅᑳ 

1-800 ᑕᐃᓐᓇ ᐅᖄᓚᕕᔅᓴᖅ? ᐃᓄᓕᕆᔨᒧᑦ 

ᑭᐅᔭᐅᒐᔭᖅᑳ ᐅᖃᖃᑎᔅᓱᒧᑦ? ᖃᓄᐃᑦᑐᒧᑦ 

ᑭᐅᔭᐅᒐᔭᖅᑲ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑎᑎᕋᖅᑎ, ᑕᐃᒫᒋᓐᓇ ᑕᐃᔭᐅᓲᖅ? 

 

>>ᐃᓪᓚᖅᑐᑦ 

 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑕᐃᒪ ᑭᐅᒐᕕᖓ. ᑕᐃᓐᓇ ᐊᑎᕐᓄᑦ 

ᑎᑎᕋᖅᑎ… 

 

>>ᐃᓪᓚᖅᑐᑦ 

 

… ᐃᓕᓴᑎᑕᐅᓯᒪᖃᑦᑕᖅᑳ ᐅᖃᐅᔾᔨᒋᐊᕈᓐᓇᕐᓗᑎᒃ 

ᐃᖅᑲᓇᐃᔮᒃᓴᒧᑦ ᐃᓕᓐᓂᐊᕋᔅᓴᓄᑦ, 

ᐅᖄᓚᕕᐅᑐᐊᕋᐃᒍᑎᒃ? ᑕᐃᒃᑯᐊ ᐃᓕᓐᓂᐊᖅᑏᑦ  

ᖃᐅᔨᒪᖏᑎᐊᖅᑎᓪᓗᒋᑦ ᖃᓄᖅ 

ᐃᓕᓐᓂᐊᕈᒪᓛᕐᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᐃᒃᓯᕙᐅᑖᖅ, ᑕᐃᒪ 

ᐃᒻᒪᖄ ᓇᓗᓇᐃᔭᑦᑎᐊᑲᓐᓂᓂᐊᕐᒪᑦ ᑖᓐᓇ 

President-ᒋᔭᕗᑦ ᓯᓚᑦᑐᖅᓴᕐᕕᒻᒥ, ᒥᔅᑕ ᓲᓪᑕᐃᔅ 

ᑭᐅᔪᓐᓇᖅᐸᑦ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓲᓪᑕᐃᔅ. 

 

ᓲᓪᑕᐃᔅ (ᑐᓵᔨᑎᒍᑦ): ᓄᓇᓕᕋᓛᖑᓂᖅᓴᓂ ᒍᕋᐃᑦ 

12-ᒥᒃ ᐱᔭᕇᖅᑐᖃᖅᑲᑦ ᓯᕗᒧᐊᒋᐊᕈᒪᓗᓂ 

ᐃᓐᓇᕐᓄᑦ ᐃᓕᓴᐃᔨᓄᑦ ᐅᖃᕈᓐᓇᖅᑐᑦ. ᑕᐃᒃᑯᐊ 

ᐅᖃᐅᔾᔨᒋᐊᕈᓐᓇᕐᖓᑕ ᐊᔾᔨᒌᖏᑦᑐᕈᓘᔭᕐᓂᒃ 

ᐊᑐᐃᓐᓇᐅᔪᓂᒃ ᐃᓕᓐᓂᐊᕐᕋᔅᓴᓂᒃ ᐊᒻᒪᑦᑕᐅᖅ 

ᐃᖅᑲᓇᐃᔭᖅᑎᕗᑦ ᓄᓇᓕᓐᓄᑦ ᐳᓚᕋᓲᖑᒻᒥᔪᑦ 

ᐃᖅᑲᓇᐃᔭᖅᑎᓴᖅᓯᐅᖅᑐᑎᒃ. ᑕᕝᕘᓇᑦᑕᐅᖅ 

ᐃᑲᔪᖅᑕᐅᒍᓐᓇᕋᔭᕐᒥᔪᑦ. 

 

ᓄᓇᓖᓪᓗ ᐃᓛᒃᑯᑦ ᐃᖅᑲᓇᐃᔮᓄᑦ 

ᐱᕙᓪᓕᐊᑎᑦᑎᔨᖃᒻᒥᒻᒪᑕ 

ᐃᓕᓐᓂᐊᖅᑐᓕᕆᔨᒃᑯᑎᒎᖓᔪᓃᒃ. ᑕᐃᒃᑯᐊ 

ᐃᖅᑲᓇᐃᔮᓂᒃ ᐃᖅᑲᓇᐃᔮᓕᕆᔨᐅᓪᓗᑎᖏᓛᒃ 

ᐃᓕᓐᓂᐊᖅᑎᑕᐅᓲᖑᒻᒪᑕ ᐃᓕᓴᕆᔭᐅᔾᔪᑎᖃᑦᑐᑎᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᐅᓪᓗᑎᒃ 

ᐊᒻᒪᑦᑕᐅᖅ, ᓄᓇᕗᑦ ᐊᕕᑦᑐᖅᓯᒪᓂᖏᓐᓂ 

ᓯᓚᑦᑐᖅᓴᕐᕕᐅᑉ ᐊᖓᔪᖅᑳᖃᕝᕕᖏᓐᓄᑦ 

ᐅᖄᓚᖃᑦᑕᕈᓐᓇᕋᔭᕐᒥᔪᓯ. 

 

ᐃᑲᔪᒃᑲᐅᓂᖅᐹᖑᔫᔮᓲᓪᓕ 

ᓯᓚᑦᑐᖅᓴᕐᕕᓐᓅᑐᐃᓐᓇᖅᑐᑎᒃ ᐃᓕᓴᐃᔨᖓᓂᒃ 

ᐅᖃᖃᑎᖃᑦᑐᑎᒃ. ᒫᓐᓇ ᑳᑦᑐᓛᖃᒻᒥᒐᑦᑕ 

ᑕᐃᒃᑯᓂᖓ ᓇᒻᒥᓂᖃᐅᑎᓕᓐᓂᒃ ᑕᒫᓂ 

ᐃᖅᑲᓇᐃᔮᓂᒃ ᐱᕙᓪᓕᐊᑎᑦᑎᔨᐅᔪᓂᒃ ᐃᖃᓗᓐᓂ  

ᐊᒻᒪᑦᑕᐅᖅ ᒪᕐᕉᓐᓂᒃ ᓄᓇᕗᑦ ᐊᕕᑦᑐᖅᓯᒪᓂᖓᓂ 

ᑕᐃᒪᐃᓕᑦᑐᓕᕆᔨᒃᑲᓃᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᐅᓕᕐᒥᔪᖅ ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᖃᐅᔨᒪᔪᔅᓴᐅᒻᒪᑦ ᑕᐃᒪ ᐅᓪᓗᑦ 

ᖃᑦᑎᒻᒪᕆᐅᓕᖅᑐᒃᑭᐊᖅ ᐊᓂᒍᖅᑐᑦ ᐱᓇᓱᐊᕈᓰᓪᓗ 

ᐊᓂᒍᖅᑐᑦ ᑕᕝᕙᓂ ᒪᓕᒐᓕᐅᖅᑎᐅᓪᓗᖓ 

ᓂᓪᓕᐊᖃᑦᑕᕋᒪ ᓂᕈᐊᖅᑎᒋᓯᒪᔭᒃᑲ ᑕᐃᒃᑯᐊ 

ᐃᓕᓴᐃᔨᕈᕆᐅᔅᓴᓂᕐᒧᑦ, 

ᐋᓐᓂᐊᓯᐅᖅᑎᕈᕆᐅᔅᓴᓂᕐᒧᓪᓗ ᐃᓕᓴᔭᒥᓂᒃ 

ᐱᔭᕇᖅᓯᒪᔪᐊᐲᑦ ᑕᕝᕘᓇ ᓯᓚᑦᑐᖅᓴᕐᕕᑦᑎᒍᑦ 

ᓄᓇᕗᒻᒥ.  

 

ᓯᕗᓪᓕᖅᐹᒥ ᐊᐱᖅᑯᑎᖃᓐᖑᓱᒃᑐᖓ ᑕᕝᕙ:ᓂ 

ᐸᕐᓇᒍᑎᔅᓯᓐᓂ NAC 7. ᑖᓐᓇ ᐱᔾᔪᑎᓕᒃ ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓕᒃ. ᑕᕝᕙᓂ 

ᓯᕗᓪᓕᖅᐹᖓᓂ ᑎᑎᕋᖅᓯᒪᔭᔅᓯᓐᓂ ᓄᓇᕗᑦᒥ 

ᓯᓚᑦᑐᖅᓴᕐᕕᓕᕆᔨᒃᑯᑦ Article 23 

ᓄᓇᑖᕐᓂᐅᓯᒪᔪᒥ ᒪᓕᒃᑎᐊᕐᖓᑕ 

ᐊᒥᓱᕈᖅᓯᕚᓪᓕᕋᓱᒃᑐᑎᒃ ᐃᓄᓐᓂᒃ 

ᐃᖅᑲᓇᐃᔭᖃᑦᑕᖅᑐᓂᒃ ᓄᓇᕘᒥ ᓄᓇᑖᕐᕕᐅᓯᒪᔪᒥ 

ᐃᓄᐃᑦ ᖃᑦᑎᐅᓂᖏᑦ ᒪᓕᒃᑎᒐᓱᓪᓗᒋᑦ 

ᐃᖅᑲᓇᐃᔭᖅᑎᑐᑦ ᐊᔾᔨᒌᓕᖅᑎᒐᓱᓪᓗᒋᑦ ᐳᓴᓐᖏᑦ. 

 

ᐱᔭᕇᑐᐊᕋᐃᑉᐸᑕ ᑕᒪᒃᑯᓂᖓ ᐃᓕᓐᓂᐊᖅᑕᒥᓂᒃ 

ᐊᑐᐃᓐᓇᐅᑎᑕᐅᕙᑦᑐᓂᒃ ᓯᓚᑦᑐᖅᓴᕐᕕᑯᓐᓄᑦ 

ᓄᓇᕘᒥ ᑕᒪᐅᓇ ᐃᓕᓴᕆᔭᐅᔾᔪᑎᑖᑐᐃᓐᓇᓂᒃᑯᑦ 

ᐅᕝᕙᓘᓐᓃᑦ ᐃᓕᓴᕕᒻᒥ ᐱᔭᕇᓐᓂᑰᔪᓄᑦ 

ᐃᓕᓴᕆᔭᐅᔾᔪᑎᑖᓂᒃ. ᑕᒪᒃᑯᐊ ᐊᑎᖃᖃᑕᐅᔪᐃᑦ 

ᓄᓇᕗᑦᒥ ᓄᓇᑖᕐᓂᐅᓯᒪᔪᒧᑦ ᒐ:ᕙᒪᒃᑯᓐᓄᑦ 

ᐃᖅᑲᓇᐃᔮᖅᑖᕋᓱᐊᓕᕋᐃᒻᒪᑕ ᐃᓛᒃ 

ᐱᔭᕇᖅᓯᒪᓕᖅᑐᑎᒃ ᐃᓕᓴᔭᒥᓂᒃ. ᑖᒃᑯᐊ ᓄᓇᕗᑦᒥ 

ᓯᓚᑦᑐᖅᓴᕐᕕᓕᕆᔨᒃᑯᑦ ᑐᓂᐅᖅᑲᐃᓲᖑᕙᑦ 

ᒐᕙᒪᒃᑯᑦ ᐱᓕᕆᕕᕈᓘᔭᖏᓐᓄᑦ. ᐅᖃᐅᔾᔨᓗᑎᒃ 

ᑭᒃᑯᑦ ᐃᓕᓐᓂᐊᖅᑕᒥᓂᒃ ᐱᔭᕇᓐᓂᕐᒪᖔᑕ 

ᑭᓱᓂᓪᓗ ᐃᓕᓐᓂᐊᖅᑐᑎᒃ ᐱᔭᕇᓐᓂᕐᒪᖔᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᑖᒃᓱᒥᖓ 

ᐊᐱᕆᒐᕕᑦ ᒪᓕᒐᓕᐅᖅᑎᐅᖃᑏᒃ. ᐄ,  

ᑕᐃᒪᓐᓇᐃᓕᐅᖃᑦᑕᖅᑐᒍᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ 

ᖃᐅᔨᒪᔭᐅᓕᖃᑦᑕᕐᒪᑕ ᑖᒃᑯᐊ ᐃᓕᓐᓂᐊᕐᕌᓂᒃᑐᐃᑦ 

ᓱᓇᒥᒃ ᐃᓕᓐᓂᐊᕌᓂᑉᐸᑕ. ᑭᒃᑯᑐᐃᓐᓇᕐᓄᑦ 

ᖃᐅᔨᔾᒪᔭᐅᓕᖃᑦᑕᕐᒪᑕ 

ᑕᑯᒃᓴᐅᑎᑦᑎᐊᕋᓱᒃᑐᑎᒍᓪᓗ. ᑖᒃᑯᐊ ᐆᒥᖓᐅᓇ 

ᐃᓕᓐᓂᐊᕐᕌᓂᒃᑐᖅ ᖃᐅᔨᒪᔭᐅᓕᑲᐅᑎᒋᖃᑦᑕᒃᖢᓂ 

ᐊᒻᒪᓗ ᐄ, ᑖᒃᑯᐊ ᓯᕙᓂᖅᑕᐅᕙᒋᓪᓗᑕ, ᐅᕙᒍᖔᖅ 

ᓯᕙᓂᖅᑕᐅᖔᖅᐸᑭᓪᓗᑕ ᑭᒃᑯᑦ ᐃᓕᓐᓂᐊᕐᕌᓂᑉᐳᑦ 

ᒪᑯᓂᖓ ᐊᐱᖅᓱᖅᑐᐃᑦ. ᐅᕙᒍᓪᓗ 

ᖃᐅᔨᒪᑎᑦᑎᑦᑎᐊᖅᐸᒃᖣᑕ ᑭᒃᑯᑐᐃᓐᓇᐃᑦ ᐆᒥᖓ 

ᐃᓕᓐᓂᐊᕐᕌᓂᒃᑐᖅ. ᑕᒪᓐᓇ 

ᒪᑐᐃᖓᑦᑎᐊᖃᑦᑕᖅᑐᖅ ᐅᕙᑦᑎᓐᓄᑦ. 

ᒪᑐᐃᖓᑦᑎᐊᖃᑦᑕᖅᑐᒍᑦ ᖃᐅᔨᒪᔭᐅᑦᑎᐊᕐᓂᐊᕐᒪᑕ 

ᑖᒃᑯᐊ ᐃᓕᓐᓂᐊᕐᕌᓂᑦᑐᐊᐲᑦ. ᖁᔭᓐᓇᒥᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᔅᓱᒥᖓᔅᓴᐃᓐᓇᖅ ᑕᕝᕙᓂᔅᓴᐃᓐᓇᖅ ᒪᒃᐱᒐᖓᓂ. 

ᑕᐃᒪᓕ ᐃᓕᓴᕆᔭᐅᔾᔪᑎᑖᕋᐃᑉᐸᑕ 

ᐱᔭᕇᕈᑎᑖᕋᐃᑉᐸᑕᓘᓐᓃᑦ ᐃᓕᓴᕕᒻᒥ, 

ᐸᐃᑉᐹᑖᖅᑎᒐᐃᒐᔅᓯᐅᒃ ᐃᓕᓴᕆᔭᐅᔾᔪᒻᒥᒃ 

ᓇᓗᓇᐃᖅᓯᓯᒪᓲᖑᕚ ᐅᕝᕙᓘᓐᓃᑦ ᑖᒃᑯᐊ 

ᐱᔭᕇᖅᑐᒥᓃᑦ ᓇᓗᓇᐃᖅᓯᓯᒪᔭᕆᐊᖃᖅᑲᑦ 

ᓄᓇᕗᒻᒥ ᐊᑎᖃᖃᑕᐅᒐᒥ ᐅᕝᕙᓘᓐᓃᑦ ᑕᕝᕙᓂ 

ᐱᔭᕇᕈᑎᖓᓂ ᑎᑎᖅᓯᒪᓲᖑᕙ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓇᓗᓇᐃᔭᒻᒪᕆᐊᓐᓄᓪᓗᑎᑦ ᐱᖏᒃᑲᓗᐊᕐᓗᑎ 

ᓱᖁᑕᐅᖏᑦᑎᐊᓪᓚᕆᑦᑐᖅ ᐅᕙᑦᑎᓐᓄᓪᓕ ᑭᓯᐊᓂ 

ᐅᖃᕈᓐᓇᖅᑐᖓ ᑕᕝᕙᓂ ᓄᓇᕗᑦ ᒐᕙᒪᒋᔭᖓᓂ 

ᐊᔾᔨᒌᓐᖏᑦᑐᑦ ᑖᒃᑯᐊ ᐱᓕᕆᕕᐅᔪᑦ ᑕᓪᓕᒪᐅᔪᐃᑦ 

ᐊᔾᔨᒌᖏᑦᑐᑦ ᓴᓇᖃᑎᒌᑦᑎᐊᖃᑦᑕᖅᑕᕗᑦ 

ᑕᒪᒃᑯᓂᖓ ᐃᓕᓐᓂᐊᕌᓂᑉᐸᓪᓕᐊᔪᐃᑦ 

ᐱᔾᔪᒋᓪᓗᒋᑦ. 

 

ᐊᒻᒪᓗ, ᐅᖃᕈᓐᓇᖅᑐᖓᐃᓛᒃ ᑕᒪᑐᒧᖓ ᒥᔅᓵᓄᑦ 

ᒫᑦᓯ 31, 2014-ᖑᑎᓪᓗᒍ ᑖᒃᑯᐊ ᓯᓚᑦᑐᓴᕐᕕᒃᑯᑦ 

ᐃᓄᐃᑦ ᖃᑦᓯᐅᒻᒪᖔᑕ ᓴᓇᓂᖏᑦ ᑕᑯᖑᐊᖅᖢᒋᑦ 

55%-ᖓᓃᑦᑐᒍᑦ ᐅᕙᒍᓪᓕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐃᒃᓯᕙᐅᑖᖅ. ᒪ’ᓈᒫᖅᖢᒍ 

ᒥᓂᔅᑕ ᑐᓴᖅᑎᑎᒻᒪᑦ ᑕᒪᔅᓱᒥᖓ ᑐᓴᕐᓂᕐᒫᖅᖢᓂ 

ᐃᑲᔪᖅᐸᓪᓕᐊᒻᒪᑦ ᓯᓚᑦᑐᓴᕐᕕᒃ ᑕᒪᒃᑯᓄᖓ ᒐᕙᒪᑦ 

ᐱᓕᕆᕝᕕᔅᓴᖏᓐᓄᑦ ᐱᓕᕆᐊᔅᓴᖏᓐᓄᓪᓗ. 

ᐊᓯᐊᓄᐊᕐᓗᖓᓕ. 

 

ᒪᒃᐱᐊᓂ ᑖᑉᑯᓇᓂ ᓱᓕ 

ᐱᓕᕆᐊᔅᓴᕆᓂᐊᒍᐊᖓᖏᓐᓂ NAC 11, ᑖᓐᓇ 

ᓯᕗᓪᓕᖅᐹᑦᓯᐊᒥᐊᖅ ᐅᖃᐅᓯᓕᕆᓂᕐᒧᑦ 

ᐃᓕᓐᓂᐊᕐᓂᖅ ᑐᓵᔨᐅᑦᑕᕐᓂᕐᒥᒃ. ᑖᒻᓇ ᐊᐱᖅᑯᑎᒋ 

ᒪᕐᕈᒐᓗᐊᕋᒐ ᑭᓯᐊᓂ ᐆᒃᑑᑎᒋᓂᐊᕋᒃᑯᑦ 

ᐆᒃᑑᑎᒋᓐᖏᓪᓗᒍ ᓇᓗᓇᓐᖏᓐᓇᒪ ᖃᒪᓂᑦᑐᐊᕐᒥ 

ᑕᒪᓐᓇ ᐱᔫᒥᒋᔭᐅᑦᑕᕐᒪᑦ. ᑕᒪᓐᓇ ᖃᒪᓂᑦᑐᐊᕐᒥ 

ᐱᔫᒥᒋᔭᐅᖏᓐᓇᖅᑐᓂ ᑭᓯᐊᓂ ᐃᓚᖏᑦ 

ᐊᐅᓪᓛᕈᐊᔪᐃᑦᑑᒥᒻᒪᑕ ᓇᓗᓇᓐᖏᒻᒪᑦ. 

ᖃᒪᓂᑦᑐᐊᖅ ᐅᖓᓇᑦᑐᐊᕐᒪᑦ ᓇᓗᓇᐃᓐᖏᒻᒪᑦ 

ᑭᓯᐊᓂ ᐅᖃᖅᑑᓪᓗᐊᖅᑐᖓᓕ ᐊᐱᕆᒍᐊᖅᑐᖓ 

ᑖᒻᓇ ᐱᔫᒥᒋᔭᐅᑎᓪᓗᒍ 

ᐃᓕᓐᓂᐊᖅᑕᐅᕈᐊᕋᓗᐊᖅᑎᓪᓗᒍ ᖃᑉᓗᓈᑦ 

ᐅᖃᐅᓯᖏᓐᓂ Module, in modules 

ᐃᓕᓐᓂᐊᓂᒃᑯᑦ ᓴᖅᑭᑕᐅᔫᓪᓗᐊᕋᔭᕐᒪᖔᑦ 

ᓄᓇᓕᕆᔭᑉᑎᓐᓂ? ᓯᕗᓪᓕᖅᐹᖅ ᐊᐱᖅᑯᑎᒋᔭᕋ. 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᓗᐊᒧᑦ ᑖᑉᓱᒧᖓ 

ᐊᖓᔪᖅᑳᕆᔭᓐᓄᑦ ᒥᔅᑕ ᓲᓪᑕᐃᔅ 

ᑭᐅᑦᑎᐊᑲᓐᓂᐅᔭᕐᓂᐊᕐᒪᒍ ᑕᒪᒃᑯᐊ ᐃᓗᐊᓃᑦᑐᑦ 

ᐃᓕᓐᓂᐊᕕᑦᑕ ᐃᒪᓐᓇᐃᓕᖓᓂᖓᓂ 

ᐅᓂᒃᑳᑦᑎᐊᓂᐊᕐᒪᑦ. ᐃᒃᓯᕙᐅᑖᖅ, 

ᖃᓄᐃᔅᓴᖏᒃᑯᕕᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓲᓪᑕᐃᔅ.  

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ. ᑕᐃᒪ ᑖᒃᑯᐊ ᑮᓇᐅᔭᑦ 

ᖃᓄᐃᓕᐅᖅᐸᓕᐊᒻᒪᖔᑦᑕ ᐅᖃᐅᓯᓕᕆᓂᐅᑉ 

ᒥᔅᓵᓄᑦ ᑖᑯᐊ ᓴᐳᒻᒥᔭᐅᓂᖏᑦ ᐅᖃᐅᓯᕗᑦ 

ᓴᐳᒻᒥᔭᐅᒋᐊᖃᕐᓂᖏᑦ. 

 

ᑮᓇᐅᔭᖃᖅᑎᑕᐅᓚᐅᖅᓯᒪᒐᑦᑕ ᒐᕙᒪᐅᓚᐅᖅᑐᓂᒃ 

ᑕᐃᒪᓐᓇ ᓯᕗᒻᒧᕆᐊᖅᖢᑕ ᑐᓵᔨᐅᓂᕐᒧᑦ 

ᐃᓕᓐᓂᐊᑎᑦᑎᒍᒪᔪᒍᑦ ᑖᒃᑯᓇᓂ ᐱᖓᓱᐃᑦ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖃᕐᕕᐅᔪᓂᒃ ᐱᓕᕆᑎᑖᕐᓗᑕ ᑕᐃᑲᓂ 

ᐃᓗᐊᓂ ᑖᒃᑯᐊ ᐊᖓᔪᖅᑳᖃᕐᕖᑦ ᑕᐃᒪᓐᓇ 

ᓄᓇᓕᓐᓂ ᐃᓕᓐᓂᐊᕈᑎᒋᔭᐅᔪᓐᓇᖅᑐᑦ. 

 

ᑖᒃᑯᐊ ᑕᐃᒪᓐᓇ ᐃᓕᓐᓂᐊᑎᑦᑎᒍᓐᓇᕋᔭᕐᒪᖔᑦᑕ 

ᑕᐃᒪᓐᓇ ᐊᐱᕆᔭᐅᓯᒪᔪᒍᑦ ᑳᓐᑐᕌᑎᖃᕐᓗᑕ 

ᓲᕐᓗᖃᐃ ᑕᐃᒪᓐᓇ ᐃᓕᓐᓂᐊᑎᑦᑎᔨᔅᓴᐅᓂᐊᖅᑐᒥᒃ. 

 

ᐃᓕᓐᓂᐊᕈᑏᑦ ᐊᓯᑦᑎᓐᓃᖔᖅᑐᐃᑦ. ᒐᕙᒪᒥᐅᑕᓄᑦ 

ᐃᓕᓴᐃᖁᔭᐅᓲᖑᒐᓗᐊᖅᑐᒍᑦ ᒪᓕᒃᑐᒍ ᑳᓐᑐᕌᒃᑐ 

ᓇᒥᓗ ᐃᓗᓕᖏᓪᓗ ᑕᒪᒃᑯᐊᒐᓚᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ,. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙᓂᔅᓴᐃᓐᓇᕐᓗ ᐅᖃᐅᓯᕆᓗᒍ, ᑕᕝᕙᓃᑦᑐᖅ 

ᐊᒡᒍᖅᑐᖅᓯᒪᔪᓂᑦ ᐃᓄᐃᑦ ᐅᖃᐅᓯᖏᓐᓂᑦ ᐊᒻᒪᓗ 

ᐃᓄᓐᓂᑦ ᐃᓕᓐᓂᐊᕈᑎᖃᕐᓗᑎᒃ ᐊᒻᒪᓗ 

ᑐᓵᔨᐅᓂᕐᒧᑦ. 

 

ᑕᐃᒪᓐᓇᐃᓕᖓᓂᖓ ᒪᓕᓪᓗᒍ ᑖᓐᓇ 

ᐊᐱᖅᑯᑎᒋᓂᐊᖅᑕᕋ. ᑕᒪᓐᓇ ᒪᑐᐃᖔᑦᑎᐊᕐᒪᖔᖅ 

ᓄᓇᕗᒻᒥᐅᑕᐅᔪᓄᑦ, ᓲᕐᓗ ᓄᓇᕗᒻᒥᐅᑕᐅᑉᐸᑕ 

ᓄᓇᕗᒻᒥᐅᑕᐅᓐᖏᒃᑲᓗᐊᖅᐸᑕᓘᓐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐃᓕᓂᐊᖅᑐᓕᕆᓂᕐᒧᑦ, ᒥᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ ᒐᕙᒪᒋᔭᐅᔪᖅ ᑖᓐᓇ ᑭᒡᒐᖅᑐᐃᑎᓪᓗᒍ 

ᓄᓇᕗᒻᒥᐅᑕᓕᒫᓂᑦ ᑭᒃᑰᒐᓗᐊᖅᐸᑕ, ᐄ ᑖᓐᓇ 

ᑭᒃᑯᑐᐃᓐᓇᕐᓄᑦ ᒪᑐᐃᖓᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᒪᑦ. ᑕᒪᓐᓇ 

ᐃᓱᐊᖅᑐᒻᒪᕆᒃ ᑐᓴᖅᑐᒍ, ᖁᕕᐊᓇᖅᑐᖅ ᐊᒻᒪᓗ 

ᑕᕝᕙᓂᔅᓴᐃᓐᓇᖅ ᓱᓕ ᒪᑉᐱᒐᕐᒥᑦ, ᑖᒃᑯᐊ  

ᐅᓂᒃᑳᖅᑐᐊᑦ ᐅᖃᐅᓯᒃᑯᑦ ᐱᔾᔪᑎᒋᓪᓗᒋᑦ 

ᖃᐅᔨᒪᒐᒪ ᑕᒪᓐᓇ ᐱᓕᕆᐊᕆᔭᐅᒻᒪᑦ ᐃᓪᓗᓕᒻᒥᑦ 

ᐊᒻᒪᓗ ᐊᑕᐅᑦᑎᒃᑯᑦ ᑕᒪᒃᑯᐊ ᐅᖃᐅᓯᒃᑯᑦ 

ᐅᓂᒃᑳᖅᑐᐊᕐᓂᖅ ᐃᓱᒪᒋᔭᒃᑯᑦ ᐃᓐᓇᑐᖃᕐᓂᑦ 

ᐱᔾᔪᑎᖃᕐᒪᑦ. ᖃᒪᓂᖅᑐᐊᕐᒥ, ᖃᒪᓂᖅᑐᐊᖅ 

ᐃᓱᒪᒋᓗᒍ ᐊᒥᓱᑦ ᐃᓐᓇᑐᐃᖃᐃᑦ ᓄᓇᑦᑎᓐᓂ 

ᑕᐃᒪᖃᐃ ᐱᕙᓪᓕᐊᑎᑕᐅᒃᑲᓐᓂᕈᓐᓇᖅᐹ 

ᐅᓂᒃᑳᖅᑐᐊᖃᕐᓂᖅ ᐅᖃᐅᓯᒃᑯᑦ 

ᐊᑕᐅᓯᑐᐃᓐᓇᐅᓐᖏᑦᑐᒧᑦ, ᐊᒥᓱᓄᑦ ᓄᓇᓕᓐᓄᑦ 

ᐊᑐᖅᑕᐅᔪᓐᓇᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᓐᖑᐊᖅ. ᒥᓂᔅᑕ ᐃᓕᓂᐊᖅᑐᓕᕆᓂᕐᒧᑦ, ᒥᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑖᔅᓱᒥᖓ ᐊᐱᖅᑯᑎᖃᑦᑎᐊᕋᕕᑦ 

ᒪᓕᒐᓕᐅᖅᑎᐅᖃᑏᒃ. ᒫᓐᓇᓕ ᑕᐃᒪ ᑕᒪᒃᑯᐊ 

ᓂᐱᓕᐅᕌᓂᔅᓯᒪᔪᐃᓪᓗ ᑕᒪᒃᑯᐊ ᖃᕋᓴᐅᔭᕐᒧᑦ 

ᐋᖅᑭᒐᓱᑦᑕᕗᑦ digitize-ᒐᓱᒃᑲᑦᑎᒍ, ᐊᒻᒪᓗ ᑕᐃᒪ 

ᐅᖃᓕᒫᒐᓕᐅᕈᑎᒋᓇᓱᒍᒪᓪᓗᑎᒍᑦ. ᒫᓐᓇᒧᑦ ᑖᓐᓇ 

ᐃᓪᓗᓕᒻᒥ ᑖᓐᓇ ᐱᓕᕆᔭᐅᓯᒪᖃᑦᑕᓚᐅᖅᑐᖅ 

ᐃᓪᓗᓕᒃ oral history resource-

ᒋᔭᐅᖃᑦᑕᓚᐅᖅᑐᖅ ᒫᓐᓇ ᓴᖅᑭᖔᕋᓱᑦᑕᕗᑦ. 

ᐊᒻᒪᓗ ᑕᐃᒪ ᒫᓐᓇᒧᑦ ᑎᑭᑦᑐᒍ ᑕᒪᒃᑯᐊ 

ᓴᖅᑭᑉᐸᓪᓕᐊᒐᓱᑦᑕᕗᑦ ᐃᓪᓗᓕᒻᒥ ᑕᒪᓐᓇ 

ᐱᒋᐊᖅᑕᐅᓚᐅᖅᑐᖅ 62-ᒪᕆᓐᓂᒃ ᐅᖃᓕᒫᒐᕐᓂᒃ 

ᒫᓐᓇ ᓴᖅᑭᑎᑦᑎᓯᒪᓕᖅᑐᒍᑦ ᐊᒻᒪᓗ ᑖᓐᓇ 

ᑲᔪᓯᒃᑲᓐᓂᕋᓱᑐᐃᓐᓇᖅᑕᕗᑦ ᒫᓐᓇᒧᑦ ᑎᑭᑦᑐᒍ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑕᕝᕙᓂᔅᓴᐃᓐᓇᖅ ᑖᓐᓇ 11-ᒦᑦᑐᖅ, ᑕᒃᑯᐊ 

ᓯᕗᓪᓕᖅᐸᐅᑎᑕᐅᖁᔭᐅᔪᑦ 2013-14-ᒥ. 

ᐱᓕᕆᐊᖃᐃᓐᓇᕐᓂᖅ ᐊᖏᓪᓕᒋᐊᕐᓗᒍ ᑕᒪᒃᑯᐊ 

ᑐᓵᔩᑦ, ᑐᓵᔨᐅᓂᕐᒧᑦ ᐃᓕᓐᓂᐊᖃᑦᑕᖅᑐᑦ 

ᓄᓇᓕᕐᔪᐊᑦᑎᓐᓂ, ᖃᐅᔨᒪᒐᒪ ᑖᒃᑯᐊ ᐱᖓᓲᒻᒪᑕ 

ᓄᓇᓕᕐᔪᐊᑦ ᕿᑭᖅᑖᓗᒃ, ᑭᕙᓪᓕᖅ ᐊᒻᒪᓗ 

ᕿᑎᕐᒥᐅᑦ. ᑭᕙᓪᓕᕐᒥ ᑐᓴᕈᒪᒐᓗᐊᖅᑐᖓ ᑖᒃᑯᐊ 

ᓇᓪᓕᐊᖑᒐᔭᕐᒪᖔᑕ ᓄᓇᓕᐅᔪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᑦᑎᐊᕐᓂᐊᕋᒃᑯ. ᑕᐃᒪ ᑖᓐᓇ ᑐᓵᔨᐅᓂᕐᒧᑦ 

ᑐᕌᖓᔪᖅ ᐊᕕᑦᑐᖅᓯᒪᒐᑦᑎᒍ ᐱᖓᓲᓕᓯᒪᔪᓄᑦ 

ᑖᒃᑯᓄᖓ ᑭᕙᓪᓕᖅ, ᕿᑎᕐᒥᐅᑦ ᐊᒻᒪᓗ ᕿᑭᖅᑖᓗᒃ. 

ᓲᕐᓗ, ᑖᒃᑯᓇᓐᖓᑦ ᐊᖏᓂᖅᓴᐅᔪᓂᑦ ᓄᓇᓕᓐᓂᑦ 

ᑖᓐᓇ ᐊᐅᓚᖔᕋᑦᑎᒍ ᑕᐃᒪ ᓲᕐᓗ 

ᖃᒪᓂᖅᑐᐊᕐᒦᓐᖔᖅᑐᒥᑦ 

ᐃᓕᓐᓂᐊᕈᒪᔪᖅᑕᖃᕐᓂᖅᐸᑦ ᑕᐃᒪᖃᐃ 

ᑲᖏᖅᖠᓂᕐᒧᐊᕐᓗᓂ ᑭᓯᐊᓂ. ᑕᒪᔾᔭ ᑖᒃᑯᓄᖓ 

ᒫᓐᓇᒧᑦ ᑎᑭᑦᑐᒍ ᑕᐃᒪᓐᓇᐃᓕᖓᔪᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓕᑭᐊᖅ ᐊᒥᓲᓂᖅᓴᐅᑉᐸᑕ ᑐᓵᔨᐅᓂᕐᒧᑦ 

ᐃᓕᓐᓂᐊᕐᕈᒪᔪᑦ ᓄᓇᑦᑎᓐᓂ ᑲᖏᖅᖠᓂᕐᒥ 

ᐊᒥᓲᖏᓂᖅᓴᐅᑉᐸᑕ. ᑕᐃᒪᖃᐃ ᑕᐃᒪᓐᓇ 

ᐃᓕᓐᓂᐊᖅᑎᑕᐅᔫᓪᓗᐊᕋᔭᖅᐸᖅᑲᐃ 

ᐊᒥᓲᓂᖅᓴᐅᓂᖏᑦ ᓄᓇᑦᑎᓐᓃᓐᓂᖏᓐᓂ? 

ᑕᐃᒪᓐᓇ ᑮᓇᐅᔭᑦ ᐊᑐᓗᐊᖅᑕᐃᓕᔪᓐᓇᓂᐊᕐᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇᐃᑦᑐᓇᑦᑎᐊᕆᕗᒍᓂᓛᒃ ᒪᑐᐃᓐᖔᖅᑐᒍᑦ 

ᓄᓇᓕᓐᓄᑦ. ᓄᓇᑦᓯᓐᓂ ᓲᕐᓗ 

ᐊᒥᓲᓂᖅᓴᓪᓚᕆᐅᓐᓂᖅᐸᑕ ᑕᐃᑲᓂ 

ᐱᒋᐊᕈᓐᓇᓪᓚᕆᒐᔭᖅᑐᒍᑦ. ᑖᓐᓇ 

ᒪᑐᐃᖔᑦᑎᐊᖅᑐᒍᑦ. ᐅᖃᖅᑲᐅᒐᓗᐊᖅᑎᓪᓗᖓ 

ᓲᕐᓗ ᑕᒫᓂ ᓄᓇᓕᓐᓂ ᐊᖏᓂᖅᓴᓂ ᒫᓐᓇᒧᑦ 

ᑎᑭᒃᖢᒍ ᐊᐅᓚᖃᑦᑕᖅᑕᕗᑦ ᑭᓯᐊᓂ 

ᐊᐱᖅᑯᑎᒋᔭᕕᑦ ᒥᒃᓵᓄᑦ ᐄ, ᑕᐃᒪᓐᓇ 

ᐱᒋᐊᕈᓐᓇᑎᐊᕐᒥᔪᒍᑦ ᓄᓇᓕᓐᓂ ᐊᒥᓲᔪᑦ ᑖᒃᑯᐊ 

ᐱᒋᐊᕈᒪᓐᓂᖅᐸᑕ ᑐᓵᔨᐅᓂᕐᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᒃᓗᐊᕕᒃ, ᐃᒃᓯᕙᐅᑖᖅ. 

ᒪ’ᓈᕐᒫᒃᖢᒍ ᒥᓂᔅᑑᔪᖅ ᑭᐅᔾᔪᑎᒋᔮᓂᒃ. ᑕᒪᓐᓇ 

ᑐᕼᐊᓐᓂᕐᒪᑦ ᐅᒃᑯᐃᑑᔪᓪᓗᐊᑎᐊᕐᒪᑦ  

ᑮᓇᐅᔭᖅᑐᖏᑉᐹᓪᓕᕐᓂᖅᕼᐅᒪᕆᒃᖢᑎᒃ ᐊᒥᕼᐅᑦ 

ᐊᐅᓚᖏᑉᐸᑕ. ᐃᓕᓐᓂᐊᖅᑎᑦᑎᔨ ᐊᑕᐅᕼᐃᖅ 

ᐊᐅᓪᓛᕋᔭᖅᐸᑦ. 

 

ᐊᕼᐃᐊᓄᐊᕐᓗᖓᓕ ᒪᓕᒐᓕᐅᖅᑎᐅᖃᑎᒋᔭᒪ 

ᐃᓚᖓᑦ ᐊᐱᖅᓱᓚᐅᖅᑏᒐᓗᐊᖅ ᑭᕼᐃᐊᓂ 

ᖄᒃᑲᓐᓂᐊᒍᑦ ᐊᐱᕆᕼᐅᐊᓂᐊᕐᕋᒪ. ᐃᓄᓕᕆᔩᑦ 

ᐃᓕᓐᓂᐊᕐᓂᖏᓐᓄᑦ ᒥᒃᓵᓄᑦ. ᓄᓇᓕᖃᐅᕋᑉᑕ 

ᐃᓄᓕᕆᔨᑕᖃᐅᖅᑐᑕᓗ ᓄᓇᓕᒋᔭᑦᑎᑉᓂ. ᑕᒪᒃᑯᐊ 

ᐃᓚᖏᑦ ᐃᓕᓐᓂᐊᕐᕆᐊᖏᑦᑐᑎᒃ 

ᐃᖃᓗᒃᑑᑦᑎᐊᕐᒧᑦ, ᐃᖃᓗᒃᑑᑦᑎᐊᕐᒧᑦ 

ᐃᓕᓐᓂᐊᕐᕆᐊᖏᑉᐸᑕ ᖃᕆᑕᐅᔭᒃᑯᑦᑕᐅᖅ 

ᐃᓕᓐᓂᐊᖅᑑᓪᓕᐊᖅᐸᓕᕐᒪᑕ ᑕᒪᒃᑯᐊ 

ᐃᓄᓕᕆᔨᓂᒃ ᐱᓕᕆᔪᑦ. ᑕᒪᓐᓇᓕ 

ᐃᑲᔪᖅᑐᕆᐊᖅᑲᓕᖅᐱᕼᐃᐅᒃ ᓄᓇᓕᓐᓂ 

ᐃᓄᓕᕆᔨᐅᔪᑦ ᐃᓕᓐᓂᐊᕐᕈᐊᖅᑐᑦ ᖃᕋᑕᐅᔭᒃᑯᑦ. 

ᒪ’ᓇᒃᓗᐊᕕᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᐃᒻᒪᖄ, ᑖᓐᓇ 

President-ᒋᔭᕗᑦ ᓯᓚᑦᑐᖅᓴᕐᕕᒻᒥ, ᒥᔅᑕ ᓲᓪᑕᐃᔅ 

ᑖᒃᓱᒥᖓ ᐃᑲᔪᕐᓂᐊᕐᒫᖓ ᑭᐅᓇᓱᐊᖅᑎᓪᓗᒍ. 

ᐃᒃᓯᕙᐅᑖᖅ ᖃᓄᐃᔅᓴᖏᒃᑯᕕᑦ. 

 

ᐃᒃᓯᕙᐅᑕᖅ: ᒥᔅᑕ ᓲᓪᑕᐃᔅ. 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑖᒃᑯᐊ ᖃᒥᒐᓱᖃᑦᑕᕋᒃᑭᓪ ᐃᑭᒐᓱᒃᑲᓗᐊᒃᖢᒍ, 

ᒪᒥᐊᓇᖅ. 

 

ᐄ, ᑖᓐᓇ ᒫᓐᓇᐅᔪᖅ ᐃᓕᓐᓂᐊᕐᕈᑎᒋᔭᐅᔪᓄᑦ 

ᓅᑦᑎᖅᑕᐅᓚᐅᕐᒪᑕ ᐃᖃᓗᒃᑑᑦᑎᐊᕐᒧᑦ. ᑕᐃᒪᓐᓇ 

ᑲᔪᓯᑦᓯᐊᖅᓯᒪᓪᓗᑎᒃ ᐃᓚᖏᓪᓗ ᐱᓕᕆᔨᐅᓕᒃᖢᑎᒃ 

ᐃᓄᓕᕆᔨᐅᓂᕐᒧᑦ ᒪᓕᒐᓕᕆᔨᒃᑯᓂᓪᓗ 

ᐱᓕᕆᔨᐅᓪᓗᑎᒃ ᐊᒻᒪᓗ ᐱᑕᖃᒃᑲᓐᓂᕆᐊᖃᑉᐳᖅ 

ᐃᓕᓐᓂᐊᕐᕕᓐᓂᒃ ᐊᖓᔪᖅᑲᖃᕝᕕᐅᔪᓂ. ᑕᐃᒪᓐᓇ 

ᓲᕐᓗ ᑐᒃᓯᕋᐅᑎᖃᖅᓯᒪᒐᑦᑕ ᑮᓇᐅᔭᓂᒃ. 

 

ᑕᐃᒪ ᓯᕗᓪᓕᖅᐹᒥᒃ ᑮᓇᐅᔭᖅᑖᕋᓱᓐᓂᐊᖅᑐᒍᑦ 

ᐅᖃᐅᓯᕆᔭᐃᑦ ᑖᓐᓇ ᒪᓕᓪᓗᒍ 

ᐱᓕᕆᐊᕐᕆᔪᓐᓇᕐᓂᐊᕋᑦᑎᒍ ᐊᒻᒪᓗ ᖃᕆᑕᐅᔭᒃᑯᑦ 

ᐃᓕᓐᓂᐊᖅᑎᑦᓯᓂᕐᒧᑦ ᑕᒪᓐᓇ ᐱᕙᓪᓕᐊᓂᖃᕋᑦᑕ.  

ᑕᐃᒪᓐᓇᓗ ᑕᓪᓕᒪᓂᒃ ᐆᑦᑑᑎᖃᖅᓯᒪᓪᓗᑕ 

ᐃᓕᓐᓂᐊᕐᒃᑎᑦᓯᔨᐅᓂᕐᒧᑦ ᐃᓕᓐᓂᐊᖃᑦᑕᖅᑐᖅ. 

Alberta-ᒥᐅᓂᒃ ᐱᓕᕆᖃᑎᖃᑦᑐᑕ ᖃᕋᑕᐅᔭᒃᑯᑦ 

ᐃᓕᓐᓂᐊᖅᑎᑦᑎᓂᕐᒧᑦ. ᑕᐃᒪᓐᓇ 

ᓄᑦᑎᖅᑕᐅᔪᓐᓇᓂᐊᒃᖣᑎᒃ ᓯᓚᑦᑐᒃᓴᕐᕕᒻᒧᑦ 

ᖃᓪᓗᓈᑦ ᓄᓇᖓᓐᓂ 

ᐃᓕᓐᓂᐊᕐᕆᐊᒃᑲᓐᓂᕈᒪᑉᐸᑕ. 

 

ᑕᐃᒪᓐᓇ ᐊᔪᓐᖏᔾᔪᑎᒋᔭᖏᓐᓄᑦ ᑖᒃᑯᓇᓂ 

ᓇᓗᓇᐃᒃᑯᑕᖏᓐᓂᒃ ᐃᓕᓴᐃᖃᑦᑕᕈᓐᓇᓂᐊᖅᑐᒍᑦ. 

ᑕᐃᒪᓐᓇ ᖁᑦᑎᓂᖅᓴᒧᑦ 

ᓇᓗᓇᐃᒃᑯᑕᖅᑖᕈᓐᓇᖁᓪᓗᒋᑦ. ᑕᐃᒪᓐᓇ 

ᖃᕋᑕᐅᔭᒃᑯᑦ ᐃᓕᓐᓂᐊᖅᑎᑦᑎᕙᓪᓕᐊᔪᒍᑦ 

ᐃᑲᔪᕈᓐᓇᕋᔭᖅᑐᑕᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᑕᐅᖅ (ᑐᓵᔨᖅᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓄᓇᕗᑦ ᓯᓚᑦᑐᖅᓴᕐᕕᓕᕆᔨᒃᑯᖏᑦ ᑕᐃᒪᓐᓇ 

ᖃᕋᑕᐅᔭᒃᑯᑦ ᐃᓕᓐᓂᐊᒃᑎᑦᓯᔪᓐᓇᖃᑦᑕᓂᐊᕐᓕᕐᒪᑕ. 

ᑕᐃᒪ ᖃᓄᖅ ᓂᕈᐊᖃᑦᑕᓂᐊᖅᐸᑦ ᓇᓪᓕᐊᖏᑦ 

ᖃᕆᑕᐅᔭᖅᑖᑳᕐᓂᐊᕐᒪᖔᑕ ᓄᓇᓕᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓱᑦᑎᐊᖅᑐᖓᐃᓛᒃ ᐅᖃᕈᓐᓇᕋᒪ ᑖᒃᑯᐊ 

ᓄᓇᓕᓕᒫᑦ ᓯᓚᑦᑐᓴᕐᕕᖏᑦ ᐃᓐᓇᐃᑦ ᐃᓕᓴᕐᕕᖏᑦ 

ᑕᐃᒪᓐᓇᐃᑦᑐᖄᓂᑦᑑᒐᓗᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᕕᐊᓇᒻᒪᕆᑉᐳᖅ ᑖᓐᓇ ᑐᓴᖅᖢᒍ 

ᓄᓇᕗᒥᐅᑕᐅᔪᓄᑦ ᓄᓇᕗᒥᐅᑕᓗᑦᑖᑦ 

ᐃᑲᔪᖅᑕᐅᔪᓐᓇᖁᓪᓗᒋᑦ. ᑕᐃᒪ ᑕᒪᒃᑯᐊ  

ᓄᓇᓕᐅᔪᑦ ᐱᒍᒪᑉᐸᑕ ᖃᕆᑕᐅᔭᒃᑯᑦ 

ᐃᓕᓐᓂᐊᓂᕐᒧᑦ ᑕᐃᒪ ᑮᓇᐅᔭᓂᒃ ᑐᒃᓯᕋᕆᐊᖃᖅᐹᑦ 

ᑮᓇᐅᔭᖅᑖᕐᕕᐅᖃᑦᑕᖅᑐᓂᒃ ᑕᐃᒪᓐᓇ 

ᐱᕙᓪᓕᐊᓂᐊᕐᓗᑎᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓱᓕᑦᑎᐊᖅᑯᓇᓕᓛ ᓲᖃᐃᒪ ᓱᓇᓕᒫᑦ 

ᑮᓇᐅᔭᖅᑐᖅᑐᖅᐸᒻᒪᑕ ᑕᐃᒪᓐᓇᐃᑦᑐᒥᒃ ᑕᕝᕙ 

ᑮᓇᐅᔭᒥᒃ ᕿᓂᕆᐊᖃᓕᕋᔭᖅᑐᒍᑦ ᑭᓯᐊᓂ 

ᐅᖃᖅᑲᐅᑎᓪᓗᖓ ᓄᓇᓖᑦ ᓇᓕᐊᑐᐃᓐᓇᐃᑦ 

ᑕᐃᒪᓐᓇ ᐆᒃᑐᕆᐊᕈᓐᓇᕋᔭᖅᑐᐃᑦ ᐱᔾᔪᑎᒋᓪᓗᒍ 

ᖃᕆᓴᐅᔭᓄᑦ ᑕᐃᒪᓐᓇᐃᑦᑐᓂᒃ 

ᐊᔪᓐᖏᔾᔪᑎᖃᐅᕐᒪᑕ ᒫᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓗᐊᕕᒃ. ᐅᓇ ᐅᑎᕐᕕᒋᓂᐊᕋᒃᑯ 

ᐃᓕᑕᖅᓯᑦᑕᓚᐅᕋᒪ ᓇᓗᓇᓐᖏᒻᒪᑦ 

ᐃᓕᓐᓂᐊᑎᑦᑎᔪᖔᖅᓴᓂᕐᒧᑦ ᐃᓕᓐᓂᐊᒐᓂᑦᑐᐃᑦ 

ᓄᓇᓕᒋᔭᒻᓂ. ᐅᓇᓕ ᐊᐱᖅᑯᑎᒋᕈᐊᕿᔭᕋ ᑕᒪᒃᑯᐊ 

ᐃᓕᓐᓂᐊᖅᑎᑦᑎᔪᖓᖅᓴᓂᕐᒧᑦ ᐃᓕᓐᓂᐊᒐᓂᑦᑐᐃᑦ 

ᐊᓕᓚᔫᑎᑖᕌᖓᒥᒃ ᑖᒻᓇ ᐊᓕᓚᔫᑎᖓᑦ 

ᐱᑦᒍᓂᖃᖅᐸ ᒥᑭᓂᖅᓴᓄᑦ ᐃᓕᓐᓂᐊᕕᓐᓄᑦ 

ᐅᕝᕙᓘᓐᓃᑦ ᐊᖏᓂᖅᓴᓄᑦ ᐃᓕᓐᓂᐊᕕᓐᓄᑦ 

ᓇᓕᐊᓐᓂᑐᐃᓐᓇᖅ ᐱᓕᕆᐊᕈᐊᕈᒥ ᑖᒻᓇ 

ᐃᓕᓐᓂᐊᒐᓂᒍᑎᔮ ᐊᓕᓚᔫᑦ ᐃᓕᑕᕆᔭᐅᔾᔪᑎᒋᔮᑦ 

ᐱᑦᒍᓂᖃᖅᐸ ᑕᒪᐃᓐᓂᑐᐃᓐᓇᖅ ᓇᓕᐊᓐᓂᒥᐊᖅ 

ᐱᓕᕆᐊᕈᐊᕈᒥᒃ ᐱᓕᕆᔫᓪᓗᐊᕐᓗᑎᑦ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᐊᐱᖅᑯᑎᑦᑎᐊᕙᓪᓚᕆᐅᔪᖅ. ᐃᒪᓐᓇ 

ᑭᐅᔪᓐᓇᖅᑐᖓ ᑕᒪᒃᑯᐊ Bachelor of Education 

ᑖᖅᑐᑦ ᑕᒪᕐᒥᓕᒫᖅ ᓇᓂᑐᐃᓐᓇᖅ ᑲᓇᑕᒥ 

ᐃᓕᓴᐃᔪᓐᓇᖅᓯᓲᑦ ᓇᓂᑐᐃᓐᓇᑦᑎᐊᖅ ᐊᒻᒪᓗ 

ᓲᕐᓗ ᑕᐃᑲᖓᑦ Kindergarten-ᒥᒃ Grade 12-ᒧᑦ 

ᑕᐃᒪᓐᓇᑦᑎᐊᖅ ᑲᓇᑕᓕᒫᒥ ᓇᓂᑐᐃᓐᓇ 

ᐃᓕᓴᐃᔨᓐᖑᕈᓐᓇᖃᑦᑕᖅᑐᑦ Bachelor of 

Education ᑖᕌᖓᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᕋ 

ᒥᔅᑕ ᕼᐃᒃᔅ.  

 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᑦᓰᓐᓇᕈᓗᓐᓂᒃ ᐊᐱᖅᑯᑎᔅᓴᖃᕋᒪ. ᑕᐃᒪ ᒥᔅ 

ᐊᖕᓇᑲᖅ ᑕᐃᒪ ᓴᖅᑭᑎᑦᑎᖃᐅᒻᒪᑦ 

ᐃᓕᓐᓂᐊᖅᑐᓄᑦ ᐅᖃᐅᔾᔪᖅᑕᐅᖃᑦᑕᖅᑕᖏᓐᓂ 

ᑕᐃᒪ NAC 21 ᑕᐃᒪ 2014-15-ᒥ ᑕᐃᑲᓂ 

ᐱᓐᖑᐊᓂᕐᒧᓪᓗ ᐱᔾᔪᑎᖃᖅᑐᓂᒃ ᐊᒻᒪᓗ 

ᐅᖃᐅᔾᔪᖅᑕᐅᕙᓐᓂᖏᓐᓂᒃ. 

 

ᑕᐃᒪ ᑕᑯᒋᐊᒃᑲᓐᓂᕆᐊᖃᖅᑲᐅᒐᒪ. ᑕᐃᒪ 

ᑲᓇᑕᓯᐅᑎᓂᒎᖅ ᑕᐃᒪᓐᓇ ᐊᔪᓐᖏᑎᒋᒋᐊᖃᕐᒪᑕ 

ᐃᓅᓯᖏᖒᖅ ᑕᐃᒪᓐᓇ 

ᐃᓕᓐᓂᐊᖅᑎᑕᐅᖃᑦᑕᐅᖃᑦᑕᕆᐊᖃᕐᒪᑕ. ᑕᐃᒪ 

ᑖᒃᑯᐊᓘᕝᕙ ᐊᖑᒻᒪᑎᓐᖏᑉᐸᑦ ᑲᓇᑕᒥᐅᓄᑦ 

ᐃᓕᓯᒪᔭᐅᒋᐊᖃᕐᓂᖏᓐᓂ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑖᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᕆᑦᑎᐊᓪᓚᕆᒻᒪ ᐋᓯᑦ. ᐃᒻᒪᖄ ᑖᓐᓇ 

ᓯᓚᑦᑐᓴᕐᕕᒻᒧᑦ ᐊᖓᔪᖅᑳᕆᔭᕗᑦ ᒥᔅᑕ ᓲᓪᑕᐃᔅ 

ᑖᔅᓱᒥᖓ ᓇᓗᓇᐃᔭᑦᑎᐊᓂᐊᕐᒪᑦ ᐊᐱᖅᑯᑖᓂᒃ. 

ᐃᒃᓯᕙᐅᑖᖅ, ᖃᓄᐃᔅᓴᖏᒃᑯᕕᑦ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓲᓪᑕᐃᔅ.  

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᓗ ᐱᔨᑦᓯᕋᖅᑕᐅᖃᑦᑕᕐᓂᖏᑦ ᐃᓕᓐᓂᐊᖅᑐᑦ 

ᑕᒪᓐᓇ ᐱᕈᖅᐊᓪᓕᐊᖏᓐᓂᓇᓂᐊᖅᑐᖅ ᑭᓯᐊᓂ 

ᑕᐃᒪᓐᖓᓂᑦ ᐃᓛᒃ ᑕᐃᒪ ᑕᒪᒃᑯᐊ ᐱᓐᖑᐊᕐᓂᕐᓄᑦ 

ᖃᖓᑕᓲᑦ ᐱᔾᔪᑎᒋᓪᓗᒋᑦ, ᐊᓯᒃᑲᓐᓂᖏᓐᓂᑦ 

ᐱᑕᖃᓕᖃᑦᑕᕈᓐᓇᕐᒥᒻᒪᑦ.  

 

ᑕᐃᒪ ᑖᒃᑯᐊ ᐃᓕᓐᓂᐊᖅᑎᑦᑎᕈᓯᕆᔭᕗᑦ ᓲᕐᓗ 

ᐊᑐᕋᓱᖃᑦᑕᖅᑕᕗᑦ 

ᐅᖃᓕᒫᒐᔅᓴᓕᐊᕆᔭᐅᖃᑦᑕᖅᑐᓂᒃ ᐱᑕᖃᓲᓂᒃ. 

ᑕᐃᒪ ᑭᓯᐊᓂ ᐃᓕᓐᓂᐊᕈᑎᑦᑎᓐᓂᑦ 

ᐱᐅᓯᒃᑲᓐᓂᕈᓐᓇᖅᑭᑖ? ᐄ, ᐱᐅᓯᒃᑲᓐᓂᕈᓐᓇᖅᑐᒍᑦ. 

ᑭᓯᐊᓂ ᓈᒻᒪᕈᔪᑦᑐᐊᓘᓇᓱᒋᔭᕗᑦ ᑕᒪᒃᑯᐊ 

ᖃᐅᔨᒪᔭᐅᖃᑦᑕᕆᐊᓕᐊᓗᐃᑦ, 

ᐃᓕᓐᓂᐊᕈᑎᒋᔭᐅᖃᑦᑕᕆᐊᓖᑦ. ᐊᒥᓲᓂᖅᓴᓄᑦ 

ᑕᐃᒪ ᐊᑐᖅᑕᐅᒍᓐᓇᕐᒪᑕ ᑖᒃᑯᐊ ᐊᒥᓱᓄᑦ 

ᐱᕈᖅᐸᓪᓕᐊᓕᕐᓂᖅᐸᑦ 

ᐊᒥᓲᓂᖅᓴᐅᖃᑦᑕᓕᕐᓂᖅᐸᑕᓗ 

ᐊᖏᓂᖅᓴᐅᓕᕐᓂᖅᐸᑦ. 

 

ᑕᐃᒪ ᐄ, ᐊᒥᓱᑲᓐᓂᕐᓂᖅ ᑕᐃᒪ 

ᐃᓕᓐᓂᐊᑲᓐᓂᖅᑕᕆᐊᖃᓕᕋᔭᖅᑑᒐᓗᐃᑦ. ᑭᓯᐊᓂ 

ᐃᓱᒪᔪᖓ ᓈᒻᒪᑦᑐᓂᒃ 

ᐃᓕᓐᓂᐊᖅᑎᑦᑎᔾᔪᑎᖃᖅᐱᑖ, ᑕᐃᒪ 

ᐊᖏᕐᕋᖃᖅᑎᑎᑦᑎᐊᖅᐱᑖ ᐊᒻᒪᓗ 

ᑲᑉᐱᐊᓇᓐᖏᑦᑐᓂᒃ ᑕᐃᒪᓐᓇ 

ᐃᓕᓐᓂᐊᕐᕕᖃᑦᑎᐊᖅᐱᑖ? ᐃᓛᒃ ᑕᐃᒪ 

ᐊᔾᔨᒌᖏᓐᓇᕐᓂᑦ ᑕᒫᓂ ᓄᓇᕗᒻᒥ ᐊᔾᔨᒌᐸᓗᓐᓂᑦ 

ᐱᖃᕆᐊᖃᕋᑦᑕ, ᑕᐃᒪᓐᓇ ᐱᐅᔪᐃᓐᓇᕈᔪᐊᓗᓐᓂᑦ. 

 

ᑕᐃᒪ ᒫᓐᓇᐅᔪᖅ ᕿᓂᕋᑦᑕ ᒫᓐᓇᐅᔪᖅ ᑕᐃᒃᑯᓂᖓ 

ᑕᐃᒪ ᐃᓱᒪᒐᓗᐊᖅᑐᒍᑦ ᒫᓐᓇᐅᔪᖅ 

ᐅᖓᑎᒃᑲᓐᓂᐊᓄᑦ ᐱᒋᐊᖃᕋᓱᒋᒐᓗᐊᖅᑐᒍᑦ. ᐃᓛᒃ 

ᑕᐃᒪ ᑕᒪᒃᑯᐊ ᐊᑦᑕᓇᖅᑐᒦᖃᑦᑕᖅᑐᓪᓗ 

ᐊᑦᑕᓇᖅᑐᒦᓐᖏᑦᑐᓪᓗ ᐅᕙ 

ᐱᔾᔪᑕᐅᓕᖃᑦᑕᕈᓐᓇᖃᑦᑕᕐᒥᒻᒪᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᒋᔭᕋ ᑕᐃᒪᓐᓇ ᑭᐅᒻᒪᑦ. ᑕᐃᒪ 

ᐃᖅᑲᓇᐃᔭᖅᑐᓕᕆᔪᒪᓕᕐᒥᔪᖓ. ᑕᐃᒪ ᐃᓄᐃᑦ 

ᐃᖅᑲᓇᐃᔭᖃᑦᑕᕐᓂᖏᓐᓂᑦ 

ᐱᔾᔪᑎᖃᕐᓂᐊᕋᓗᐊᖅᑐᖓ, ᑭᓯᐊᓂ ᑕᒫᓂ 

ᑕᐅᑐᑦᑐᒍ ᓯᓚᑦᑐᓴᕐᕕᒻᒥ ᐃᖅᑲᓇᐃᔭᖃᑦᑕᖅᑐᑦ 

ᐃᓐᓄᔅᓯᒪᓐᖏᑦᑐᑦ ᐱᔾᔪᑎᒋᓪᓗᒋᑦ. ᑕᐃᒪᓐᓇ 

ᓇᓚᐅᑦᑖᕈᒪᖃᑦᑕᓐᖏᒃᑲᓗᐊᖅᑐᖓ ᑭᓯᐊᓂᓕ ᒫᓐᓇ 

ᓇᓚᐅᑦᑖᕐᓂᐊᖅᑐᖓ ᑖᒃᑯᐊ ᑎᒦᑦ, ᐃᓛᒃ  

ᐃᖅᑲᓇᐃᔮᔅᓴᐃᑦ ᐊᑐᖅᑕᐅᒋᐊᖃᓪᓚᕆᒃᑲᓗᐊᕐᒪᑕ 

ᑭᓯᐊᓂ ᑕᐃᒪ ᐃᓂᖃᕋᓗᐊᕐᒪᑕ ᑭᓯᐊᓂ 

ᐃᓄᖃᓐᖏᒻᒪᑕ. 

 

ᑕᐃᒃᑯᐊ ᑭᓱᓕᕆᔨᔅᓴᕈᔪᐊᓗᐃᑦ ᐃᖅᑲᓇᐃᔮᔅᓵᓗᐃᑦ 

ᐃᓐᓄᔅᓯᒪᓐᖏᒻᒪᑕ? ᑕᐃᒪ ᐊᐱᕆᔾᔪᑎᒋᔪᒪᔪᔭᕋ 

ᑖᓐᓇ ᖃᓄᖅ ᑲᒪᒋᔭᐅᓂᐊᕐᒪᖔᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐃᓕᓂᐊᖅᑐᓕᕆᓂᕐᒧᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᓇᐃᑦᑐᒥᒃ ᐅᖄᕐᔪᑐᐃᓐᓇᕐᓗᖓ, ᓲᖃᐃᒻᒪ 

ᑕᒪᓐᓇ ᐱᓕᕆᐊᔅᓴᕗᑦ ᓯᓚᑦᑐᓴᕐᕕᒻᒦᑎᓪᓗᑕ 

ᑕᒪᓐᓇ ᐱᒻᒪᕆᐊᓘᒻᒪᑦ ᐊᒻᒪᓗ ᐊᒥᒐᖅᓯᒋᐊᖅᓴᖅ 

ᑕᒪᓐᓇ ᖁᕕᐊᓇᓐᖏᑦᑐᓂ ᐊᒻᒪᓗ ᑭᓯᐊᓂ 

ᑲᔪᓰᓐᓇᖅᑐᖅ ᑕᒪᓐᓇ ᐱᔭᔅᓴᕆᔭᕗᑦ 

ᓯᓚᑦᑐᖅᓴᕐᕕᐅᑎᓪᓗᑕ, ᑲᔪᓰᓐᓇᑦᑎᐊᖅᑐᖅ, 

ᓱᒃᑲᐃᔾᔪᑕᐅᓐᖏᑦᑐᖅ ᒫᓐᓇᒧᑦ ᑎᑭᑦᑐᒍ. ᑕᒪᒃᑯᐊ 

ᐊᒥᒐᖅᓯᖅᑰᔨᒐᓗᐊᖅᑎᓪᓗᑕ ᓴᓇᔨᔅᓴᓂᒃ ᑭᓯᐊᓂ 

ᑲᔪᓯᑦᑎᐊᖅᑐᖅ ᑖᓐᓇ. 

 

ᐃᒻᒪᖃ ᑖᓐᓇ president-ᒋᔭᕗᑦ ᓯᓚᑦᑐᖅᓴᕐᕕᒻᒥ 

ᑖᔅᓱᒥᖓ ᐃᓚᒋᐊᒃᑲᓐᓂᐊᕐᔪᓐᓂᐊᕐᒪᑦ, 

ᖃᓄᐃᔅᓴᖏᒃᑯᕕᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᑐᓵᔩ ᓱᒃᑲᐃᒋᐊᖁᔨᕗᑦ ᐅᖃᓪᓚᑎᓪᓗᑎᑦ. ᒥᔅᑕ 

ᓲᓪᑕᐃᔅ. 

 

ᐊᖓᔪᖅᑳᖅ ᐹᓪ ᖁᐊᓴ: ᐅᕙᓐᓂᖅᑲᐃ 

ᐅᖃᐅᓯᓖᑦ? 

 

>>ᐃᓪᓚᖅᑐᑦ 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᓛᒃ ᐊᐱᕇᓐᓇᐅᔭᖃᑦᑕᕋᒪ ᑕᒪᒃᑯᓄᖓ 

ᐃᖅᑲᓇᐃᔭᖅᑎᓂᒃ ᑮᓇᐅᔭᓂᓪᓗ ᐱᔪᒪᓪᓗᖓ, 

ᑭᓯᐊᓂ ᐊᖏᖅᑕᐅᒐᓗᐊᕌᖓᒪ, ᐃᓛᒃ 

ᐅᖃᐅᑎᔭᐅᑐᐃᓐᓇᖃᑦᑕᕋᑦᑕ 

ᓇᓂᓯᔪᓐᓇᓐᖏᓐᓇᔅᓰᓛᒃ ᐃᖅᑲᓇᐃᔭᖅᑎᔅᓴᓂᒃ.  

ᑕᐃᒪ ᒐᕙᒪ ᑖᓐᓇ ᐅᖃᐅᓯᕆᓲᕆᒻᒪᔾᔪᑦ 

ᐅᑎᓚᐅᖅᑐᒍ, ᑕᐃᒪ ᑮᓇᐅᔭᐃᔭᖅᑐᐊᓗᒃ ᑖᒃᑯᐊ 

46-ᖑᔪᐃᑦ ᕿᒥᕐᕈᐊᓚᐅᕋᒃᑭᑦ ᑕᐃᒃᑯᐊᓕ 

ᐃᓄᒃᓯᒪᓐᖏᑦᑐᐃᑦ. ᐃᓛᖏᓛ 

ᐃᖅᑲᓇᐃᔭᖅᑎᒋᔭᕗᑦ. ᑕᒪᒃᑯᐊ ᐊᐅᓪᓚᖅᐸᑦᑐᑎᓪᓗ, 

ᐊᒻᒪᓗ ᐱᓕᕆᔭᖅᑐᐸᑦᑐᑎᑦ, ᑲᑎᒪᔭᖅᑐᖅᐸᑦᑐᑎᑦ. 

ᑕᐃᒪᓕ ᐃᒻᒪᖄ ᑮᓇᐅᔭᐃᑦ ᐊᑐᖏᑐᐃᓐᓇᕆᐊᓖᑦ. 

ᐃᓛᒃ ᑕᐃᒪ ᐅᑯᐊ ᐃᓄᖃᖏᑎᑦᑎᓯᑑᔭᕐᓂᖅ 

ᐱᔾᔪᑎᖃᖅᑰᖅᑐᖅ ᒐᕙᒪᐃᑦ ᐃᓕᖅᑯᓯᕆᔫᔮᕐᒪᔾᔪᑦ, 

ᓲᕐᓗ ᓇᓗᓇᐃᖅᓯᒍᓯᑐᐃᓐᓇᖏᑦ. 

 

ᓱᓕᒻᒪᕆᓐᖏᑦᑑᒐᓗᐃᑦ ᐃᓚᖓᒍᑦ. ᐃᓛᒃ ᑕᐃᒪ 

ᐊᑐᖅᑐᒻᒪᕆᐊᓘᑉᐸᑕ ᐃᓐᓄᒍᓐᓇᖅᑐᑦ 

ᐊᑐᓗᐊᕐᓂᖏᑉᐸᑕ ᐃᓐᓄᒃᑕᐅᓲᖑᖏᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᐅᑉᐱᕈᓱᕈᔪᓕᖅᑐᖓᐅᒐᓗᐊᖅ. ᖃᓄᖅᑎᒋᓕᐊᒃ 

ᐃᖅᑲᓇᐃᔭᖅᑎᑦᑎᑲᐃᓐᓇᖃᑦᑕᕈᓐᓇᓲᖑᕕᓰ? 

ᑎᑎᕋᖅᑎᐊᕋᕈᔪᑐᐃᓐᓇᐅᖏᑦᑑᒐᓗᐊᖅ ᑭᓯᐊ 

ᐃᓕᓴᐃᔨᒻᒪᕆᕋᓗᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪ ᖁᔭᓐᓇᒦᒃ ᐊᐱᖅᑯᑎ ᑖᓐᓇ. ᒪᑯᓂᖓᓕ 

ᐊᑐᕐᓂᖅᓴᐅᖃᑦᑕᕋᑦᑕ ᑳᒃᑐᕌᒃᑯᑦ 

ᑳᓐᑐᕌᒃᑎᖔᖅᑐᒋᑦ ᑕᒪᒃᑯᐊ 

ᐃᓕᓴᐃᔨᐅᔪᓐᓇᖅᑐᐃᑦ, ᐊᓪᓛᒃ ᓄᓇᓕᓐᓂ ᐃᒪᓐᓇ 

ᖃᐃᖁᔨᓲᖑᒻᒥᒐᑦᑕ, ᐆᒥᖓ 

ᐅᖃᓪᓚᒋᐊᖅᑐᕐᓂᐊᕋᕕᑦ ᓲᕐᓗ ᑳᓐᑐᕌᒃᑯᑦ. 

ᑕᒪᒃᑯᓂᖓ ᐊᑐᕐᓂᖅᓴᐅᖃᑦᑕᖅᑐᑕ ᒫᓐᓇᒧᑦ 

ᑎᑭᑦᑐᒍ. Casuals ᑕᒪᓐᓇ ᐊᑐᓐᖏᓐᓂᖅᓴᐅᓪᓗᒍ. 

ᑖᒃᓱᒧᖓ ᒥᒃᓵᓄᑦ ᑭᐅ. ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᕼᐃᒃᔅ. 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᓐᓇ ᑭᐅᒻᒪ ᖁᔭᒋᕙᕋ. ᑕᐃᒪ ᐅᑯᐊᓕᖃᐃ 

ᐃᓄᐃᑦ ᐃᖅᑲᓇᐃᔭᕐᓂᖏᓐᓂᑦ 

ᐱᔾᔪᑎᖃᕐᓂᐊᓕᕋᒪᐃ. ᑕᐃᒪ 

ᐊᐱᕆᔪᖃᖃᑦᑕᖃᐅᒻᒪᑦ, ᑕᐃᒪ ᐅᔾᔨᕈᓱᓕᖅᑲᐅᒐᒪ 

ᑕᒪᒃᑯᐊ. ᐃᓛ ᑕᐃᒪ ᒪᑉᐱᕐᓗᒍ 9, ᑕᐃᒪᒎᖅ 

ᑕᐃᑲᓂ ᐃᖅᑲᓇᐃᔮᓂᑦᑐᒥᑦ ᐱᑕᖃᖃᑦᑕᕐᒪᑕ ᐊᒻᒪ 

ᑖᒃᑯᐊ ᐃᖅᑲᓇᐃᔮᓂᑦᑐᑦ 

ᐃᓕᓐᓂᐊᖅᑎᑦᑎᖃᑦᑕᑲᓐᓂᕐᓗᑎᒃ ᓲᕐᓗ 

ᒪᒃᑯᓐᓂᖅᓴᓂᒃ. 

 

ᑕᐃᒪ ᑖᒃᑯᐊᖃᐃ ᑎᑭᓴᐃᖃᑦᑕᐃᔭᐅᓂᕐᓂᕋᖅᑐᓯ 

ᐅᖃᖅᑲᐅᒐᔅᓯ. ᑕᐃᒪ ᑖᒃᑯᐊ ᐊᖏᖃᑎᖃᖅᑭᓯ 

ᑕᐃᒪᓐᓇ ᐱᕙᒃᐱᓰ ᐃᖅᑲᓇᐃᔭᖅᑎᕕᓂᕐᓂᒃ, 

ᐃᖅᑲᓇᐃᔭᕆᐊᖅᓯᒪᓕᖅᑐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᑖᓐᓇ President-ᒋᔭᕗᑦ 

ᓯᓚᑦᑐᖅᓴᕐᕕᑦᑎᓐᓄᑦ, ᒥᔅᑕ ᓲᓪᑕᐃᔅ, ᑖᔅᓱᒥᖓ 

ᐃᓚᒋᐊᒃᑲᓂᕐᓂᐊᕐᒪᑦ. ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᓲᓪᑕᐃᔅ. 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᐃᓛᒃ ᐊᑐᖃᑦᑕᖅᑐᒍᑦ ᑕᒪᒃᑯᓂᖓ ᓲᕐᓗ 

ᑮᓇᐅᔭᓂᑦ ᕿᓄᔾᔪᑎᖃᐃᓐᓇᖃᑦᑕᕋᑦᑕ 

ᐃᓕᓐᓂᐊᖅᑎᑦᑎᒃᔪᑎᒃᓴᓂᑦ ᐊᔾᔨᐅᓐᖏᒐᓚᑦᑐᓂᑦ. 

ᐃᓱᒪᔪᒍᑦ ᑕᐃᒪ 18-ᖑᔪᓂᒃ 

ᐃᓕᓴᐃᔨᖁᑎᖃᖃᑦᑕᕋᑦᑕ ᐊᔪᓐᖏᓐᓂᖃᕈᔪᑦᑐᓂᒃ. 

 

ᑕᐃᒪᓕ ᓲᕐᓗ ᕿᔪᓕᕆᔩᑦ, ᓱᓪᓗᓕᓕᕆᔩᑦ, 

ᓴᕕᓕᕆᔩᑦ, ᐅᐊᔭᓕᕆᔩᑦ, ᑕᐃᒪᓐᓇᐃᑦᑐᓂᒃ ᓲᕐᓗ 

ᐃᖅᑲᓇᐃᔭᓪᓚᑦᑖᖅᓯᒪᔪᕕᓂᕐᓂᒃ ᑕᐃᒪᐃᑦᑐᓂᒃ 

ᐃᓕᓴᐃᔨᑖᖃᑦᑕᕋᑦᑕ ᑕᐃᒪᐃᑦᑐᓂᒃ ᓱᓕ, ᐃᓛᑕ  

ᐃᓛ ᐃᒪᓐᓇᓕ ᖃᓪᓗᓈᑎᑐᓪᓗ, ᐃᓄᒃᑎᑐᓪᓗ 

ᐅᖃᕈᓐᓇᖅᑐᓂᑦ ᐱᒻᒫᖃᑦᑕᕈᒪᓕᕋᓗᐊᕐᒥᔪᒍᑦ. 

 

ᐊᖓᔪᖅᑲᐅᓂᖅᓴᓂᒃ ᑕᐃᒪ ᖃᑦᑎᑲᓪᓚᓐᓂᒃ 

ᑕᒪᒃᑯᐊ ᓲᕐᓗ 

ᐊᑐᖅᑐᐊᖅᑕᐅᑲᐃᓐᓇᖅᓯᒪᓂᑰᒻᒪᑕᐃᓛᒃ. ᑕᐃᒪ 

ᐱᓗᐊᖅᑐᒥᓪᓗ ᑖᒃᑯᐊ Business-ᓕᕋᔪᒐᓗᐃᑦ, 

ᑕᐃᒪᓐᓇ ᐃᓕᓐᓂᐊᖅᑎᑕᐅᓯᒪᒻᒪᑕ. 

 

ᑕᐃᒪ ᐅᓇ ᐱᑦᑎᕆᐊᖏᓐᓂᖅᐹᖑᓯᒪᔪᖅ 

ᐅᐱᓐᓇᕋᓂ ᑕᒪᒃᑯᐊ ᐃᓕᓴᐃᔾᔪᔭ, ᐅᑯᐊ 

ᓈᓚᐅᓯᕆᔩᑦ, ᑎᒻᒥᓲᓕᕆᔩᑦ ᑖᒃᑯᐊ 

ᐱᑦᑕᕆᐊᖃᑦᑕᖏᑦᑐᑦ. 

 

ᐃᓛᒃ ᑕᐃᒃᑯᐊ ᐊᔪᓐᖏᓐᓂᖃᑦᑎᐊᖅᑐᓂᒃ 

ᓇᓂᓯᑦᓯᕆᐊᖃᑦᑕᖏᑦᑐᑦ 

ᐸᐃᑉᐹᖁᑎᖃᑦᑎᐊᖅᑐᓂᒃ. ᑕᐃᒪ ᒫᓐᓇᐅᔪᖅ ᐅᓪᓛ 

ᕿᓂᕋᑦᑕ, ᑕᒪᒃᑯᓄᖓ ᐋᓐᓂᐊᓲᖅᑎᓄᑦ, 

ᓇᔭᓐᖑᐊᕐᓄᑦ ᐃᓕᓴᐃᔾᔪᑎᒃᓴᓂᑦ. ᓲᕐᓗ 

ᐸᐃᑉᐹᖁᑎᖃᖅᐸᒌᖅᑐᓂᑦ ᐊᒻᒪᓗ ᑕᐃᑲᓂ 

ᐃᓕᓐᓂᐊᕐᕕᖁᑎᑦᑎᓂ ᐃᓕᓴᐃᔭᖅᑐᖃᑦᑕᕐᓗᑎᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑖᒃᑯᐊ ᐃᖏᕐᕋᑎᐊᖅᑐᐊᓘᔮᕐᒪᑕ ᑖᒃᑯᐊ 

ᐊᐱᖅᑯᑎᒋᓂᐊᖅᑲᐃᔮᒃᑲ. ᐊᑕᖏᖅᐸᒌᕉᔪᒃᑲᓂ 

ᑕᐃᒪ ᐅᖃᐅᓯᕆᓗᒃᑖᕈᔪᒃᑲᓐᓂᖅ ᑕᐃᒃᑯᐊ. ᐄ, 

ᐃᓛᒃ ᑕᐃᒪ ᒐᕙᒪᒃᑯᓐᓂᑦ 

ᐱᓕᕆᖃᑎᖃᑦᓯᐊᖃᑦᑕᖅᑐᐊᓘᒐᕕᓐ 

ᐊᐱᕆᓚᖓᖅᑲᐅᒐᓗᐊᕋᕕᓐ 

ᐋᓐᓂᐊᓯᐅᖅᑎᓕᕆᔨᒃᑯᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᓂᒃ.  

 

ᑭᖑᓪᓕᖅᐹᒥᓪᓕᖃᐃ ᐊᐱᕆᓕᕈᒪ ᑕᐃᒪ 

ᖃᐅᔨᒪᒻᒪᕆᓐᖏᑦᑐᖓᐅᒐᓗᐊᖅ 2013-2014  

ᑮᓇᐅᔭᓂᒃ ᐊᑐᕈᒪᔭᑉᓯᓐᓂ ᑕᒪᒃᑯᐊᒎᖅ 

ᐸᐃᑉᐹᖁᑎᓖᑦ ᓯᕗᓪᓕᐅᑎᓂᐊᕋᑦᓯ ᐃᒪᓐᓇ 

ᖁᑦᓯᓂᖅᓴᕆᐊᓪᓚᑲᓐᓂᕐᓂᒃ 

ᐊᔪᕈᓐᓃᖅᑎᒋᐊᕋᓱᖃᑦᑕᕐᓂᐊᕋᑦᓯᐅᒃ 

ᐃᓕᓐᓂᐊᖅᑎᑦᑎᖃᑦᑕᕐᓗᑎᓪᓗ. ᑕᐃᒪ ᑕᐃᒃᑯᓂᖓ 

ᐃᓕᓐᓂᐊᑲᓐᓂᖅᓯᒪᔪᖃᓕᖅᐸ? 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᑖᓐᓇ ᐊᖓᔪᖅᑳᖓ ᓯᓚᑦᑐᖅᓴᕐᕕᒻᒥ ᒥᔅᑕ 

ᓲᓪᑕᐃᔅ ᐃᓚᒋᐊᒃᑲᓂᕐᓂᐊᕐᒪᒍ. ᖁᔭᓐᓇᒦᒃ, 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓲᓪᑕᐃᔅ. 

 

ᓲᓪᑕᐃᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓇᐃᑦᑑᓗᒍ ᑭᐅᖅᑲᐅᔭᓐᓄᑦ. ᑕᐃᒪᐃᓚᒃ 

ᐃᓕᓐᓂᐊᕐᒐᒃᓴᖅᑕᖃᑦᑐᖅ ᑕᒪᒃᑯᓄᖓ 

ᐋᓐᓂᐊᓯᐅᖅᑎᔅᓴᓂᒃ ᐊᒻᒪᓗ ᑕᐃᑲᓂ ᓲᕐᓗ 

ᐸᐃᑉᐹᕈᑎᑖᕈᑎᑖᕈᑎᐅᔪᓐᓇᖅᑐᑦ ᐊᒻᒪ 42-ᓂᒃ 

ᐃᓚᖏᑦ ᐸᐃᑉᐹᕈᑎᑖᖅᑐᖃᕈᓐᓇᖅᑐᖅ ᑕᐃᒪ 

ᑖᒃᑯᐊ ᓲᕐᓗ ᓄᑕᕋᔅᓴᓕᕆᔨᒃᑯᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ 

ᐃᖅᑲᓇᐃᔭᖅᑎᒋᒋᐊᓪᓚᖃᑦᑕᕈᓐᓇᓲᕆᔭᖏᑦ 

ᐃᕐᓂᓱᒃᓰᔩᑦ. 

 

ᓲᕐᓗ ᐸᐃᑉᐹᖁᑎᑖᕈᓐᓇᒃᖢᑎᒃ ᐊᒻᒪᓗ ᑖᒃᑯᐊ 

ᐃᓕᓐᓂᐊᕐᕕᔾᔪᐊᒧᑦ ᐸᐃᑉᐹᖅᑖᕈᑎᓂᒃ 

ᐱᑖᕈᓕᖁᓐᓇᖅᑕᖏᑦ. ᑕᐃᒪ ᑕᒪᕐᒥᒃ 

ᐸᐃᑉᐹᖁᑎᑖᖅᑐᓪᓗᒃᑖᓪᓗ 

ᐊᔪᓐᖏᓂᖅᑖᖅᑐᓗᒃᑖᕐᓗᑎᒃ 

ᓂᕕᖓᑖᕆᔪᓐᓇᖅᑕᒥᓐᓂᒃ ᐃᖅᑲᓇᐃᔭᕐᕕᒋᔭᒥᓐᓂ. 

ᓲᕐᓗ ᐊᔪᓐᖏᑦᑐᐊᓗᓂᕋᖅᑕᐅᓗᑎᒃ 

ᓇᓗᓇᐃᒃᑯᑕᖏᑦ.  

 

ᐊᒻᒪ ᐊᕙᑎᓕᕆᓂᕐᒥᒃ ᐊᖑᓇᓱᓐᓂᓕᕆᓂᕐᒥ 

ᑕᒪᒃᑯᓂᒐᕋᓗᒃᑕᐅᖅ ᑕᐃᒪᐃᑦᑐᓂᒃ 

ᐊᔪᓐᖏᓐᓂᖃᑦᑐᓕᒫᓂᒃ ᐸᐃᑉᐹᖁᑎᖃᑦᑐᓕᒫᓂᒃ 

ᑕᐃᒪᐃᑦᑐᓂᒃ ᐱᓇᓱᐊᖅᑐᒍᑦ. 

ᓲᕐᓗ ᖃᓪᓗᓈᓄᐊᖏᓪᓗᑎᒃ ᑭᓯᐊᓂ ᑕᒫᓂ. ᐃᓛᒃ 

ᑕᐃᒪ ᖃᑦᓰᓐᓇᕈᓗᐃᑦ ᑭᓯᐊᓂ 

ᑕᐃᒪᐃᑦᑐᒃᑰᖅᓯᒪᔪᑦ. 

 

ᐃᒻᒪᖄᖃᐃ ᐅᕙᓐᓄᑦ ᐃᓱᒪᒋᓯᒪᔭᕋ ᑕᒪᒃᑯᐊ 

ᐃᓕᓐᓂᐊᕐᕆᐊᖃᑦᑕᖅᑐᐃᑦ ᐃᓕᓴᐃᔨᒋᖃᑦᑕᖅᑕᕗᑦ 

ᐊᔪᓐᖏᑐᒻᒪᕆᐊᓘᖁᖃᑦᑕᕋᑦᑎᒍ 

ᖃᐅᔨᒪᔪᒻᒪᕆᐊᓘᓗᑎᒃ ᐊᒻᒪᓗ ᓇᓂᓕᒫᖅ 

ᖃᕋᑕᐅᔭᑦ ᐊᐃᑦᑐᖅᑕᖏᑦ ᑕᒪᒃᑯᐊ ᐱᐅᓛᕌᓘᓗᑎᒃ 

ᐊᖑᒻᒪᑎᓯᒪᓗᑎᒃ ᑕᐃᒪᐃᑦᑐᓂᒃ ᐃᓕᓴᐃᔾᔪᑎᓂᒃ 

ᐱᓯᒪᖁᖃᑦᑕᖅᑕᕗᑦ.  

 

ᐃᓛᒃ ᑕᐃᒪ ᑖᓐᓇ ᐃᓕᓴᐃᔾᔪᑎᒋᖃᑦᑕᖅᑕᕗᑦ 

ᑕᒪᒃᑯᐊ ᐃᓕᓐᓂᐊᖅᑐᐃᑦ ᖁᕕᐊᓱᖃᑦᑕᖅᑐᑦ 

ᑕᐃᒪᐃᑦᑐᓂᒃ ᐱᐅᔪᒻᒪᕆᐊᓗᓐᓂᒃ 

ᖃᐅᔨᒪᓪᓚᑦᑖᖅᑐᓂᒃ ᐊᔪᓐᖏᓚᒃᑖᖅᑐᓂᒃ ᑭᓯᐊᓂ 

ᖃᐅᔨᒪᓪᓚᑦᑖᖏᑦᑐᖓ ᖃᑦᓯᐅᒻᒪᖔᑕ 

ᑕᐃᒪᐃᑦᑐᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕗᖓ 

ᑲᔪᓯᖅᑳᑎᓐᓇᑕ 5 ᒥᓂᑦ 

ᓄᖅᑲᖓᓚᐅᐱᓪᓚᓐᓂᐊᕋᑦᑕ. 

 

>>ᓄᖅᑲᖓᑲᐃᓐᓇᖅᑐᐃᑦ 17:43ᒥ 

ᑲᔪᓯᒃᑲᓂᖅᑐᑎᓪᓗ 17:52ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᐱᑦᓯᐊᓚᐅᕆᑦᓯ 

ᖁᔭᓐᓇᒦᒃ. ᑲᑎᒪᓂᖅᐳᑦ ᑲᔪᓯᓗᓂ ᓇᐃᓈᖅᓯᒪᔪᖅ 

ᐱᓕᕆᕕᐊᖓᓐ ᓄᓇᕗᒻᒥ ᓯᓚᒃᑐᓴᕐᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᐊᐱᖅᑯᑎᒃᓴᖃᖅᑐᖓ ᑐᑭᓯᒋᐊᕈᑎᒃᓴᑐᐃᓐᓇᕐᒥᒃ 

ᐊᐱᖅᑯᑎᒃᓴᖃᖅᑐᖓ ᓇᓗᓇᐃᕐᕕᐅᒋᐊᕈᓐᓇᕈᒪ 

ᐃᒃᑯᐊ ᐃᓛᒃ ᓯᕗᓪᓕᐸᕐᒥ ᐅᖃᓚᐅᕐᓚᖓ 

ᐊᖓᔪᖅᑳᖅ ᒥᓂᔅᑕ ᐃᓐᓇᕐᓄᑦ ᐃᓕᓐᓂᐊᕐᕕᑦ 

ᐱᓕᕆᓇᓱᒃᑕᖏᑦ ᐃᑲᔪᖅᑐᒃᓯᐊᒻᒪᕆᖁᖅᑕᕗᑦ 

ᑕᒪᑉᑕ. ᑖᓐᓇ ᖃᐅᔨᒪᓂᐊᕋᕕᐅᒃ  

ᐅᓄᖅᑐᒻᒪᕆᐊᓗᐃᑦ ᐃᓕᓐᓂᐊᕋᔭᕈᓐᓂᖅᑐᑦ 

ᐱᕙᓪᓕᖅᓯᒪᓪᓚᕆᒻᒪᑕ ᑕᒪᓐᓇ ᖁᔭᓕᓇᖅᑐᖅ. 
 

ᑭᓯᐊᓂ ᐃᓄᓪᓗᑕ 

ᓂᕆᐃᓐᓂᖃᖅᐸᓪᓕᐊᖏᓇᐅᔭᖅᑯᕋᑦᑕ 

ᐊᖏᓂᖅᓴᒥᒃ ᐱᐅᓂᖅᓴᒥᒃ ᑕᐃᒪᖓᓕᒫᖅ. ᐅᓇ 

ᐊᐱᖅᑯᑎᒋᒍᒪᔭᕋ ᑕᐃᓐᓇ 

ᐅᖃᐅᓯᕆᖃᑦᑕᕐᓗᐊᑕᓕᕐᒥᒐᑦᓯᐅᒃ 

ᐃᓕᓐᓂᐊᓕᓵᖅᑐᓄᑦ ᐊᑐᖅᑕᐅᖁᔭᓯ ᐃᓐᓇᕐᓄᑦ 

ᓴᖅᑭᔮᕐᒪᑦ ᓄᓇᓕᖕᓂ ᑖᓐᓇᓗ ᐱᐅᓪᓗᓂ ᑭᓯᐊᓂ 

ᐅᓪᓗᒥᐅᓕᖅᑎᓪᓗᒍ ᓱᕐᓗ 2014 ᐊᕐᕌᒍᐊᓂ ᑭᓱᒥᑦ 

ᖃᓄᖅ ᐊᔭᐅᖅᑐᖅᑎᒋᕕᓯ ᓄᓇᓕᖕᓂ 

ᒥᑭᓐᓂᖅᓴᐅᔪᓂ ᒪᑯᐊ 

ᐃᓕᓴᕆᔭᐅᔾᔪᑎᑕᕈᑕᐅᔪᓐᓇᑐᖅ. 
 

ᐊᒻᒪᓗ ᐃᓕᓴᕐᕕᖕᒥ ᐱᔭᕇᖅᓯᓂᕐᒧᑦ 

ᐃᓕᓐᓂᐊᕈᑕᐅᔪᑦ ᓄᓇᓕᖕᓂ 

ᓴᖅᑭᖅᐸᓪᓕᐊᓂᖅᓴᐅᖁᓪᓗᒋᑦ 

ᑐᑭᓯᓇᑦᓯᐊᕐᓂᖏᒃᑯᒪ ᓱᕐᓗ ᒥᑦᑎᒪᑕᓕᒃᒥ 

ᑲᔪᓯᑦᓯᐊᓪᓚᕆᑐᐊᓗᓚᐅᕐᒪᑦ ᑕᐃᒃᑯᐊ 

ᐊᕙᑎᓕᕆᓂᕐᒧᑦ ᑕᐃᒃᑯᐊ ᐃᓕᓐᓂᐊᖅᑐᑦ 14ᒥ 

ᐃᓕᓐᓂᐊᕆᐊᕋᒥᒃ 13 ᐱᔭᕇᒃᓯᑦᓗᑎᒃ ᑕᒪᒃᑯᐊ 

ᓱᕐᓗ ᐸᐃᑉᐹᖅᑖᕈᑕᐅᔪᓐᓇᑐᑦ ᖃᓄᖅ 

ᐱᒻᒪᕆᐅᑎᒋᕕᓯᐅᒃ ᓄᓇᓕᖕᓄᑦ 

ᐱᔭᐅᒃᑲᓂᖅᓴᐅᔪᓐᓇᖁᓪᓗᒋᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᒪᓕᒐᓕᐊᖅᑎᐅᖃᑎᒐ ᑕᒪᑐᒥᖓ 

ᖃᐅᔨᒋᐊᒃᑲᓪᓚᕆᒍᒪᒻᒪᑦ ᐃᒻᒪᖄ ᓯᕗᓪᓕᐹᒥ 

ᐅᖃᕐᓗᖓ ᑕᐃᒪ ᑕᒪᒃᑯᐊ ᐃᓐᓇᐃᑦ ᐃᓕᓴᕐᕕᖏᑦ 

ᓄᓇᓕᓕᒫᓂ ᐃᒪᐃᓐᓇᐃᓗᑎᖃᑦᑕᕐᒥᔭᕗᑦ ᓱᕐᓗ 

ᓄᓇᓕᖕᓄᑦ ᑖᒃᑯᓄᖓ ᕼᐋᒻᓚᒃᑯᓐᓄᑦᓘᓐᓂᑦ 

ᐅᑦᕙᓘᓐᓂᑦ ᑭᒃᑯᓐᓄᑦ ᓈᓚᐅᑎᒃᑰᖅᖢᑎᓪᓘᓐᓃᑦ 

ᐊᐱᖅᓱᖃᑦᑕᕆᐊᖃᖅᑐᐃᑦ ᓱᓇᓂᓪᓕ ᐅᕙᓂ 

ᐃᓐᓇᐃᑦ ᐃᓕᓐᓂᐊᕐᕕᖓᓂ ᐃᓕᓐᓂᐊᖁᔨᕕᓯ? 

ᐃᒪᓐᓇᐃᓕᐅᖃᑦᑕᕈᓐᓇᒥᒻᒪᑕ ᐊᒻᒪᓗ 

ᑕᐃᒪᓐᓇᐃᓕᐅᖃᑦᑕᕆᓪᓗᑎᑦ They go to the 

community. ᐊᐱᕆᖔᖅᑐᑎᑦ ᓱᓇᓂᒃ ᑕᑯᔪᒪᕕᓯ? 

ᓱᓇᓂᒃ ᐃᓕᓐᓂᐊᖁᔨᕕᓯ? 

ᐃᒪᓐᓇᐃᓕᐅᖅᑎᖃᑦᑕᕐᒥᔭᕗᑦ ᐊᒻᒪ ᐃᓛᒃ ᑕᐃᒪᓐᓇ 

ᓱᓕᑦᑎᐊᖅᐳᑎᑦ ᑭᒃᑯᑐᐃᓐᓇᕐᓄᑦ ᑖᓐᓇ ᐃᓐᓇᐃᑦ 

ᐃᓕᓴᕐᕕᖓ ᒪᑐᐃᖔᑦᑎᐊᕐᒪᑦ.  
 

ᐊᔾᔨᒌᓐᖏᑦᑐᓂᒃ ᓲᕐᓗ ᒪᑯᓂᖓ 

ᐃᓕᓐᓂᐊᑎᑦᑎᕙᑉᐳᒍᑦ Camp Cook, Trades 

Access, (ᑐᓵᔨᑎᒎᓕᖅᑐᖅ) ᓴᓇᔨᕈᕆᐅᖅᓴᓂᕐᒧᑦ,  

ᐊᓪᓚᕕᓕᕆᔨᐅᓂᕐᒧᑦ, ᐊᒥᓕᕆᓂᕐᒧᑦ 

(ᑑᓵᔨᑎᒎᕈᓐᓃᖅᑐᖅ) ᐊᒥᓕᕆᓂᕐᒥᒃ 

ᐊᔾᔨᒌᓐᖏᑦᑐᓂᒃ. ᒪᑯᐊ ᐸᐃᕆᕖᑦ 

ᐸᐃᕆᔨᓐᖑᕋᓱᓐᓂᕐᒧᑦ, ᐸᐃᕆᔨᔅᓴᐅᔪᓂᒃ 

ᓄᓇᕗᒻᒥᓗ ᐃᓕᓐᓂᐊᕐᓕᕆᓂᖅ ᑕᒪᒃᑯᓂᖓ 

ᐃᓕᓐᓂᐊᑎᑦᑎᖃᑦᑕᖅᑐᒍᑦ ᑭᓯᐊᓂ 

ᒪᑐᐃᖓᑦᑎᐊᖅᑐᒍᑦ ᓄᓇᓕᓐᓄᑦ ᓱᓇᖔᕐᓂᑦ 

ᑕᑯᔪᒪᓂᖅᓴᐅᕙᑦ ᐅᕙᓂ ᐃᓕᓐᓂᐊᕐᕕᖓᓂ. 

ᐃᒪᓐᓇᐃᓕᐅᖅᑎᑦᑎᖃᑦᑕᖅᑐᒍᑦ ᑖᒃᑯᐊ 

ᐃᓕᓴᐃᔨᒋᔭᖅᑎᓐᓂ. ᑭᐅᑦᑎᐊᖅᐸᕋᓗᑭᐊᖅ 

ᐃᓚᒃᑲᓐᓂᕆᐊᖃᖅᐸᓪᓗᑭᐊᖅ. ᐃᒃᓯᕙᐅᑖᖅ, 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᐃᓚᒋᐊᒃᑲᓐᓂᕈᓐᓇᕈᒃᑯ. ᓲᕐᓗ ᑕᐃᒃᑯᐊ 

ᑕᐃᕋᑖᖅᑕᖏᑦ ᒥᓂᔅᑕᐅᑉ ᕿᓚᒥᐅᑦᑕᖅᑐᒥᒃ ᑖᒃᑯᐊ 

ᐃᓕᓐᓂᐊᖅᑕᐅᒐᔪᖅᑰᔨᒻᒪᑕ ᓲᕐᓗ ᐅᑭᐅ 

ᐃᓚᐃᓐᓇᖓᓂ ᐅᕝᕙᓘᓐᓃᑦ one semester 

ᐃᓕᓐᓂᐊᕐᓂᐅᑉ ᐃᓗᐊᒍᑦ ᒪᑯᓂᖓ 

ᐅᖃᐅᓯᖃᖅᑰᖅᑲᐅᔪᖓ ᓲᕐᓗ ᑕᐃᓐᓇ ᒥᑦᑎᒪᑕᓕᒻᒥ 

ᐃᓕᓐᓂᐊᖅᑕᐅᓚᐅᖅᑐᖅ. 

 

ᓇᓗᓇᕈᓐᓃᓚᐅᕐᒪᑦ ᐊᒻᒪᓗ ᐊᖓᔪᖅᑳᖅ ᓲᓪᑕᐃᔅ 

ᒥᑦᑎᒪᑕᓕᒻᒥ ᑕᑯᓚᐅᖅᓯᒪᒻᒪᑦ ᑕᐃᒃᑯᐊ 

ᐱᔭᕇᖅᓯᑎᓪᓗᒋᑦ ᐊᒻᒪᓗ ᓇᓗᓇᐃᖅᓯᒪᒻᒪᑦ 

ᒪᓕᒐᓕᐅᖅᑎᐅᖃᑎᒐᓗ ᒥᑭᓐᖑᐊᖅ 

ᐅᖃᐅᓯᖃᖅᑲᐅᒻᒪᑦ ᐃᓛᑎᒍᑦ ᓄᓇᑦᑎᓐᓂ 

ᐊᐅᓪᓚᕈᒪᓗᐊᖃᑦᑕᖏᓐᓇᑦᑕ 

ᐃᓕᓐᓂᐊᕋᔭᓐᖑᐊᕋᓗᐊᖅᖢᑕ.  

 

ᐆᒥᖓ ᐊᐱᕆᓇᓱᔅᓲᔭᓗᒃᑐᖓ ᑕᒪᒃᑯᐊ ᓲᕐᓗ 

ᐊᕙᑎᓕᕆᓂᕐᒧᑦ ᐃᓕᓐᓂᐊᑎᑦᑎᔾᔪᑏᑦ ᐊᒻᒪᓗ ᒪᑯᐊ 

ᐃᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᑎᑦᑎᔾᔪᑏᑦ ᒪᑯᐊ 

ᐃᓕᓴᕐᕕᒻᒥ ᐱᔭᕇᖅᓯᒪᓂᕐᒧᑦ 

ᐸᐃᑉᐹᖅᑖᕈᑕᐅᔪᓐᓇᖅᑐᑦ Diploma Programs 

ᓄᓇᓕᓐᓄᐊᖃᖅᐸᓪᓕᐊᓇᓱᒃᑲᓗᐊᕆᕕᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᐄᑦᑎᐊᒻᒪᕆᒃ. ᐊᒡᓛᑦ ᒫᓐᓇᒧᑦ ᑎᑭᒃᖢᒍ ᓲᕐᓗ 

ᓴᓂᑭᓗᐊᕐᒥᓗ ᒥᑦᑎᒪᑕᓕᒻᒥᓗ ᐊᓪᓚᕝᕕᓕᕆᓂᕐᒥ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕙᑎᓕᕆᓂᕐᒥ ᑕᒪᔾᔭᐅᒻᒪᑕ. ᐄ, ᓄᓇᓕᓐᓂ 

ᑕᒪᒃᑯᐊ ᐊᑐᖅᑕᐅᔪᓐᓇᑦᑎᐊᓪᓚᕆᑦᑐᑦ Diploma 

ᑖᕋᓱᑦᑐᐃᑦ ᐊᑐᐃᓐᓇᐅᖃᑦᑕᕈᓐᓇᖅᑐᐃᑦ. 

 

ᓄᓇᓕᓐᓂ ᐱᔪᒪᔪᐃᑦ ᓲᖃᐃᒻᒪᑦᑕᐅᖅ ᐅᓇ 

ᒪᓕᖃᑦᑕᕐᒥᒐᑦᑎᒍ ᐱᔪᒪᔪᐃᑦ 

ᖃᔅᓯᒻᒪᕆᐅᒐᓗᐊᕐᒪᖔᑕ ᐊᒥᒐᒃᓯᓗᐊᕌᖓᑦᑕ 

ᐃᓛᓐᓂᒃ ᑲᔪᓯᑎᖃᑦᑕᖏᓐᓇᑦᑎᒍᑦ. ᐊᒥᓲᓂᖏᑦ 

ᓈᒻᒪᑦᑎᐊᖅᖢᑎᑦᑕᐅᖅ ᑭᓯᐊᓂ ᑕᐃᒪᓐᓇ 

ᑲᔪᓯᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᐃᓐᓇ 

ᐅᖃᐅᓯᕆᖅᑲᐅᔭᐃᑦ ᑐᑭᓯᒋᐊᒃᑲᓐᓂᕈᒪᓪᓗᒍ 

ᑲᑎᒪᔨᐅᖃᑎᒪ ᒥᔅ ᐊᖕᓇᑲᖅ 

ᐊᐱᖅᓲᑎᒋᕙᓪᓚᖅᑲᐅᔭᖓ ᑕᐃᒃᑯᐊ ᓲᕐᓗ 

ᐃᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᖅᑐᑦ ᐅᖃᖅᑲᐅᒐᔅᓯ 

ᐊᐱᕆᔪᖃᖅᑲᐅᒻᒪᑦ ᐊᐱᕆᒐᓱᖅᑲᐅᖅᑰᕋᓗᐊᕐᒪᑦ 

ᖃᓄᖅᑐᖏᒃᑯᐊ ᑎᒍᒥᐊᖏᓐᓇᖃᑦᑕᓚᐅᕐᓚᕗᑦ 

ᐅᕝᕙᓘᓐᓃᑦ ᐱᑕᖅᐹ 

ᐃᓕᓐᓂᐊᕐᓂᓕᕆᓚᐅᖅᑕᒥᓂᒃ, ᑕᕝᕙᓂ 

ᐃᖅᑲᓇᐃᔭᕆᐊᖃᖅᑐᑎᑦ ᐊᕐᕌᒍᓄᑦ 

ᑕᓪᓕᒪᓄᓪᓘᓃᑦ ᐃᓕᓐᓂᐊᕇᕈᕕᑦ ᓇᓗᓇᓐᖏᒻᒪᑦ 

ᐅᖃᐅᔾᔭᐅᓲᖑᓪᓗᑕᓗ. 

 

ᐃᓕᓐᓂᐊᑎᑦᑕᕇᖓᑦᑎᒍ ᐊᓯᑦᑎᓐᓄᑦ 

ᑎᒡᓕᑦᑕᐅᖃᑦᑕᕐᒪᑕ ᐅᕝᕙᓘᓐᓃᑦ ᒐᕙᒪᒋᔭᕗᑦ 

ᑎᒡᓕᒐᖃᑦᑕᐅᑎᖃᑦᑕᕐᒪᑦ 

ᐃᓕᓐᓂᐊᖅᓯᒪᑦᑎᐊᖅᑐᖁᑕᐃᓐᓄᑦᑎᓐᓂᒃ 

ᐃᖅᑲᓇᐃᔭᖅᑎᑖᖔᖅᐸᒃᖢᑎᑦ.  

ᐱᔫᒥᓵᕈᑎᑕᖃᖅᐹ? ᐱᔪᒥᓇᖅᓴᐅᑎᓂᒃ 

ᐱᑕᖃᖃᑦᑕᖅᐹ ᐅᕝᕙᓘᓐᓃᑦ ᒪᓕᒐᓪᓚᑦᑕᖃᖅᐹ 

ᐃᒪᐃᑦᑐᒧᑦ ᐃᓕᓐᓂᐊᕈᕕᑦ ᖃᓄᑭᐊᖅ ᐊᕐᕌᒍᓄᑦ 

ᖃᔅᓯᓄᑭᐊᖅ ᑕᕝᕙᓃᓚᐅᑲᒋᐊᖃᕐᓂᐊᖅᑐᑎᑦ 

ᒪᑯᓂᖓᓪᓚᐅᔭᖅ. 

 

ᐅᖃᖅᑲᐅᒐᓗᐊᖅᑐᑎᑦ ᒥᓂᔅᑕ 

ᖃᐅᔨᓴᖃᑦᑕᖅᑕᓯᒎᖅ Monitor ᑭᓯᐊᓂ 

ᓱᕙᓕᑭᐊᑦᑎᐊᖑᒻᒪᑦ ᖃᐅᔨᒫᓗᒃᖤᕋᓗᐊᕈᑦᑕ 

ᐊᑑᑎᖃᓐᖏᑦᑎᐊᕈᓐᓇᕋᓱᒋᒐᒃᑯ. ᑐᑭᓯᓇᕐᓂᕈᒪ,  

ᐃᒃᓯᕙᐅᑖᖅ, ᑖᓐᓇ ᐊᐱᕆᖅᑯᑎᒋᒋᐊᓚᐅᕐᓚᒍ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᑦᑎᐊᕙᓪᓚᕆᐅᔪᖅ ᑕᒪᓐᓇ. ᐄᓛᒃ. 

ᐃᓛᓐᓂᒃ ᑕᐃᒪᓐᓇ ᐊᓯᐅᔨᖅᑰᔨᕙᑉᐳᒍᑦ ᐃᓛᓐᓂᒃ. 

ᑭᓯᐊᓂ ᒪᑯᐊ ᐃᒻᒪᖄ, ᐋᓐᓂᐊᖅᑕᐃᓕᓂᕆᓂᕐᒧᑦ 

ᐋᓐᓂᐊᓯᐅᖅᑏᑦ ᑕᒪᒃᑯᐊ ᑕᕝᕙ 

ᐃᑲᔫᑎᑖᕐᓂᖅᓴᐅᖃᑦᑕᖅᑰᔨᔪᐃᑦ incentives-ᓂᒃ 

ᐱᑕᖃᓐᓂᖅᓴᐅᖃᑦᑕᖅᑐᑦ ᐃᓚᖏᑦ 

ᐱᑕᖃᖏᓂᖅᓴᐅᒐᓗᐊᖅᑐᑎᒃ. ᑭᓯᐊᓂ ᑖᒃᑯᐊᓕ 

ᖃᐅᔨᓯᒪᔭᕗᓪᓖᓛᒃ ᒪᑯᓄᖓ ᐃᓕᓴᐃᔨᒃᓴᓄᑦ 

NTEP-ᒧᑦ ᐃᓕᓐᓂᐊᖅᑐᐃᑦ ᑕᒪᒃᑯᐊ ᐊᒥᓱᒻᒪᕇᑦ 

ᓲᕐᓗ ᐃᓕᓐᓂᐊᕐᕕᓐᓂ ᒫᓐᓇ ᓴᓇᓕᕐᒪᑕ. 

Incentive-ᑕᖃᓗᐊᖏᑦᑐᖅ. 
 

ᑭᓯᐊᓂ ᐅᖃᖅᑲᐅᑎᓪᓗᑕ ᐅᐊᑦᑎᐊᑲᓐᓂᖅᑕᐅᖅ 

ᒪᑯᐊ ᐃᓕᓐᓂᐊᕐᕌᓂᒃᑐᐃᑦ ᓱᓇᐅᒐᓗᐊᕐᒥᓪᓘᓐᓃᑦ 

ᐃᓕᓐᓂᐊᕐᕌᓂᒃᑳᖓᑕ ᑕᒪᒃᑯᐊ 

ᓴᓇᕝᕕᐅᓇᔭᓐᖑᐊᖅᑐᐃᓐ ᖃᐅᔨᒪᑎᖃᑦᑕᖅᑐᕗᑦ. 

ᐅᓇ ᐃᓕᓐᓂᐊᕐᕌᓂᒃᓯᒪᓕᖅᑐᖅ ᐃᒪᓐᓇᐃᑦᑐᒥᒃ 

ᐱᔪᒪᕕᓯᐅᒃ. ᐃᒪᓐᓇ 

ᐃᒪᓐᓇᐃᓕᐅᖔᓐᓂᖅᓴᐅᖅᑰᔨᔪᒍᓪᓕ. ᐃᓛᒃ 

incentive -ᖑᔪᓐᓇᑐᔅᓴᐅᒐᓗᐊᕐᒥᔪᖅ ᑭᓯᐊᓂ 

ᐃᒪᓐᓇ ᒥᑭᒃᓯᓕᕋᐅᒻᒥᒃ ᐱᖃᖃᑦᑕᖏᑦᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᓇᑦᑎᐊᕐᓂᐊᕐᕋᒪ ᐊᐱᕆᒋᐊᒃᑲᓐᓂᓚᐅᖏᓂᓐᓂ 

ᓇᓗᓇᐃᒃᑲᓐᓂᓚᐅᕐᓚᒍ. ᑕᒪᒃᑯᐊ 

ᐅᖃᐅᓯᖃᓗᐊᖅᑰᖅᑐᖓ ᒫᓂ 

ᐃᓕᓐᓂᐊᖅᑐᐊᓐᓅᓚᐅᒃᖢᑎᒃ 

ᐃᓕᓐᓂᐊᖅᑎᑖᓐᓄᒋᓚᐅᒃᖢᑎᒍᓗ ᓄᓇᕗᑦ 

ᐊᓯᐊᓄᑦ ᐃᖅᑲᓇᐃᔭᕆᐊᒃᖣᑎᒃ. ᐃᓄᒻᒧᑦ 

ᑕᐃᒃᓱᒧᖓ ᐊᓕᐊᓇᐃᑦ ᐊᔪᕈᓐᓃᐹᓪᓕᕈᑕᐅᒻᒪᑦ. 

ᑭᓯᐊᓂ ᒫᓂᖁᔨᓂᕐᒨᒐᓗᐊᖅ 

ᐃᓕᓐᓂᐊᖅᑎᑦᑎᓇᓱᖅᑰᖃᑦᑕᕋᑦᑕ ᐃᓚᖓᒍᑦ 

ᐃᖅᑲᓇᐃᔭᖅᑎᖃᕈᒪᒧᑦ ᓇᒻᒥᓂᑦᑎᓐᓂᒃ. ᑕᐃᒪᓐᓇ 

ᐅᖃᕋᓲᑎᒋᕙᕋ ᐊᓯᐊᔨᖅᑰᔨᓕᖃᑦᑕᕋᑦᑎᒍ 

ᐃᓚᖓᒍᑦ.  
 

ᐆᒧᖓ ᑭᖑᓪᓕᖅᐹᖑᓂᕋᖏᑕᕋ ᓴᓪᓗᑕᓐᓂᐊᕐᕋᒪ. 

ᐃᒃᓯᕙᐅᑖᖅ, ᐊᐱᕆᓚᐅᕐᓚᖓ, 

ᐅᖃᐅᓯᓕᕆᓂᖅ,ᖃᐅᔨᒪᒐᕕᑦ ᐃᒃᓯᕙᐅᑖᖅ ᐊᒻᒪᓗ 

ᒥᓂᔅᑕ ᖃᐅᔨᒪᒐᕕᑦ ᐱᒻᒪᕆᐊᓗᒋᒐᒃᑯ ᐃᓄᐃᑦ  

ᐅᖃᐅᓯᖓ. ᐱᒻᒪᕆᐊᓗᒌᓐᓇᐅᔭᕐᓂᐊᖅᑐᒍᓗ, 

ᐱᒃᑯᒌᓐᓇᐅᔭᕐᓂᐊᒃᖢᒍᓗ ᐊᒻᒪᓗ 

ᐊᑐᖅᑕᐅᔪᓐᓇᕐᓂᓕᒫᖓᓄᑦ 

ᐊᑐᖅᑕᐅᖁᐃᓐᓇᐅᔭᕐᓂᐊᒃᖢᖑ. ᐊᓯᒐ ᑕᐃᒪᓐᓇ 

ᐃᓱᒪᔪᒪᖏᒃᑯᓂ ᐃᓱᒪᔅᓱᒪᑦᑕᐅᖅ. ᐅᕙᖓᓕ 

ᐃᓱᒪᑯᓗᓐᓂᒃ ᐅᖃᑉᐳᖓ ᐅᑉᐱᕆᔭᓐᓂᓪᓗ. 

 

ᑕᐃᒪᐃᓐᓂᖓᓄᑦ ᐅᓇ ᑐᑦᑖᓪᓚᖃᑦᑕᕐᒥᒐᒃᑯ 

ᐅᕝᕙᓘᓐᓃᑦ ᐅᔾᔨᕆᓗᐊᖃᑦᑕᕋᒃᑯ ᖃᓄᐃᒻᒪᑦ 

ᑐᓵᔨᓄᑦ ᐃᓕᓐᓂᐊᖅᑎᑦᑎᓂᖅ ᓲᕐᓗ 

ᑲᔪᓯᓂᖃᑦᑎᐊᖅᑰᔨᓐᖏᓚᖅ. 

ᐃᓕᓐᓂᐊᕐᕈᒪᔭᐅᑦᑎᐊᖏᒻᒫᑦ? ᓇᓗᓇᓐᖏᒻᒪᑦ 

ᑖᒃᑯᐊ ᑎᑎᖅᑲᖁᓯᒍᓪᓗ 

ᐱᑕᖃᑦᑎᐊᕈᓐᓇᖅᑑᔨᓐᖏᒻᒪᑦ. ᐅᕝᕙᓘᓐᓃᑦ 

ᐃᑲᔪᖅᑐᖅᑕᐅᑦᑎᐊᖅᑰᔨᖃᑦᑕᖏᒻᒪᑦ. ᑐᑭᓯᑦᑎᐊᕐᕈᒪ 

ᑐᑭᓯᑦᑎᐊᕐᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄᓛᒃ ᑕᐃᒪᓐᓇ ᓱᓕᕗᑎᑦ ᐊᒥᓲᓗᐊᖏᑦᑐᐃᑦ 

ᑕᒪᑐᒧᖓ ᑐᓵᔨᐅᓂᕐᒧᑦ ᒫᓐᓇᒧᑦ ᑎᑭᒃᖢᒍ 

ᐆᑦᑐᕈᒪᓯᒪᔪᖅᑕᖃᒻᒪᑦ. ᑭᓯᐊᓂ ᐃᒻᒪᖄ ᐅᕙᒍᖔᖅ 

ᓴᖅᑭᔮᓐᓂᖅᓴᐅᔫᒥᒋᐊᖃᑦᑐᖑᑦ ᑖᒃᑯᓇᓂ 

ᐊᕕᑦᑐᖅᓯᒪᔪᓂ. ᓲᕐᓗ ᒫᓂ ᕿᑭᖅᑖᓗᒻᒥ, ᑭᕙᕐᓕᖅ, 

ᕿᑎᕐᒥᐅᑦ. ᓴᖅᑭᔮᓐᓂᖅᓴᐅᒋᐊᖃᓪᓚᕆᑦᑐᔅᓴᐅᔪᒍᑦ 

ᐊᒻᒪ ᑕᒪᓐᓇ ᑕᐃᒪᓐᓇᐃᒋᐊᖃᓪᓚᕆᓐᓂᐊᖅᑐᒍᑦ. 

ᐄ, ᐊᒥᓲᓗᐊᒻᒪᕆᓐᖏᑦᑐᐃᑦ ᒫᓐᓇᒧᑦ ᑎᑭᒃᖢᒍ 

ᑐᓵᔨᐅᓂᕐᒧᑦ ᐱᓇᓱᐊᖅᓯᒪᔪᐃᑦ. 

ᐊᔭᐅᒃᑲᓐᓂᕋᓱᓪᓗᑎᒍᑦ ᑭᓯᐊᓂᐅᖅᑰᖅᑐᖅ 

ᐅᕙᖑᖔᖅ, ᓯᓚᑦᑐᖅᓴᕐᕕᒻᒥᐅᑕᐅᔪᒍᑦ. ᑖᒃᓱᒥᖓ 

ᑭᓯᐊᓂ ᑭᐅᔪᓐᓇᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᒐ, 

ᐊᐱᖅᓱᒃᓂᐊᓕᕐᒥᔪᖅ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓄᓐᖏᑦᑐᕈᓗᐃᑦ ᐊᐱᖅᑯᑎᒃᓴᒃᑲ. ᐃᓚᖓ 

ᐊᐱᖅᑯᑎᒋᔭᕋ, ᑕᐃᒃᑯᐊ ᐊᕐᕕᐊᓂ ᑕᐃᓐᓇ 

ᐊᓪᓚᕝᕕᒋᔭᐅᔪᖅ, ᑕᐃᓐᓇ ᖃᑦᑎᓂᒃ 

ᐃᖅᑲᓇᐃᔭᖅᑎᖃᖅᐸ, ᖃᑦᑏᓪᓗ ᐃᓐᓄᒃᓯᒪᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓕᕙᕋ ᒪᓕᒐᓕᐅᖅᑎᐅᖃᑎᒐ, ᒥᔅᑕ 

ᓴᕕᑲᑖᖅ ᐊᐱᕆᒻᒪᑦ. ᒫᓐᓇᒧᑦ 13-ᖑᔪᐃᑦ, 11-

ᖑᓪᓗᑎᓪᓕ ᑕᐃᑲᓂ ᐊᕐᕕᐊᓂ 

ᑕᐃᑲᓃᒋᐊᖃᓪᓚᕆᑦᑐᐃᑦ Decentralized 

Positions ᐊᑕᐅᓯᑐᐊᖅ ᑕᐃᒪ 

ᐃᓄᖃᖏᑦᑐᑐᐊᖑᓪᓗᓂ. ᑖᒃᑯᓇᓐᖓᑦ ᑕᐃᑲᓂ 

ᐊᕐᕕᐊᓂ ᐃᓂᒋᔭᐅᒋᐊᖃᖅᑐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᑲᓂᔅᓴᐃᓐᓇᕐ ᐊᓪᓚᕕᒻᒥ ᓇᒻᒥᓂᖃᐅᑎᓕᕆᔨᓄᑦ 

ᐱᔨᑦᑎᕋᕐᕕᒃ ᖃᑦᑎᓂ ᐃᖅᑲᓇᐃᔮᖁᑎᖃᖅᑲ, ᐊᒻᒪ 

ᖃᑦᑎᑦ ᐃᓄᒃᑕᐅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓈᓴᐅᑏᑦ ᑐᓂᓵᖅᑲᐅᔭᒃᑲ ᐃᓗᐊᓃᑦᑑᒐᓗᐊᑦ. 

ᒫᓐᓇᒧᑦ ᐃᓛᒃ ᐅᖃᖅᑲᐅᔭᒃᑲ ᑖᒃᑯᐊ 11 PY-

ᖑᒻᒪᑕ 13-ᖑᓪᓗᑎᑦ. ᐃᒻᒪᖃ ᐅᑲᓂ ᐊᕕᑦᑐᖅᓯᒪ 

ᐊᕕᑦᑐᑲᓐᓂᐊᕐᔪᒃᑯᒃᑭᑦ ᑭᑯᒃ ᓇᓃᓪᓚᕆᒻᒪᖔᑕ 

ᐅᖃᐅᓯᕆᔪᓐᓇᑕᒃᑲ. ᑎᓴᒪᐅᒻᒪᑕ ᑮᓇᐅᔭᓕᕆᕝᕕᒻᒥ, 

ᑮᓇᐅᔭᓕᕆᔨᐅᔪᓂᑦ Finance ᒪᕐᕉᒃ ᑭᐅᔨᐅᓪᓗᑎᒃ 

Receptionist, ᐊᒻᒪ ᐊᑕᐅᓯᖅ ᑖᓐᓇ 

ᓯᕗᓕᐅᖅᑎᐅᓂᖅᓴᐅᓪᓗᓂ Senior Officer-ᓗᓂ. 

ᑖᒃᑯᐊ ᑕᕝᕙ ᒫᓐᓇᒧᑦ ᑎᑭᑦᑐᒍ 

ᑕᐃᒪᐃᓐᓇᐃᓕᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐊᖏᔪᖅᑳᖓᑕ ᐊᓪᓚᕝᕕᖓ ᑕᖅᑲᒃᑯᓂᖓ 

ᑐᓴᐅᒪᑎᑦᑎᔨ, ᐃᖅᑲᓇᐃᔮᖓ 

ᐊᕐᕕᐊᒦᒋᐊᖃᕆᕙᑦᑕᐅᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᐃᒫ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᑭᐅᑦᑕᐅᑎᒋᒐᕕᑦ 

ᐊᒻᒪᑦᑕᐅᖅ ᐊᓯᐊᓂᑦ ᑕᐃᒃᑯᐊ 

ᐋᓐᓂᐊᓲᖅᑎᕈᕆᐅᖅᓴᔪᑦ ᓇᔭᖑᐊᕈᕆᐅᖅᓴᔪᑦ, 

ᑎᓴᒪᓄᑦ ᐊᕐᕋᒍᓄ ᐃᓕᓐᓂᐊᓲᖑᒻᒪᑕ. 

ᐱᒋᐊᓕᕋᑖᖅᑎᓪᓗᒋᑦ ᐊᕐᕌᒎᓐᓄᑦ ᒪᕐᕌᓐᓄ 

ᐱᔭᕇᕈᑎᑖᕈᓐᓇᖃᑦᑕᓚᐅᖅᓯᒪᒻᒪᑕ. ᓱᒻᒪ 

ᐊᓯᔾᔨᖅᑕᐅᓯᒪᕙ, ᓱᒻᒪ ᐱᔭᕇᕈᑎᑐᐃᓐᓇᕐᒥᑦ 

ᐱᖃᑦᑕᓚᐅᕋᓗᐊᖅᑐᑎᑦ ᒫᓐᓇ ᓯᓚᑦᑐᓴᕐᕕᒻᒥ 

ᐱᔭᕇᕈᑎᒥᓂᖅᑖᕆᐊᖃᓕᕐᖓᑕ, ᓱᒻᒪᒃᑭᐊᕐᖓᐃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᑭᐅᑦ ᖁᓕᑦ, ᖁᓕᑲᓴᐃᖅᑲᐃ ᑕᐃᒪᓐᓇ 

ᑖᓐᓇ ᑲᔪᓯᓯᒪᓕᕐᒪᑦ. ᐊᒻᒪ ᑕᐃᒪ ᐊᓯᔾᔨᓚᐅᖅᓯᒪᒻᒪᑦ 

Degree-ᑖᕈᓐᓇᖅᓯᓚᐅᕐᓂᖏᓐᓂᑦ ᐱᔾᔪᑎᒋᓪᓗᒍ 

ᑕᐃᒪᓐᓇ ᐊᓯᔾᔨᓚᐅᖅᓯᒪᔪᖅ. ᐃᒻᒪᖃᐃ 

ᑭᐅᑦᑎᐊᕋᓗᐊᖅᐸᕋᓗᑭᐊᖅ ᒪᓕᒐᓕᐅᖅᑎᐅᖃᑎᒐ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓯᓚᑦᑐᓴᕐᕕᒻᒥ 

ᐱᔭᕇᕈᑎᑖᕋᓱᐊᕐᓂᐅᖃᑦᑕᓚᐅᖅᑐᖅ 

ᐊᓯᖔᖓᓂᓪᓕᖃᐃ ᐅᖃᐅᓯᖃᖅᑯᖓ ᐃᒃᓯᕙᐅᑖᖅ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᓇᑕᓕᒫᒥ ᒪᓕᑦᑐᑕ Degree-ᑖᕆᐊᖃᓕᓚᐅᕐᒪᑕ. 

ᑖᓐᓇ ᒪᓕᒐᑐᐃᓐᓇᖅᑐᑎᒍ, ᑲᓇᑕᒥ 

ᑕᐃᒪᓐᓇᐃᒋᐊᖃᓕᓚᐅᕐᒪᑦ, ᑖᓐᓇ 

ᒪᓕᑐᐃᓐᓇᖅᑐᑎᒍ Degree-ᖔᕐᒧᑦ 

ᓴᖑᖅᑰᔨᓚᐅᖅᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᕐᒥ 

ᑎᑎᕋᖅᓯᒪᓕᕐᒥᔭᕋ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᓪᓕᖅᐹᒥ 

ᒥᔅᑕ ᐃᓅᑉ ᐊᐱᕆᕋᑖᖅᑕᖓᑕ ᓇᓛᒍᑦ ᑐᓵᔨᐅᓂᕐᒧᑦ 

ᐃᓕᓐᓂᐊᕈᑎᒋᔭᐅᖃᑦᑕᖅᑐᑦ ᒥᔅᓵᓄᑦ. ᑖᓐᓇ 

ᑮᓇᐅᔭᖅᑐᕈᑎᒋᔭᐅᖃᑦᑕᖅᓯᒪᔪᖅ ᓱᕐᕋᓯᒪᓐᖏᒻᒪᑦ 

ᐊᕐᕌᓂᓂᑦ, ᓱᒻᒪᒃᑭᐊᕐᖓᐃ ᐃᓚᒋᐊᖅᑕᐅᓯᒪᓐᖏᓚᖅ 

ᑮᓇᐅᔭᒃᑲᓐᓂᕐᓂᑦ ᐃᓕᓐᓂᐊᕈᑎᓂᒃ ᑐᓵᔨᐅᓂᕐᒧᑦ? 

ᓯᕗᓪᓕᖅᐹᒥ ᐊᐱᖅᑯᑎᒐ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᐃᓕᓂᐊᖅᑐᓕᕆᓂᕐᒧᑦ, ᒥᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓐᓇ ᐅᕙᑦᑎᓐᓃᓐᖔᒻᒪᕆᖃᑦᑕᖏᒻᒪᑦ. ᑕᕝᕙᓂ 

ᐅᓂᒃᑳᖅᑎᓪᓗᖓ ᐅᐊᑦᑎᐊᖅ ᒪᑐᐃᕈᑎᑦᑎᓐᓂᑦ, 

ᐃᖅᑲᐅᒪᒍᕕᑦ ᑖᒃᑯᓇᓐᖓᑦ ᐅᖃᐅᓯᕗᒃᑯᓐᓂᑦ 

ᑮᓇᐅᔭᖅᑖᕆᖃᑦᑕᕋᑦᑎᒍ ᑖᒃᑯᓄᖓ ᑐᓵᔨᓄᑦ. 

ᑖᒃᑯᓇᓂ ᐊᕕᑦᑐᖅᓯᒪᔪᓂᑦ, ᓱᕐᓗ ᕿᑭᖅᑖᓗᒻᒥ, 

ᕿᑎᕐᒥᐅᓂᑦ ᐊᒻᒪᓗ ᑭᕙᓪᓕᕐᒥ ᑖᒃᑯᓇᓐᖓᑦ 

ᐅᖃᐅᓯᕗᒃᑯᓐᓂᑦ ᑮᓇᐅᔭᖅᑖᕆᖃᑦᑕᕋᑦᑎᒍᑦ, 

ᑖᒃᑯᓇᓐᖓᑦ ᐊᐅᓚᑕᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅᑕ ᔪᐊᓇᓯ.  
 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑕᕝᕗᖓ 

ᑐᓵᔨᐅᓂᕐᒧᑦ ᐆᑦᑐᕋᕋᓱᐊᖃᑦᑕᖅᑐᐃᑦ ᓲᕐᓗ ᑖᓐᓇ 

ᑮᓇᐅᔭᖅ ᑭᓪᓕᖃᖅᓯᒪᓂᖓ 

ᓄᖅᑲᖓᒍᑎᒋᔭᐅᖃᑦᑕᖅᓯᒪᕚ ᐆᑦᑐᕋᕋᓱᐊᕈᒪᔪᓄᑦ, 

ᐃᓂᔅᓴᑭᓗᐊᖃᑦᑕᖅᓯᒪᕚ ᑖᓐᓇ ᐱᔾᔪᑕᐅᓪᓗᓂ? 

ᑐᑭᓯᓇᕐᓂᕈᒪ. ᓇᑯᕐᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᐃᓕᓂᐊᖅᑐᓕᕆᓂᕐᒧᑦ, ᒥᔅᑕ 

ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐋᒃᑲ, ᐊᒃᑳᓚᕈᓐᓇᖅᖤᖅᐳᖓ. 

ᐃᓚᒃᑲᓐᓂᐊᕐᔪᑐᐃᓐᓇᕐᓗᒍ, ᑕᐃᒪ 

ᐅᖃᖅᑲᐅᑎᓪᓗᖓ ᐊᒥᓲᓗᐊᓐᖏᑦᑐᑦ ᒫᓐᓇᒧᑦ 

ᑎᑭᑦᑐᒍ ᑐᓵᔨᐅᓂᕐᒧᑦ ᐆᑦᑐᕋᓱᖃᑦᑕᕐᒪᑕ. ᑮᓇᐅᔭᖅ 

ᑖᓐᓇ ᐊᒥᒐᖅᓯᖅᑰᔨᓐᖏᑦᑐᖅ, ᓲᕐᓗ ᐱᔾᔪᑎᒋᓪᓗᒍ 

ᐊᒥᓲᓐᖏᓗᐊᖅᑐᐃᑦ, ᐊᒥᓲᓗᐊᓐᖏᑦᑐᐃᑦ 

ᐆᑦᑐᕋᓱᖃᑦᑕᕐᒪᑕ ᑖᔅᓱᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. 

ᖃᑦᑎᐅᒻᒪᑕᑭᐊᕐᖓᐃ ᑕᕝᕘᓇ 

ᐆᑦᑐᕋᖃᑦᑕᖅᓯᒪᔪᐃᑦ? ᓲᕐᓗ ᐊᕐᕌᓂᑐᑦ 

ᐆᑦᑑᑎᒋᑐᐃᓐᓇᕐᓗᒍ. ᓇᑯᕐᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᐃᓕᓂᐊᖅᑐᓕᕆᓂᕐᒧᑦ, ᒥᔅᑕ 

ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓄᑦᑎᑐᑦ ᓈᓴᐃᔪᓐᓇᕈᒪ, ᖁᓕᑦ. ᖁᓖᑦ 

ᐆᑦᑐᖅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. 

ᒥᔅᑕ ᔪᐊᓇᓯ.  

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᐊᒻᒪᓗ ᓇᑯᕐᒦᒃ, 

ᑭᐅᒻᒪᖓ. ᐊᓯᖓᓅᕐᓗᖓ, ᐅᕙᓂ 

ᐱᓕᕆᔾᔪᑎᔅᓴᖏᑕ ᐸᕐᓇᐅᑎᖏᓐᓂᑦ ᒪᑉᐱᒐᖓ 

ᖃᓪᓗᓈᑎᑐᑦ NAC-11, ᐃᓄᑦᑎᑐᖏᓐᓂᑦ 11-

ᖑᒻᒥᔪᖅ. ᓴᖅᑭᑦᑎᓂᐊᕐᓂᕋᖅᓯᒪᒻᒪᑕ ᐃᓄᐃᑦ 

ᐅᖃᐅᓯᖏᒍᑦ, ᐃᓕᖅᑯᓯᖏᒍᓪᓗ ᐊᔪᓐᖏᕝᕕᔅᓴᒥᑦ, 

ᑲᔪᖏᕐᕕᒻᒥᑦ centre of excellence, 

ᑖᓐᓇᑭᐊᕐᖓᐃ ᖃᓄᖅ ᑕᐅᑐᓐᖑᐊᖅᑕᖃᖅᑲ 

ᓴᓇᓯᒪᓂᕆᒐᔭᖅᑕᖓᓂᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᓂᔅᑕ ᐃᓕᓂᐊᖅᑐᓕᕆᓂᕐᒧᑦ, ᒥᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ Centre of Excellence for Language 

and Culture, ᑕᐃᒪᓐᓇᐃᓕᖓᔪᖅ ᖃᓪᓗᓈᑎᑐᑦ. 

ᑖᓐᓇ ᓲᕐᓗ ᑐᕌᒐᕆᔪᒪᔭᑦᑎᓐᓄᑦ college mission 

ᐊᒻᒪᓗ ᒪᑯᓄᖓ ᑕᐅᑐᓐᖑᐊᖅᑕᖅᑎᓐᓄᑦ 

principles ᐊᒻᒪᓗ ᑖᒃᑯᐊ ᓄᓇᕗᑦ ᒐᕙᒪᒋᔭᖓᑕ 

ᓯᕗᒧᑦ ᑕᐅᑐᒍᑎᖏᑦ goals, ᑕᒪᓐᓇ ᐃᓄᐃᑦ 

ᐃᓕᖅᑯᓯᐊ, ᐅᖃᐅᓯᐊ, ᐱᖅᑯᓯᑐᖃᕕᓂᐊ, ᐃᓅᑉ 

ᐊᔪᓐᖏᓐᓂᖓ. ᑖᒃᑯᐊ ᑕᒪᕐᒥᒃ ᑲᑎᑦᑐᒋᑦ ᑕᐃᒪᓐᓇ 

ᑕᐃᔭᐅᓇᔭᓐᖑᐊᖅᐳᑦ ᖃᓪᓗᓇᐅᔭᕋᓗᐊᕐᓗᓂ 

Centre of Excellence for Language and 

Culture ᑖᒃᑯᐊ, ᑖᒃᑯᐊᖏᓛ ᓄᓇᕗᑦ ᒐᕙᒪᒋᔮ, 

ᒐᕙᒪᐅᑉ ᓲᕐᓗ ᐅᕙᒍᑦ, ᓲᕐᓗ ᑖᒃᑯᐊ 

ᑐᕌᒐᕆᔪᒪᐃᓐᓇᕋᑦᑎᒍ ᑖᔅᓱᒥᖓ ᑐᓐᖓᕕᖃᖅᑐᒍᑦ 

Foundation ᒪᑯᐊ ᐃᓄᐃᑦ ᐅᖃᐅᓯᖏᓪᓗ ᐊᒻᒪᓗ 

ᐃᓕᖅᑯᓯᐊ Culture, ᑖᒃᑯᓄᖓ ᑐᕋᖓᓪᓗᓂ 

Culture Centre of Excellence  

ᑕᐃᓇᓱᐊᖅᑕᕗᑦ. ᑐᑭᓯᓇᕐᓂᕈᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᖓᓅᑲᓂᕐᒥᓗᖓ, ᐱᖅᑯᓯᓕᕆᕝᕕᐅᑉ ᒥᒃᓵᓄᑦ 

ᐃᖅᑲᐃᑎᑕᐅᒋᐊᒃᑲᓐᓂᕈᓐᓇᖅᑭᑕ ᑖᓐᓇ 

ᐱᖅᑯᓯᓕᕆᕕᒃ, ᖃᑦᑎᓂᒃ ᐃᓕᓐᓂᐊᖅᑎᓂᑦ, ᖃᑦᑎᑦ 

ᐃᓕᓐᓂᐊᖅᑏᑦ ᐃᓂᔅᓴᖃᖅᑎᑕᐅᓲᖑᒻᒪᖔᑕ 

ᐊᕐᕌᒎᑉ ᐃᓗᐊᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᒧᑦ ᑎᑭᑦᑐᒍ 26-ᖑᔪᐃᑦ ᑖᒃᑯᐊ 

ᑕᐃᑲᓃᑦᑐᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᔪᐊᓇᓯ: ᑖᓐᓇ ᐊᕐᕌᒎᑉ ᐃᓗᐊᓂ, ᐅᕝᕙᓗ ᐊᕐᕌᒎᑉ 

ᐊᕝᕙᖓᓂ? ᑐᑭᓯᓇᖅᑎᒋᐊᒃᑲᓐᓂᕈᓐᓇᖅᐸᒍ. 

ᐃᒃᓯᕙᐅᑖᖅ, ᓇᑯᕐᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ 26-ᖑᔪᐃᑦ ᓲᕐᓗ 26-ᖑᒻᒪᑕ ᐃᓪᓖᑦ. ᐃᓪᓖᑦ 

26-ᖑᒻᒪᑕ. ᐊᒻᒪ ᑖᔅᓱᒧᖓ 26-ᖑᔪᓐᓇᖅᑐᐃᑦ ᓲᕐᓗ 

ᐆᒥᖓ ᐃᓕᓴᐃᕈᑦᑕ ᑕᐃᑲᓂ ᐱᖅᑯᓯᓕᕆᕝᕕᒻᒥ. 

26-ᖑᔪᓐᓇᖅᑐᑦ ᐆᒧᖓ ᐃᓕᓐᓂᐊᖅᑐᑦ. 

(ᑐᓵᔨᑎᒍᑦ) 26-ᓂᑦ ᓯᓂᕝᕕᓖᑦ ᐊᑕᐅᓯᕐᒥᑦ 

ᐃᓕᓐᓂᐊᕆᐊᓂᐊᖅᑐᓄᑦ ᐊᑕᐅᑦᑎᒃᑯᑦ 

ᐊᑐᖅᑕᐅᒍᓐᓇᕋᔭᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᔪᐊᓇᓯ: ᓇᑯᕐᒦᒃ, ᐃᒃᓯᕙᐅᑖᖅ. ᐊᒻᒪᓗ ᐄ 

ᑐᑭᓯᓇᖅᓯᔪᖅ. ᐊᓯᖓᓅᕐᒥᓗᖓ 

ᖃᐅᔨᒪᔪᐃᓐᓇᐅᒐᑦᑕ ᒪᕐᕉᓐᓂᒃ ᐅᖃᕈᓐᓇᖅᑐᓂ 

ᐃᓕᓴᐃᔨᑦᑕᖃᕆᐊᖃᕐᓂᖏᓐᓂ ᓄᓇᕗᑦ ᐃᓗᐊᓂ. 

ᐊᒻᒪ ᑖᓐᓇ ᐱᔾᔪᑎᒋᓪᓗᒍ ᐃᓕᓴᐃᔨᒃᓴᐅᓂᕐᒧᑦ 

ᐃᓕᓐᓂᐊᕈᑎᒃᓴᖃᓲᖑᒻᒪᑕ ᓄᓇᕗᑦ ᓯᓚᑦᑐᓴᕐᕕᒃᑯᑦ. 

ᑭᓯᐊᓂ ᐅᔾᔨᕆᓯᒪᒐᒃᑯ ᑖᒃᑯᐊ ᐸᕐᓇᐅᑎᖏᓐᓂᑦ  

2014-15-ᒥᑦ ᐃᓚᒋᐊᒃᑲᓐᓂᖅᓯᒪᔫᔮᓐᖏᒻᒪᑦ 

ᐊᕐᕌᓂᓂ 2013-14ᒥᓂᒃ. ᓱᒻᒪᑦ ᑕᒪᓐᓇ 

ᑮᓇᐅᔭᖃᖅᑎᑕᐅᒋᐊᒃᑲᓂᖅᓯᒪᓐᖏᓚᖅ 

ᐃᓕᓴᐃᔨᑦᑖᕆᐊᖃᒃᑲᓐᓂᕋᓗᐊᖅᑎᓪᓗᑕ, 

ᐊᒥᓱᓐᖑᕆᐊᕆᐊᖃᖅᑎᓪᓗᒋᑦ ᒪᕐᕉᓐᓂᒃ 

ᐅᖃᕈᓐᓇᖅᑑᓐᓂᒃ ᐃᓕᓴᐃᔨᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓲᕐᓗ ᐊᔾᔨᒌᓐᖏᑦᑐᑦ ᐃᓛ ᓄᓇᓕᓐᓂ 

ᐃᓕᓐᓂᐊᖅᑎᑕᐅᒍᓇᕐᒪᑕ ᑕᒪᒃᑯᐊ ᐃᓕᓴᐃᔨᒃᓴᐃᑦ 

NTEP Programs-ᒦᑦᑐᐃᑦ, ᓲᕐᓗ 

ᖃᒪᓂᑦᑐᐊᕐᒥᐅᕙᓪᓚᐃᔪᖅ ᑕᐃᒪ 

ᐱᐊᓂᒃᓯᒪᔪᖅᑕᖃᓵᕐᒥᒻᒪᑦ ᑐᓴᓵᓚᐅᖅᑐᒍᑦ ᑕᒫᓂ 

ᐱᓇᓱᐊᕈᓯᕆᔭᑦᑎᓐᓂ. ᑖᒃᑯᐊ ᓄᓇᓕᓐᓃᑦᑐᐃᑦ, 

ᓲᕐᓗ ᐃᓚᖏᑦ Year 1-ᒦᑦᑕᖅᐳᑦ, ᓲᕐᓗ ᐃᒪᖅᑳ 

ᓴᓂᕋᔭᒻᒥ ᑕᑯᖑᐊᕈᒪ Year 1-ᒦᑦᑐᐃᑦ, ᓲᕐᓗ First 

Year ᓯᕗᓪᓕᖅᐹᖓᓂ ᐊᓯᖏᓐᓂ ᓄᓇᓕᓐᓂ Year 

2, Year 3, Year 4, ᐃᒪᓐᓇᐃᒻᒪᑕ ᑖᒃᑯᐊ 

ᐊᔾᔨᒌᓐᖏᒻᒪᑕ ᑖᒃᑯᐊ ᓇᓂ ᐅᖓᓯᓐᓂᖏᓐᓂ. 

ᑕᐃᒪᓐᓇᐃᓕᖓᑎᓪᓗᒍ, ᐊᒻᒪ ᑖᓐᓇ 

ᐊᐱᖅᑯᑎᒋᔭᐃᑦ ᐃᓚᒋᐊᒃᑲᓐᓂᐊᕐᔪᓐᓂᐊᕐᒪᒍ 

ᑐᑭᓯᑦᑎᐊᕐᓂᐊᕋᕕᑦ ᑖᔅᓱᒪ ᓯᕗᓕᐅᖅᑎᑦᑕ 

ᓯᓚᑦᑐᖅᓴᕐᕕᐅᑉ ᒥᔅᑕ ᓲᑕᐃᔅ 

ᐃᓚᒋᐊᒃᑲᓐᓂᐊᕐᔪᓐᓂᐊᕐᒪᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: (ᑐᓴᔨᑎᒍᑦ) ᖁᔭᓐᓇᒦᒃ. ᒥᔅᓴ 

ᓲᓪᑕᐃᔅ. 

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓕᓐᓂᐊᑎᑦᑎᓂᖅ ᑮᓇᐅᔭᖃᑦᑎᑕᐅᕙᑦᑐᖅ 

ᒪᕐᕉᓕᖅᑲᖓᔫᓐᓂᒃ ᐱᖏᕈᑎᔅᓴᖃᑦᑕᖅᑯᑦ 

ᐊᐅᓚᒍᑎᑐᐃᓐᓇᖏᓐᓂᒃ $2.6 ᒥᓕᐊᓐᓂᒃ. 

ᑖᒃᑯᐊᓕ ᐃᓕᓐᓂᐊᖅᑐᓕᕆᔨᒃᑯᑦ 

ᖃᐃᑦᑎᑲᓐᓂᐸᒻᒥᔪᑦ $2.2 ᒥᓕᐊᓐᓂᒃ .ᑕᒪᒃᑮᑦ 

ᑖᒃᑯᐊ ᑮᓇᐅᔭᐃᑦ ᐊᑐᖅᐸᑦᑕᕗᑦ 

ᐃᓕᓐᓂᐊᖅᑎᑦᑎᒍᑎᒋᓪᓗᒋᑦ.  

 

ᒫᓐᓇ ᖁᓕᓂᒃ ᓄᓇᓕᓐᓂ ᐃᓕᓐᓂᐊᖅᑎᑦᑎᔪᒍᑦ. 

ᐊᒻᒪ ᒥᓂᔅᑐ ᐅᖃᕋᑖᖅᑎᐊᕐᖓᑦ ᑕᐃᒃᑯᐊ 

ᐱᔭᕇᕋᑖᓚᐅᕐᖓᑕ ᐱᒋᐊᓕᖅᑭᓛᓕᕐᒥᔪᐃᑦ ᑕᐃᒫᒃ 

ᑕᕝᕙ ᓯᓚᑦᑐᖅᓴᕐᕕᒻᒥ ᐃᓕᓴᕆᔭᐅᔾᔪᑎᑖᕈᑎᒃᓴᒥᒃ 

ᐃᓕᓴᑎᑦᑎᒍᓐᓇᐸᒃᑲᑦᑕ ᖁᓕᒻᒪᕆᐊᓗᓐᓂ 

ᓄᓇᓕᓐᓂ ᐊᔾᔨᒌᖏᑦᑐᓂ.  

ᑭᐅᑦᑎᐊᕋᓗᐊᖅᑭᒋᖅᑲᐃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ: ᐃᒃᓯᕙᐅᑖᖅ, ᓇᑯᒻᒦᑦᑕᐅᖅ 

ᑭᐅᔭᐅᑦᓯᐊᐸᓪᓚᐃᒐᒪ. ᐅᓇ ᐊᓯᖓᓅᒃᑲᓐᓂᓯᒻᒥᒐᒪ 

ᑖᓐᓇ ᖃᓪᓗᓈᑎᑐᑦ letter of expectation, 

ᖃᓄᖅ ᓂᕆᐅᕐᕕᐅᓲᖑᒻᒪᖔᑕ ᒥᓂᔅᑕᒧᑦ. 

(ᑐᓵᔨᑎᒍᑦ) ᑕᕝᕙ:ᓂ ᑎᑎᕋᖅᓯᒪᒐᑦᓯ 

ᐃᓕᓐᓂᐊᖅᑎᑕᐅᑦᑎᐊᓂᖅᓴᐅᖃᑦᑕᕐᓗᑎᒃ 

ᐊᒻᒪᑦᑕᐅᖅ 

ᓄᖅᑲᓐᓂᐅᓴᑎᑕᐅᖏᓂᖅᓴᐅᖃᑦᑕᕐᓗᑎᖅᑲᐃ. 

ᑖᓐᓇ ᓇᓗᓇᐃᒋᐊᒃᑲᓐᓂᕈᓐᓇᖅᑭᐅᒃ, ᖃᓄᖅ 

ᑐᑭᖃᓪᓚᕆᒻᒪᖔᑦ? ᖁᔭᓐᓇᒦᒃ, ᐃᒃᓯᕙ:ᐅᑖᖅ. 

 

ᐃᒃᓯᕙᐅᑖᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖄ ᑐᑭᓯᑎᑕᐅᒃᑲᓐᓂᐊᕐᔪᒍᑦᑕ 

ᓇᓕᐊᓐᓄᓪᓚᕆᒻᒥᒃ ᐅᖃᐅᓯᖃᒻᒪᖔᑦ ᑖᒃᓱᒪ 

ᒪᓕᒐᓕᐅᖅᑎᐅᖃᑎᑦᑕ, ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᑦ ᓯᓚᑦᑐᖅᓴᕐᕕᓕᕆᔨᒃᑯᖏᓐᓂ 

ᑎᑎᖅᑲᖏᓐᓂᒃ 2013-14 ᑐᖏᓕᐊᓂ ᑕᕝᕙᓂ 

ᑎᑎᖅᑲᒥ ᑎᑎᕋᖅᓯᒪᔪᖅᑕᖃᒻᒪᑦ ᐅᑯᐊ 

ᓯᕗᓪᓕᖅᐸᐅᑎᑕᐅᒋᐊᖃᒃᖢᓂ ᑕᒪᒃᑯᐊ 7-

ᕙᒋᔭᖓᓂ ᓯᕗᓪᓕᖅᐸᐅᑎᑕᐅᒋᐊᖃᑦᑐᓂᒃ 7-

ᕙᒋᔭᐅᔪᓂᒃ ᐊᑲᐅᓯᕚᓪᓕᖅᑎᑕᐅᓪᓗᑎᒃ ᑕᒪᒃᑯᐊ 

ᐃᓕᓐᓂᐊᖅᑐᑦ ᐱᓯᒪᔭᐅᒐᓱᒃᖢᑎᒃ ᐱᓂᐊᕐᒪᑕ. 

ᖃᓄᖅ ᑕᐃᒪ ᐃᓕᓐᓂᐊᖅᑐᓂᒃ 

ᐱᓯᒪᐃᓐᓇᕋᓱᐊᕐᓂᖅ ᑕᒪᓐᓇ ᖃᓄᖅ 

ᑐᑭᖃᑦᑎᑕᐅᒻᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᑭᐅᑦᑎᐊᕈᒪᒐᓗᐊᒃᖢᒋᑦ 

ᑕᒪᒃᑯᐊᓕᒫᖅ ᐊᐱᖅᑯᑏᑦ. ᑖᓐᓇ 

ᑭᐅᔪᓐᓇᒻᒪᕆᐊᔾᔪᑖᒃᓴᕆᖏᑕᕋ ᐱᔾᔪᑎᒋᓪᓗᒍ ᑖᓐᓇ 

ᐊᕐᕌᓂᐅᕙᓪᓚᐃᔪᖅ ᒥᔅᑕ ᓯᐅᑦᓴᒃᒥᑦ ᑖᓐᓇ 

ᑎᑎᖅᑲᖅ ᑐᕌᖓᖅᑰᓚᐅᖅᓯᒪᒻᒪᑦ ᑐᑭᓯᔭᑦᑎᒍᑦ.  

ᐃᒻᒪᖄ ᑖᓐᓇ ᓇᓗᓇᐃᒃᑲᓂᖅᐸᑦ ᐅᕙᒍᑦ ᑖᓐᓇ 

ᐱᓯᒪᖏᓇᑦᑎᒍᑦ ᒫᓐᓇᐅᔪᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓴᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᕗᑦ ᓯᓚᑦᑐᖅᓴᕐᕕᓕᕆᔨᒃᑯᖏᑦ ᑕᐃᒪᓐᓇ 

ᖃᐅᔨᓴᖃᑦᑕᖅᐱᓰ ᑭᒃᑯᑦ 

ᐃᓕᓐᓂᐊᕐᕈᓐᓃᐸᓪᓕᐊᖃᑦᑕᕐᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᐄ, ᑕᐃᒪᓐᓇ 

ᖃᐅᔨᓴᖃᑦᑕᖅᑐᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ):ᖁᔭᓐᓇᒦᒃ, ᐃᒃᓯ:ᕙᐅᑖᖅ. ᐄ, 

ᑕᐃᒪᖃᐃ ᑐᓴᖅᑎᒍᓐᓇᖅᐹᑎᒍ ᖃᑦᓯᓐ 

ᓄᖅᑲᖃᑦᑕᕐᒪᖔᑕ ᐊᕐᕌᒎᓂ ᒪᕐᕉᓯᒪᓕᖅᑐᓂ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓯᓚᑦᑐᖅᓴᕐᕖᑦ ᐊᔾᔨᒌᖏᑦᑐᓂᒃ 

ᐃᓕᓴᐃᖃᑦᑕᕐᒪᑕ, ᐊᔾᔨᒌᖏᑦᑐᓄᑦ ᑐᕌᖓᔪᓂᒃ. 

ᐊᒻᒪ ᐊᔾᔨᒋᖃᑦᑕᖏᒻᒥᒪᑕᑦᑕᐅᖅ ᑖᒃᑯᐊ ᓇᓕᐊᓐᓄᑦ 

ᐃᓕᓴᐃᔩᑦ ᐃᓕᓴᕈᑎᒋᔭᕗᑦ ᐊᔾᔨᒌᖏᑦᑐᐃᑦ ᓇᓕᐊᒃ 

ᐱᐊᓂᓐᖏᖃᑦᑕᕐᒪᖔᑕᓘᕝᕙ ᐊᔾᔨᒌᖃᑦᑕᖏᒻᒪᑕ. 

ᑖᓐᓇᓕ ᑕᒪᒃᑯᓂᖓ 

ᓇᓗᓇᐃᔭᕈᑎᒃᑲᓐᓂᐅᔪᑯᓗᓐᓂᒃ ᑖᓐᓇ 

ᓯᕗᓕᐅᖅᑎᒋᔭᕗᑦ ᓯᓚᑦᑐᓴᕐᕕᑦᑎᓐᓂ ᒥᔅᑕ ᓲᓪᑕᐃᔅ 

ᑖᔅᓱᒥᖓ ᐅᓂᒃᑳᑲᓐᓂᐊᕐᔪᒍᓐᓇᖅᑐᖅ ᑭᓯᐊᓂ 

ᐅᖃᕈᓐᓇᖅᑐᖓ ᐊᔾᔨᒌᓐᖏᑦᑐᓂᒃ 

ᐃᓕᓴᐃᖃᑦᑕᕋᑦᑕ ᐊᔾᔨᒌᓐᖏᑦᑐᓂᓪᓗ ᑖᒃᑯᐊ 

ᑕᐃᒪᓐᓇᐃᑦᑐᖅᑕᖃᖅᐸᒃᖢᓂ. ᖃᓄᐃᒃᓴᖏᒃᑯᕕᑦ, 

ᐃᒃᓯᕙᐅᑖᖅ, ᑖᓐᓇ ᓯᕗᓕᐅᖅᑎᐅᔪᖅ 

ᓯᓚᑦᑐᓴᕐᕕᒻᒧᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓲᓪᑕᐃᔅ.  

 

ᓲᓪᑕᐃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᓇᑕᒥ 40-60 ᐳᓴᓐ ᑕᐃᒪᓐᓇ ᐃᓕᓐᓂᐊᖅᑐᑦ 

ᓯᓚᑦᑐᓴᕐᕕᒻᒥ ᓄᖅᑲᖃᑦᑕᖅᑐᑦ. ᖃᓄᐃᑦᑑᓂᖓ 

ᐃᓕᓐᓂᐊᕈᑎᒋᔭᐅᔪᖅ ᐱᔾᔪᑎᒋᓪᓗᒍ ᐃᓚᖏᑦ 80 

ᐳᓴᓐ ᐃᓕᓐᓂᐊᖏᓐᓇᖃᑦᑕᖅᑑᒐᓗᐊᑦ ᐊᒻᒪᓗ 60 

ᐳᓴᓘᓐᓃᑦ. 

 

ᑕᒪᐃᓐᓂᒃ ᐃᓕᓐᓂᐊᕈᑎᑦᑎᒍᑎᒋᔭᑦᑎᓐᓂ 

ᓯᓚᑦᑐᓴᕐᕕᒻᒥ ᑖᒃᑯᐊ ᓄᖅᑲᐸᓪᓕᐊᔪᑦ 

ᐊᐱᕆᔭᐅᖃᑦᑕᕐᒪᑦ ᓱᒻᒪᑦ ᓄᖅᑲᓚᐅᖅᐱᑦ ᑕᐃᒪᓐᓇ 

ᓲᕐᓗ ᐃᓚᒥᓂᓪᓘᓐᓃᑦ ᐱᔾᔪᑎᖃᖅᖢᓂ 

ᑮᓇᐅᔭᖃᓐᖏᓗᐊᕐᓂᒧᓪᓘᓐᓃᑦ 

ᐃᓕᓐᓂᐊᕌᓂᒍᓐᓇᓚᐅᓐᖏᑦᑐᖓ ᑕᐃᒪᓐᓇ 

ᐅᓂᒃᑳᖃᑦᑕᕐᒪᑕ. 

 

ᑕᐃᒪᓐᓇ ᐃᓕᓐᓂᐊᖏᓐᓇᖃᑦᑕᖁᓪᓗᒋᑦ. ᑖᒃᑯᐊ 

ᓇᓗᓇᐃᒃᑯᑕᖅᑖᕈᑏᑦ ᐱᓗᐊᖅᑐᒥ ᑕᐃᒪᓐᓇ 

ᐃᓕᓐᓂᐊᑎᑦᑎᑲᓐᓂᖃᑦᑕᖅᑐᒍᑦ 

ᒪᑐᐃᖅᓯᓯᒪᑎᑦᑎᖃᑦᑕᖅᖢᑕ ᓯᓚᑦᑐᓴᕐᕕᒻᒥ ᓲᕐᓗ 

ᐃᓕᓐᓂᐊᕐᓇᐅᖏᒃᑲᓗᐊᖅᑎᓪᓗᒍ 

ᐃᓕᓐᓂᐊᑲᓐᓂᕈᓐᓇᖃᑦᑕᖅᖢᓂ ᑕᐃᒪᓐᓇ 

ᐱᓕᒻᒪᒃᓴᖅᑐᓂᒃ ᐱᓕᒻᒪᔅᓴᕈᓐᓇᖅᑐᓂᒃ ᑖᒃᑯᓂᖓ 

ᓈᓴᐅᑎᓕᕆᓂᕐᒧᑦ ᐊᓯᖏᓂᓪᓗ. 

 

ᑕᐃᒪᓐᓇ ᐅᖃᖅᓯᒪᔪᖓ ᐃᓄᓐᓄᑦ ᖃᑦᓯᐅᕙᑦ 

ᑕᒪᒃᑯᐊ ᐃᓕᓐᓂᐊᕌᓂᑦᑐᑦ ᓇᓗᓇᐃᒃᑯᑕᖅᑖᖅᑐᑦ 

320-ᖃᑦᑕᖅᑐᑦ ᐊᕐᕌᒍᓂ ᐱᖓᓱᓂᒃ 

ᓯᑕᒪᐅᓯᒪᔪᓂᓗ. ᑕᐃᒪᓕ ᐊᑯᓂᐅᔪᒃᑯᑦ 

ᕿᒥᕐᕈᒍᒪᒐᑦᑕ ᐃᓕᓐᓂᐊᕌᓂᑦᑎᑦᑎᒍᓐᓇᖅᐱᑖ 

ᓱᒃᑲᐃᓂᖅᓴᐅᓗᑎᑦ. 

 

ᑖᒃᑯᐊ ᐃᓕᓐᓂᐊᕆᐊᖅᑐᑦ ᑕᐃᒪᓐᓇ 

ᐊᔾᔨᐸᓗᐃᓐᓇᕆᖃᑦᑕᖅᑕᖏᑦ ᑭᓯᐊᓂ  



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᔪᒋᔭᐅᔪᓂᒃ ᑮᓇᐅᔭᖅᑖᖅᑎᑕᐅᕌᖓᑦᑕ 

ᐊᔾᔨᒌᖃᑦᑕᖏᑦᑑᒐᓗᐊᑦ ᐊᑯᓂᐅᔪᒃᑯᑦ 

ᐃᓕᓐᓂᐊᖅᑐᑦ. ᑭᓯᐊᓂ ᐃᓕᓐᓂᐊᕌᓂᑦᑐᑦ 

ᐊᒥᓱᓐᖑᖅᐸᓪᓕᐊᓂᖅᓴᐅᒐᓗᐊᖅᑎᓪᓗᒋᑦ ᑖᒃᑯᐊ 

ᖃᐅᔨᓴᖃᑦᑕᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᔪᐊᓇᓯ.  

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᕈᓐᓃᖅᑐᖓ ᑖᒃᑯᐊ ᑭᐅᔭᐅᖅᑲᐅᔪᑦ 

ᖁᔭᓐᓇᒦᕈᑎᒋᕙᒃᑲ ᑕᐃᒪᓐᓇ ᐱᓕᕆᑦᓯᐊᖁᓪᓗᒋᑦ. 

ᑕᐃᒪ ᑖᓐᓇᖃᐃ ᑭᖑᓪᓕᖅᐹᖅ 

ᐊᐱᖅᑯᑎᒋᓂᐊᖅᑕᕋ ᓯᓚᑦᑐᓴᕐᕕᒃᑯᑦ 

ᓯᓚᑦᑐᓴᕐᕕᔾᔪᐊᖑᕐᓂᐊᖅᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ..  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᒃ. ᑕᐃᒪ ᑕᐃᒪᐃᓛᒃ 

ᒪᓂᓴᕈᑎᒥᒃ ᑐᓂᔭᐅᓚᐅᖅᓯᒪᒻᒪᑕ 

ᑐᓂᔭᐅᔪᒪᓯᒪᐃᓐᓇᕐᒪᑕ ᑖᒃᑯᓇᖓ Agnico Eagle 

Mines-ᑯᓐᓂᒃ ᑖᓐᓇ ᒪᓂᓴᕈᑎᑐᐃᓐᓇᐅᒻᒪᑦ 

ᖃᐅᔨᒪᓂᐊᖅᐳᒍᑦ ᐊᒻᒪ, ᑕᐃᒪᓕ 

ᕿᒥᕐᕈᐊᑲᓐᓂᖅᓯᒪᓕᕋᒃᑯ ᑕᒪᓐᓇ 

ᓯᓚᑦᑐᓴᕐᕕᔾᔪᐊᖑᔪᖅ ᖃᓄᐃᓕᖓᓇᔭᕐᒪᖔᖅ ᑕᒫᓂ 

ᓄᓇᕗᒻᒥ. ᑖᒃᑯᐊᓕ ᓯᓚᑦᑐᓴᕐᕕᑉᐳᑦ University 

College-ᖑᕈᓐᓇᕐᒥᒻᒪᑕ University-

ᒪᕆᐅᓚᐅᖅᑳᖅᑎᓐᓇᒍ. ᑕᒪᔾᔭ ᐊᔾᔨᒌᓐᖏᑦᑐᑦ ᓲᕐᓗ 

ᖃᐅᔨᒋᐊᖃᑦᑕᖅᓯᒪᓕᖅᑕᒃᑲ ᐊᒻᒪᓗ ᒪᑯᓇᖓᑦ 

ᓄᓇᓕᓐᓂᑦᑕᐅᖅ ᐃᓄᐃᑦ ᓄᓇᖁᑖᓃᑦᑐᓂᑦ ᑕᐃᒪ 

ᑕᑯᒋᐊᑲᓐᓂᖃᑦᑕᓂᐊᕐᒥᔭᒃᑲ ᖃᓄᖅ 

ᐊᐅᓚᓲᖑᒻᒪᖔᑕ ᐃᒻᒪᖃ ᐊᑯᑭᑦᑐᐃᑦ ᓄᓇᖓᓂ 

ᓯᓚᑦᑐᓴᕐᕕᔾᔪᐊᖅᑕᖃᕐᒥᒻᒪᑦ. ᑕᐃᑲᓂ 

ᕿᒥᕐᕈᐊᕌᕐᔪᒍᒪᓂᐊᕐᒥᔭᕋ ᖃᓄᖅ ᐊᐅᓚᓲᖑᒻᒪᖔᑕ 

ᖃᓄᕐᓗ ᐱᒋᐊᓚᐅᖅᓯᒪᒻᒪᖔᑕ. ᒫᓐᓇ ᑕᕝᕙ 

ᑕᒪᓐᓇ ᐅᖃᐅᓯᑐᐃᓐᓇᒃᑯᑦ ᕿᒥᕐᕈᐊᖅᓯᒪᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᖃᕈᓐᓃᕋᒪ. ᓇᐃᓈᖅᓯᒪᔪᑦ ᓄᓇᕗᒻᒥ 

ᓯᓚᑦᑐᓴᕐᕕᓕᕆᔨᒃᑯᑦ. ᑲᑎᓪᓗᒋᑦ ᐊᐅᓚᓂᕐᒧᑦ 

ᐋᖅᑭᐅᒪᓂᕐᒧᓪᓗ. $32,204,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᑖ ᓄᓇᕗᑦ 

ᓯᓚᑦᑐᓴᕐᕕᒃᑯᑦ ᐱᔭᕇᕋᑦᑎᒍ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑐᔾᔪᑎᖃᕈᒪᕖᑦ ᒥᓂᔅᑕ 

ᖁᐊᓴ? 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᔅᓯᕙᐅᑖᖅ 

ᐊᒻᒪ ᖁᔭᓐᓇᒦᑦᑎᐊᖅᑕᒃᑲ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᑯᑎᒋᖃᑦᑕᖃᐅᔭᖏᓪᓗ ᐊᒻᒪᓗ 

ᖃᐅᔨᒋᐊᒃᑲᓐᓂᕈᑎᒋᔪᒪᔭᖏᑦ ᑕᒪᒃᑯᐊ ᐅᕙᑦᑎᓐᓄᑦ 

ᐃᑲᔫᑎᖃᑦᑎᐊᖃᑦᑕᕐᒪᑕ. ᑕᒪᒃᑯᐊ 

ᐊᐱᖅᑯᑎᒋᔭᐅᔪᓪᓗ ᐊᒻᒪᓗ ᐅᖃᐅᓯᐅᔪᓪᓗ 

ᐱᕚᓪᓕᕈᑎᓪᓚᕆᒋᓂᐊᕐᒥᒐᑦᑐᒍ ᓇᓗᓇᓐᖏᑦᑐᖅ. 

ᑕᒫᓂ ᐃᓕᓐᓂᐊᕈᒪᔪᐃᑦ ᐃᓕᓐᓂᐊᕐᕕᒻᒥ 

ᒪᒃᑯᓐᓂᖅᓴᓄᑦ ᓄᖅᑲᖅᓯᒪᔪᐃᑦ ᐅᕝᕙᓘᓐᓃᑦ 

ᑲᔪᓯᒃᑲᓐᓂᕈᒪᔪᐃᑦ ᐅᕙᑦᑎᓐᓄᑦ ᑕᐃᒪ 

ᖃᐃᖁᑐᐃᓐᓇᖃᑦᑕᖅᑕᕗᑦ. ᑕᒪᓐᓇ ᓱᓕ 

ᑲᔪᓰᓐᓇᑦᑎᐊᕐᓂᐊᕐᒪᑦ ᐃᓐᓇᐃᑦ 

ᓯᓚᑦᑐᖅᓴᕐᕕᖁᑎᖏᑦ ᓄᓇᓕᓐᓃᑦᑐᐃᑦ. ᑕᒪᒃᑯᐊ 

ᐊᑐᖅᑕᐅᖁᑦᑎᐊᖅᑕᕗᑦ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲᑦᑕᐅᖅ 

ᐊᔭᐅᖅᑐᒃᑲᓐᓂᑐᐃᓐᓇᖅᐸᒃᑲ ᑕᒪᒃᑯᐊ ᐃᓄᖁᑎᕗᑦ 

ᓄᓇᓕᑦᑎᓐᓃᑦᑐᑦ ᑕᒪᕐᒥᒃ 

ᖃᐅᔨᒪᑎᑦᑎᐊᖃᑦᑕᕐᓗᒋᑦ ᐃᓐᓇᐃᑦ 

ᓯᓚᑦᑐᖅᓴᕐᕕᖓᑦ. 
 

ᑕᕝᕙ ᒪᑐᐃᖔᑦᑎᐊᖅᑐᖅ ᓱᓇᑐᐃᓐᓇᕐᓂᑦ 

ᐱᕚᓪᓕᕈᑎᔅᓴᓂᒃ ᐱᑕᖃᐅᑦᑎᐊᕐᒪᑦ ᐃᓕᓂᐊᕈᓯᓂᒃ. 

ᑖᔅᓱᒥᖓ ᐅᖃᒃᑲᓐᓂᕈᒪᑐᐃᓐᓇᖅᑲᐅᔪᖓ, 

ᐃᔅᓯᕙᐅᑖᖅ, ᖁᔭᓐᓇᒦᒃᑲᓐᓂᖅᖢᒋᓪᓗ ᑕᒫᓂ 

ᐅᖃᓪᓚᒍᓐᓇᖅᑎᑕᐅᒻᒥᒐᑦᑕ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐊᓂᑎᑲᐃᓐᓇᓚᐅᕐᒥᒃᑭᑦ ᐃᖅᑲᓇᐃᔭᖅᑎᖏᑦ. 
 

ᒥᔅᑕ ᐅᑲᓕᖅ. 
 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᓅᑦᑎᒋᐊᓕᖅᑯᖓ ᐅᓂᒃᑳᕈᒪᓪᓗᖓ 

ᑖᒃᑯᐊ ᑲᑎᒪᔾᔪᑎᒋᖅᑲᐅᔭᑦᑎᓐᓄᑦ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓅᑦᑎᒋᐊᖅᑐᖃᕐᒪᑦ 

ᐅᓂᒃᑳᖁᔭᐅᓕᖅᑐᖓ ᐊᒻᒪᓗ ᓂᓪᓕᕈᑕᐅᔪᓐᓇᕋᓂ. 

ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᓪᓕᑭᐊᖅ. ᑲᔪᓯᕗᖅ. 

ᓇᖏᖅᓯᓂᐊᓕᖅᐳᖓ ᐅᓂᒃᑳᕐᓗᖓᓗ ᐅᖃᖅᑎᒧᑦ. 

 



ᐊᐃᑉᐱᖅ, ᔫᓂ 10, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

20. ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ 

ᐅᓂᒃᑳᖓᑦ. (ᑐᓵᔨᒃᑰᖏᑦᑐᖅ) ᒪᓕᒐᓕᐅᖅᑎᐅᔪᖅ 

ᐅᖅᓱᖅᑑᒧᑦ, ᒥᔅᑐ ᐋᑯᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔨᖁᑎᑎᑦ ᐱᓕᕆᐊᖃᖅᑲᐅᒻᒪᑕ ᒪᓕᒐᒃᓴᒥᒃ 2 

ᑮᓇᐅᔭᖅᑑᑎᒃᓴᓂᓪᓗ, ᐅᖃᕈᒪᓪᓗᑎᓪᓗ 

ᐱᔭᕇᖅᐹᓪᓕᓐᓂᕋᖅᖢᑎᒃ. ᐊᒻᒪᓗ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓅᑦᓯᒋᐊᖅᑐᑕᖃᕐᒪᑦ. 

ᑐᒡᓕᖅᓯᕙ ᑭᓇ? ᒥᔅᑕ ᐃᓄᒃ. ᐱᒋᐊᖅᑎᑕᐅᔪᖅ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᓈᒻᒪᓴᓐᖏᑦᑐᑦ. ᑲᔪᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᒍᑎᔅᓴᖏᑦ 

ᒪᓕᒐᒃᓴᐃᑦ. 22. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

 

ᑲᑎᒪᔾᔪᑎᒃᓴᐃᑦ ᔫᓂ 11-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

 ᒪᓕᒐᒃᓴᖅ 2 

 ᒪᓕᒐᒃᓴᖅ 3 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᑲᐃᓐᓇᕐᓂᐊᓕᕐᒥᔪᒍᑦ 

ᐱᖓᑦᓯᓐᖑᓇᓱᓐᓂᖓᓂ, ᔫᓂ 11, 2014-

ᖑᕋᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 18:35ᒧᐊᖅᑎᓪᓗᒍ



 

 

 


